


 

HANDELINGE VAN DIE 18DE 

VERGADERING VAN DIE ALGEMENE SINODE 

VAN DIE 

NEDERDUITSE GEREFORMEERDE KERK 

 

 

 

 

 

 

 

 

 

 

 

 

 

 

 

Birchwood 

Sondag 15 Oktober tot 

Vrydag 20 Oktober 2023  



 

INHOUDSOPGAWE 
 

1. ONS ROEPING 200+         3 
 

2. VOORWOORD          4 
 

3. AFKORTINGS          5 
 

4. VERSLAE: AANVULLEND        7 
4.1 VERSLAG VAN DIE ASM: POSBEDELING IN DIE ALGEMENE SINODE KANTOOR 8 
4.2 KONSEPVOORSTEL RAKENDE DIE 2019 SGV-BESLUIT     9 
4.3 ALGEMENE TAAKSPAN LEER EN AKTUELE SAKE (ATLAS)    10 
4.4 ATLAS: BEOORDELING VAN GRAVAMINA/BESWAARSKRIFTE    14 
4.5 ATLAS: ŉ GESPREKSMATIGE BENADERING TOT ONDERSKEIDING   21 
4.6 ALGEMENE TAAKSPAN REGTE (ATR)       26 
4.7 ALGEMENE KURATORIUM         29 
4.8 OUERTOERUSTING EERSTE NAGMAALVIERNG EN BEGELEIDING     
BY ROETEMERKERS          34 
4.9 KLEIN KATEGISMUS OOR ROETEMERKERS      37 
 

5. VERSLAE: TYDELIKE TAAKSPANNE      39 

5.1 TYDELIKE TAAKSPAN LEER EN AKTUELE SAKE      40 
5.2 TYDELIKE TAAKSPAN REGTE        41 
5.3 TYDELIKE TAAKSPAN GRAVAMINA       43 
 

6. BESLUITEREGISTER         46 
 

7. NOTULE           73 
7.1 EERSTE SITTINGSDAG: SONDAG, 15 OKTOBER 2023     74 
7.2 TWEEDE SITTINGSDAG: MAANDAG, 16 OKTOBER 2023     75 
7.3 DERDE SITTINGSDAG: DINSDAG, 17 OKTOBER 2023     85 
7.4 VIERDE SITTINGSDAG: WOENSDAG, 18 OKTOBER 2023     94 
7.5 VYFDE SITTINGSDAG: DONDERDAG 19 OKTOBER 2023     102 
7.6 SESDE SITTINGSDAG: VRYDAG, 20 OKTOBER 2023     112 
 

  



 

1. ONS ROEPING 200+ 
 
 
God Drie-Enig roep ons. 
Ons Vader roep ons deur sy Woord en Gees, 
na ‘n toekoms waar Jesus reeds is. 
Op die weg daarheen, 
roep God ons om Hóm te vertrou, 
wanneer ons na Sy teenwoordigheid verlang 
en smag na die heling wat Hý skenk. 
God roep ons om onderweg, 
nederig na Sý stem te luister, 
en dankbaar vir die verlossing in Christus, 
Hóm te volg. 
God stuur ons – so het ons gehoor – 
om as ‘n familie van gereformeerde kerke, 
in ons verskeidenheid van kulture, tale en gawes 
én verenig in geloof, hoop en liefde, 
lig en sout vir die wêreld te wees. 
Ons word gestuur… 
… om as gemeentes en saam met ander kerke te getuig van Christus se 
Evangelie, sy geregtigheid en vrede; (kerugma) 
… om in gemeentes veilige, vriendelike tuistes te help skep, waar mense 
dissipels van Jesus kan wees; (koinonia) 
… om met gemeentes en gemeenskappe saam te werk in die verligting 
van nood en die bediening van hoop; (diakonia) 
… om in ons geloof en aanbidding te groei, toegerus om leiding te neem 
in die bediening van sy Woord en dié roeping wat God op ons harte lê. 
(leitourgia) 
“Ons wil doen wat reg is, 
ons wil liefde bewys, 
ons wil lewe voor U, 
bedagsaam loop.” 
Só lui ons Sinodelied van 2023. 
Só wil ons God volg, 
ons Vader, Verlosser en Trooster. 

2. VOORWOORD 
 
 
Hiermee die Handelinge van die agtiende Algemene Sinodevergadering van die NG Kerk gehou 15-20 
Oktober 2023 by die Birchwood Hotel & OR Tambo Konferensie Sentrum in Boksburg. 
 
Die vergadering, wat deur 345 van 'n moontlike 367 afgevaardiges van die tien streeksinodes bygewoon is, 
sal om verskeie redes deur die afgevaardiges onthou word. Eerstens vanweë die besondere spiritualiteit 
van dié vergadering wat gedra is deur Eks. 33: 12-23 met die tema en bede: “Gaan voor ons uit Here”. 
Verder het die vergadering plaasgevind in ‘n gees van nederige afhanklikheid en ‘n diep soeke na God se 
teenwoordigheid. Laastens, die nadenke en besprekings tydens die vergadering wat van ’n diep en 
blywende verbintenis aan die Skrif en ‘n verankerdheid in die gereformeerde belydenis, getuig het. 
 
 ‘n Geïntegreerde program met relevante sprekers en aanbiedings, wat soms tot robuuste bespreking gelei 
het, het bygedra tot konstruktiewe nadenke. Die sinode kon besin oor relevante temas en rigtinggewende 
besluite is geneem. Afgevaardiges het met dankbaarheid kennis geneem van die wye spektrum van sake 
waaroor verslag gelewer is. Dit getuig van die omvangryke werk en bydrae wat die NG Kerk as 
begenadigde instrument in ons lande maak.  
 
Met groot dankbaarheid is kennis geneem van die vordering ten opsigte van die kerk se missionale 
transformasie oor die afgelope vier jaar. Dit nieteenstaande uitdagings op die kerklike en publieke terrein 
en die impak van die COVID-pandemie. Die verbreding van die NG Kerk se ekumeniese voetspoor, veral 
plaaslik, en daarmee saam die groei in haar missionale diakonaat, het die vergadering op ‘n besondere 
manier verryk. Twee-en-dertig ekumeniese gaste het hulle welwillendheid getoon deur die vergadering te 
besoek. Dit getuig van plaaslike en internasionale kerklike vennote wat graag met die NG Kerk identifiseer. 
 
Die vraag oor die aard en eenheid van die kerkverband het op velerlei wyses aan die orde gekom. Hierdie 
vrae word al meer in die NG Kerk en ander kerke wat in kerkverband staan, gevra: “Hoe hou ons mekaar 
vas te midde van diversiteit en verskille, en hoe belangrik is die verband vir ons?” Rigtinggewende besluite 
in dié verband is geneem. 
 
Die Algemene Sinodale Moderamen het tydens sy vergadering van 27-29 Februarie 2024 die laaste twee 
dae se notules van die Algemene Sinode goedgekeur en daarmee die volledige notule onderteken. Die 
ASM het na 'n geloofsonderskeidende proses 'n roepingsverklaring opgestel. Dit gee uiting aan die 
prioriteite wat deur die afgevaardigdes van die Algemene Sinode geïdentifiseer is. Die roepingsverklaring 
is op die NG Kerk se webwerf beskikbaar.  
 
Funksionele besluite van die Algemene Sinode tree in werking wanneer die goedgekeurde notule 
beskikbaar is (vgl. Reglement 4, 10.4, Kerkorde 2019). Op 19 April 2024 is die notule op die NG Kerk se 
webwerf gepubliseer en daarmee het die besluite van 2023 se Algemene Sinode in werking getree. 
 
Laastens neem ek afskeid as Algemene Sekretaris na agt jaar en drie algemene sinodes waarvan een (in 
2016) ‘n buitengewone vergadering was. Dit was ‘n wonderlike reis en ‘n onverdiende voorreg wat my 
toegeval het en waarvoor ek die Hoof van die Kerk ewig dankbaar sal wees. My beste wense en bede 
vergesel die nuwe leierskap, in besonder dr Nioma Venter in haar hoedanigheid as Algemene Sekretaris, 
op die pad vorentoe.  
 
Ten slotte groot waardering vir dr. Lourens Bosman en prop. Annari du Plessis vir hulle bydra tot die opstel 
van die Handelinge en die redaksionele versorging daarvan. 
 
Gustav Claassen 

3. AFKORTINGS 
 
A 
AACC All Africa Conference of Churches 
ABF Algemene Bedieningsfonds 
ABID Argief- en Bestuursinligtingsdienste 
ABR Algemene Bevoegdheidsraad 
ACK Afrikaanse Christen Kerk NS 
ACRC Africa Communion of Reformed 

Churches 
ACSA Anglican Church of Southern Africa 
ADGO Algemene Diensgroep Gemeente-

ontwikkeling 
AGS Apostoliese Geloofsending 
AJK Algemene Jeugkommissie 
AK Algemene Kuratorium 
AKLAS Algemene Kommissie vir Leer en 

Aktuele Sake 
APK Afrikaanse Protestantse Kerk 
ARCA Alliance of Reformed Churches in 

Africa 
ASM Algemene Sinodale Moderamen 
ATA Algemene Taakspan Argief 
ATABID Algemene Taakspan Argief- en 

Bestuursinligtingsdienste 
ATBV Algemene Taakspan Bybelvertaling, -

Verklaring en -Verspreiding 
ATDV Algemene Taakspan 

Diensverhoudinge 
ATFB Algemene Taakspan Fondse 
ATLAS Algemene Taakspan Leer en Aktuele 

Sake 
ATP        Algemene Taakspan Predikantesake 
ATR Algemene Taakspan Regte 
A-Z Omvattende handleiding tov alle 

fasette rakende leraars 
 
B 
Bep Bepaling 
BDV Die Bybel: Direkte Vertaling 2020 
BIG Basiese Inkomste Toelaag (Basic 

Income Grant) 
BM Bybel-Media 
BSA Bybelgenootskap van Suid-Afrika 
 
C 
CABSA Christen Vigsburo vir Suidelike Afrika 
CCAP Church of Central Africa Presbyterian 
CPK Calvyn Protestantse Kerk 
CLF Christelike Lektuurfonds 
CMR Christelike Maatskaplike Raad 
CRCA Communion of Reformed Churches in 

Africa 
CRCA Christian Reformed Churches of 

Australia 
CRCNA Christian Reformed Church in North 

America 
CUC Church Unity Commission 

CUM Christelike Uitgewersmaatskappy 
 
D 
DL Dordtse Leerreëls 
DRC Dutch Reformed Church (NGK) 
DRCB Dutch Reformed Church in Botswana 
DVK Diensverhoudingkommisie 
 
E 
ELKSA  Evangelies-Lutherse Kerk van Suider-

Afrika 
 
F 
FEPS  Federasie van Switsers-Protestantse 

Kerke 
FJKM Church of Jesus Christ in Madagaskar 
FLAM Eietydse Musiekbediening 
 
G 
GCF Global Christian Forum 
GDN Gemeentedienstenetwerk 
GEKA Gereformeerde Evangeliese Kerk van 

Australië 
GISA Genealogiese Instituut van Suid-Afrika 
GKSA Gereformeerde Kerke in Suid-Afrika 
 
H 
HK Hugenote Kollege 
HK Heidelbergse Kategismus 
 
I 
 
J 
JONK Jeugbediening van die NG Kerk 
 
K 
KBB Kommissie vir Buitelandse Bediening 
KMDR Kerklike Maatskaplikediensteraad 
KO Kerkorde 
 
L 
 
M 
MoA Memorandum of Agreement 
 
N 
NAV Nuwe Afrikaanse Vertaling 1983 
NBI Nehemia Bybelinstituut 
NDR Nasionale Demokratiese Revolusie 
NEK Nuwe Gemeente-ontwikkeling, 

Evangelisasie, Kerkplanting 
NGB Nederlandse Geloofsbelydenis 
NG Kerk Nederduitse Gereformeerde Kerk 
NGKA (DRCA) Nederduitse Gereformeerde 

Kerk in Afrika 
NGO Nuwe Gemeente-ontwikkeling 
NGTT Nederduitse Gereformeerde 

Teologiese Tydskrif 
NHK Nederduitsch Hervormde Kerk 
NOP Nasionale Ontwikkelingsplan 
NRASD National Religious Association for 

Social Development  
NRLC National Religious Leaders Council 
NRLF National Religious Leaders Forum 
NT Nuwe Testament 
NWO Nie-winsgewende organisasie 
 
O 
OT Ou Testament 
OWO Openbare weldaadsorganisasie 

(PBO) 
 
P 
PASD Predikant in Algemene Sinodale 

Diens 
PCUSA Presbyterian Chuch in the USA 
PKN Protestantse Kerk in Nederland 
PL Parlementêre Lessenaar 
Prim Primarius 
Ps Psalm 
PSD Predikant in Sinodale Diens 
 
R 
REC (GER) Reformed Ecumenical Council 
RCA Reformed Church in Africa 
RCEA Reformed Church in East Africa 
RCH Reformed Church in Hungary 
RCJ Reformed Church in Japan 
RCZ Reformed Church in Zimbabwe 
 
S 
SAARC Southern African Alliance of Reformed 

Churches 
SAID Suid-Afrikaanse Inkomstediens 
SAKOV Suid-Afrikaanse Kerkorrelisvereniging 
SACLA South African Christian Leadership 

Assembly 
SACLI South African Christian Leaders 

Indaba 
SAKV Suid-Afrikaanse Koorvereniging 
SAOU Suid-Afrikaanse Onderwysersunie 
SAPD Suid-Afrikaanse Polisiediens 
SARK Suid-Afrikaanse Raad van Kerke 
Sek/Sec Sekundus/Sekundi 
SKB Sentrum vir Kontekstuele Bediening 
STDV Sinodale Taakspan Diensverhoudinge 
 
T 
TEASA The Evangelical Alliance of South 

Africa 
TM Tydskriftemaatskappy 
TKR Tussenkerklike Raad 
TSO Teologiese Studente Opleiding 
 
U 
UCA Uniting Church in Australia 
UMSW Uniting Ministry for Service and 

Witness 
UP Universiteit Pretoria 
UPCSA Uniting Presbyterian Church in 

Southern Africa 
URCSA Uniting Reformed Church in Southern 

Africa 
US Universiteit Stellenbosch 
UV Universiteit Vrystaat 
 
V 
VBO Voortgesette Bedieningsontwikkeling 
VCSV Verenigende Christelike Studentever-

eniging 
VDDG Verenigde Diensgroep Diens en 

Getuienis 
VDM Verbi Divini Minister (Bedienaar van 

die Goddelike Woord) 
vGKN voortgezette Gereformeerde Kerken in 

Nederland 
VGKSA (URCSA) Verenigende 

Gereformeerde Kerk in Suider-Afrika 
VONKK Adviesnetwerk vir klassieke kerklied 
VPKB Verenigde Protestantse Kerk in België  
VTO Voortgesette Teologiese Opleiding 
 
W 
WARC World Alliance of Reformed Churches 
WBG Wêreldbond van Bybelgenootskappe 
WBGK (WARC) Wêreldbond van 

Gereformeerde Kerke 
WCRC World Communion of Reformed 

Churches 
WENSA World Evangelisation Network of 

South Africa 
WGGK Wêreldgemeenskap van 

Gereformeerde Kerke 
WRF World Reformed Fellowship 
WRK (WCC) Wêreldraad van Kerke 
WVK Waarheids- en Versoeningskommissie 

4. VERSLAE: AANVULLEND 

4.1 VERSLAG VAN DIE ASM AAN DIE ALGEMENE SINODE IN SITTING 
16 OKTOBER 2023 

1. SAMESTELLING VAN DIE TAAKSPAN 
 
Ds. Nelis Janse van Rensburg (Wes-Kaapland) 
Ds. Nioma Venter (Wes-Kaapland) 
Dr. Dewyk Ungerer (Noordelike Sinode) 
Ds. Maartje van der Westhuizen (Oostelike Sinode)  
Dr. Gustav Claassen (Algemene Sinode) 
Ds. Jan Lubbe (Vrystaat Sinode) 
 
 

12. POSBEDELING IN DIE KANTOOR VAN DIE ALGEMENE SINODE 
 
Die ASM het onder leiding van die Dagbestuur aandag gegee aan die herskikking van die poste van die 
personeel in die kantoor van die Algemene Sinode.  
12.1 Die Algemene Sekretaris-pos is uitgebrei met die verantwoordelikheid om die taakspanne van die 
Sinode te ondersteun. ‘n Aantal bestuurstake is weggeneem. 
12.2 Die pos van die Algemene Bestuurder word getermineer op 30 Junie 2024.  
12.3 ‘n Nuwe pos van Aktuarius/Bestuurder is geskep en word op 1 Desember 2023 geaktiveer. Die 
posbekleër sal voortaan funksioneer as uitvoerende amptenaar van die ATR en ATP. Die posbekleër sal 
ook verantwoordelik wees vir die bestuur van die junior personeel in die kantoor, asook die eiendom van 
die Algemene Sinode. Die posbekleër sal nie die voorsitter wees van enige taakspan van die Sinode nie. 
Die ASM is oortuig dat die Aktuarius nie meer ‘n verkose persoon kan wees nie, maar iemand met bewese 
kennis van die kerkreg en wat geposisioneer is om deurlopende advies aan die samestellende sinodes, 
taakspanne van die Algemene Sinode en die ASM te kan gee.  
12.4 Die bedeling waar tyd van ‘n leraar uitgekoop word vir die werk van die Aktuarius, asook vir die werk 
van die ATR en die ATP, word getermineer.  
12.5 Die pos van persoonlike assistent van die Algemene Sinode is opgradeer na ‘n pos van 
Administratiewe Bestuurder. Hierdie posbekleër sal onder meer verantwoordelik wees vir operasionele 
kommunikasie, notules en argivering.  
12.6 Die administratiewe beampte-pos is opgradeer na ‘n sekretaresse-pos. Die posbekleër sal 
ondersteuning gee aan die Algemene Bestuurder en die ATP.  
 
12.7 AANBEVELING 
Die Sinode versoek die TTR om voorstelle met die oog op die wysiging van die reglemente van die 
Algemene Sinode aan die vergadering voor te lê, sodat gevolg gegee kan word aan die ASM se 
besluit om ‘n Aktuarius/Bestuurder aan te stel.   

4.2 KONSEPVOORSTEL RAKENDE DIE 2019 SGV-BESLUIT 
 

DIE ALGEMENE SINODE 2023 
1. het kennis geneem van die verslae van die ASM en ATLAS oor die besluit van die Algemene Sinode 
2019 oor selfdegeslagverbintenisse, asook alle beskrywingspunte en gravamina wat hieroor ontvang is, in 
ons agenda opgeneem was en aan die vergadering voorgelê is; 
2. het na aanleiding van hierdie verslae, beskrywingspunte en gravamina, opnuut ‘n openhartige, 
geloofsonderskeidende gesprek oor die 2019-besluit gevoer, waartydens daar in kleiner tafelgesprekke én 
in die groter vergadering na ‘n verskeidenheid van standpunte geluister is; 
3. het onder die indruk gekom van verwarring, verwonding en vervreemding wat deur baie lidmate, leraars 
en gemeentes in hierdie debatte oor selfdegeslagverbintenisse beleef is en ons is jammer dat dít in hierdie 
proses gebeur het; 
4. erken dat daar ‘n diepe verdeeldheid hieroor in ons kerkverband bestaan en dat dit ons in ons 
meelewing met mekaar, in ons getuienis oor die versoening in Christus, en in ons vervulling van ons 
roeping belemmer; 
5. het óók bewus geword dat daar ‘n opregte versugting in ons kerk leef na ‘n groter eensgesindheid in ons 
meelewing, ons getuienis en roeping al ís ons in hierdie saak nie eenstemmig nie. 

 
DIE ALGEMENE SINODE 2023  
6. bevestig dat ons voortgesette nadenke, gesprek en besluitneming oor menslike seksualiteit en 
selfdegeslagverbintenisse, ten diepste voortvloei uit ons belydenis oor die Skrif as Woord van God en ons 
bede dat in ons lees daarvan, ons deur God gelei sal word tot meer geduld met mekaar, meer van ‘n 
leerbare gees en meer groei in ons afhanklikheid van God; 
7. bevestig óók dat ons nadenke, gesprek en besluitneming oor selfdegeslagverbintenisse binne die 
huidige grondwetlike- en juridiese bestel in ons onderskeie lande plaasvind en ook binne ons 
ooreengekome kerkordelike raamwerk, waarin die beginsels van nie-diskriminasie, die waardigheid van 
alle mense en die vryheid van geloofsoortuiging en -assosiasie beskerm word.   

 
IN DIE LIG VAN BOGENOEMDE, VOLSTAAN DIE ALGEMENE SINODE 2023 
DAAROM MET DIE BESLUIT VAN 2019 
8. in ons huidige verstaan van die huwelik as ‘n Godgegewe veilige ruimte waarin ‘n lewenslange 
verbintenis tussen een man en een vrou en die waardes van liefde en trou, wedersydse respek en 
versorging tot vervulling kom; 
9. in ons aanvaarding van ‘n diversiteit van sieninge oor die status van selfdegeslagverbintenisse; 
10. in ons verwerping van alle vorme van losbandigheid en promiskuïteit; 
11. in ons verbintenis daarom, om as kerkverband, ruimte te skep vir kerkvergaderinge en predikante wat 
hul weg oopsien om burgerlike verbintenisse tussen persone van dieselfde geslag te bevestig en 
kerkvergaderinge en predikante wat nie hul weg daartoe oopsien nie.  

 
DIE ALGEMENE SINODE 2023 BESLUIT DERHALWE 
12. om in ons soeke na ‘n welwillende en begaanbare weg vorentoe rakende selfdegeslagverbintenisse, 
dit nie bloot as ‘n etiese- of kerkregtelike aangeleentheid te hanteer nie, maar in die eerste instansie 
pastoraal in gemeentes waar ons mekaar as medegelowiges liefhet, bemoedig en God saam wil dien; 
13. om Artikel 32 van ons Kerkorde te wysig sodat dit sal lui: 
“32.1 Die sinode word saamgestel uit afgevaardigdes van gemeentes wat geografies ‘n eenheid vorm en 
maklik vergader. Die groepering kan deur die Algemene Sinode/ASM gewysig word op versoek van en met 
goedkeuring van die betrokke sinode(s)/sinodale kommissie(s). 
32.2 Gemeentes wat by ‘n ander sinode wil inskakel, doen aansoek by beide sinode(s)/sinodale 
kommissie(s) (vgl. voetnoot 1 wat dit oorweeg aan die hand van prosedures soos deur die Algemene 
Sinode/ASM in oorleg met die Algemene Taakspan Regte vasgestel). Indien beide die betrokke 
sinodes/sinodale kommissies die aansoek goedkeur, word dit aan die Algemene Sinode/ASM voorgelê vir 
goedkeuring.” 
14. en dra dit aan die Algemene Sinode se Moderamen (ASM) op  
a) om in konstruktiewe gesprek met die samestellende sinodes oor ons besluit rakende 
selfdegeslagverbintenisse en hul hantering van die besluit, te bly; en  
b) om die samestellende sinodes en ringe in daardie sinodes, konstruktief te ondersteun in hul verdere 
gesprekke met gemeentes, kerkrade, leraars en lidmate wat van die besluit van die Algemene Sinode mag 
verskil. 

4.3 AANVULLENDE VERSLAG VAN TAAKSPAN VIR LEER EN AKTUELE 
SAKE (ATLAS) ALGEMENE SINODE 2023 
 
 

1. SAMESTELLING VAN TAAKSPAN 
 
Ds. Heerden van Niekerk (Wes-Kaapland) (voorsitter) 
Dr. Fanie Cronjé (Noordelike Sinode) (ondervoorsitter) 
Dr. André Bartlett (Hoëveld Sinode) 
Dr. Bernice Serfontein (Noordelike Sinode) 
Dr. Pieter van der Walt (Wes-Kaapland) (skriba) 
 
 

2 BESKRYWINGSPUNTE 
 
2.1 AGTERGROND 
 

Die volgende beskrywingspunte, wat deur die Taakspan Regte (ATR) as ontvanklik geoordeel is, is op 11 
September 2023 na ATLAS verwys vir hantering met verslag aan die Algemene Sinode in Oktober 2023: 
 
Vrystaat Sinode (ontvang van J. Lubbe en L. Foot):  

• Oor ons belydenis aangaande die Heilige Skrif.  

• Oor seksualiteit, huwelik en selfdegeslagverbintenisse.  

• Oor ons gereformeerde belydenis en spesifiek ten opsigte van die bose. 
Namibië Sinode (ontvang van MJN van der Merwe):  

• Gesag en rol van die Bybel. 

• Getuienis oor selfdegeslag-seksuele verhoudings. 

• Enkellopend en toegewyd – waardevol geag in die gemeenskap van gelowiges.;  
Dalunie, Noordelike Sinode (ontvang van SJ Strydom en M Zondagh):  

• Die huwelik tussen man en vrou as enigste ruimte vir die van seksualiteit. 
 

Hieronder volg ATLAS se aanbevelings ten opsigte van bogenoemde  Beskrywingspunte.  
Elk van hierdie Beskrywingspunte handel oor sake wat ook in Gravamina aan die orde gestel is. 
Hierdie Gravamina is deur die Tydelike Taakspan Gravamina hanteer.  
Die sake ter sprake is:  
i. Skrifgesag  
ii. Die Bose 
iii. Selfdegeslagverbintenisse, huwelik en seksualiteit 

 
2.2 BESKRYWINGSPUNT VAN DIE NG KERK VRYSTAAT OOR ONS BELYDENIS AANGAANDE DIE 
HEILIGE SKRIF (P.149-151 VAN ADDENDUM TOT DIE AGENDA) 
 
Aanbeveling: 
2.2.1 Die Algemene Sinode aanvaar die beskrywingspunt (punte 1,2 en 3) tesame met die toeligting 
en motivering wat gebied word.  
2.2.2 Die Algemene Sinode verbind homself, in die woorde van die beskrywingspunt, tot “meer 
geduld met mekaar, meer van ‘n leerbare gees en meer groei in ons afhanklikheid van dié God wat 
tegelyk Spreker, Woord en Stem is en ons Hom in die Skrif laat ontmoet”. 
2.2.3 Die Algemene Sinode bely, in die woorde van die beskrywingspunt, dat by God dinge nooit 
vasloop nie. God maak ons deur sy Woord en Gees vry. “Al neem dit tyd, ‘n leeftyd soms.”  
 
2.3 BESKRYWINGSPUNT VAN DIE NG KERK VRYSTAAT OOR SEKSUALITEIT, HUWELIK EN 
SELFDEGESLAGVERBINTENISSE (P.152-154 VAN DIE ADDENDUM TOT DIE AGENDA) 
 
Aanbeveling: 
2.3.1 Die Algemene Sinode neem kennis van die besluit oor “seksualiteit, huwelik en 
selfdegeslagverbintenisse” wat die NG Kerk Vrystaat tydens die buitengewone sinodesitting in 
Bloemfontein op 18 April 2023 geneem het. 

2.3.2 Die Algemene Sinode herbevestig die volgende konsensus van die 2007 sinode: “Alhoewel 
daar ook verskil van mening oor die huwelik bestaan, is daar ten minste konsensus daaroor dat die 
huwelik tussen ‘n man en ‘n vrou ‘n belangrike instelling van God is” (Agenda AS 2007, p.142). 
2.3.3 Die Algemene Sinode wys daarop dat in alle tussenmenslike relasies die waardes van liefde 
en trou, wedersydse respek en onderlinge versorging uitdrukking moet vind. 
2.3.4 Die Algemene Sinode herbevestig dat alle vorme van losbandigheid en promiskuïteit afgekeur 
word. 
2.3.5 Die Algemene Sinode verwys hierdie beskrywingspunt na ATLAS se werkgroep oor die 
huwelik en seksualiteit, om te ondersoek of ‘n duideliker en bondiger formulering van die 2019-
besluit gemaak sou kon word (die tweede opsie wat teen die einde van die beskrywingspunt op 
p.154 gebied word). 
2.3.6 In die lig van ‘n verbintenis tot ‘n geduldige en gespreksmatige benadering, ‘n versigtigheid 
om die sinode in ‘n besluitnemingsdrukgang te plaas, en in die gees van die Sinode van die 
Vrystaat se verduideliking van ons omgang met die Skrif as ‘n “begaanbare weg”, versoek die 
Algemene Sinode alle belanghebbendes om op alle vlakke van kerkwees in gesprek met mekaar te 
bly en in die proses te soek na die grootste moontlike konsensus. 
2.3.7 Die Algemene Sinode spreek waardering uit vir die versoek in punt 5 van die Vrystaat Sinode 
se beskrywingspunt dat die aangeleentheid nie bloot as ‘n etiese of kerkregtelike aangeleentheid 
hanteer word nie, maar in die eerste instansie pastoraal in gemeentes waar ons mekaar as 
medegelowiges liefhet, bemoedig en God se wil saam dien. 
 
2.4 BESKRYWINGSPUNT VAN DIE NG KERK VRYSTAAT OOR ONS GEREFORMEERDE BELYDENIS 
EN SPESIFIEK TEN OPSIGTE VAN DIE BOSE (P.155-156 VAN DIE ADDENDUM TOT DIE AGENDA) 
 
Aanbeveling: 
2.4.1 Die Algemene Sinode neem kennis van die besluit oor “ons gereformeerde belydenis en 
spesifiek ten opsigte van die bose” wat die NG Kerk Vrystaat tydens die buitengewone 
sinodesitting in Bloemfontein op 18 April 2023 geneem het. 
2.4.2 Die Algemene Sinode aanvaar dat die besluite van 2011, 2013 en 2015 oor die Bediening van 
die Bevryding en Bose in die lig van punte 5 tot 8 van die beskrywingspunt verstaan moet word.  
 
2.5 BESKRYWINGSPUNT VAN DIE NG KERK IN NAMIBIË: GETUIENIS OOR SELFDEGESLAG-
SEKSUELE VERHOUDINGS (P.200-202 VAN DIE ADDENDUM TOT DIE AGENDA) 
 
Aanbeveling: 
2.5.1 Die Algemene Sinode neem kennis van die beskrywingspunt van die NG Kerk in Namibië: 
Getuienis oor selfdegeslag-seksuele verhoudings. 
2.5.2 Die Algemene Sinode wys daarop dat die beskrywingspunt die standpunt van ‘n bepaalde 
kant in die voortgaande gesprek uitdruk (‘n standpunt waarvoor die 2019-besluit wel ruimte maak). 
2.5.3 Die Algemene Sinode besluit om, in lyn met die aanbeveling wat die Sinode van Namibië in 
hierdie beskrywingspunt stel, die beskrywingspunt na die ATLAS-werkgroep vir huwelik en 
seksualiteit deur te gee. 
 
2.6 BESKRYWINGSPUNT VAN DIE NG KERK IN NAMIBIË: ENKELLOPEND EN TOEGEWYD – 
WAARDEVOL GEAG IN DIE GEMEENSKAP VAN DIE HEILIGES (P.203-205 VAN DIE ADDENDUM TOT 
DIE AGENDA) 
 
Aanbeveling: 
2.6.1 Die Algemene Sinode neem kennis van die beskrywingspunt van die Sinode van Namibië oor 
‘n “Gereformeerde verstaan van selibaatskap”. 
2.6.2 Die Algemene Sinode verwys die beskrywingspunt na ATLAS vir hantering. 
 
2.7 BESKRYWINGSPUNT VAN DIE NG KERK IN NAMIBIË: GESAG EN ROL VAN DIE BYBEL (P.206-
208 VAN DIE ADDENDUM TOT DIE AGENDA) 
Aanbeveling: 
2.7.1 Die Algemene Sinode neem kennis dat hierdie beskrywingspunt verwys na ‘n dokument wat 
deel was van ATLAS se verslag aan die ASM van Maart 2023, maar wat voor die behandeling 
daarvan deur ATLAS onttrek is aangesien dit foutiewelik in die verslag ingebind is.  
2.7.2 Die Algemene Sinode volstaan met die besluit van 2011 (Notule p.95), wat lui dat die verklaring 
Skrifgebruik en Skrifgesag van 2004 as ‘n “eenvoudige en prinsipiële samevatting” van die NG 

Kerk se Skrifbeskouing herbevestig word, en dat vir ’n meer volledige uiteensetting van die saak, 
die verslae soos goedgekeur in 1986, 1990 en 2002 hiermee saam gelees behoort te word. 
 
2.8 BESKRYWINGSPUNT VAN DIE NG KERK DALUNIE OOR DIE HUWELIK TUSSEN MAN EN VROU 
AS ENIGSTE RUIMTE VIR DIE GAWE VAN SEKSUALITEIT (P.129-130 VAN ADDENDUM TOT DIE 
AGENDA) 
 
Aanbeveling: 
2.8.1 Die Algemene Sinode neem kennis van die beskrywingspunt. 
2.8.2 Die Algemene Sinode erken dat daar verskillende sieninge oor die huwelik tussen man en 
vrou as enigste ruimte vir die gawe van seksualiteit bestaan, en dat die 2019-besluit vir verskillende 
sieninge ruimte maak (sien ook die 2004 en 2007 verslae oor homoseksualiteit, asook die 2011 
verslag oor die huwelik en saamwoon). 
1.8.3 Die Algemene Sinode verwys die beskrywingspunt na die ATLAS-werkgroep oor die huwelik 
en seksualiteit vir hantering. 
 
 
3. VERSOEK VAN DIE SINODE VAN WES-KAAPLAND: UITROEP OM HULP VAN DIE CHRISTEN-
GEMEENSKAP IN PALESTINA 
 
3.1 ATLAS HET KENNIS GENEEM VAN DIE VOLGENDE BESLUIT WAT DIE SINODE VAN WES-
KAAPLAND IN MEI 2023 GENEEM HET: 

• Die Sinode van Wes-Kaapland betreur die voortgaande geweld en onreg wat tussen Israel en 
Palestina plaasvind en verklaar dat die situasie dringend om aksie en standpunt-inname roep. 

• Die Sinode neem met besorgdheid kennis van die uitroep om hulp van die Christen-gemeenskap 
in Palestina en neem kennis van die Wêreldgemeenskap van Gereformeerde Kerke (WGGK) se 
besluit oor die kwessie. 

• Die Sinode versoek die ASM om ATLAS te versoek om ‘n teologiese studie te doen oor die 
teologiese regverdiging van Sionisme. 

• Die Sinode versoek dat ATLAS die Algemene Sinode van Oktober 2023 bedien met voorstelle in 
hierdie verband. 

• Die Sinode versoek ATLAS om toeganklike gespreksmateriaal te ontwikkel met die oog daarop om 
hierdie dokument op gemeente-vlak bekend te maak. 

 
3.2 ATLAS HET OOK KENNIS GENEEM VAN DIE VOLGENDE BESLUIT WAT DIE 
WÊRELDGEMEENSKAP VAN GEREFORMEERDE KERKE (WGGK) IN 2017 GENEEM HET, EN 
WAARNA DAAR IN PT 2 VAN BOGENOEMDE BESLUIT VAN DIE SINODE VAN WES-KAAPLAND 
KAAPLAND VERWYS WORD: 
 
The 2017 General Council (of the WCRC) received a call from the Palestinian Christian community to 
respond to the continuing crisis in their homeland. 
The assembly responded with Action 55 which states that the General Council: 

• affirms that, with respect to the situation of injustice and suffering that exists in Palestine, and the 
cry of the Palestinian Christian community, the integrity of Christian faith and praxis is at stake; 

• instructs the Secretariat to initiate a programme to: 
o collect studies and materials that speak to the cry of the Palestinian people, and try to transform 

the conflict to make it a just and peaceful society, making them available to member churches; 
and 

o undertake study and discernment, using the resources available from member churches and 
the ecumenical movement, regarding theology that has been employed to legitimate the 
oppression of the Palestinian people, recognizing that such a study might result in the need for 
prophetic action; 

• encourages the Executive Committee to seek to strengthen initiatives for dialogues, civil peace 
services, mediation, conflict prevention and transformation. 

 
3.3 ATLAS het voorts kennis geneem van die omvattende werk wat reeds deur die WGGK onderneem is 
om materiaal oor die aangeleentheid (onder andere die teologiese regverdiging van Sionisme) te ontwikkel 
met die oog om dit aan lidkerke bekend te stel. Hierdie materiaal, “Focus: Palestine” is sedert 2021 op die 
webblad van die WGGK beskikbaar. 

3.4 In die lig van hierdie materiaal wat reeds deur die WGGK ontwikkel is, is ATLAS van mening dat dit 
onnodig is om van nuuts af ‘n eie studie oor die Israel/Palestina-kwessie aan te pak, maar dat daar eerder 
aan ATLAS opdrag gegee word om te besin oor die beste wyse om die bestaande materiaal van die 
WGGK op bevatlike wyse aan gemeentes beskikbaar te stel. 
 
3.5 Vanweë die beperkte tyd tot ATLAS se beskikking word versoek dat hierdie opdrag deur die Algemene 
Sinode aan ATLAS gegee word met verslag aan die ASM. 

4.4 VERSLAG ATLAS: BEOORDELING VAN 
GRAVAMINA/BESWAARSKRIFTE MET BETREKKING TOT DIE 
ALGEMENE SINODE VAN 2015 OOR DIE UITBREIDING VAN DIE 
BELYDENISGRONDSLAG DEUR SINODE (Artikel 35.7)  
 
 

1. INLEIDING  
 
Die Algemene Sinode van 2019 het die volgende opdrag aan ATLAS gegee “om die AS 2015 besluite oor 
die uitbreiding van die belydenisgrondslag deur sinodes (Artikel 35.7) te oorweeg en verslag te lewer aan 
die ASM in Maart 2020 vir afhandeling”.  
  
Die besluit van die Algemene Sinode van 2015 waarna daar in hierdie opdrag verwys word, en wat met ‘n 
tweederde meerderheid deur die sinode goedgekeur is, lui soos volg:  
  

Die Algemene Sinode besluit om dit vir sinodes moontlik te maak om ander 
belydenisskrifte wat nie in stryd met die Skrif, die drie Formuliere van Eenheid en 
erkende ekumeniese belydenisse is nie, deel van (die sinode se) belydenisgrondslag 
te maak.  
Die Algemene Sinode besluit om Artikel 35 van die Kerkorde te wysig deur die 
byvoeging van Artikel 35.7:  
Die opname van ander belydenisskrifte in die kerklike bepalinge van die sinode, op 
voorwaarde dat:  
35.7.1 die Algemene Sinode vooraf bevind het dat sodanige belydenisskrif nie in 
stryd is met die Skrif, die Formuliere van Eenheid en die erkende ekumeniese 
belydenisse nie;  
35.7.2 minstens twee derdes van ʼn sinode ten gunste daarvan besluit; 35.7.3 
minstens twee derdes van die kerkrade van ʼn sinode ten gunste daarvan besluit en 
die nodige approbasie verkry is;  
35.7.4 dit sonder dwang vir lidmate, ampsdraers en ander kerkvergaderinge binne 
die sinodale gebied geskied, en  
35.7.5 dit nie as ʼn wysiging van die NG Kerk se gemeenskaplike belydenisgrondslag 
beskou word nie.  
3. Die Algemene Sinode gee aan die NG Kerk in Wes- en Suid-Kaapland en ander 
sinodes wat daarom vra, toestemming om kragtens (die nuwe) Artikel 35.7 die 
Belydenis van Belhar deel van die sinode se belydenisgrondslag te maak.  

  
Verskeie gravamina/beswaarskrifte is teen hierdie besluit ingedien, waarvan slegs die volgende 
inhoudelike/leerstellige besware teen die Belydenis van Belhar aan die orde stel:  
  
98.  WD Strauss  
101.  Schalk Strauss ea  
121.  Boksburgpark  
  
In die beoordeling van die besware het die taakspan met groot dank gebruik gemaak van ‘n verslag wat in 
1998 deur SKLAS van Wes-Transvaal (tans Goudland) opgestel is en wat ‘n omvattende histories-
teologiese beoordeling van die Belydenis van Belhar bevat (die volledige verslag word as aanhangsel 
hierby aangeheg).  
  
Onderliggend aan die beoordeling van die besware wat in die gravamina/beswaarskrifte aan die orde 
gestel word, is deurentyd die vraag of die Belydenis van Belhar in stryd is met die Skrif, die Formuliere van 
Eenheid en die erkende ekumeniese belydenisskrifte of nie. Indien dit nie daarmee in stryd is nie, behoort 
‘n sinode nie op grond van leerstellige gronde daarvan weerhou te word om die Belydenis in sy bepalinge 
op te neem nie.  

2. PUNTE VAN BESWAAR  
  
2.1. WD STRAUSS  
  
2.1.1. Die Belydenis van Belhar is ‘n dokument wat uit die politiek gebore is. Die gevaar is dat ‘n belydenis 
soos hierdie die kerk in ‘n politieke drukgroep kan verander ten einde politieke en maatskaplike 
verandering te bewerkstellig. Dit geld die NG Sendingkerk [VGKSA], sowel as die NG Kerk indien dié 
Belydenis aanvaar sou word.  
  
2.1.2. Die kerklike eenheid wat deur die Belydenis van Belhar bepleit word, hou nie voldoende rekening 
met wat in die Bybel oor die verskeidenheid van volke, tale en kulture geleer word nie. Indien Christus se 
gebed om die eenheid van die kerk soos in die Belydenis van Belhar gebruik word om ware selfbeskikking 
en groepsonderskeid in die kerk af te breek, bevind ons ons buite die wil van God.  
  
2.1.3. Die gebruik van die term versoening in die Belydenis van Belhar is tekenend van die 
Bevrydingsteologie. Versoening wat daarna streef om groepsolidariteit in die kerk en en die gemeenskap 
tot niet te maak, is niks ander as ‘n heidense dwaling nie.  
  
2.1.4. Geregtigheid soos dit in die Belydenis van Belhar beskryf word, is ‘n aardse, goedkoop geregtigheid 
en nie die ware Bybelse geregtigheid nie.   
  
2.1.5. Behoudende en Skrifgebonde gelowiges wat die Belydenis van Belhar bestudeer, kan tot geen 
ander gevolgtrekking as dat dit nie die Woord van God as basis het nie, maar eerder ‘n Marxistiese 
ideologie van valse wêreldvrede en Babelse eenheid.  
  
2.2. SCHALK STRAUSS EA  
Die motivering van die leerstellige in hierdie gravamen/beswaarskrif berus volledig op twee ander 
dokumente: ‘n studiestuk “Belydenis van Belhar: Historiese Konteks en Teologiese Inhoud” opgestel deur 
ds Theo Danzfuss, en ‘n studiestuk “Bedenklike eksegese van sommige tekste in die Belydenis van 
Belhar” opgestel deur ‘n outeur wie se naam nie vermeld word nie:  
  
2.2.1. In die studiestuk van Danzfuss word die volgende besware aangedui:  
  
2.2.1.1. Historiese konteks  
Met spesifieke verwysing na die persoon en werk van dr Allan Boesak, sowel as die spanning en konflik by 
die NG Sendingkerk se Algemene Sinode van 1982, word die Belydenis van Belhar beskryf as mooi 
klinkende woorde wat die angel van die swart bevrydingsteologie dra en wat sedert sy ontstaan aanleiding 
gegee het tot twis, skeuring en verdeeldheid.  
  
2.2.1.2. Hermeneutiese sleutel  
Die wyse waarop begrippe soos kerk, eenheid, geregtigheid, versoening en vrede in die Belydenis van 
Belhar gebruik word, dui op die gebruik van ‘n horisontalistiese hermeneutiese sleutel wat gebruik word.  
  
2.2.1.3. Teologiese wanbalans eie aan sektariese denke  
Terwyl die gereformeerde belydenisse dwalinge “na links en na regs” veroordeel, verwerp die Belydenis 
van Belhar slegs na een kant. Dwalinge “na links” word nie net geïgnoreer nie, maar selfs bevorder in die 
formulerings oor God, kerk, eenheid ens.  
  
2.2.1.4. Onakkurate formulering  
Die formulering dat God “op ‘n besondere wyse die God van die noodlydendes, die armes en die 
veronregtes” is, is vatbaar vir misverstand en wek die indruk dat uitdrukking gee aan die taal en teologie 
van die bevrydingsteologie.  
  
2.2.1.5. Horisontalistiese Skrifgebruik  
Die inhoud van die Belydenis van Belhar is gebaseer op ‘n onaanvaarbare horisontalistiese eksegese en 
dit verklaar waarom die Belydenis ‘n “ander taal praat” as dit by sake soos versoening en geregtigheid 
kom.  
  
2.2.1.6. Kerkbegrip en kerkeenheid  
Die stelling in die Belydenis van Belhar dat geloof in Jesus Christus die enigste voorwaarde vir 
lidmaatskap van die kerk is, is slegs waar met verwysing na die een, heilige, algemene Christelike kerk, 

maar nie met verwysing na die plaaslike gemeente nie: lidmaatskap word daar medebepaal deur dinge 
soos doop, kategese, geloofsbelydenis, aanvaarding van die kerk se belydenisgrondslag, ligging, taal ens. 
Die standpunt dat een kerkformasie ‘n Bybelse eis is, en dat alle aparte kerkformasies sondig is, is ook in 
stryd met die Skrif en gereformeerde belydenis.  
  
2.2.1.7. Verskeidenheid en verdeeldheid  
Die Belydenis van Belhar gee geen erkenning vir die bestaan van afsonderlike kerke wat nie as gevolg van 
verdeeldheid afsonderlik is nie, maar weens natuurlike Godgewilde faktore. Alle verskeidenheid word 
gebrandmerk as sondige onversoendheid.  
  
2.2.1.8. Belhar en homoseksualisme  
Die feit dat daar by die VGKSA se Algemene Sinode van 2009 op grond van die Belydenis van Belhar ‘n 
pleidooi gelewer is vir die aanvaarding van gaylidmate en die erkenning van selfdgeslagverbintenisse, dui 
op ‘n onmiskenbare, direkte konneksie tussen dié Belydenis en “gayteologie”.  
   
2.2.1.9. Godsbegrip  
Die Belydenis van Belhar se verwysing na God as “op ‘n besondere wyse die God van die noodlydendes, 
die arme en die verdrukte” beteken die verwerping van die God van ons voorouers, want Hy was nie die 
God van die verdruktes nie, maar eerder ‘n afgod.  
  
2.2.1.10. Taak van die kerk  
Volgens die Belydenis van Belhar is die taak van die kerk hoofsaaklik horisontalisties, naamlik om armes 
kos te gee, verdruktes, weduwees en weeskinders te versorg, gevangenes te bevry ens. Die Jesus van die 
Bybel was nie die Jesus van die bevrydingsteologie wat met ‘n gebalde vuis veg vir politieke en 
maatskaplike bevryding nie, maar die Jesus wat met deurboorde en gevoude hande bid: “Vader, vergeef 
hulle want hulle weet nie wat hulle doen nie”.  
  
2.2.2. In die studiestuk oor “bedenklike eksegese” word die volgende gesê oor Die Belydenis van Belhar 
se eksegese van  
  
2.2.2.1. Efesiërs 2:11-22  
Dié teksgedeelte word deur die Belydenis van Belhar misbruik om die gedagte te ondersteun dat die 
versoeningswerk van Christus slegs sigbaar word in die georganiseerde geloofsgemeenskap. Die feit dat 
mense van verskillende herkoms in “een liggaam” met God versoen word, dui op die onsigbare kerk en nie 
noodwendig op die georganiseerde gestalte daarvan nie.  
  
2.2.2.2. Efesiërs 4:1-16  
Die Belydenis van Belhar gebruik hierdie teksgedeelte as bewysplaas vir georganiseerde, strukturele 
eenheid, terwyl die eenheid wat hier ter sprake is, duidelik ‘n “eenheid van die Gees” is. Wat ons 
gemeenskaplik met mekaar deel, is die feit dat alle gelowiges vrede met God het. Ons kan in vrede met 
mekaar saamleef, al is daar nie noodwendig strukturele eenheid nie. As bewys dat die eenheid waarvan 
hier sprake is, geestelik van aard is, is die feit dat Paulus vanaf verse 4 tot 6 die Drie-eenheid (geestelike 
eenheid) gebruik om die eenheid te beskryf wat daar in die kerk (onsigbare kerk) behoort te wees.  
   
2.2.2.3. 1 Korintiërs 12:1-8 en Romeine 12:3-6  
Terwyl die Belydenis van Belhar tereg na hierdie gedeeltes verwys om aan te toon dat die gawe van 
verskeidenheid tot opbou van die liggaam aangewend te word, mag osn ook nie ons oë sluit vir die gevaar 
dat sekere kultuurgebruike en selfs taal afbrekend binne die geloofsgemeenskap kan wees nie.  
  
2.2.2.4. Galasiërs 3:27-29  
Ook hierdie teks word verkeerdelik gebruik asof dit strukturele eenheid verkondig, terwyl dit duidelik in 
hierdie gedeelte oor geestelike eenheid gaan. Die boodskap van Paulus is bloot dat vir alle mense, ongeag 
etnisiteit, stand of sosiale status, verlossing deur Christus moontlik is.  
  
2.2.2.5. 2 Korintiërs 5:17-21  
Die Belydenis van Belhar misbruik hierdie teks asof met “versoening” in hierdie teksgedeelte die 
horisontale bedoel word, terwyl dit duidelik is dat dit hier oor versoening met God gaan, Alleen wanneer 
daar van hierdie vertikale versoening sprake is, sal die kerk dit regkry om versoening tussen mense te 
bewerk.  

2.2.2.6. Die begrip “geregtigheid van God”  
Die Belydenis van Belhar gebruik die begrip “geregtigheid van God” asof dit die uitwissing van sosiale 
ongelykheid en onreg sou beteken, terwyl die Bybel baie duidelik daaroor is dat die geregtigheid van God 
te doen het met sy regverdige handelinge waardeur Hy die verhouding tussen Hom en die sondige mens 
in Christus herstel.  
  
2.3. BOKSBURGPARK  
Die Belydenis van Belhsr stem nie genoegsaam met die Woord van God ooreen om as gereformeerde 
belydenisskrif te kwalifiseer nie, aangesien dit nie die volledige leer oor die verlossing in Christus en hoe 
ons as Christene behoort te leef omvat nie, Belhar fokus slegs op die sosiaal-etiese en sosio-politieke 
aspekte daarvan.  
  
 

3. BEOORDELING VAN DIE BESWARE  
  
3.1. WD STRAUSS  
  
3.1.1. Die politieke aard van die Belydenis van Belhar  
Dit is onvermydelik dat die Belydenis van Belhar as ‘n politieke dokument getipeer kan word, aangesien dit 
gebore is uit ‘n lang worsteling in die NG Kerkfamilie oor die teologiese regverdiging van die beleid van 
politieke en kerklike apartheid. Dit is juis hierdie worsteling wat gelei het tot die uitroep van ‘n status 
confessionis en die totstandkoming van ‘n belydenisskrif om uitdrukking te gee aan die oortuiging dat die 
geloofwaadigheid van die evangelie in gedrang gebring is deur die wyse waarop apartheid deur veral die 
NG Kerk ondersteun en teologies gelegitimeer is (vgl paragraaf 2.2 van die aangehegte verslag vir ‘n 
uitgebreide historiese perspektief).  
  
Die politieke aard van die Belydenis van Belhar maak dit egter nie onaanvaarbaar as ‘n belydenisskrif nie, 
net so min as wat die profetiese boeke in die Bybel op grond van hulle skerp sosio-politieke kommentaar 
hulle plek in die kanon verbeur. Dit is ‘n gereformeerde grondoortuiging dat die boodskap van die 
evangelie betekenis het vir elke aspek van die lewe, insluitende die politiek en die maatskaplike lewe.  
  
3.1.2. Kerkeenheid  
Dit is onjuis om te beweer dat die Belydenis van Belhar in sy uiteensetting oor die eenheid van die kerk nie 
voldoende rekening hou met wat die Bybel oor die diversiteit tussen mense sê nie. In Artikel 2 van die 
Belydenis word daar duidelik verklaar dat die eenheid van die kerk nie dien tot die uitsluiting van die 
verskeidenheid nie, maar dat die verskeidenheid juis sy plek binne die eenheid vind deurdat dit beskou 
word as geleenthede tot wedersydse diens en verryking binne die een sigbare volk. Eenheid word ook nie 
as eenvormigheid gesien nie, maar kan op ‘n verskeidenheid van manière sigbare gestalte kry en 
werksaam wees (vgl paragrawe 2.4 en 2.5.2.5 van die aangehegte verslag). Die argument in die gravamen 
dat die bevordering van eenheid ten koste van “selfsbeskikking en groepsonderskeid in die kerk” ons buite 
die wil van God plaas, is in stryd met die Bybelse boodskap dat die natuurlike verskille tussen mense juis 
in Christus getransendeer word.  
  
3.1.3. Versoening en Bevrydingsteologie  
Die opvallende en diepgaande verskille tussen die Belydenis van Belhar en die Bevrydingsteologie word 
omvattend in die aangehegte verslag aangetoon. Anders as in die Bevrydingsteologie waar daar meermale 
sprake is van ‘n oproep tot die stryd tussen onversoenbare teenpartye, roep die Belydenis van Belhar 
gelowiges op tot versoening en eenheid en geregtigheid. Wat volgens die Begeleidende Brief by die 
Belydenis van Belhar teengestaan word, is ‘n “valse leer… ‘n ideologiese verdraaiing va wat die evangelie 
self… bedreig.” Tog word daar steeds erkenning gegee vir die “Christelike geloof, …opregtheid, eerlikheid, 
integriteit en goeie bedoelinge” van diegene wat die valse leer aangehang het en word daar gestrewe na 
versoening tussen geloofsgenote wat hulle aan die verskillende kante van die ideologiese verdelingslyn 
bevind (vgl paragraaf 2.5.4 van die aangehegte verslag).  
  
3.1.4. Geregtigheid  
Dit is ‘n vertekening van die Bybelse boodskap om die wyse waarop daar in die Belydenis van Belhar oor 
geregtigheid gepraat word, te beskryf as ‘n aardse geregtigheid wat teenoor die ware Bybelse geregtigheid 
staan. Bybelse geregtigheid omvat beide regverdigmaking (die herstel van die vertikale verhouding tussen 
God en mens) en die bestryding van onreg (die herstel van die horisontale verhouding tussen mense 
onderling). Artikel 4 van die Belydenis wat handel oor aardse/horisontale geregtigheid, word voorafgegaan 
deur Artikel 1 waar die kerk beskryf word as diegene wat deur God “versamel, beskerm en versorg” word 

(dus in hulle vertikale verhouding met God herstel word) en Artikel 2 waar van die kerk gepraat word as 
“geloofsgemeenskap wat met God en onderling met mekaar versoen is”. Dat die Belydenis in sy spreke 
oor sosiale geregtigheid wel deeglik en op verantwoordbare wyse gebruik maak van Bybelse taal, word 
uitvoerig aangetoon in die aangehegte verslag (vgl paragraaf 2.5.3.2.1 tot 2.5.3.2.6 van die aangehegte 
verslag).  
  
3.1.5. Marxistiese ideologie  
Anders as in die geval van die Marxistiese maatskappykritiek waar konflik beskryf word as die 
onafwendbare en noodsaaklike klassestryd tussen “haves” wat gedemoniseer word, en “have nots” wat 
van hulle valse bewussyn bevry en tot hulle volle potensiaal gemobiliseer moet word, word gelowiges nie 
deur Belhar opgeroep tot ‘n rewolusionêre stryd nie, maar tot versoening en die beoefening van 
geregtigheid. Die taak van die kerk is om “deur woord en daad getuies te wees van die nuwe hemel en die 
nuwe aarde waarop geregtigheid woon”, om mense in enige vorm van nood by te staan “wat onder andere 
ook inhou dat die kerk sal getuig teen enige vorm van ongeregtigheid” (vgl paragraaf 2.5.4 van die 
aangehegte verslag).  
  
3.2. SCHALK STRAUSS EA  
 
3.2.1. Besware van Danzfuss:  
3.2.1.1. Historiese konteks  
Dat die Belydenis van Belhar teen die agtergrond van die Swart  
Bevrydingsteologie tot stand gekom het, en dat daar by die NG Sendingkerk se Algemene Sinode van 
1982 ernstige konflik was, kan nie ontken word nie. Dat die inhoud van die Belydenis egter grondig verskil 
van die tipiese geskrifte van die Bevrydingsteologie (soos bv die Kairos-dokument van 1985), kan ook met 
redelike gemak aangetoon word (vgl paragraaf 2.5.4 van die aangehegte verslag). ‘n Volledige oorsig oor 
die historiese gebeure wat aanleiding gegee het tot toenemende konflik in die NG Kerkfamilie met 
betrekking tot die saak van kerkeenheid en die teologiese regverdiging van apartheid, maak die spanning 
en konflik by die sinodesitting van die NG Sendingkerk verstaanbaar (vgl paragraaf 2.2 van die 
aangehegte verslag). Dit is juis kenmerkend van tydperke van intense belydenisvorming dat dit gepaard 
gaan met ernstige meningsverskil, konflik en selfs verdeeldheid oor die saak waaroor daar in die 
belydenisskrifte gehandel word. Gebeure vóór, tydens en ná die afloop van die Sinode van Dordrecht van 
1618-19 is hiervan ‘n sprekende voorbeeld en neem nogtans niks weg van die betekenis van die Dordtse 
Leerreëls as gereformeerde belydenisskrif nie.  
  
3.2.1.2. Hermeneutiese sleutel  
‘n Noukeurige lees van die Belydenis van Belhar maak dit duidelik dat daar geen sprake is van 
horisontalisme in die wyse waarop daar teologie beoefen word nie. In die begronding van dit wat oor die 
eenheid van die kerk gesê word, word daar daarvan uitgegaan dat “die versoeningswerk van Christus 
sigbaar moet word” en word die kerk beskryf as “diegene wat met God en onderling met merkbaar versoen 
is.”Ook die roeping van die kerk met betrekking tot versoening in die gemeenskap word gegrond in die 
Bybelse gegewe dat “God aan sy kerk die boodskap van versoening in en deur Christus toevetrou het.” 
Die voorwaardes vir versoening tussen mense is deur God nagekom deurdat Hy “deur sy leweskeppende 
Woord en Gees die magte van sonde en dood, en daarom ook van onversoendheid en haat, bitterheid en 
vyandskap, oorwin het. ”Dit is ook “God deur sy leweskeppende Woord en Gees (wat) sy volk in staat stel” 
om hulle roeping in die samelewing en wêreld te gehoorsaam. Wat oor die kerk se roeping ten opsigte van 
sosiale geregtigheid gesê word, word ook afgelei van die feit “dat God Homself geopenbaar het as die Een 
wat geregtigheid en ware vrede onder mense wil bring” (vgl paragraaf 2.5.4 van die aangehegte verslag).  
  
3.2.1.3. Teologiese wanbalans  
Dit is ‘n onjuiste tipering om te beweer dat gereformeerde belydenisskrifte dwalinge “na links en na regs” 
veroordeel. Belydenisskrifte kom tipies in ‘n tydperk van konflik tot stand en reageer in die meeste gevalle 
op die spesifieke saak of sake wat in die konfliksituasie aan die orde is. Soms (soos in die geval van die 
Nederlandse Geloofsbelydenis) word daar na twee kante toe gereageer, en soms (soos in die geval van 
die Dordtse Leerreëls) na slegs een kant toe. Dat sekere dwalinge “na links” deur die Belydenis van Belhar 
bevorder word (bv in die formulerings oor God, kerk en eenheid), word nie in die beswaarskrif beredeneer 
nie, en kan dus as ongegronde en ongetoetste bewerings beskou word.  
  
3.2.1.4. Onakkurate formulering  
Die formulering dat God “op ‘n besondere wyse die God van die noodlydende, die arme en die veronregte 
is”, is alleen vir misverstand vatbaar as dit losgemaak word van die wyse waarop dit deur die onmiddellike 
konteks waarin dit staan, gekwalifiseer word. Daar word nie sondermeer (soos deur sommige eksponente 

van die Bevrydingsteologie) gesê dat God “die God van die armes” is tot uitsluiting van alle ander mense 
nie. Daar word spesifiek gesê dat God “in ‘n wêreld vol onreg en vyandskap” op ‘n besondere wyse die 
God van kwesbare en gemarginaliseerde mense is. En daar word ook gesê dat Hy “sy kerk roep om Hom 
hierin na te volg” – dieselfde kerk waarvan daar reeds in Artikel 2 gesê dat nóg “afkoms of enige ander 
menslike of sosiale faktor medebepalend is vir lidmaatskap van die kerk” (vgl paragraaf 2.5.3 van die 
aangehegte verslag).  
  
3.2.1.5. Horisontalistiese Skrifgebruik  
Daar is reeds hierbo by 3.2.1.2 aangetoon dat die beskuldiging van horisontalistiese Skrifgebruik 
ongegrond is.  
  
3.2.1.6. Kerkbegrip en kerkeenheid  
Dit is ‘n vreemde gedagte dat soos dinge soos doop, kategese, geloofsbelydenis, aanvaarding van die 
kerk se belydenisgrondslag, en dan veral ligging en taal as voorwaardes vir lidmaatskap van die plaaslike 
gemeente beskou word, en dan spesifiek teenoor geloof in Christus as enigste voorwaarde gestel word. 
Eersgenoemde sake hou almal verband met die geloof in Christus en kan as uitdrukkingvorme daarvan 
beskryf word, terwyl sake soos geografiese ligging en taal hoegenaamd nie as voorwaarde vir lidmaatskap 
bestempel kan word nie. Dit is ook ‘n wanvoorstelling om te beweer dat die Belydenis van Belhar een 
kerkformasie as ‘n Bybelse eis stel en alle afsonderlike kerkformasie as sonde beskou. Wat wel bepleit 
word is dat die eenheid van die kerk sigbaar moet word en dat alles wat die eenheid mag bedreig, geen 
plek in die kerk mag hê nie, maar bestry moet word. Wat verwerp word is enige leer wat die natuurlike 
verskeidenheid of sondige geskeidenheid so verabsoluteer dat die sigbare en werkbare eenheid belemmer 
of verbreek word of lei tot aparte kerkformasie: aparte kerkformasie wat die gevolg is van die 
verabsolutering van natuurlike verskeidenheid of sondige geskeidenheid word afgewys, nie normale 
kerkformasie soos byvoorbeeld by afstigting nie (Belydenis van Belhar, Artikel 2).  
  
3.2.1.7. Verskeidenheid en verdeeldheid  
Dit is onjuis om te beweer dat alle verskeidenheid deur die Belydenis van Belhar as sondige 
onversoendheid gebrandmerk word. Trouens, die Belydenis spreek hom baie positief uit oor “die 
verskeidenheid van geestelike gawes, geleenthede, agtergronde, oortuigings, soos ook die verskeidenheid 
van taal en kultuur, (wat) vanweë die versoening in Christus geleenthede is tot wedersydse diens en 
verryking binne die een sigbare volk van God” (Belydenis van Belhar, Artikel 2).  
  
3.2.1.8. Belhar en homoseksualisme  
Dit is sekerlik verstaanbaar dat persone wat besorgd is oor die kerk se verhouding met en ingesteldheid 
teenoor gemarginaliseerdes (soos homoseksuele) ‘n aanknopingspunt sal vind by die Belydenis van 
Belhar se beklemtoning van die Bybelse motief van God se ontferming oor weerlose en kwesbare mense. 
Dit beteken egter nie dat daar ‘n direkte konneksie tussen dié Belydenis en sogenaamde “gayteologie” is 
nie – net so min as wat daar ‘n direkte konneksie tussen die Bybel en byvoorbeeld Bevrydingsteologie of  
Apartheidsteologie is, net omdat Bevrydingsteoloë én Apartheidsteoloë die Bybel in hulle teologiese 
beredeneringe gebruik.  
  
3.2.1.9. Godsbegrip  
Die bewering dat die verwysing na God as “op ‘n besondere wyse die God van die noodlydende, die arme 
en die verdrukte” die verwerping van ons voorouers beteken, kan alleen as waar beskou word insoverre 
hulle (die voorouers) op ‘n onBybelse wyse oor God gedink het as ‘n God wat Hom nie op ‘n besondere 
wyse oor mense in nood ontferm nie.  
  
3.2.1.10. Taak van die kerk  
Dit is onwaar dat die taak van die kerk volgens die Belydenis van Belhar hoofsaaklik horisontalisties is, 
naamlik om mense in nood te versorg en onreg te bestry. Die kerk het ook die taak om die onderlinge 
eenheid wat gawe én opdrag is, na te jaag en te bevorder sodat die volk van God opgebou kan word 
(Artikel 2); om die boodskap van versoening in en deur Christus te verkondig en getuies te wees van die 
nuwe hemel en die nuwe aarde waarop geregtigheid woon (Artikel 3); om as eiendom van God te staan 
waar God staan en as volgelinge van Christus te getuig teen almal wat uit selfsug hulle eie belang soek en 
oor andere beskik en hulle benadeel (Artikel 4); om dit alles te bely en te doen in gehoorsaamheid aan 
Jesus Christus sy enigste Hoof en Heer; en om dit alles te doen tot eer en verheerliking van die Drie-enige 
God (Artikel 5).  

3.2.2. Bedenklike eksegese  
Dit is duidelik dat die besware in hierdie gedeelte deurlopend berus op die valse teenstelling tussen die 
“geestelike” eenheid van die “onsigbare kerk” en die georganiseerde gestalte daarvan. Die feit dat al 
hierdie teksgedeeltes kom uit briewe wat aan konkrete gemeentes geskryf is met die doel om hulle aan te 
spoor om die onderlinge eenheid wat op allerlei wyses bedreig word, te handhaaf en te bevorder, maak dit 
meer as duidelik dat dit nie net oor “geestelike” eenheid gaan wat nie sigbaar hoef te word nie maar in die 
konkrete gestalte van die kerk.  
   
3.3. BOKSBURGPARK  
Die feit dat die Belydenis van Belhar net op sekere aspekte van die heilswerk van God fokus, maak dit nie 
anders as ander belydenisskrifte nie. Dit is juis in die aard van ‘n belydenisskrif om op bepaalde sake wat 
op ‘n bepaalde tydstip in dispuut is, te konsentreer met die oog daarop om oor bepaalde aangeleenthede 
tot groter helderheid en eenstemmigheid te kom. In die aangehegte verslag word daar uitvoerig aangetoon 
dat die Belydenis van Belhar in ooreenstemming met die Formuliere van Eenheid, en dus ook in 
ooreenstemming met die Bybel as Woord van God is (vgl paragraaf 2.5.1 van die aangehegte verslag).  
  
 

4. VORIGE BESLUITE VAN DIE ALGEMENE SINODE OOR DIE BELYDENIS VAN 
BELHAR  
 
4.1 1990 besluit  
   
4.2 2011 besluit  
2.2 Die Algemene Sinode besluit om Beskrywingspunt B.3, soos gewysig, te aanvaar:  
Die Algemene Sinode besluit om die Belydenis van Belhar op kerkordelike wyse deel van die NG Kerk se 
belydenisgrondslag te maak en dra dit aan die Moderamen op om die nodige kerkordelike prosesse 
hieroor in werking te stel.  
  
4.3 2013 besluit  
BELYDENIS VAN BELHAR (A.12.4 punt 7.1 p.173 word vervang met T.12.3.1 p.2 punt 4) (vervolg): 4.3 Die 
Algemene Sinode stel die volgende wysiging van Artikel 1 van die Kerkorde voor vir voorlegging aan die 
kerkverband (gemeentes en sinodes), ooreenkomstig Artikel 44 van die Kerkorde [goedgekeur met 
tweederde meerderheid]:  
  
Kerkorde Artikel 1:  
1. Die Nederduitse Gereformeerde Kerk is gegrond op die Bybel as die heilige en onfeilbare Woord van 
God.  
2.1 Die leer wat die kerk in ooreenstemming met die Woord van God bely, word verwoord in 2.1.1 die 
ekumeniese belydenisse, naamlik die Apostoliese Geloofsbelydenis, die Geloofsbelydenis van Nicea en 
die Geloofsbelydenis van Athanasius; en  
2.1.2 die Drie Formuliere van Eenheid, naamlik die Nederlandse Geloofsbelydenis, die Heidelbergse 
Kategismus en die Dordtse Leerreëls.  
2.2 Die Belydenis van Belhar is deel van die belydenisgrondslag van die kerk, op so ŉ wyse dat daar 
ruimte is vir lidmate, ampsdraers en vergaderinge wat dit as in ooreenstemming met die Woord van God 
bely, sowel as vir lidmate, ampsdraers en vergaderinge wat dit nie as ŉ belydenisskrif onderskryf nie.  
3 Die kerk aanvaar dat haar roeping om haar geloof te bely, altyd geld en dat ŉ uitbreiding van haar 
belydenisgrondslag sonder dwang geskied.  
  
Konklusie:  
  
Dat die Belydenis van Belhar nie in stryd met die Skrif en die drie Formuliere van eenheid is nie (vgl 2.5.1 
van die aangehegte verslag).  
Dat dit in breë trekke en in besonderhede in ooreenstemming is met die NG Kerk se beleidstuk “Kerk en 
Samelewing” (vgl 2.5.2 van die aangehegte verslag).  
Dat dit nie as ‘n Bevrydingsteologiese dokument beskou kan word nie, maar as ‘n eietydse formulering van 
Reformatoriese teologie met die oog op ‘n konkrete situasie (vgl 2.5.4 en 2.5.5 van die aangehegte 
verslag).  
Dat daar geen teologiese rede is waarom dit nie deur sinodes van die NG Kerk by hulle bepalinge gevoeg 
kan word nie.  

4.5 ‘n Gespreksmatige 

benadering tot 

onderskeiding 
 

 
Taakspan vir Leer- en Aktuele Sake (ATLAS)  Algemene 

Sinode 

Oktober 2023 

 
 
 
 
 

 
 
 
 
 
 
 
 

 

Hierdie dokument verduidelik die benadering wat ATLAS volg in die 

uitvoering van opdragte. Dit sluit aan by die Algemene Sinode se beleid 

oor Skrifverstaan, soos verwoord in die besluite van 2011, 2004, 2002, 

1990 en 1986. Die dokument is ‘n opsomming van werk wat deur 

verteenwoordigers van die samestellende sinodes gedoen is    ná 

indringende gesprekvoering oor ‘n Gereformeerde verstaan van 

onderskeiding. 

GELOOF EN GESPREK 
 
Christene streef daarna om die goeie wil van God te gehoorsaam. Dit  is egter nie altyd voor die hand 
liggend wat die beste keuse is om te maak om binne God se wil te bly nie. Daarom kan ons nie 
anders as om aan te hou soek na die wil van God nie. Hiervoor het ons mekaar nodig. Dit is nie goed 
om net op jou eie te onderskei nie. 
 
Ons glo die Bybel lig ons in oor die wil van God vir ons hele lewe. Die  Bybel bied egter nie vir ons 
glashelder voorskrifte oor elke moderne saak nie. As dit so was, was al ons vrae vinnig opgelos. 
Gelukkig weet  ons, soos die Algemene Sinode in 2011 dit gestel het: 
 
“Hoe ingewikkeld ons probleme ook al is - wanneer ons in gesprek met mekaar daaroor bly en bid dat 
ons liefde sal toeneem in begrip en fyn aanvoeling om die dinge te onderskei  waarop dit werklik 
aankom, sal ons in die lig van die Skrif die rigting kan peil waarin ons die oplossing moet soek” (sien 
Fil 1:9-10). 
 
Onderskeiding vind die beste plaas deur gesprek. Ook in die Bybel self sien ons tekens van gesprek. 
Die Bybel het ontstaan in gesprek tussen God en mense, tussen mense onderling, en tussen mense 
wat in verskillende tye op verskillende plekke geleef het. 
 
In die teologie hou hierdie siening van die Bybel se totstandkomings verband met die sogenaamde 
“organiese inspirasieleer”. Die Gees het die Bybelskrywers nie “meganies” gelei, sodat hulle 
persoonlikhede en omstandighede in die skryfproses uitgeskakel is  nie. Die Gees het hulle juis in 
hulle menslikheid en hulle besondere  omstandighede geïnspireer om oor God te praat. Daarom het 
die Woord telkens in nuwe tye vir gelowige mense nuut geword. Die Gees lei ons as moderne lesers 
vandag ook in óns omstandighede deur ons by die gesprek wat in die Bybel plaasvind te betrek. 
 
Ons vind ‘n mooi raamwerk vir ‘n gelowige interpretasie van God se  Woord in die volgende 
formulering van die Algemene Sinode van 2004: 

 
• Die Bybel is die Woord van God en is daarom gesagvol oor  ons hele lewe. Dit is 

betroubaar, duidelik en voldoende. 

• Ons denkvermoë word nie uitgeskakel wanneer ons die  Bybel lees nie. 

• Die kerk soek onder leiding van die Heilige Gees as geloofsgemeenskap na dit wat God 
deur sy Woord in ons  tot stand bring. Hierdie soeke geskied nie sonder verantwoordelike 
Skrifinterpretasie nie. 

• Die kerk mag in elke tyd anders oordeel oor die beste  reëls en metodes vir 
verantwoordelike Skrifuitleg. 

• Ons is daartoe verbind om in gesprek te bly met mekaar  en met ander, as deel van die 
kerk van alle eeue, om die  dinge te onderskei waarop dit aankom (Fil 1:9-10). 

 
 

VYF BEWEGINGS NA WYSHEID 
Die volgende vyf bewegings komplementeer mekaar: 
 
 

1. VAN DEBAT NA DIALOOG 
Dialoog vind plaas wanneer gespreksgenote hulleself met ’n ontvanklike gemoed vir mekaar 
oopstel en nie vinnig antwoorde probeer gee nie, maar toelaat dat vraag en antwoord as’t ware 
heen  en weer tussen hulle beweeg. 
 
Hierteenoor wil debat dikwels ’n bepaalde onwrikbare posisie handhaaf en word dit maklik ‘n 
twisgesprek, gemik op ‘n keuse  tussen vaste, teenoorstaande standpunte. 
 
Gespreksgenote in ‘n dialoog is daarop ingestel om na mekaar te luister. Egte dialoog maak 
verhoudinge sterker, laat groei begrip vir  mekaar se menswees en verbeter insig oor ‘n saak. 
 
Dialoog kom volop in die Bybel voor. Wanneer God ná die sondeval met die man en vrou praat, 
bring opregte vrae en antwoorde insig oor dit wat skeefgeloop het (Gen. 3). Wanneer die profeet 

Natan met  koning Dawid dialoog voer, vind ‘n ontmaskering plaas (2 Sam. 12). 
 
Die Psalms en die profete bied voorbeelde van egte gesprekke met indringende vrae en soms 
verrassende antwoorde tussen God en mens. In die Evangelies hoor ons hoe Jesus en sy 
dissipels talle gesprekke voer. Jesus is ook deurlopend in gesprek met die godsdiensleiers wat sy 
motiewe bevraagteken. Sy antwoorde en teenvrae lei tot groter begrip. Paulus se tekste bied 
uitnemende voorbeelde van indringende dialoog. Met sy gesprekstyl van vrae en  antwoorde bring 
hy verheldering. 
 
Die gereformeerde teologie beklemtoon God se openbaring as ’n ontmoeting deur taal heen. Die 
God van die Bybel is ‘n God wat met     ons praat en na ons luister. 
 
Die beweging van debat na dialoog berus op verhoudingsteologie. Dialoog vestig en versterk die 
verhoudings tussen God en mens en  tussen mense onderling. 
 
 

2. VAN STANDPUNT NA PERSPEKTIEF 
 
‘n Mens dink gou dit wat jy vanuit jou gesigshoek sien, is die eintlike weergawe van wat jy waarneem. 
Elke deelnemer aan ‘n gesprek dink        egter vanuit ’n eie perspektief. Elkeen neem waar vanuit ’n 
bepaalde gesigspunt. Niemand se perspektief is volledig nie. ’n Perspektief mag verander. 
 
Wanneer ‘n gespreksgenoot sy of haar eie perspektief absoluut maak      en daarmee teenoor die ander 
stelling inneem, breek dit eensgesindheid en bring dit verdeling. Wanneer gespreksgenote egter 
mekaar se reg om ’n ander mening oor dieselfde saak te hê, erken, word die speelveld vir dialoog 
gelyk en word konstruktiewe gesprek moontlik. 
 
Om met die werklikheid van verskillende perspektiewe rekening te hou, beteken nié dat alles relatief 
en enigiets aanvaarbaar is nie. Dit                beteken wel dat ons konstruktief soek na ’n beter 
waarnemersposisie. Ons wil die probleem of uitdaging beter sien. 
 
Daarom verwelkom ons verskillende perspektiewe wat mekaar     aanvul en verryk. 
 
Die waarde van die kerkverband is onder andere juis dat dit struktuur skep vir gemeentes 
om mekaar te help om blinde kolle  raak te sien en ‘n getrouer perspektief te bereik. 
 
Die term “sien” kom meer as 1000 keer in die Bybel voor. Die konsepte van “kyk”, “sien” en “oog”, 
met soms verrassende verwysings na perspektief, kom in feitlik elke boek in die Bybel voor. In Eks. 
23:8 hoor ons: “Wanneer jy regspreek, mag jy geen omkoopgeskenk aanneem nie, want dit maak 
dié wat sien blind en laat die saak van die onskuldige skeef loop”. Jes. 42:18-20 lui: “Luister, 
dowes, kyk, blindes, dat julle kan sien. In Luk. 6:41-42 lees ons: “Waarom sien jy die splinter raak 
in die oog van jou broer, maar           die balk in jou eie oog merk jy nie op nie?”. Volgens Joh. 9:39 sê 
Jesus: "Ek het na hierdie wêreld toe gekom met die oog op ‘n beslissing, sodat dié wat nie sien nie, 
kan sien, en dié wat sien, kan blind word." Paulus skryf in Ef. 1:18: “Ek bid dat Hy julle geestesoë 
so verhelder dat julle kan weet watter hoop sy roeping inhou, en watter  rykdom daar is in die 
heerlike erfenis wat God vir die gelowiges bestem het…” 

 

 

3. VAN KOMPROMIE NA KONSENSUS 
 
Wanneer mense met mekaar gesprek voer en van dít wat hulle met     mekaar deel, bewus word, begin 
konsensus ontwikkel. Goeie gesprek, waarin gepraat én geluister word, bring gewoonlik verskillende 
opsies oor ‘n saak op die tafel. Waar die groep hierdie moontlikhede in balans tot mekaar erken, kan 
dit as die konsensus vir hiérdie tyd en omstandighede aanvaar word. 
 
Konsensus is altyd voorlopig. Dit is altyd plaaslike konsensus, onder hierdie omstandighede, vir die 
huidige, met die lig waaroor ons tans beskik. Dit is nie ‘n sekerheid wat vir altyd geld nie. 
Konsensus nooi almal uit om volgens ’n bepaalde oortuiging op te tree, tot tyd en wyl ’n later 
onderskeidingsgesprek dalk ’n nuwe konsensus na vore bring. 

Konsensus is die betekenis wat ‘n groep mense gemeenskaplik vind.  Dit is nie ’n onderhandelde 
skikking nie. Dit kom nie neer op “gee en  neem” totdat die meerderheid gelukkig is en reken hulle 
sal op ’n manier kan saamleef met die uitkoms van die gesprek sodat almal maar net “aanbeweeg” 
nie. Dit is ook nie ’n kortstondige uitkoms om tyd te wen vir ‘n bepaalde standpunt wat uiteindelik as 
die oorwinnaar uit die gesprek wil tree nie. Konsensus is moontlik waar deelnemers aan die 
gesprek aanvaar daar is ’n verskeidenheid van legitieme perspektiewe. 
 
Paulus sê vir die Korintiërs: “Omdat ons almal een liggaam geword het, is ons almal met die een 
Gees gedoop, of ons nou Jood of Griek is, slaaf of vry. Ons is almal van die een Gees deurdrenk” (I 
Kor. 12:13). Hy skryf aan die Filippense: “Aangesien julle die troos in Christus ondervind het, die 
aansporing deur die liefde, die gemeenskap deur die Gees, die innige meegevoel en meelewing – 
maak dan nou my blydskap volkome deur eensgesind te wees: een in liefde, een van hart, een in 
strewe...” (Fil. 2:1-2). Die belangrikste rede waarom gelowiges konsensus soek, is omdat hulle een 
is in  Christus. 
 
Konsensus oor komplekse sake is nie vir die gemeente van Christus  wensdenkery nie. Dit is eie 
aan die kerk - en dit is moontlik. 
 
 

4. VAN FINALE SEKERHEID NA HELDERHEID 
 
’n Saak word vir ons helder na mate daar meer lig daarop val en verskillende kante daarvan duideliker 
waargeneem word. Helderheid  is die gevolg van langdurige en volgehoue ondersoek en gesprek. 
 
’n Soeke na helderheid voorkom dat ‘n saak vinnig verteken en polarisasie versterk word. Die lense 
vir waarneming word liewer  skoner gemaak om skerper te kan sien wat werklik tersake is. 
 
Helderheid is nie om ‘n finale siening oor ’n saak te bereik nie. Dit is  eerder die besef dat hoewel alles 
nie klaar gedink, gesê en gehoor is  nie, dinge vir die huidige wel in ’n duideliker lig gestel kan word. 
 
Groter helderheid is van ouds af wesenlik deel van die wandel met God. Ps. 19:9 lui: “Die gebod 
van die Here is helder: dit gee insig”, en Spr. 4:18: “Die pad van die regverdiges is soos helder 
oggendlig wat groei en sterker word tot dit heeltemal dag is”. Petrus beklemtoon die belang van 
duideliker insig wanneer hy sê “ek (het) geprobeer om julle weer helder laat dink deur julle te 
herinner aan die woorde wat vroeër deur die heilige profete verkondig is…” (2 Pet. 3:1). Die lewe in 
die geloof is vir Paulus ’n groei na volwassenheid en ’n vordering op die uitnemende weg van die 
liefde. Deur die liefde word die gelowige se oë gaandeweg geopen om die raaiselagtigheid van die 
lewe al hoe helderder in God se lig te onderskei. Groter helderheid is die gevolg van die werk van 
die Heilige Gees in die gemeenskap van gelowiges. Paulus skryf in Rom. 12:2: “...laat God julle 
verander deur julle denke te vernuwe. Dan sal julle ook kan      onderskei wat die wil van God is, wat 
vir Hom goed en aanneemlik en  volmaak is”. 
 
 

5. VAN EIEWYSHEID NA WYSHEID 
 
Wysheid groei waar die Gees ons denke en gedrag verander. Om wysheid te bekom, is om in jou 
waarneming, gesindheid, denke en  dade al hoe meer aan die beeld van Christus gelykvormig te 
word. 
 
Volgens Spr. 1:7 is die beginsel van wysheid die “vrees van die Here”. Om die Here te “vrees” is 
om deur Hom gefassineer en in verwondering te wees. Om met wysheid te leef is om daarop 
ingestel te wees om soos Jesus Christus te dink en op te tree. 
 
Dieselfde gesindheid moet in ons wees wat ook in Christus Jesus was (Fil. 2:5). Die woord vir 
gesindheid hou hier verband met die woord “phronesis” of wysheid. Jesus se gesindheid is een 
van selfontlediging en radikale diensbaarheid. “…Hy het Homself verneder deur die gestalte van ‘n 
slaaf aan te neem en aan mense gelyk te word. En toe Hy as mens verskyn het, het Hy homself 
verder                                                       verneder. Hy was gehoorsaam tot in die dood, ja, die dood aan die kruis” (Fil. 2:7-8). 
 
Wysheid in die Bybel is nie dieselfde as praktiese vindingrykheid of “common sense” nie. Dit is nie 

eiewyse vernuftigheid wat mense met                slim woorde wil oortuig en uitkomste wil manipuleer nie. Dit is 
nie om met argumente en bewyse die posisies wat reeds vooraf ingeneem is te regverdig nie. Dit is 
ook nie om liewer die vrede te bewaar en te swyg wanneer moeilike vrae gevra moet word nie. Om 
wys op te tree is iets anders as om die gewilde pad te soek. 
 
Die profeet Miga verwoord die aard van wysheid prakties. Die volk is vol vrae oor wat Jahweh se 
wil nou eintlik is. Miga sê vir hulle: “Mens, die Here het jou bekend gemaak wat goed is: Hy vra van 
jou dat jy reg sal laat geskied, dat jy liefde en trou sal bewys, dat jy bedagsaam [ootmoedig, 
nederig] sal lewe voor jou God. Om die Here te dien, dit is wysheid” (Miga 6:8). 
 
Jakobus roep ons op en verseker ons: “Maar die wysheid wat van Bo kom, is allereers sonder 
bybedoelings, en verder is dit vredeliewend, inskiklik, bedagsaam, vol medelye en goeie vrugte, 
onpartydig, opreg. Hierdie wysheid bring jou in die regte verhouding met God, en jy moet dit gebruik 
om vrede te maak” (Jak. 3:17-18). 
 
Veral in Ou-Testamentiese tekste sien ons hoe die teenpool van wysheid beskryf word. 
Dwaasheid is nie na verstandelike beperking     nie, maar ’n leefwyse van selfgerigtheid en liefdelose 
gedrag. 
 
Wysheid hang saam met die inwoning van die Heilige Gees. Die Gees  oortuig ons van die liefde 
van die Vader en die genade van die Seun. Die Gees bewerk dit so dat die vrug van liefde, 
vreugde, vrede, geduld, vriendelikheid, goedhartigheid, getrouheid, nederigheid en selfbeheersing 
(Gal. 5:22), nie ‘n teoretiese ideal bly nie, maar die praktyk word van mense wat in verhouding met 
mekaar lewe. 
 
 

TEN SLOTTE 
 
Lewenskeuses is nie altyd eenvoudig nie en Christene stem nie oor alle keuses saam nie. In ŉ tyd 
van kunsmatige intelligensie en digitale    versnelling, wat keuse moontlikhede al hoe komplekser maak, 
sal dit toenemend die geval wees. 
 
Gelukkig is ons eenheid nie gewortel in ons eenstemmigheid nie, maar in ons gedeelde 
geloof in Jesus Christus ons Here. 
 
Juis omdat ons een in Christus is, hou aan praat met mekaar en luister na die Woord, na mekaar 
en na ander stemme. Die belydenis dat Jesus Christus die Here is, verbind ons in ŉ volgehoue, 
eensgesinde, gesamentlike soeke na God se wil. 
 

 
 
Sien ook die gespreksgids, “Egte Gesprek”, op die NG Kerk se webwerf by 
https://ngkerk.net/wp-content/uploads/2021/05/Egte-Gesprek-Okt-2020.pdf 

4.6 AANVULLENDE VERSLAG VAN DIE ALGEMENE TAAKSPAN 

REGTE (ATR) 

 
Die ATR het van 13 tot 15 Oktober 2023 vergader en doen soos volg verslag aan die Algemene 
Sinode. 
 

1. KONSTITUERING VAN VERGADERING 
 
Die vergadering konstitueer met die volgende lede teenwoordig: 
Dewyk Ungerer (Aktuarius, voorsitter) 
Charl Stander (Kundige lid, skriba)  
Kobus Swanepoel (Wes-Kaapland)    
Jan Grobbelaar (Oos-Kaapland)  
Marnus Geyser (Noord-Kaapland)  
Pieter Swanepoel (KwaZulu Natal)    
Christo Weideman (Vrystaat Sinode) 
Poena van der Merwe (Goudland)   
Hannes Bezuidenhout (Noordelike Sinode)  
Jeanine Hepburn (Hoëveld Sinode)     
Willem Esterhuizen (Oostelike Sinode)  
Thys van der Merwe (Namibië) 
Bertus Celliers (Kundige lid) 
 
 

2. DIE POSISIE VAN TEOLOGIESE DOSENTE AS AFGEVAARDIGDES 
 
Artikel 38.5: Die Algemene Sinode wys 10 afgevaardigdes uit die vyf opleidingsentra, met volle 
stemreg aan. Hierdie persone word addisioneel bygevoeg by die getal afgevaardigdes uit die betrokke 
samestellende sinode. 
 
Die ATR interpreteer die Artikel soos volg: 
 
Die tien teologiese dosente word deur die Algemene Kuratorium aangewys en deur die onderskeie 
sinodes afgevaardig en addisioneel tot die afvaardigings van die sinodes bygevoeg. 
 
Elke sinode het sy eie prosedure ten opsigte van die samestelling van 'n afvaardiging. Die Algemene 
Sinode aanvaar dan dat elke sinode sy eie reëls om die afvaardigings (teologiese dosente ingesluit) 
gevolg het. 
 
Kerkordelik moet elke sinode se gewysigde geloofsbrief voor die aanvang van die vergadering van die 
Algemene Sinode ingedien word by die Algemene Sekretaris (Reglement 4.1.2). 
 
 

3. ARTIKEL 41: OPENING EN KONSTITUERING VAN DIE SINODE 
 
Artikel 41: Die afgevaardigde predikant met die langste diens, wat die oudste in jare is, open die 
vergadering en gaan voor totdat die moderator gekies is. Die Algemene Sekretaris help met die 
konstituering van die vergadering en die verkiesing van die moderator. 
 
Die ATR interpreteer die Artikel soos volg: 
Die opening (openingserediens) geskied ten aanvang waarna die konstituering volg. Dit is eintlik een 
proses. 
 
Die “oudste afgevaardigde predikant” 
Definisie van 'n predikant. Gelegitimeer, georden en gevestig is en in aktiewe kerklike diens. (Kerkorde 
p.53) 

Nelus Niemandt het 'n diensooreenkoms met Hugenote Kollege. Hy is dus in diens. Hugenote Kollege 
is een van die maatskappye van die Algemene Sinode. Hy is dus 'n predikant en kwalifiseer in terme 
van Artikel 41 om die sinode te open. 
 
“Predikant met die langste diens” 
Die ATR oordeel dat dosente wat NG Kerk lidmate is en aan teologiese fakulteite wat NG Kerk studente 
en predikante oplei, as kerklike diens geld. 
 
In terme van Artikel 6.2 is die Hugenote Kollege 'n geakkrediteerde opleidingsentrum van die NG Kerk 
deur die Algemene Sinode aangesien dit volledig deur die Algemene Kuratorium benut word. Die 
Algemene Sinode het in 2019 die teologiese opleiding en vorming van bedienaars, standplaasleraars 
en diensleraars deur Hugenote Kollege en NETS goedgekeur op aanbeveling van die Algemene 
Kuratorium. 
 
 

4. HERSKIKKING VAN DIE POSTESTRUKTUUR BY DIE ALGEMENE SINODE 
 
Die ATR oordeel dat die Algemene Sinode die nuwe postestruktuur kan goedkeur sonder om vooraf 'n 
reglementswysiging aan te bring. Reglement 2.4.1 bepaal nie dat 'n aktuarius 'n verkose posisie op die 
dagbestuur is nie. Die ATR stel voor dat die gewysigde postestruktuur met die volgende aanbeveling 
voorgelê word: 
 
4.1 AANBEVELING: 
Die Algemene Sinode keur die herskikking van die postestruktuur goed en gee opdrag dat die 
ATR die reglemente dienooreenkomstig wysig. 
 
Die volgende wysigings moet aangebring word wanneer die ATR die Kerkorde na die sinode finaliseer: 
Reglement 2.3.1 (Adviserende lid van die ASM) 
Reglement 2.3.2 (Die woord aktuarius moet as verkose lid verwyder word) 
Reglement 2.4.1 (Woordorde moet verander) 
Reglement 8 (Die ATR wys 'n voorsitter, anders as die aktuarius van die Algemene Sinode, uit eie 
geledere aan) 
 
 

5. BESKRYWINGSPUNTE 
 
Die volgende beskrywingspunte is na die ATR verwys: 
 

B 3 Noordelike Sin 10/07/2023 Noordelike S Samestelling AS  Ontvanklik 

B 4 Wes-Kaapland  07/07/2023 Wes-Kaapland  Artikel 44  Ontvanklik 

B 5 Vrystaat Sinode 26/06/2023 Vrystaat Sinode Wysig Artikel 37 Ontvanklik 

B 11 Fauresmith 08/06/2023 Vrystaat Sinode Eenvoud: taal Ontvanklik 

B 16 Namibië  10/07/2023 Namibië  • Besluitneming 

• Samestelling AS  

• AS Taakspanne 

Ontvanklik 
Ontvanklik 
Ontvanklik 

 
Die beskrywingspunte word gevind in die addendum agenda  
Die ATR besluit in beginsel dat elke beskrywingspunt wat ontvanklik is te hanteer, ongeag die tyd wat 
dit ontvang is tot en met die aanvang van die sinode. 
 

5.1 NOORDELIKE SINODE – B3 – P.133 
ATR oordeel dat die aanbeveling van beskrywingspunt (B3) kerkordelik uitvoerbaar is en meen dat die 
vergadering die beskrywingspunt kan debatteer en 'n besluit neem. 
 

5.2 NAMIBIË – (SAMESTELLING VAN AS)  
Die Noordelike Sinode het 'n gelykluidende beskrywingspunt ingedien. Die ATR beveel aan dat die 
twee indieners van die beskrywingspunte met mekaar konsulteer om 'n gesamentlike voorstel voor die 
vergadering te bring. 

Die TTR versoek die vergadering om die gesamentlike voorstel van Noordelike Sinode en Namibië te 
bespreek 
 

5.3 WES-KAAPLAND – B4 – P.134 
Die ATR oordeel dat die beskrywingspunt ter vergadering dien en dat punt 4 van die aanbeveling na 
die TTR verwys kan word. 
 

5.4 VRYSTAAT SINODE – B5 – P.144 
ATR oordeel dat die beskrywingspunt ter vergadering kan dien.  
 
Die ATR ondersteun punt 4 en versoek die sinode om opdrag te gee dat die ATR in oorleg met die 
Sinode van die Vrystaat uitvoering gee aan die versoek. 
 
Sover dit punt 5 betref beveel die ATR aan dat die sinode kennis neem dat die ATR besig is om twee 
onafhanklike regsmenings hieroor in te win en dat daar aan die ASM verslag gedoen sal word. 
 

5.5 FAURESMITH – B11 – P.165 
Die ATR beveel aan dat die sinode kennis neem van die beskrywingspunt.  
 

5.6 NAMIBIË – B16 – P.189 (SAMESTELLING VAN TAAKSPANNE) 
Die beskrywingspunt kan in die vergadering dien. Die ATR ondersteun hierdie beskrywingspunt. Die 
ATR beveel aan dat die sinode dit goedkeur en aan die ATR opdrag gee om die reglemente 
dienooreenkomstig te wysig na die sinode. 
 

5.7 NAMIBIË – B16 – P.192 (BESLUITNEMING) 
Die ATR ondersteun die aanbeveling, maar versoek dat die opdrag aan die ATR gegee word met 
verslag aan die ASM. 
 

5.8 NAMIBIË – B16 – PP.209 EN 210 (SAMESTELLING VAN ASM EN 
SAMESTELLING VAN DIE DAGBESTUUR)   
Die ATR verwys die beskrywingspunt na die TTR vir bespreking.  
 

5.9 NOORD-KAAPLAND – B16 – P.172 

Die ATR beveel aan dat die Algemene Sinode neem kennis van die beskrywingspunt en dit verwys na 
die ATR vir deeglike besinning by die hersiening van die Kerkorde. 

4.7 ALGEMENE KURATORIUM AANVULLENDE VERSLAG 

ALGEMENE SINODE 2023 
 
 

1. SAMESTELLING VAN DIE TAAKSPAN 
 
Die Algemene Kuratorium word volgens reglement saamgestel uit verteenwoordigers van al die 
Sinodes van die NGK; die vier Kuratoria; Dosenterade; ASM; ATR & ATP. 
 
Die volgende lede het in die reses op die AK gedien - daar was wisseling in die afvaardiging maar by 
die laaste vergadering van die AK was die lede soos volg: 
 
Dr. Frederick Marais (Kuratorium Wes-Kaapland Sinode) (Voorsitter) 
Ds. Hannes Windell (Kuratorium UP & Hoëveld Sinode & ATP) (Ondervoorsitter) 
Dr. Tertius Erasmus (Kuratorium UP & Oostelike Sinode) (Skriba) 
Ds. Peet Bester (Kuratorium Wes-Kaapland Sinode) 
Ds. Jan Lubbe (Kuratorium Vrystaat Sinode) 
Ds. Gideon Lamprecht (Vrystaat Sinode) 
Dr. Jaco Schoeman (Goudland) 
Dr. Barry Tolmay (KwaZulu-Natal) 
Dr. Wynand Fourie (Kuratorium Namibië) 
Dr. Kobus Myburgh (Noordelike Sinode) 
Ds. Danie Mouton (Oos-Kaapland) 
Prof. Hannes Knoetze (Noord-Kaapland & ASM) 
Prof. Nelus Niemandt (Dosenteraad HK) 
Prof. Danie Veldsman (Dosenteraad UP) 
Prof. Marius Nel (Dosenteraad US) 
Dr. Martin Laubscher (Dosenteraad UV) 
Dr. Dewyk Ungerer (ATP) 
Dr. Jana van den Munckhof (VBO Forum) 
Dr. Johan Nel (Seminarium UV) 
Dr. Marnus Havenga (Seminarium US/HK) 
Dr. Kobus Myburgh (Kerkeie opleiding UP) 
Ds. Hestie Hay (Seminarium (NA) 
 
 

2. REAKSIE VAN DIE AK OP VOORSTELLE VAN SINODES SOOS ONTVANG 
VAN DIE ALGEMENE SEKRETARIS 
 
2.1 SINODE VAN DIE NOORD-KAAPLAND (ADDENDUM TOT DIE AGENDA P.211-213) 
Reaksie van die AK: 
Na aanleiding van die versoek van Noord-Kaapland Sinode om ‘n pad te bou waarvolgens bedienaars 
kan artikuleer na standplaasleraars maak die AK die volgende voorstel: 
 
2.1.1 Die AK erken die unieke omstandighede van die uitgestrekte geografie van die Noord-Kaapland 
en is dankbaar dat die Sinode oor die afgelope tyd soveel moeite gedoen het om bedienaars op te lei 
om die bediening van die klein afgeleë plattelandse gemeente te laat voortgaan. Die Raamwerk vir 
Missionale Ekklesiologie (AS 2013) gee aan ons riglyne om hieroor na te dink en die Raamwerk vir 
Missionale Bedieningsontwikkeling (AS 2019) is hier van toepassing. 
2.1.2 Die AK wil graag saam met die Sinode van Noord-Kaapland se Sinodale Kommissie vir 
Bedieningsondersteuning (SKBO), en moontlik ander sinodes se taakspanne/kommissies wat 
soortgelyke uitdagings moet hanteer, help ontwerp aan opleidings- en ampsbedieningsmodelle wat 
voldoen aan die kriteria wat deur die Algemene Sinode gestel is om ook die nood van hierdie 
gemeentes aanspreek. 
Die AK is bewus van soortgelyke uitdagings in die Sinodes van die Wes-Kaapland; Oos-Kaapland; 
Vrystaat en Namibië. As missionale kerk wil ons graag die beste moontlike bediening in hierdie 
omstandighede moontlik maak. 
2.1.3 Die AK is van oordeel dat daar op drie fronte hieraan gewerk behoort te word, deur: 

2.1.3.1 Die ontwikkeling van ‘n bedieningsmodel wat die konteks van klein (afgeleë plattelandse) 
gemeentes in ag neem en die voortgaande bediening (be)vestig 
2.1.3.2 Reëlings of aanpassing van reëlings t.o.v. die ampsbediening en die bevoegdheid van 
bedienaars, standplaasleraars, diensleraars en leraars, in hierdie gemeentes wat verantwoord kon 
word binne die Kerkorde reëlings soos beskryf in die Kerkorde. In hierdie geval sal die definisie van 
standplaasleraars en diensleraars weer besoek moet word. 
2.1.3.3 Opleidingsbane en artikulasie binne die opleidingsbane wat dit moontlik maak vir geroepe 
lidmate in hierdie gemeentes om opgelei te word vir die ampswerk in hierdie, klein en afgeleë 
gemeentes. 
2.1.3.4 Die AK sal in die komende reses hieraan aandag gee met verslag aan die ASM om so spoedig 
moontlik te kan implementeer 
 
2.2 SINODE VAN DIE VRYSTAAT (ADDENDUM TOT DIE AGENDA P.158-161, BESLUIT VAN DIE 
VRYSTAAT SINODE 18 APRIL 2023) 
Reaksie van die dagbestuur van die Algemene Kuratorium: 
2.2.1 In geheel neem die Dagbestuur van die Kuratorium met dankbaarheid en instemming kennis 
van die vyfde beskrywingspunt van die Sinode van die Vrystaat. 
2.2.2 Die Sinode se pleidooi dat daar in die kerk en ook in teologiese opleiding rustigheid en 
sekerheid moet kom ten opsigte van die belydenis van die kerk is tydig en nodig. Die eenheid en 
getuienis van die kerk is gesetel in ons belydenis en daarom het die AK die uitkomste van teologiese 
opleiding in terme van ons belydenis o.a. soos volg uitgedruk: 

• Studente moet geanker wees in die gereformeerde tradisie 

• Studente moet vanuit die Drie-enige God se openbaring kan dink en leef 

• Studente moet die Gereformeerde Belydenis kan ontvang, bely en beliggaam. 

• Studente moet die heerskappy van Christus vir die kerk kan onderskei 
(Aanhalings uit Geroep, Gevorm en Gestuur, Inligtingstuk van die AK oor teologiese opleiding) 
2.2.3 Die AK neem kennis en is bewus van persepsies t.o.v. teologiese fakulteite en ander 
geakkrediteerde opleidingsinstellings en deel die Sinode se besorgdheid daaroor. Ons is bewus 
daarvan dat daar persepsies oor die fakulteite versprei word op sosiale media wat die vertroue van 
die kerk in die fakulteite skaad. Hierdie persepsies moet aangespreek word en binne ordelike en 
veilige gesprekke deurgepraat word. Die kuratoria is voortdurend met die fakulteite in gesprek hieroor. 
Die AK wys verder daarop dat daar ‘n protokol vir gesprekvoering met dosente ontwikkel is om enige 
kommer wat daar by lidmate of ampsdraers in die kerk oor die opleiding aan die fakulteite aan te 
spreek en moedig lidmate en ampsdraers aan om binne die raamwerk van die protokol gesprekke 
aan te knoop. (Sien die voorgestelde wysiging van Regl 11 3.3.5- Addendum tot die Agenda p.35) 
2.2.4 Ons neem met dankbaarheid kennis van die Vrystaat Sinode se mandaat aan die Kuratorium 
van die Vrystaat om ‘n nuwe ooreenkoms met die Fakulteit Teologie en Religie aan die Universiteit 
van die Vrystaat aan te gaan. 
2.2.5 Ons is verder dankbaar vir die terugvoer uit die sinode oor die kerklike opleiding wat aan die 
seminarium geskied. Ons wys die Sinode van die Vrystaat daarop dat die AK leiding neem om 
kerklike opleiding in die seminaria en kerkeie opleiding (Pretoria) te standaardiseer ten opsigte van 
gedeelde uitkomste of kapasiteite soos vervat in die Inligtingstuk Geroep, Gevorm en Gestuur, van 
die Taakspan vir Kerklike Opleiding. Ons wys die sinode verder daarop dat studente voortaan naas 
hulle grade aan die fakulteite ook ‘n Kerklike Sertifikaat van die AK sal moet verwerf om in 
aanmerking te kom vir legitimasie. Onderrig vir die verwerwing van hierdie Kerklike Sertifikaat sal in 
die ruimtes van die seminaria en kerkeie opleiding geskied en deur die AK gemodereer word.  
2.2.6 Ons deel die sentiment van die sinode dat die opleiding van teologiese studente finansieel meer 
bekostigbaar moet wees en maak hier rondom voorstelle in die 2030 Scenario vir Teologiese 
Opleiding. (Sien die verslag van die AK) 
 
2.3 SINODE VAN NAMIBIË 
Voorstel ten opsigte van diensleraars (Addendum tot die Agenda p.210-211) 
Die beskrywingspunt van die Sinode van Namibië handel oor die ampsbevoegheid van diensleraars 
en dus nie binne die mandaat van die AK nie. Die AK het op uitnodiging van die Kuratorium van 
Namibië kort voor die AS besoek afgelê en het ook hieroor met die Kuratorium van Namibië gesprek 
gevoer om verdere belyning tussen die AK en die Kuratorium van Namibië te bevorder. Hierdie 
voorstel kan in verdere gesprekke tussen die AK en ATP hanteer word. 
2.3.1 Beskrywingspunt  
Losberg gemeente 
Reaksie op die beskrywingspunt van die NG Gemeente Losberg 

2.3.2 Reaksie op die beskrywingspunt 
2.3.2.1 Ontvanklikheid by die Algemene Sinode 
Hoewel die beskrywingspunt aan die Algemene Sinode gerig is, hoort die beskrywingspunt op die 
tafel van Goudland Sinode. Ter wille van volledigheid maak ons die volgende opmerkings: 
2.3.2.2 Opmerkings oor ‘n moontlike hantering van die beskrywingspunt deur Goudland Sinode: 
Die beskrywingspunt hoort op die agenda van Goudland Sinode.  
 
’n Sinode het ‘n verantwoordelikheid om toe te sien dat teologiese opleiding plaasvind (Artikel 35.3 en 
Artikel 6) binne die raamwerke wat die Kerkorde daarvoor stel. Uiteraard sal dit dus nodig wees dat 
Goudland Sinode die beskrywingspunt en die punte daarin vervat aan die hand van die Kerkorde en 
die Bepalings van Goudland Sinode moet beoordeel.  
 
Omdat Goudland Sinode saam met ander Sinodes ‘n gesamentlike kuratorium met die Noordelike 
Sinode, die Oostelike Sinode en Sinode Hoëveld vorm wat in die opinie van die opstellers van die 
beskrywingspunt “omslagtig, lomp en oneffektief” is, sal Goudland Sinode moet besin oor die 
samestelling van die kuratorium van Goudland Sinode. Gaan dit ‘n bykomende werksaamheid wees 
of gaan Goudland Sinode aan die gesamentlike werksaamhede en verpligtinge onttrek? 
 
2.3.3.1 Opdrag van die ASM oor die onderrig en leer in die NGK en die belydenis van die kerk. 
 
Agtergrond: 
Die AK het in 2020 inisiatief geneem om ‘n gesprek te geïnisieer met ander taakspanne van die AS 
lering en onderrig in die NGK wat wyer sterk as net teologiese opleiding. Daar is hieroor verslae aan 
die ASM gedien en die ASM het aan die AK opdrag gegee om voort te gaan met die gesprek. Uit die 
Sinode van Noord-Kaapland en Namibië het belangstelling gekom en die Taakspan vir 
Geloofsvorming is ook betrek by gesprekke. Vanuit die eerste gesprekke het dit duidelik geword dat 
daar nie ‘n belyning is t.o.v. lering in die NGK wat doopkategese, geloofsvorming van die vroeë kind, 
laer- en hoërskool en lidmaatbemagtiging en teologiese opleiding insluit nie. Een van die gevolge is 
dat voornemende studente by teologiese opleiding opdaag met ‘n gebrekkige kennis van die 
gereformeerde tradisie en teologie. Dit werk ontmagtigend in op ons lidmate se vermoë om hulle 
getuienis en roeping uit te leef. Die situasie is dat lering in die NGK tans as “ad hoc” en “eklekties” 
beskou kan word met gemeentes wat na eie oordeel leermateriaal ontwikkel of benut. Die ASM het 
hierdie gevolgtrekking in die verslae van die AK gedeel en opdrag gegee dat die AK moet leiding 
neem om verder te gaan om lering in die NGK beter te belyn met ons belydenistradisie. As gevolg van 
‘n gebrek aan tyd kan die AK die Algemene Sinode nie bedien met meer konkrete voorstelle as die 
volgende opmerkings vir kennisname nie. 
 
In die aanvanklike gesprekke is daar gekyk na die moontlikheid om die gesprek en moontlike 
ontwerpe te bou op die Raamwerk vir Missionale Kapasiteite soos vervat in die AK verslag aan die AS 
van 2019 om ‘n beter belyning in die kerk te bewerkstellig. Dit sou o.a. beteken dat daar meer direk 
met die belydenisskrifte en die tradisie van die kerk gewerk sal word in kategese en toerustings 
materiaal van die kerk. 
 
“Die uitdaging is nou om te vra hoe hierdie argitektuur uitgebou kan word om ‘n “A-Z vir Onderrig” in 
die kerk te ontwikkel. ‘n Gereformeerde ekklesiologie het nog altyd die siening gehuldig dat die 
ampte: amp van die gelowige, diaken, ouderling en leraar, gelykwaardige gawes van God aan die 
kerk is. Met hierdie gawes word die kerk toegerus word om uitvoering te gee aan haar missionale 
roeping. Wat ons nou met hierdie gesprek wil byvoeg is om naas die besondere ampte, ook die amp 
van die gelowige te inkorporeer in die Raamwerk vir Missionale Bedieningsontwikkeling. Dit sal 
beteken dat ons t.o.v. onderrig in die kerk sinergie ontwikkel tussen kategese, lidmaatbemagtiging en 
die teologiese opleiding van die ampte en voortgesette opleiding (VBO). Indien ons dit kan 
bewerkstellig, sal kan dit moontlik een van die mees invloedryke inisiatiewe wees om die getuienis 
van die kerk te versterk.” 

• Uit die Noord-Kaapland het dr Lukas Basson die werkgroep bedien met voorstelle van 
kategese materiaal wat uit die Heidelbergse Kategismus ontwikkel is en waarna die 
werkgroep tans kyk. Die werkgroep kyk o.a. hier na die moontlikheid om bv. nie by die 
skepping te begin nie, maar by Christus en dan vanuit die heilswerk van Christus “terug” te 
werk na die skepping en “vooruit” na die wederkoms. In hierdie verband kan die nuwe boek 
van Coenie Burger en Marius Nel, Om Jesus te kan sien (BM 2023) van groot waarde wees. 

• Die werkgroep is van oordeel dat die boek van dr Andries Cilliers, Onder die blaredak van die 
geloof, benut kan word om lidmate te bemagtig om na te dink oor die “gawe van geloof” in ‘n 
tyd van groeiende sekularisasie. 

• Die praktyke van die In Pas werkgemeenskappe van die Taakspan Missionale Roeping sou 
ook verwerk kan word om in die lering en toerusting van die kerk daar meer inoefening kan 
kom van geloofspraktyke 

Die AK nooi Sinodes wat belangstel om deel te neem aan hierdie werkgroep om verteenwoordigers te 
stuur. 
 
 

3. REAKSIE OP DIE ATR EN ATP SE VOORSTEL OM DIE NAAM VAN 
DIENSLERAARS NA HULPLERAARS TE VERANDER: 
 
Hulpleraars is om die volgende redes nie vir AK aanvaarbaar nie: 
3.1 Die titel “Hulpleraar” is nie ontvanklik nie aangesien dit indruis teen die gereformeerde verstaan 
van die gelykwaardigheid van die ampte. Sien Artikel 4 “...geen ampsdraer mag heerskappy voer oor 
‘n ander nie.” Die term hulpleraar staan in stryd met die bedoeling van Artikel 4. 
3.2 Aan wie bied die “hulpleraar” diens? Aangesien die hulpleraar onder begeleiding van die predikant 
is, is die veronderstelling dan dat die “hulpleraar” hulp aan die predikant verleen, of in diens van die 
predikant staan. Dit sou direk indruis teen die missionale verstaan van die diensleraar. (sien weer AK 
verslag 2019) In die uiteensetting van die kapasiteite waaroor diensleraars moet beskik (sien Geroep, 
Gevorm en Gestuur Inligtingstuk) word duidelik uitgespel dat diensleraars se opleiding sodanig is dat 
hulle in die terrein van hulle opleiding selfstandig kan bedien. Weer eens is suggereer “hulp-“ nie dit 
nie. Indien ‘n naamsverandering oorweeg sou word sou ons kon kyk na ‘n naam wat ooreenkom met 
die aard van die bediening en roeping- bv. evangeliste, leraars, diakens pastors ens. maar ons 
aanvaar dat dit dalk tot groter verwarring kan lei.  
3.3 Ons aanvaar dat die verbreding van die ampte soos goedgekeur deur AS 2019 ‘n diep sistemiese 
verandering tot gevolg het wat verwarring tot gevolg kan hê, maar is van oordeel dat ‘n 
naamsverandering die verwarring gaan verdiep en nie verbeter nie. 
 
 

4. ENKELE REDAKSIONELE REGSTELLINGS IN DIE AK VERSLAG AAN DIE 
ALGEMENE SINODE: 
 
34.1 SAMESTELLING: 
Verteenwoordiger van die dosente (i.p.v. Dosenteraad UV) 
4.2 Na die eerste sin voeg sin by. Hulle word deur hulle gemeentes gestuur om opgelei te word. 
3.7 Predikante opleiding (residensieel en afstandsonderrig) vorm een baan en nie twee nie 

Baan in Teologiese 
Opleiding 

Gelegitimeer 
2019-2022 

Alle huidige 
geregistreerde 
studente 2023 

Bedienaar 69 (Bevestig) 91 

Standplaasleraar 39 40 

Diensleraars 66 70 

Predikant 
(residensiëel) 
Predikant 
(afstandsonderrig) 

75 
10 

103 (jaar 1-6) 
9 (MTh US) 

Totaal 259 313 

 
3.11 Tweede sin: Sinodes vestig dan ‘n kuratorium om die voorgeskrewe kerklike proses van keuring 
en begeleiding met die studente te doen. 
Fakulteit Teologie en Religie, Universiteit van die Vrystaat, Fakulteit Teologie en Religie, Universiteit 
van Pretoria, Namibia Evangelical Theological Seminary (NETS) 
Voeg by: Die ooreenkomste tussen die Kuratoria en die opleidingsinstelling het eiesoortige aanpak na 
gelang van die geskiedenis van die kerk met die instelling en die unieke konteks van die instelling. 

4.1 Kursoriese tydlyn kolom 4 opskrif: 
Ekumeniese fakulteite met inspraak van die NGK saam met ekumeniese vennote 
4.2.6 vervang “Blankes” met witmense  
5.7.1 Bullet 5: M-grade met fokus op gemeentelike bediening 
5.7.2 ...doen ‘n Honneurs of Nagraadse Diploma (NGD) in teologie 
9.2 vervang punt 3 met: Die Raamwerk vir Missionale Bediening (AS 2013) sal dien as raamwerk van 
uitkomste op grond waarvan kurrikula vir kerklike opleiding gebou sal word. 

4.8 OUERTOERUSTING EERSTE NAGMAALVIERNG EN 
BEGELEIDING BY ROETEMERKERS 
 
 

1. SAMESTELLING VAN DIE TAAKSPAN 

 
Ds. Tienie Bosman (Noordelike Sinode) (Sameroeper) 
Dr. Johan Avenant (Noordelike Sinode) (Kategese en skriba) 
Prof. Malan Nel (Noordelike Sinode) (Internasionale tendense en geloofsontwikkeling) 
Prof. Cas Wepener (Wes-Kaapland) (Roetemerkers en liturgies)  
Ds. Anandie Greyling (Oostelike Sinode) 
 
 

2. INLEIDEND 
 
Die besluit van die AS 2019 wat tot onderstaande verslag aanleiding gee, lui soos volg: Die sinode 
besluit om dringende aandag te skenk aan ouertoerusting ten opsigte van die eerste nagmaalviering 
van hulle gedoopte kinders en begeleiding by die daaropvolgende roetemerkers. (AS 2019 Notule) 
Die agtergrond van die opdrag kan vanuit die verslag wat deur die AS aanvaar is, kortliks soos volg 
opgesom word: 

• Belydenis van geloof, as navolger van Christus, vind dwarsdeur en as deel van ons lewe as 
mense van die weg plaas; 

• Gemeentes vier hierdie belydenis van geloof deur gedoopte mense (lidmate van die 
gemeente) by bepaalde lewens deurgange – roetemerkers; 

• Verbondsouers (wat as mense van die weg hulle kinders laat doop het) speel ‘n kritiese rol in 
die geloofsontwikkeling van hierdie gedoopte kinders om met groeiende insig en toewyding 
hulle geloof te bely; 

• Die deelname aan die nagmaal word as unieke viering van die doop gesien en ouers behoort 
‘n groter rol te speel in die begeleiding van hulle kinders by en tydens die eerste 
nagmaalviering; 

• Ouers is in elk geval by die lewensdeurgange van hul kinders betrokke. Op watter wyses kan 
hierdie betrokkenheid die gemeente se begeleiding tot hierdie deurgange en die viering by 
lewensdeurgange/roetemerkers versterk en verryk? 

 
 

3. ‘N MOONTLIKE WEG? 
 
3.1 WAT ONS OOR WONDER?  
Ons weet van geen navorsing in Jeugbediening wat nie toenemend werk met ‘n reeds baie ou teorie 
nie: die meeste kinders kies die lewensbeskouing van hulle ouers. Johan Avenant se navorsing vir sy 
Magister en PhD studie bevestig dit ook vir die NG Kerk. 
 
In die proses van hierdie groeiende insig ontdek ons wel byna daagliks dat ook die NG Kerk nie 
genoeg gedoen het om ouers te help in die begeleiding van hulle gedoopte kinders as medelidmate 
op die pad van geloofsbelydenis of geloofsdeling nie. 
 
Binne die verstaan dat geloofsontwikkeling lewenslank plaasvind (soos in 3.2 van die verslag aan die 
AS beredeneer). In hierdie ontwikkeling en toenemende insig in die Evangelie van die Koninkryk en 
die belydenis van die Ned Geref Kerk speel die ouers en die gemeente ‘n groot rol. En die vraag is 
hoe ons ouers help om hulle deurslaggewende deelname in die geloofsontwikkeling van die gedoopte 
kind nog meer effektief te vervul? 

• Menige leraar stem saam dat sommige (baie?) ouers nie eens altyd ‘n benaderde antwoord 
kan gee oor waarom hulle hul kinders ten doop gebring het nie; 

• Wat dan nog van ‘n ouerlike nabyheid - verduideliking oor wat die doop beteken; 

• Hoe deel ouers hulle geloof – hoe weet ons kinders dat ons as mense wat Jesus volg met 
God rekening hou in alles wat ons is en doen; 

• Hoe neem ouers deel aan die ontvouing van beter verstaan van die Skrif en belydenis om 
spontaan en doelbewus deel te neem aan geloofsontwikkeling sodat daar by ‘n volgende 

roetemerker (soos bv. roetemerker vir tieners) met nog groter insig bely word dat ons aan 
God behoort. 

 
3.2 ONTWIKKELING VAN ‘N NUWE OUERTOERUSTENDE BEDIENINGSFILOSOFIE 
3.2.1 Ons kan nie te vroeg begin nie. Gesinsbediening het ‘n effek op alles wat in die gemeente 
gebeur. Volgens Charles M Sell behels dit alle kreatiewe pogings om ouers (enkel of albei) te help. Dit 
sluit dan veral in ‘n jeugbediening wat fokus op die onderbou vir toekomstige vaders en moeders wat 
beter verstaan wat navolging van Jesus beteken wanneer daardie dag (van ouerskap) ookal mag 
aanbreek. Sell noem dit “Christian Education for or of the home”. Maar dit sluit ook in “Christian 
Education in die Home or Family Nurture”. Albei is krities. En albei moet ontwikkel word. Wat hier 
volg, lê meer op die terrein van die tweede: “Family Nurture”. 
3.2.2 Die volgende is na ons gedagtes en met die navorsing tot ons beskikking kritiese stilhouplekke 
of roetemerkers/deurgange vir gemeentes wat mekaar (ouers en jeug) op hierdie pad wil help: 

• Maak nuwe erns met huwelikskategese;  

• By doopkategese: in die gees van die bedoeling van die didache as begeleiding op die weg (sien 
die verslag):  
o Deel die bedoeling van ‘n roetemerkerbenadering met die ouer(s) of met ouer-groep;  
o Deel inligting oor die huidige bestaande roetemerkers, die ouer(s) se rol en die gemeente se 

ondersteuning  

• Oorweeg om jaarliks ‘opleiding/toerusting/voorbereiding’ in geloofsdeling aan ouers te gee. In 
hierdie saamloop met ouers leer ons as mense van die weg, volgelinge van Jesus, hoe ons 
rekenskap gee oor die hoop wat in ons is (vgl. 1 Pet. 3:14-16);  

• In ‘n gemeente waar hierdie bedieningsfilosofie aanvaar word, word die nagmaal hopelik as 
sakrament gereeld gevier. Deel van hierdie benadering is die bekendheid dat kinders tot die 
nagmaal toegelaat word. Maak sover moontlik seker:  
o dat ouers wat oorweeg om hulle kinders vir die hulle eerste nagmaalviering aan te moedig, 

saam (as ouers) praat;  
o sommer net weer nadink oor wat ons as gedooptes aan die tafel doen en hoe ons dit bevatlik 

aan die kind wat oorweeg om vir ‘n eerste keer aan die nagmaal deel te neem, verduidelik;  
o hoe ons in die liturgie (telkens weer) hierdie kinders en hulle ouers wat hulle hiertoe voorberei 

het, laat deelneem aan die ‘tafel van die Here’.  

• Trek ouers (albei of enkel) in by die voorbereiding van en deelname aan die liturgie by elke 
roetemerker wat in die gemeente gevier word;  

• Fokus so dikwels moontlik op die betekenis van die nagmaal in die prediking by nagmaalviering 
– en maak dit, sonder om soos onderwyser te klink, duidelik dat díe preek ook gespreksmateriaal 
is vir die gesprek met ‘my kinders’;  

• Ontwikkel deur alle moontlike kanale ‘n ryk sakramentele tradisie in die gemeente;  

• Help om te ‘verstaan’ dat ‘verstaan’ nie die sakrament geldig maak nie, maar dat dit wel die 
viering daarvan in en as deel van die liggaam verdiep en verryk;  

• Ontwikkel dissipelskap en dissipelmaking deur en in ouerhuise – ons is op reis as leerlinge van 
die Christus. En al is die sakrament nie ‘n roetemerker nie is  

3.3 Dit mag wys wees om aan die begin van elke jaar ‘n gesprek met ouers met voorskoolse kinders 
te hê. Laat ouers in gesprek met mekaar en met die leiding van die leraar self besluit oor die 
‘wanneer’ van sy/haar/hulle kind se eerste nagmaal. Daar is praktiese aanduidings dat kinders net 
voor hulle skool toe gaan hieroor begin vrae vra en miskien ‘ryp’ is vir die eerste gesprek en 
‘voorbereiding’. Leraars behoort in staat te wees om selfs aan ouers leidrade/riglyne vir so ‘n gesprek 
te gee. 
 
 

3 SAMEVATTEND 
Ouers en die gemeente neem saam deel aan geloofsontwikkeling. Van die twee vennote speel ouers 
die primêre rol. Wat jy by Pa of Ma of Pa en Ma hoor, bly! 
 
Om op hierdie reis agter Jesus aan en saam met Hom as gesin nagmaal te vier is groots! Ouers het 
mekaar as medegelowiges nodig en die gemeente kan die ruimte wees waar ons mekaar hiermee 
help en hierin ondersteun. 

Nog belangriker: Hierdie toerusting aan ouers behoort en is hopelik deel van ‘n gemeentekultuur waar 
mense van die weg (dissipels) voortdurend ontwikkel in ons rekening hou met God (ons geloof) en 
voortdurend saam lewensdeurgange ook liturgies as geloofsgemeenskap vier: 
 

• dit wel ‘n viering van ons doop tydens hierdie reis met sy roetemerkers/lewensdeurgange;  

• ontwikkel deur gesprek en betekenisgewing tydens roetemerkervierings aan die basiese 
betekenis van roetemerkers: daar vind oriëntering, identifisering en belydenis plaas;  

• ontwikkel hierdie bedieningsfilosofie deur middel van wat Vorster genoem het: Gesprek, Viering 
en Diens. Gesinne wat praat en dien, vier met groter vreugde!!  

4.9 KLEIN KATEGISMUS OOR ROETEMERKERS 
 
 
Ons gebruik die opskrif “Klein Kategismus” want: 

• Hierdie video is ‘n kompakte opsomming. Vir die volledige verslag, sien Handelinge van AS 
2019. 

• Die HK is as “leerboek vir die jeug” opgestel aan die hand van die “Vraag en Antwoord” 
metode. Hierdie leermetode is vandag nog baie effektief. 

 
 

VRAAG 1: WAAROM NOU SKIELIK DIE GEBRUIK VAN ROETEMERKERS? 
 

• Hoewel roetemerkers ‘n nuwe konsep is (sedert AS 2019), is die teologie daaragter vir die 
NGK baie oud.  

• Sedert 1998 kan kinders nagmaal gebruik. Hierdie deelneem het o.a. ingesluit dat kinders ook 
bely dat Christus hulle Here is. So het die vraag dan ontstaan “Waarom dan nog belydenis 
van geloof?”  

• Reeds in 2002 het die kerk bevestig dat daar net EEN manier is waarop jy deel van die NGK 
kan word – en dit is deur die doop – nie deur belydenis van geloof nie. Die belydenis het te 
make met jou “inblywing” maar nie jou “inlywing” nie. 

• Roetemerkers is nie sakramente nie en kan nie die sakramente vervang nie. Roetemerkers 
verdiep my verstaan en belewing van die sakramente. 

 
 

VRAAG 2: WAT BEHELS ROETEMERKERS? 
 

• Die term roetemerkers is gekies bo “mylpaal” want ‘n mylpaal in die bedryfswetenskappe dui 
op ‘n doelwit. Roetemerkers het niks te make met doelwitte of “hekkies” nie, maar het alles te 
make geloofsontwikkeling. 

• Die lewe is ‘n reis saam met God. Op hierdie lewensreis beleef jy deurgange (tye van 
limminaliteit waarin jy jou moet losmaak van die bekende en vasmaak aan die onbekende). 
Ons kan ook praat van “Oorstaptye” (term van F Deist “Oorstaptyd”). 

• Roetemerkers benut deurgange as geloofsontwikkeling deur: 
o Oriëntasie: Waar kom ek vandaan? Waar is ek nou? Waarheen is ek op pad? (Code for 

the road – vgl. Osmer, 2001) 
o  Identifikasie: Wie is ek en Wie s’n is ek? (Dream to esteam – vgl. Osmer, 2001) 
o Belydenis: Wat glo ek en wat is vir my belangrik? (Creed to believe – vgl. Osmer, 2001) 

 
 

VRAAG 3: WATTER GELEENTHEDE BIED ROETEMERKERS? 
 

• Roetemerkers vind op volgende maniere plaas (vgl. C Forster): 
o Gesprek – ‘n jaar se kategese waar 'n sillabus byvoorbeeld "Verwoord wat jy glo" 

(verwerking van G8) by die roetemerker van jong volwassenes gebruik kan word.  
o Viering – ‘n erediens waarin simbole en rituele benut word soos byvoorbeeld by die 

viering van die roetemerker van jongvolwassenes of -tieners. 
o Diens – roetemerkers het altyd ‘n missionale karakter en is deel van die kerk se 

Uitreikbediening. Jongmense word bewus dat hulle deel van die geloofsfamilie is wat God 
se liefde sigbaar maak. 

• Die ouerhuis is onvervangbaar vir die sinvolle gebruik van roetemerkers en daarom behoort 
die ouers voortdurend deel van hierdie bediening te wees. 

• Roetemerkers het niks te make met die toelating tot lidmaatskap nie maar bied die 
geleentheid tot verdieping van my lidmaatskap. Daarom is roetemerkers niks anders as 
lidmaatskaptoerusting nie (die ou LTP). 

VRAAG 4: WAT GAAN ROETEMERKERS VAN MY AS GEMEENTELEIER VRA? 
 

• Aangesien “Gesprek” (kategese) een van die modi (wyses) is waarop roetemerkers benut 
word, staan Taakspan Kategese jou by met toerustingmateriaal. 

 
 

VRAAG 5: WATTER ROETEMERKERS IS DAAR ALLES? 

 

• Die tradisionele “Belydenis van geloof” ontvang as te ware ‘n nuwe betekenis binne die 
teologie van roetemekerers met roetemerkers vir/van jong volwassenes. Gewoonlik in Graad 
11 maar hierdie roetemerkers kan ook later plaasvind en kan die “Roetemerkers vir/van 
Verbintenis” genoem word. 

• Skoolverwisseling en puberteit is geweldige belangrike deurgange en daarom is daar ook die 
“roetemerkers vir/van tieners” aan die einde van Graad 7 of begin van Graad 8. 

5. VERSLAE: TYDELIKE TAAKSPANNE  

5.1 VERSLAG VAN TYDELIKE TAAKSPAN LEER EN AKTUELE 
SAKE 
 
 

1. SAMESTELLING VAN TAAKSPAN 
 
Ds. Heerden van Niekerk (Wes-Kaapland) (voorsitter) 
Dr. Pieter van der Walt (Wes-Kaapland) (skriba) 
Dr. Fanie Cronjé (Noordelike Sinode) (ondervoorsitter) 
Dr. André Bartlett (Hoëveld Sinode) 
Dr. Bernice Serfontein (Noordelike Sinode) 
Dr. Sarel Marais (Goudland)  
Dr. Wynand Fourie (Namibië)  
Dr. Yolande Steenkamp (Wes-Kaapland)  
 
 

2. AANBEVELINGS 
 
2.1. Die Algemene Sinode besluit om dit vir sinodes moontlik te maak om ander 
belydenisskrifte wat nie in stryd met die Skrif, die drie Formuliere van Eenheid en erkende 
ekumeniese belydenisse is nie, deel van (die sinode se) belydenisgrondslag te maak.  
2.2. Die Algemene Sinode besluit om Artikel 35 van die Kerkorde te wysig deur die byvoeging 
van Artikel 35.7:  
Die opname van ander belydenisskrifte in die kerklike bepalinge van die sinode, op 
voorwaarde dat: 
35.7.1 die Algemene Sinode vooraf bevind het dat sodanige belydenisskrif nie in stryd is met 
die Skrif, die Formuliere van Eenheid en die erkende ekumeniese belydenisse nie;  
35.7.2 minstens tweederdes van ʼn sinode ten gunste daarvan besluit;  
35.7.3 minstens tweederdes van die kerkrade van ʼn sinode ten gunste daarvan besluit en die 
nodige approbasie verkry is;  
35.7.4 dit sonder dwang vir lidmate, ampsdraers en ander kerkvergaderinge binne die sinodale 
gebied geskied, en  
35.7.5 dit nie as ʼn wysiging van die NG Kerk se gemeenskaplike belydenisgrondslag beskou 
word nie.  
2.3. Die Algemene Sinode gee aan die NG Kerk in Wes- en Suid-Kaapland en ander sinodes wat 
daarom vra, toestemming om kragtens (die nuwe) Artikel 35.7 die Belydenis van Belhar deel 
van die sinode se belydenisgrondslag te maak.  

5.2 EERSTE VERSLAG VAN DIE TAAKSPAN REGTE (TTR) 20 
OKTOBER 2023 
 
 

1 SAMESTELLING VAN DIE TAAKSPAN 
 
Dr. Dewyk Ungerer (Noordelike Sinode) (Aktuarius en voorsitter)  
Ds. Charl Stander (Wes-Kaapland) (Skriba)  
Ds. Cobus Swanepoel (Wes-Kaapland) 
Ds. Jan Grobbelaar (Oos-Kaapland) 
Ds. Marnus Geyser (Noord-Kaapland) 
Ds. Pieter Swanepoel (KwaZulu-Natal) 
Ds. Christo Weideman (Vrystaat Sinode) 
Dr. Poena van der Merwe (Goudland) 
Ds. Hannes Bezuidenhout (Noordelike Sinode) 
Ds. Willem Esterhuizen (Oostelike Sinode) 
Ds. Jeanine Hepburn (Hoëveld Sinode) 
Dr. Bertus Celliers (Vrystaat Sinode) (Kerkregkundige) 
Ds. Thijs van der Merwe (Namibië) 
 
 

2 KERKORDE ARTIKELS 
 
Die Algemene Sinode het die voorgestelde Artikel 41 nie goedgekeur nie.  
Die oorspronklike Artikel 41 soos in die 2019 Kerkorde is die geldende artikel. 
Die verandering van hierdie artikel het 'n invloed op Artikels 39 en 40. 
 
2.1 ARTIKEL 41- NIE GOEDGEKEUR 
Die afgevaardigde predikant met die langste diens, wat die oudste in jare is, open die vergadering en 
gaan voor totdat die moderator gekies is. Die algemene sekretaris help met die konstituering van die 
vergadering en die verkiesing van die voorsitter. waarna die moderatuur (dagbestuur van die ASM) 
die vergadering konstitueer en leiding neem. 
 
2.2 ARTIKEL 41 (OORSPRONKLIKE ARTIKEL 41 SOOS IN 2019 AGENDA) 
Die afgevaardigde predikant met die langste diens, wat die oudste in jare is, open die vergadering en 
gaan voor totdat die moderator gekies is. Die Algemene Sekretaris help met die konstituering van die 
vergadering en die verkiesing van die vergadering.  
 
2.3 ARTIKEL 39 (OORSPRONKLIKE ARTIKEL 39 SOOS IN 2019 AGENDA BLY ONVERANDERD) 
Die Moderatuur van die Algemene Sinode, bestaande uit ’n moderator, ’n assessor en ’n aktuarius, lei 
die sinode (vergelyk Artikel 25 van die Kerkorde). Die Algemene Sekretaris tree op as skriba van die 
vergadering, met adviserende stem. Die Moderatuur word tydens die sinodesitting deur die 
moderators/voorsitters van die onderskeie sinodes bygestaan. 
 
2.4 ARTIKEL 40 (OORSPRONKLIKE ARTIKEL 40 SOOS IN 2019 AGENDA BLY ONVERANDERD) 
40.1 Ter aanvang van die Algemene Sinode word die Moderatuur verkies vir die duur van die 
vergadering. 
40.2 Lede van die Moderatuur kan nie vir meer as twee termyne in dieselfde posisie verkies word nie. 
40.3 Die ASM konstitueer aan die einde van die AS vergadering. 
 
2.5 ARTIKEL 64 
Tug- en dissiplinêre maatreëls 
64.1 Die onderstaande tug- en/of dissiplinêre maatreëls kan deur ondersoek tugliggame toegepas 
word: 
64.2 Lidmate 
64.2.1 ’n bestraffing vermaning in ’n privaatgesprek of ter vergadering van die ondersoek tugliggaam 
met die oog op berou en bekering; 
64.2.2  sensuur wat bestaan uit onthouding van die nagmaal en/of weerhouding van die aflegging van 
belydenis van geloof; geestelike begeleiding en herderlike sorg; 

64.2.3 afsnyding van die gemeente deur die gebruik van die betrokke formulier 
64.3 Ouderlinge en diakens 
64.3.1 ’n vermaning in ’n privaatgesprek of ter vergadering van die tugliggaam; 
64.3.2 skorsing met of sonder opskorting van lidmaatregte totdat daar bewys van grondige berou is; 
64.3.3 opheffing van ampsbevoegdheid totdat daar ‘n bewys van grondige berou is; 
64.4 Gelegitimeerdes  
64.4.1 ’n vermaning ter vergadering van die tugliggaam,  
64.4.2 ’n skriftelike waarskuwing deur die tugliggaam met verslag aan die werkgewer; 
64.4.3 opskorting van legitimasie vir ’n vasgestelde tydperk met een of meer van die volgende 
maatreëls: 
64.4.3.1 gedeeltelike of volle weerhouding van lewensonderhoud en toelaes deur die werkgewer. 
(Uitgawes wat direk met die nakoming van pligte te doen het, kan weerhou word.) 
64.4.3.2 Indien die tugliggaam nie oortuig is van die egtheid van die berou nie, kan hierdie opskorting 
van legitimasie verleng word. 
64.4.3.3 Verlies van legitimasie waarna die kerkraad verplig is om uitvoering gee aan Artikel 12. 
64.4.3.3.1 Hierdie verlies van legitimasie kan vir ’n vasgestelde tydperk of permanent wees. 
64.4.3.3.1.1 In die geval van die tydelike verlies van bevoegdheid is die betrokkene weer beroepbaar 
na die verstryking van die vasgestelde tydperk.  
64.4.3.3.1.2 In die geval van permanente verlies van bevoegdheid word die Akte van Legitimasie 
nietig verklaar  
64.4.3.3.2. Kennisgewings word in beide gevalle aan die Algemene Taakspan Predikantesake gegee.  
 
 

3. REDAKSIONELE VERANDERINGE 
 
Die Algemene Sinode keur goed dat die volgende redaksionele verandering aan al die toepaslike 
Kerkorde Artikels aangebring word. 
 
2.1 Verander alle dooplidmate en belydende lidmate na lidmate. 
 
2.2 Vroulike voornaamwoorde “sy” en “haar” word aangebring waar persoon, lidmaat, predikant ens. 
gebruik word. 
 
2.3 Liturgiese riglyne kry 'n voetnota wat aandui dat dit formuliere insluit. 

5.3 VERSLAG VAN DIE TAAKSPAN GRAVAMINA AAN DIE 
ALGEMENE SINODE 15-20 OKTOBER 2023 
 
 

1. SAMESTELLING VAN DIE TAAKSPAN 
Prof. Malan Nel (Noordelike Sinode) 
Prof. Marius Nel (Wes-Kaapland) 
Dr.Poena van der Merwe (Goudland) 
Dr. Heinrich Theunissen (KwaZulu-Natal) 
Dr. Dewald Davel (Oos-Kaapland) 
Ds.Nola Malan (KwaZulu-Natal)  
 
Die gravamina is genommer volgens die orde waarin dit ontvang en in die agenda opgeneem is. Waar 
nodig word na die nommer verwys in die kompilering van die gravamina se aanbevelings. Die 
aanbevelings, soos wat daar ooreenstemming is, word in ’n bepaalde volgorde geplaas ten einde, so 
ver moontlik, ’n logiese volgorde, waarin herhaling en moontlike teenvoorstelle voorkom word, vir 
hantering voorgestel. 
 
Die meriete van die gravamina is nie deur die taakspan beoordeel nie. Dit word veronderstel dat lede 
van die sinode die gravamina, en die studiestukke en besluite van die AS, self deeglik nagegaan het. 
Daar moet ook daarop gelet word dat daar ’n tweederde meerderheid vereis word vir die goedkeuring 
van ’n gravamen en die verwysing na samestellende sinodes vir ’n finale beslissing. (Reglement 23, 
punt 3.5, 2019)  
 
 

2. AANBEVELING VAN DIE TAAKSPAN 
Die sinode besluit om nie enige indiener van gravamina aan te hoor nie, gegee die volledige en 
omvangryke beredenerings in die gravamina, en die volledige rekord van beredenering 
(verslae en studiestukke) beskikbaar in die Handelinge van die ter sake Algemene Sinodes. 
 
 

3 GRAVAMINA M.B.T. SELFDEGESLAGVERBINTENISSE  
(Nommers 1,3,4,5,6,9,10,11,12,13,14,15,16,17,19,20,22,23) 
 
Aanbevelings vanuit die gravamina: 
3.1 Die Algemene Sinode besluit om al die besluite van 2019 oor selfdegeslagverbintenisse te 
herroep. 
(Indien aanbeveling 2.1 goedgekeur word, kom die aanbevelings wat hierop volg ter tafel. Indien 
aanbeveling 2.1 afgewys word, verval die aanbevelings 2.2 – 2.7.) 
 
3.2 Die Algemene Sinode erken dat die besluite van 2019 oor selfdegeslagverbintenisse in sekere 
opsigte in stryd was met die Woord van God en bely dit met berou as sonde teen die Here van die 
kerk. 
 
(Gravamina 1,4,12) 
3.3 Die Algemene Sinode volstaan met sy standpunt sedert 2007 en 2013 oor 
selfdegeslagverbintenisse. 
 
(Gravamen 1) 
3.4 Die Algemene Sinode vra opreg verskoning vir die groot aantal lidmate en gemeentes, asook die 
dolerende gemeentes, vir die groot onenigheid, pyn en wantroue wat die 2019 besluite oor SGV in die 
NG Kerk veroorsaak het. 
3.5 Die Algemene Sinode steek ’n hand van versoening en liefde uit na alle behoudende- en 
dolerende gemeentes om weer saam te soek na ware eenheid in liefde en waarheid. 
3.6 Die Algemene Sinode vra ook verskoning vir die LGBTQAI+ lidmate waar ons besluite van 2019 
vir sommige van hulle moontlik tot struikeling kon dien aangesien dit nie ’n getroue weergawe was 
van wat die Skrif ons leer oor die huwelik en seksuele verhoudings nie. 

(Gravamen 6) 
3.7 Die Algemene Sinode aanvaar dat die uitleef van homoseksualiteit op grond van die Bybel ’n 
sonde is (Lev.18:22, Lev.20:13, Rom.1:26-27) Die kerk kan derhalwe nie enige homoseksuele 
verbintenisse seën of enige praktiserende homoseksuele persone in enige van die kerklike ampte 
bevestig nie. 
 
 

4. GRAVAMEN M.B.T. DIE VORMING VAN ’N ADDISIONELE SAMESTELLENDE 
SINODE 

 
(Gravamen 4) 
4.1 Aanbeveling van die taakspan: Omdat die gravamen nie voldoen aan die kerkordelike 
vereistes vir ‘n gravamen nie (dit handel nie oor ‘n besluit van die AS nie, en is nie ‘n 
leerstellige saak nie) verwys die AS die saak na die TTR vir advies. 
 
 

5. GRAVAMINA M.B.T. SINODALE BESLUITE RAKENDE DIE BOSE 
(Gravamina 2,5,7) 
 
Aanbevelings van die gravamina: 
5.1 Die Algemene Sinode besluit om sy besluit 30.11 van 2013 te herroep.  
(Indien 3.1 afgewys word, verval 3.2 en 3.3) 
5.2 Die Algemene Sinode besluit om t.o.v die persoonlike aard van die duiwel en demone te volstaan 
by dit wat die Skrif ons leer, soos wat dit verwoord word in die belydenisskrifte van die NG Kerk. 
5.3 Die Algemene Sinode besluit om opreg om verskoning te vra van lidmate vir die onsekerheid en 
verwarring wat die AS 2011 en AS 2013 se besluite veroorsaak het. 
 
 

6. GRAVAMEN M.B.T. DIE DOOP 
(Gravamen 8) 
 
Hierdie is nie ’n gravamen volgens die vereistes van die Kerkorde nie. Dit is ‘n versoek tot ‘n hernude 
ondersoek na skrifgronde vir die verbondsdoop en bekeringsdoop. Daar is geen besluit aangedui wat 
herroep moet word nie. Daarby het AS 2015, dag 6, punt 4, besluit “om nie weer die moontlikheid van 
‘n sogenaamde belydenisdoop... verder te ondersoek nie.” (Kerkorde Besluite 17.16.3) Om die rede 
verwys die TTG die dokument na die TTR vir moontlike verwysing na TTLAS. 
 
 

7. GRAVAMEN M.B.T. KORREKSIES/BYWERKINGS AAN ONS 
BELYDENISSKRIFTE 
(Gravamen 18)  
 
Ook hierdie gravamen voldoen nie aan die kerkordelike vereistes vir ’n gravamen nie. Dit is ’n 
ernstige versoek om die opdrag van 2015 te herhaal, om die Belydenisskrifte opnuut uit die 
oorspronklike tale te vertaal, met die byvoeging dat “nodige korreksies” ook aangebring word. Om die 
rede verwys die TTG die dokument na die TTR vir moontlike verwysing na TTLAS. 
 
 

8. GRAVAMEN M.B.T. DIE AS SE KEUSE VIR DIE GEBRUIK VAN 
“STAATSBEHEERDE OPLEIDINGSINSTANSIES”.  
(Die korrekte formulering sou “Staatsgesubsidieerde Opleidingsinstansies” wees) 
(Gravamen 21) 
 
Ook hierdie gravamen voldoen nie aan die kerkordelike vereistes vir ’n gravamen nie. Om die rede 
verwys die TTG die dokument na die TTR vir moontlike verwysing na die Algemene Kuratorium. 

9. GRAVAMEN 23  
 
Die gravamen voldoen nie aan die kerkordelike vereistes vir ’n gravamen nie. Die dokument behoort 
hanteer te word by revisie, prosedurele besware en appelle. Die dokument vra wel vir die herroeping 
van die 2019 besluit m.b.t. selfdegeslagverbintenisse. Dit word reeds onder 1.1 hanteer. Die TTG 
verwys die dokument na die TTR vir hantering en moontlike aanbevelings. 
 
(Hierdie verslag dien ook as notule van die TTG se vergadering gehou op 15 Sept 2023 op Zoom. Dr. 
Davel het die vergadering met die lees van Joh.20:23 en Rom.13:8 en ‘n gebed geopen. Teenwoordig 
was Proff. Malan Nel, Marius Nel, Drs. Poena vd Merwe, Heinrich Theunissen, Dewald Davel, Ds. 
Nola Malan. Die vergadering is afgesluit met gebed.) 

6. BESLUITEREGISTER 
 
 

7 AANBEVELING: REËLINGS SINODE 2019 (p17) 
 
Die Algemene Sinode keur die reëlings van die ontwerspan goed. (1.1, p8-17) 

 
Artikel 41 
Die afgevaardigde predikant met die langste diens, wat die oudste in jare is, open die vergadering 
waarna die moderatuur (dagbestuur van die ASM) die vergadering konstitueer en leiding neem. 

14.1.1 Aanbeveling 
Die Algemene Sinode keur die wysigings met ‘n tweederde meerderheid goed. 
14.1.1.1 Artikel 41 soos gewysig word met ‘n tweederde meerderheid goedgekeur. 

DIE ATR GEE TERUGVOER EN BEVEEL AAN DAT DAAR NIE OOR DIE AANBEVELING GESTEM 
WORD NIE DIE HUIDIGE ARTIKEL BLY VAN KRAG. 

 
9 ORDEMOSIE (VOORSTELLER: ATR) 
ORDEVOORSTEL VIR DIE HANTERING VAN BESKRYWINGSPUNTE EN 
GRAVAMINA.  
  
Aanbevelings:  
Die vergadering keur die wysiging van die Reglement van Orde punte 7 en 8 soos in die 
aanvullende agenda (pp.21 en 22) goed om onmiddellik van krag te wees.  
  
Die volgende werkswyse waarvolgens beskrywingspunte en gravamina hanteer sal word, word 
voorgestel.  
1. Beskrywingspunte en gravamina wat oor dieselfde onderwerp handel word saam 

gegroepeer en hanteer op die volgende wyse.  
2. Met verwysing na Reglement 4.7.10 soos vroeër in die sinode goedgekeur, verloop die 

proses soos volg: 
3. Beskrywingspunte kom eerste aan die orde en daarna gravamina.  
4. 'n Verteenwoordiger van die sinode wat die beskrywingspunt ingestuur het, kry 'n 

geleentheid om die beskrywingspunt toe te lig, sonder dat daar besluitneming is.  
5. Waar daar meer as een beskrywingspunt oor dieselfde onderwerp ingedien is, kry die 

onderskeie verteenwoordigers opeenvolgend geleentheid om sy/haar betrokke sinode 
se beskrywingspunt toe te lig.  

6. Die taakspan bepaal die orde waarvolgens dit gedoen word.  
7. Hierna kry die voorsitter van die taakspan vir gravamina geleentheid om die gravamina 

wat oor dieselfde tema handel, aan die orde te stel, sonder dat daar besluitneming is.  
8. Daarna kry die taakspan na wie die betrokke beskrywingspunte verwys is, geleentheid 

om die taakspan se verslag oor al hierdie beskrywingspunte toe te lig.  
9. Daarna volg daar 'n bespreking deur die vergadering.  
10. Hierna kry die oorspronklike inleiers van die beskrywingspunte geleentheid vir repliek.  
11. Daarna kry die taakspan geleentheid om sy aanbevelings ter tafel te lê. Amendemente 

wat oor die saak gemaak word, word ook nou aan die orde gestel.  
12. Indien daar vanuit die beskrywingspunte en die taakspan se verslag en gravamina 

aanbevelings kom, asook amendemente wat ingedien is en wat nie in die taakspan se 
aanbevelings ondervang word nie, kan die voorsitter die indieners van aanbevelings en 
amendemente en die taakspan versoek om mekaar te ontmoet met die doel om 'n 
gekonsolideerde aanbeveling voor die vergadering te bring.  

13. Indien hulle nie slaag om 'n gekonsolideerde aanbeveling te formuleer nie, dien die 
taakspan se aanbeveling en moet die taakspan die vergadering bedien met 'n voorstel 
oor die volgorde oor hoe die ander aanbevelings aan die orde gestel word.  

  
Aanbeveling:  
Die vergadering keur die aanbeveling van die ATR vir die hantering van beskrywingspunte en 
gravamina goed.  

4 VERSLAG VAN DIE MODERAMEN (ASM) 
Ds Nelis Janse van Rensburg doen verslag soos in Agenda 3.1. 
Vergadering staan ŉ oomblik in meegevoel met mense genoem in 2.7 Leedwese p34. 
 
Die voorsitter stel voorstel uit die verslag met betrekking tot: 3 Scenariobeplanning en prioriteite p.34. 

Ons droom van ‘n netwerk van inklusiewe gemeentes, wat op voetsoolvlak, vanuit God se 
liefde, diensbaar is, in ons gemeenskappe. 
3.1 AANBEVELINGS: 
3.1.1. Die vergadering neem kennis van die droomscenario soos dit deur die ASM geformuleer 
is.  
3.1.2. Verwys die formulering van die droomscenario na die Tydelike Taakspan vir Algemene 
Sake met die oog op verdere insette van die sinode. 
3.1.3. Oorweeg die aanbeveling van die Tydelike Taakspan vir Algemene Sake.  

Voorstel deur die vergadering goedgekeur. 
 
Die voorsitter stel ŉ voorstel van die vloer met betrekking tot: 4.1 Goudland Sinode p.36. 

Die Sinode van Goudland het met die ASM oor ‘n tydperk van 4 jaar gesprekke gevoer en die 

volgende bevestiging van die ASM ontvang: 
1 Goudland het ‘n eie beleid oor SGV. 
2 Goudland kan sy eie beleid in sy Sinodale gebied toepas. 
3 Dat kerkrade in Goudland nie ‘n besluit oor SGV hoef te neem nie. 
Voorsteller: JPA Brink  
Sekondant: SJL Marais 

Voorstel deur die vergadering goedgekeur. 
 
Voorsitter onderbreek die vergadering en stel die nominasielys – voorsitter aan die vergadering. 

NOMINASIES: VOORSITTER 
du Plessis, Grant (Goudland) 
du Preez, Carl (Oostelike Sinode) 
du Toit, Dubois (Namibië) 
Lubbe, Jan (Vrystaat Sinode) 
Nel, Marius (Wes-Kaapland) 
Strauss, De Wet (Namibië) 
Theron, Marinus (Wes-Kaapland) 
Van der Westhuizen, Maartje (Oostelike Sinode) 
Van Wyk, Chris (Oos-Kaapland) 
Williams, Henry (Noord-Kaapland) 

 
Die voorsitter stel ŉ voorstel van die vloer met betrekking tot: 4.4 Kairos Netwerk, p.37. 

1 Die Algemene Sinode neem kennis dat 100 gemeentes (NG gemeentes) sedert 2019 besluit 
het om te doleer. 
2 Die Algemene Sinode neem kennis dat 56 gemeentes gekies het om ’n pad saam te loop 
(sun-odos, saam op pad of sinode). 
3 In die lig van die waarde van luister en in ’n poging om die dooie punt met die 56 NG 
Gemeentes op te los wys die Algemene Sinode ’n taakspan aan om in ’n proses van mediasie 
te gaan met die Koinonia Sinodale Diensgroep as gevolmagtigde van die 56 gemeentes met 
terugvoering aan die volle ASM. 
Voorsteller: LC Jonker  
Sekondant: CJ de Jager 

Vergadering verwys die voorstel na TTR. 
 
Die voorsitter stel die kortlys as volg: 

NOMINASIES: VOORSITTER 
Lubbe, Jan (Vrystaat Sinode) 
Nel, Marius (Wes-Kaapland) 
Van der Westhuizen, Maartje (Oostelike Sinode) 
Van Wyk, Chris (Oos-Kaapland) 

Voorsitter versoek die vergadering om te stem. 

5 ORDEMOSIE 6 (AL Bartlett & PA Swanepoel) 
Die voorstel van prof LC Jonker en DJ Goosen word na ATLAS verwys vir gesprek met die 
voorsteller en sekondant. 

 
Ordemosie 6 word aanvaar. 
 

14 VERKIESING VAN VOORSITTER (VERVOLG) 

 

16.2 DIE UITBREIDING VAN DIE BELYDENISGRONDSLAG VAN DIE 
SAMESTELLENDE SINODES VAN DIE ALGEMENE SINODE (Bylaag 2) 
Vergadering neem kennis 
 

16.3 UITSPRAKE VAN AMPSDRAERS EN KERKVERGADERINGS  
6.1 AANBEVELINGS: 
6.1.1. Die Algemene Sinode keur die riglyne vir gesprekvoering deur gelegitimeerdes op sosiale 
media goed. 
6.1.2. Die Algemene Sinode versoek die ATR om die riglyne op te neem in die gepubliseerde 
Kerkorde bundel van die NG Kerk.  
 
Ordemosie 4 – Uitsprake van ampsdraers en kerkvergaderings 
 
Die ordemosie word goedgekeur. 
 

 

16.4 BELYDENIS VAN GELOOF / ROETEMERKERS (Bylaag 3 & 4) 
7.1 AANBEVELING: NEEM KENNIS 
Die Algemene Sinode neem met dank kennis van die ASM se afhandeling van hierdie saak.  
 

16.5 DIE HANTERING VAN BESKRYWINGSPUNTE BY DIE ALGEMENE SINODE 
8.1 AANBEVELING 
Sien die verslag van die ATR. – Neem kennis, saak sal bespreek word – staan oor 
 

16.6 TEOLOGIESE OPLEIDING 
9.1.1 AANBEVELING: 
Sien die verslag van die Algemene Kuratorium. – Staan oor 
Nuwe Kuratorium – Staan oor  
 

16.7 STRUWIG BOSVELDPLAAS 
10.1 AANBEVELING:  
Die Algemene Sinode neem kennis van die verwikkelinge by die Struwig Bosveldplaas. - Kennis 
geneem 
 

16.8. ALGEMENE SINODE 2023 
11.1.1 AANBEVELING: 
Sien die Verslag van die Ontwerpspan. – Neem kennis  

Die vergadering moet stem tussen: 

Ds. Jan Lubbe en Prof. Marius Nel 

 

 

Ja 

Dat die `Riglyne vir Gelegitimeerdes op Sosiale Media` terug verwys word na die ASM om: 

1. dit so te bewoord dat dit as riglyne kan funksioneer 
2. dit verder nie as ‘n kerkregtelike proses verstaan moet word nie. 

Voorsteller: MJN van der Merwe 

Sekondant: HF Jooste 

16.9 POSBEDELING IN DIE KANTOOR VAN DIE ALGEMENE SINODE  
Punt 12 in die gedrukte agenda is nie gewysig nie en daarom is daar ŉ uitdeelstuk met die regte punt 
12. 
Die ASM het onder leiding van die Dagbestuur aandag gegee aan die herskikking van die poste van 
die personeel in die kantoor van die Algemene Sinode.  
12.1 Die Algemene Sekretaris-pos is uitgebrei met die verantwoordelikheid om die taakspanne van 
die sinode te ondersteun. ‘n Aantal bestuurstake is weggeneem.  
12.2 Die pos van die Algemene Bestuurder word getermineer op 30 Junie 2024.  
12.3 ‘n Nuwe pos van Aktuarius/Bestuurder is geskep en word op 1 Desember 2023 geaktiveer. Die 
posbekleër sal voortaan funksioneer as uitvoerende amptenaar van die ATR en ATP. Die posbekleër 
sal ook verantwoordelik wees vir die bestuur van die junior personeel in die kantoor, asook die 
eiendom van die Algemene Sinode. Die posbekleër sal nie die voorsitter wees van enige taakspan 
van die sinode nie. Die ASM is oortuig dat die Aktuarius nie meer ‘n verkose persoon kan wees nie, 
maar iemand met bewese kennis van die kerkreg en wat geposisioneer is om deurlopende advies 
aan die samestellende sinodes, taakspanne van die Algemene Sinode en die ASM te kan gee.  
12.4 Die bedeling waar tyd van ‘n leraar uitgekoop word vir die werk van die Aktuarius, asook vir die 
werk van die ATR en die ATP, word getermineer.  
12.5 Die pos van Persoonlike Assistent van die Algemene Sinode is opgradeer na ‘n pos van 
Administratiewe Bestuurder. Hierdie posbekleër sal onder meer verantwoordelik wees vir 
operasionele kommunikasie, notules en argivering.   
12.6 Die Administratiewe Beampte-pos is opgradeer na ‘n sekretaresse-pos. Die posbekleër sal 
ondersteuning gee aan die Algemene Bestuurder en die ATP.  
12.7 AANBEVELING - Goedgekeur 
Die sinode versoek die TTR om voorstelle met die oog op die wysiging van die reglemente van 
die Algemene Sinode aan die vergadering voor te lê, sodat gevolg gegee kan word aan die 
ASM se besluit om ‘n Aktuarius/Bestuurder aan te stel.  
 

VERKIESING VAN ONDERVOORSITTER  

Die nominasies vir ondervoorsitter word gevra 
 

16.10 MISSIONALE ROEPING 
13.1 AANBEVELING:  
Kennisname – Neem kennis 
 
16.11 FINANSIËLE BESTUUR 
14.5 AANBEVELING:  
Kennisname - Neem kennis 
 
16.12 DIE FUNKSIONERING VAN DIE BELYDENISSKRIFTE IN DIE KERK 
15.1 AANBEVELING: 
Kennisname - Neem kennis 
 
16.13 MISSIONALE DIAKONAAT  
16.1 AANBEVELING 
Sien die verslag van die Taakspan vir Missionale Diakonaat – Staan oor na verslag 
 
16.14 TAAKSPAN NAVORSING 
17.1 AANBEVELING: 
Kennisname – staan oor na verslag 
 
16.15 VERKLARING VAN DIE MODERAMEN: TOESTAND VAN ONS LANDE 
Verwys na punt 19 
 
16.16 DAG VAN VEROOTMOEDIGING 
19.1 AANBEVELING: 
Kennisname – Neem kennis 

Ds. Jan Lubbe word as voorsitter (Moderator) verkies 

 

Ja 

49



 

 
16.16.1 Voorstel 3 (P Grobler/ L Schoeman) - Goedgekeur 

 
1.1 EERSTE BESKRYWINGSPUNT VAN DIE NG KERK VRYSTAAT AAN DIE ALGEMENE 
SINODE VAN OKTOBER 2023: OOR ONS KERKVERBAND EN ARTIKEL 37. (Addendum tot die 
Agenda (p.149) 
KENNIS GENEEM 
 
1.2 AANVULLENDE VERSLAG VAN TAAKSPAN VIR LEER EN AKTUELE SAKE (ATLAS) 
Algemene Sinode 2023 (Uitdeelstuk) 
 
STAAN OOR – ATLAS SAL TERUGKOM MET VOORSTELLE  

NOMINASIES: ONDERVOORSITTER  
Botha, Johan (Hoëveld)  
De Ridder, Anriëtte (Wes-Kaapland)  
Dercksen, Elmarie (Wes-Kaapland)  
Du Plessis, Grant (Goudland)  
Keyser, Koos (Namibië)  
Kriek, Jak (Wes-Kaapland)  
Marais, Nadia (Wes-Kaapland)  
McKenzie, Kenneth (Namibië)   
Nel, Marius (Wes-Kaapland)  
Schoeman, Lizl-Louise (Noordelike Sinode)  
Swanepoel, Rudi (Hoëveld)  
Van den Munckhoff, Jana (Wes-Kaapland)  
Van der Westhuizen , Maartjie (Oostelike Sinode)  
Van Wyk, Chris (Oos-Kaapland)  
Die Voorsitter gee die genomineerdes kans om te onttrek.  

 

NOMINASIES: ONDERVOORSITTER  
(soos gewysig na onttrekking)  
Botha, Johan (Hoëveld)  
Dercksen, Elmarie (Wes-Kaapland)  
Du Plessis, Grant (Goudland)  
Keyser, Koos (Namibië)  
Marais, Nadia (Wes-Kaapland)  
McKenzie, Kenneth (Namibië)  
Swanepoel, Rudi (Hoëveld)  
Van den Munckhoff, Jana (Wes-Kaapland)  
Van der Westhuizen, Maartjie (Oostelike Sinode)  
Van Wyk, Chris (Oos-Kaapland)  
Die Voorsitter lei die vergadering tot stemming vir ‘n ondervoorsitter van die vergadering  

 
ORDE MOSIE – INKLUSIEWE TAALGEBRUIK 
Die vergadering, hetsy van voor af, sprekers vanaf die vloer of om die tafels word versoek om 
inklusiewe taal te gebruik t.o.v. gender. Ons spreek die vergadering aan as broers en susters 
en verwys na hy, sy of hulle, tensy daar van ’n spesifieke persoon gepraat word.  
Voorsteller: CJ Thirion 
Sekondant A Slazus 
Goedgekeur  
 

1. Die sinode bevestig dat die ring van Midde-Afrika voorheen die elfde samestellende 
sinode van die Algemene Sinode was. 
2. Die sinode onderneem om seker te maak dat Zimbabwe ook by die naam genoem sal 
word, saam met Suid-Afrika en Namibië, wanneer daar na die “lande” verwys word. 
Voorsteller: Paul Grobler     

Sekondant: Lizl-Louise Schoeman 

Die notule van die eerste sittingsdag word goedgkeur met redaksionele wysigings.  
 

13 ALGEMENE TAAKSPAN LEER EN AKTUELE SAKE (ATLAS) (3.1, P.58) 
(vervolg) 
Die voorsitter stel die volgende voorstel: 

VOORSTEL 7 (A 3.1, ATLAS, 5 INTERGODSDIENSTIGE VERHOUDINGE, p.60-77) 
Die Algemene Sinode versoek ATLAS om die Bybelse onderskeid tussen God en afgode, 
godsdiens en afgodsdiens in sy volgende verslag te verreken vir die kerk se gesprek met en 
oor sogenaamde ander godsdienste. 
Voorsteller: PJ Kriel 
Sekondant: A Smal 

Die voorstel word goedgekeur. 
 
Die voorsitter verwys verskeie voorstelle en die aanbevelings van ATLAS oor intergodsdienstige 
verhoudinge na die Tydelike Taakspan vir Leer en Aktuele Sake. 

 
Die voorsitter stel die aanbevelings van ATLAS: 

7.6. AANBEVELING: DIE HUWELIK EN SEKSUALITEIT 
In die lig van ATLAS se vorderingsverslag oor die opdrag in verband met die huwelik en 
seksualiteit, besluit die Algemene Sinode van 2023 om:  
7.6.1. die opdrag aan ATLAS oor die huwelik en seksualiteit binne die raamwerk van hierdie 
vorderingsverslag voort te sit; 
7.6.2. ATLAS te versoek om die voortgaande navorsing volgens die deelnemende manier 
waarmee tydens die afgelope termyn ‘n begin gemaak is, te benader. 

Die aanbevelings word goedgekeur. 
 

6 VERSLAG RASSISME, VERSOENING EN GEREGTIGHEID. (A 5.1 P.288)  
Dr Louis van der Riet stel die volgende aanbevelings:  

5. AANBEVELINGS 
Die Algemene Sinode: 
5.1 oordeel dat die werk van rassisme, versoening, en geregtigheid ‘n kern prioriteit van die 
Algemene Sinode bly, en dat werksaamhede in hierdie verband voorgesit word deur die 
Taakspan Rassisme, Versoening, en Geregtigheid.  
5.2 moedig streeksinodes aan om sinodale verteenwoordigers aan te wys. 
5.3 gee opdrag aan die Taakspan Navorsing om voort te gaan met navorsing oor rassisme, 
versoening, en geregtigheid wat die 2030 scenariobeplanning van die Algemene Sinode sal 
dien.  
5.4 beveel aan dat materiaal vir die mobilisering van bemagtigende leiers verder ontwikkel sal 
word saam met die In Pas werksgroep.  
5.5 ondersteun die verdere ontwikkeling van die Versoen Leergemeenskap as ‘n 
gesinkroniseerde, ekumeniese netwerk wat die bestaande strukture van die Algemene Sinode 
en streeksinodes sal benut.  

Die aanbevelings word goedgekeur 
 
Die voorsitter stel die volgende voorstel. 

VOORSTEL 14:  
Die taakspan doen ’n vergelykende studie tussen ons gereformeerde erfenis se hantering van 
rasseverhoudinge en identiteit teenoor kritiese rasse teorie se hantering hiervan. Kyk 
byvoorbeeld na BB Keet se boek “Waarheen Suid-Afrika,” en andere en kom lê aan die 
volgende Algemene Sinode voor om te besluit tussen hierdie twee inslae. 
Voorsteller: D du Toit  
Sekondant: IJ van Zyl 

Die voorstel word goedgekeur. 

7 TERUGVOER VAN ATR VAN HANTERING VAN GRAVAMINA  
Dr Dewyk Ungerer stel mosie 2.  

1. Beskrywingspunte, gravamina en verslae wat verband hou met dieselfde onderwerp word 
gelys onder die spesifieke tema/onderwerp. 
2. Beskrywingspunte, gravamina en verslae word een-een aan die orde gestel – beginnende by 
die beskrywingspunte. 
3. ’n Verteenwoordiger van die sinode deur wie die beskrywingspunt ingestuur is, kry ’n 
geleentheid om die beskrywingspunt toe te lig, sonder dat daar besluitneming is. 
4. Nadat die beskrywingspunt gedien het, kom die gravamina een vir een aan orde, soos vervat 
in die addendum agenda, sonder dat daar besluitneming is. 
5. Daarna kry die taakspan na wie die betrokke beskrywingspunte verwys is, geleentheid om 
die taakspan se verslag oor al hierdie beskrywingspunte toe te lig. 
6. Daarna volg daar ’n bespreking deur die vergadering. 
7. Hierna kry die taakspan, die oorspronklike inleiers, geleentheid vir repliek. 
8. Na die bespreking word die aanbeveling (indien enige) van elke verslag, beskrywingspunt 
en gravamen aan die orde gestel vir besluitneming. 
Aanbeveling: 
Die vergadering keur die aanbeveling van die TTR vir die hantering van beskrywingspunte en 
gravamina goed. 
Voorsteller: Tydelike Taakspan Regte 

Mosie 2 word goedgekeur.  
 
Die voorsitter stel die voorstel.  

Voorstel 13: 
Die Algemene Sinode besluit dat slegs afgevaardigdes en sprekers wat gereël is spreekbeurte 
kry tydens die vergadering.  
Voorsteller: JPT Koen  
Sekondant P Kruger 

Die voorstel word goedgekeur.  
 

1 AANVULLENDE VERSLAG VAN DIE TAAKSPAN VIR LEER EN AKTUELE 
SAKE (vervolg)  
Amendement 7 op ATLAS se aanbeveling t.o.v. NG Kerk Vrystaat se beskrywingspunt oor haar 
belydenis aangaande die Heilige Skrif (p.149-151 van die Addendum tot die Agenda) word gestel: 

Die Algemene Sinode aanvaar die beskrywingspunt (punte 1, 2 en 3) en die NG Kerk Vrystaat 
se belydenis aangaande die Skrif teen die agtergrond van ons gedeelde Godsbegrip soos 
uitgedruk in Artikel 1 van die Nederlandse Geloofsbelydenis, nl.: 
"Ons glo almal met die hart en bely met die mond dat daar 'n enige en enkelvoudige geestelike 
Wese is wat ons God noem. Hy is ewig, onbegryplik, onsienlik, onveranderlik, oneindig, 
almagtig, volkome wys, regverdig en die alleroorvloedigste fontein van alles wat goed is." 
 
Saam met die NG Kerk Vrystaat bely ons ook (NGB Art2) dat God homself in die algemeen 
bekendmaak in die Skepping en onderhouding van alle dinge, en in die besonder in sy Heilige 
en Goddelike Woord, die Bybel. Daarin word die wil van God volkome bevat en word alles wat 
die mens vir sy en haar saligheid moet glo, voldoende geleer. Daarom aanvaar ons dit ook as 
heilig, volmaak, onfeilbaar en vir ons gesagvol / as bron van gesag. 
 
So lees ons ook die geskrewe Woord van God in verbondenheid aan Christus, die Woord wat 
mens geword het en lewe (Johannes1:1-14, NGB Artikel 10); en deur die Heilige Gees wat in 
ons hart getuig dat hierdie Woord in al die gestaltes daarvan inderdaad "van God is" 
(Johannes 16:13-14, NGB Artikel 5). 
 
Daarom bevestig ons, saam met die NG Kerk Vrystaat, dat vanweë 'n verskeidenheid van 
eietydse kontekste waarin ons die Skrif lees en verskillende benaderings in die lees van die 
Skrif, maar ook vanweë ons gebroke menslikheid en beperkte insigte, daar van tyd tot tyd nie 
net één vertolking van 'n Skrifgedeelte na vore kom nie; dat dit dikwels verwarring onder 
gelowiges en in kerke meebring; en dat ons daarom geroep is om geduldig en met fyn 
onderskeiding van waarop dit werklik aankom, saam met mekaar na die lig van die Skrif en die 
boodskap van God daarin aan ons, Sy kerk, te soek. 

Voorsteller: C Boshoff 
Sekondant: C van Wyk 

Die amendement word goedgekeur. 
 
Die aanbeveling by punt 11 Gendergeregtigheid (3.1 ATLAS, p.92) 

11.1.1. Aanbeveling: ATLAS en Gendergeregtigheid (p.92) 
Die Algemene Sinode gee aan ATLAS die opdrag om voort te gaan met ‘n Werkgroep vir 
Gendergeregtigheid. 

Aanbeveling word goedgekeur. 
 
Amendement 2 (3.1 Gendergeregtigheid) word gestel: 

3.1 Gendergeregtigheid 
Die Algemene Sinode gee aan ATLAS die opdrag om voort te gaan met ’n Werkgroep vir 
Gendergeregtigheid. 
Die Algemene Sinode gee die ASM die opdrag om ’n genderkoördineerderstruktuur te vestig 
wat ’n koördinerende funksie het tussen gendertaakspanne en -werkgroepe van 
streeksinodes, ATLAS en ander plekke waar gendersake op die tafel is, byvoorbeeld die ATP 
en ATR. 
Voorsteller: L Denton 
Sekondant: A Slazus 

Die amendement word goedgekeur. 
 
Die aanbeveling by punt 11.2.4 word gestel: 

11.2.4. Aanbeveling: Herstellende prosesse 
Die AS versoek ATLAS om die werksaamhede van die werkgroep vir gendergeregtigheid oor 
herstellende prosesse met betrekking tot die debat oor selfdegeslagverhoudinge voort te sit.  

Die aanbeveling word goedgekeur. 

 
Die aanbeveling by punt 6.7 (A 3.1, p.81) word gestel: 

6.7 AANBEVELING: OPDRAG OOR ABORSIE (punt 6.7, p.81) 
In die lig van ATLAS se vorderingsverslag oor die opdrag in verband met aborsie en die 
bekendstelling van die proses waarvolgens ‘n bundel vir gesprekvoering oor aborsie ontwikkel 
word, versoek die Algemene Sinode van 2023 vir ATLAS om 
6.7.1. die proses voort te sit ten einde die bundel by die Algemene Sinode van 2027 vir sinodes 
beskikbaar te maak; 
6.7.2. die bundel volgens die deelnemende werkswyse waarmee tydens die afgelope termyn ‘n 
begin gemaak is, te ontwikkel; 
6.7.3. die sterk klem in die terugvoering dat die bundel plaaslike pastorale kontekste sal dien, 
deeglik in die ontwikkeling te verreken. 

Die aanbeveling word goedgekeur. Ds CJ de Jager versoek die notulespan dat sy naam opgeneem 
sal word as ‘n minderheidstem teen bogenoemde aanbeveling. 
 
Voorstel 5 by die Verslag van die ASM (punt 4.8, p.44) word gestel: 

1 Die Algemene Sinode herbevestig die besluit rondom selfdegeslagverhoudings wat in 2019 
geneem is, beide in die standpunt/beginsel dat mense van alle seksuele oriëntasies dieselfde 
lidmaatskapstatus het, asook in die prosesse om die belangrike gesprek verder te neem en 
gesprek daaroor te voer. 
2 Die Algemene Sinode bevestig weer die opdrag van 2019 aan ATLAS om ’n formulier, nie net 
beginsels nie, vir selfdegeslagverbintenisse te ontwikkel vir voorlegging aan die ASM en vir 
besluitneming en uitvoering. Gay lidmate moet in die ontwikkeling van ’n formulier betrek 
word. 
Voorsteller: LC Jonker 
Sekondant: DJ Goosen 

Voorstel 5 staan oor. 

Ordemosie 5 word gestel: 

Ons as Goudland Sinode is daarvan oortuig dat hierdie ’n kontensieuse en moontlik potensieel 
verdelende saak is. Daarom versoek ons die vergadering dat die verteenwoordigers van 
samestellende sinodes afsonderlik konsulteer ter vergadering met terugvoer aan die 
vergadering. 
Voorsteller: MJG du Plessis 
Sekondant: P van der Merwe 

Ordemosie 5 staan oor.  

 
Die voorsitter stel die volgende voorstel: 

VOORSTEL 21 (Vervang Voorstel 15 & 17)  
Die sinode versoek die tydelike taakspan LAS om saam met die voorsitters van die tien 
sinodes al die aanbevelings van die taakspan, die beskrywingspunte, gravamina en nuwe 
voorstelle en mosies te bedien met ’n sinvolle en ordelike wyse van besluitneming tydens 
hierdie vergadering.  
Voorsteller: B Celliers  
Sekondant: SJL Marais  

Die voorstel word goedgekeur  
 

1 VERSLAG: MISSIONALE ROEPING (A 3.6 P.209)  
Die voorsitter stel die aanbevelings.  

8.2 AANBEVELING (P.218)  
8.2.1 Die werkgroep vir In Pas word vir die volgende termyn verleng as een van die 
permanente werkgroepe van die Taakspan Missionale Roeping.  
8.2.2 Elke sinode vorm ‘n werksgroep wat skakel met die In Pas span vir die ontwikkeling van 
oefengemeenskappe  

Aanbeveling word goedgekeur.  

 

1.3 NUWE GELOOFSGEMEENSKAPPE (A 9 P.218-222) 
Die voorsitter stel die aanbevelings.  

9.2 AANBEVELINGS (P.222) 
9.2.1 Die AS keur die riglyne goed. 
9.2.2 Die ASM word versoek om ’n werkgroep aan te wys vir die bevordering van die 
ontwikkeling van nuwe geloofsgemeenskappe binne die raam van die riglyne. 

Aanbevelings word goedgekeur.  

 

1.3 WERKGROEP EVANGELISASIE (A 10 P.223–228) 
Die voorsitter stel die aanbevelings.  

10.3 AANBEVELINGS: (P.228)  
10.3.1 Die AS keur die verslag goed as teologiese raamwerk vir evangelisasie binne ‘n 
missionale konteks. 
10.3.2 Die AS word versoek om opdrag te gee aan die Taakspan Missionale Roeping en 
werkgroep vir evangelisasie vir verdere beplanning, ontwikkeling van materiaal en die 
aanbieding van die nodige werkswinkels en toerustingsmateriaal met die oog op praktyk-
skoling en begeleiding van gemeentes. 
10.3.3 Die taakspan Missionale Roeping word versoek om aandag te gee aan die integrasie van 
evangelisasie met ander missionale werksaamhede, veral diakonaat en die aanspreek van 
sosiale geregtigheid.  
10.3.4 Die Algemene Kuratorium word versoek om wyses te ondersoek hoe die materiaal van 
hierdie verslag in die teologiese opleiding geïntegreer kan word. 
10.3.5 Die Algemene Sinode versoek deelnemende sinodes om te oorweeg om werkgroepe vir 
evangelisasie in die lewe te roep. 

Die aanbevelings word goedgekeur.  

1.4 DIE PAD VORENTOE (A 13 P.229–230) 
Die voorsitter stel die aanbevelings  

13.1 Die Algemene Sinode versoek die ASM om: (p.230) 
13.1.1 'n Taakspan vir Missionale Roeping aan te wys. 
13.1.2 Opdragte aan die taakspan te formuleer aan die hand van aanbevelings in die verslag en 
werkgroepe daarvoor te bemagtig. 
13.1.3 Die taakspan te betrek by ander toepaslike prioriteite wat tydens die sinodesitting na 
vore mag kom. 
13.1.4 Prosesse in plek te stel dat die werksaamhede van die taakspanne van die ASM belyn 
bly met die missionale roeping van die NG Kerk (Kerkorde Artikel 2). 

Die aanbevelings word goedgekeur. 
 

2 TAAKSPAN MISSIONALE ROEPING (A3.6, P.209) 
 
NASIONALE KERKLIKE RAMPREAKSIE-NETWERK (A3.6, punt 12, p.229) 

12.4 AANBEVELING: VOORSTEL VIR VERDERE ONTWIKKELING 
In die lig van die toenemende voorkoms van natuur- en humanitêre rampe, hulpbronskaarste, 
en die noodsaaklikheid van effektiewe koördinering gee die Algemene Sinode opdrag dat ’n 
werkgroep van die Taakspan Missionale Roeping ’n nasionale kerklike rampreaksienetwerk, in 
samewerking met RESPOND ontwikkel met die oog op die bemagtiging van leiers ten opsigte 
van die unieke rol van ’n pastoraal-geroepe Christelike kerk; 

• werk aan die daarstel van prosesse en protokol om ’n nasionale rampfonds te ontwikkel en 
te bestuur; 

• skep amptelike samewerkingsooreenkomste met eksterne vennote soos RESPOND.  
Naas hierdie nasionale inisiatiewe is dit ook noodsaaklik dat netwerke op sinodale en plaaslike 
vlak (in stede en dorpe) ontwikkel moet word wat vinnig kan optree tydens rampe. Die 
Algemene Sinode versoek die sinodes om hiermee te help.  

Aanbeveling word goedgekeur. 
 
TAAKSPAN MISSIONALE DIAKONAAT (A3.7, punt 8, p.235) 

8.1 AANBEVELINGS  
8.1.1 Dat die Hugenote Kollege genader word as sameroeper om ‘n studiegroep vir die 
diakonaat verder te ontwikkel.  
8.1.2 Dat die Universiteit van Pretoria (Prof. Knoetze) leiding neem in die skryf van ‘n eietydse 
akademiese handleiding.  
8.1.3 Dat die taakspan met die Algemene Kuratorium in gesprek tree oor die opneem van die 
diakonaat in teologiese opleiding en in die ontwikkeling van die sestien kapasiteite vir 
bediening. 

Die aanbeveling word goedgekeur. 
 
Die volgende aanbeveling word gestel: 
TAAKSPAN MISSIONALE DIAKONAAT (A3.7, punt 14, p.238) 

14.1 AANBEVELINGS 
14.1.1 Dat Missionale Diakonaat met sy werkgroepe onder die sambreel van Taakspan Roeping 
resorteer. 
14.1.2 Dat ’n aantal werkgroepe in die lewe geroep word om prioriteitsake vanuit die AS 2023 
en ASM te dien.  
14.1.3 Dat ’n gesamentlike werkgroep tussen missionale diakonaat en die KMDR sal voortgaan 
om noue samewerking tussen kerk en organisasie te bevorder.  
14.1.4 Die taakspan identifiseer die volgende as belangrike fokusareas vir die volgende 
termyn, vir oorweging deur die ASM: 
14.1.4.1 Die ontwikkeling van netwerke vir ramprespons in samewerking met die organisasie 
RESPOND.  
14.1.4.2 Die heropneem van VKO as sistemiese intervensie in die bestryding van armoede en 
ongelykheid.  
14.1.4.3 Toegespitste kurrikulum ontwikkel word vir opleiding en bemagtiging (insluitend inter-
dissiplinêre opleiding tussen teologie en maatskaplike werk).  
14.1.4.4 Aktiewe betrokkenheid by ’n ekumeniese leergemeenskap oor die aard en inhoud van 
die dienswerk van die diaken (Kerkorde Artikel 17).  

55



 

Die aanbeveling word goedgekeur. 
 

1 TEOLOGIESE OPLEIDING EN VBO, HUGENOTE KOLLEGE, GRAVAMINA & 
BESKRYWINGSPUNTE RAKENDE TEOLOGIESE OPLEIDING.  
 
1.1 VERSLAG - HUGENOTE KOLLEGE. (A 7.1 P.335) 

1. Aanbeveling: (p.355) 
Die Algemene Sinode wys twee direkteure aan wat die Algemene Sinode op die Direksie van 
Hugenote Kollege verteenwoordig. 

Die aanbeveling word verwys na die ASM. 

 
1.2 VERSLAG - VBO (Uitdeelstuk: Aanvullende Verslag – VBO Forum)  
Die voorsitter stel die aanbeveling.  

3. AANBEVELING (p.3) 
3.1 Die Algemene Sinode keur goed dat die VBO Forum deur die Algemene Taakspan VBO 
vervang word.  
3.2 Die Algemene Sinode keur goed dat ‘n gestandaardiseerde, geakkrediteerde, deurlopende 
VBO program aan die hand van fases in die bediening (met ruimte vir eiesoortige behoeftes) 
ontwikkel word. 

Die vergadering neem kennis van aanbeveling 3.1. Volgens reglement 7.2 word die aanbeveling na 
die ASM verwys.  
Aanbeveling 3.2 word goedgekeur  

 
1.3 VERSLAG - TEOLOGIESE OPLEIDING(A 3.3 P.108) 
Die voorsitter stel die aanbevelings.  

12. Besluite (p.134–135)  
12.1 SCENARIO 2030 TEOLOGIESE OPLEIDING 
Voorstel: Die AS neem kennis van die Scenario 2030 Teologiese Opleiding soos ontwikkel 
deur die AK en versoek die AK om met die onderskeie geakkrediteerde opleidingsinstellings 
hieroor in gesprek te tree en aan die ASM hieroor verslag te doen met die oog daarop om die 
Scenario soos en waar moontlik te begin implementeer met volledige verslag aan die AS van 
2027. 
12.2 STANDAARDISERING VAN KERKLIKE OPLEIDING (VOORHEEN KERKEIE OPLEIDING) 
Voorstel: 
12.2.1. Die AS word gevra om die onderstaande besluit van die AK te bekragtig: 
Dat kerklike opleiding gestandaardiseer en geakkrediteer word in ’n kurrikulum van 
beroepsgerigte opleiding wat bedieningsvorming en kerklike akademiese vakke sal insluit. 
12.2.2. Dat bogenoemde standaardisering en akkreditering in ’n geakkrediteerde kerklike 
kollege beslag sal vind en in samewerking met die kuratoria aangebied sal word soos tans 
onder die seminaria die geval is. 
12.2.3. Die Raamwerk vir Missionale Bediening (AS 2019) sal in ag geneem moet word met die 
verdere ontwikkeling van teologiese ekklesiologie wat weer in ag geneem moet word om die 
kerkeie kurrikulum te kan ontwikkel. 
12.2.4. Daar sal in samewerking met ATR gekyk moet word na moontlike wysigings aan die 
Kerkorde om bogenoemde moontlik te maak. 
12.2.5. Bogenoemde besluite sal met die dosente van die verskillende teologiese fakulteite 
onderhandel word.  

 

3 VERSLAG TAAKSPAN JEUGNETWERK (A6.1, P.316) KATEGESE (A6.2, P.326) 
Die voorsitter stel die aanbeveling. 
AANBEVELINGS (A6.2, punt 5, p.325) 

5. AANBEVELINGS  
5.1 Die jeugnetwerk gaan voort om as ’n netwerk van die Algemene Sinode te funksioneer. 
5.2 Die jeugnetwerk identifiseer drie projekte wat as fokus van die komende termyn dien en 
versoek die ASM dat befondsing hiervan in aanmerking geneem word: 
5.2.1 Model vir jeugbediening en jeugnetwerke in ’n ekumeniese konteks. 
5.2.2 Model vir die toerusting van gemeenteleiers vir jeugbediening. 

5.2.3 Ontwikkeling van riglyne en liturgiese hulpmiddels vir geloofsvorming en 
erediensmomente binne intergenerasionele jeugbediening. 

Goedgekeur 
 
AANBEVELINGS (A6.2, punt 5.4, p.333)  

5.4. AANBEVELINGS 
Ons glo dat God ons roep om voort te gaan met die geloofsvorming van die jeug binne die NG 
Kerk en NG kerkfamilie, maar ook aan die jeug in die algemeen. Ons reken dit kan plaasvind 
met die volgende bemagtiging: 
5.4.1 Die Algemene Sinode oordeel steeds dat kategese as ’n prioriteit van die Algemene 
Sinode beskou moet word. 
5.4.2 Die Algemene Sinode gee die Taakspan Kategese die opdrag om eietydse en relevante 
materiaal en ander hulpmiddels binne die raamwerk van die gereformeerde teologie en 
belydenisskrifte van die NG Kerk te ontwikkel. 
5.4.3 Die Taakspan Kategese hoort gemeentes te ondersteun in geïntegreerde geloofsvorming, 
sodat geloof geleef word. 
5.4.4 Die Algemene Sinode moedig gemeentes aan om, wanneer hulle kategese materiaal kies, 
die raamwerk van die Taakspan Kategese as riglyn te gebruik. 
5.4.5 Die Algemene Sinode betuig groot dank aan Bybel-Media vir die 
samewerkingsooreenkoms en groot ondersteuning wat hulle bied aan die Taakspan Kategese. 

Goedgekeur 
 

5 VERSLAG: BELYDENIS VAN GELOOF & ROETEMERKERS (A5.2, p.296-314) 
Voorsitter stel die aanbeveling 
AANBEVELINGS (A6.2, punt 9, p.314) 

9.1. Die AS keur die dokument “Die Voorbereiding vir die Roetemerkers by 12/13 en 17/18” 
goed; 
9.2. Die AS keur die dokument “Ouertoerusting deur ouers by die Eerste Nagmaal van ‘n kind” 
goed; 
9.3. Die AS verwys die twee dokumente na al die taakgroepe betrokke (soos Kategese, 
Erediens, Missionale Gemeentelike Ontwikkeling) ten einde leiding te neem in die uitrol van 
hierdie beleid in sinodes. 
9.4. Die AS stuur die twee dokumente aan die 10 sinodes deur met die versoek dat daar 
dringend ter uitvoering van die besluite van die AS 2019 deur ringe en gemeentes aan die 
ontwikkeling van ‘n roetemerkerkultuur en veral ten opsigte van hierdie twee belangrike 
roetemerkers binne die geloofsfamilie aandag gegee word; 
9.5. Die AS versoek die huidige taakgroep wat hierdie verslag voorberei het om: 
9.5.1 ‘n Kort video (in oorleg met die kantoor van die Algemene Sinode) voor te berei vir 
gebruik deur sinodes wanneer hulle hierdie verslag ter tafel neem en in sinodes uitgerol word; 
9.5.2 die inligting in bevatlike taal vir kerkrade en ouers pamflette voor te berei vir gebruik in 
die uitrol van die verslag. 

Aanbeveling - Goedgekeur 

 
2 TAAKSPAN NAVORSING (A4.3, P.269) 
 
AANBEVELINGS (A4.3, punt 9, p.271-272)  

9.1 Die Algemene Sinode bevestig dat navorsing ‘n kontinue werksaamheid van die Algemene 
Sinode is.  
9.2 Die Algemene Sinode bevestig die belang van die opnames vir die kerk en versoek 
gemeentes en sinodes om dit te ondersteun.  
9.3 Die Algemene Sinode versoek die ASM om voort te gaan met die uitkoop van dienste vir 
die werksaamhede van die taakspan.  
9.4 Die Algemene Sinode versoek die ATFB om in die begroting voorsiening te maak vir die 
funksionering van die taakspan in die uitvoering van hulle opdrag.  
9.5 Die Algemene Sinode versoek die ATFB om jaarliks voorsiening te maak vir 
navorsingsprojekte wat deur die sinode goedgekeur is.  

 Aanbeveling - Goedgekeur 

AMENDEMENT 8 (A 6.3.1, P.211) (MISSIONALE ROEPING) 
Wysiging van ASM Droomscenario formulering en aanbeveling.  
Ons droom van ’n netwerk van inklusiewe gemeentes, wat Jesus Christus as hul Verlosser 
aanvaar en bely, wat op voetsoolvlak, vanuit God se liefde en genade, diensbaar is in ons 
gemeenskappe.  
Voorsteller: FJ Kok 
Sekondant: BP Marais 

Amendement 8 – Scenariobeplanning van die Algemene Sinode – vergadering neem kennis.  
 
5 NG KERK VOOR EN NA COVID-19  
SESDE BESKRYWINGSPUNT (ADDENDUM, P.162-163) 
5 Dat in sake die toekoms van ons kerkverband, ons vashou aan die belydenis van wat ons glo 
oor die “een, heilige, algemene Christelike kerk, die gemeenskap van die heiliges” soos onder 
andere uitgelê in die Heidelbergse Kategismus Sondag 21, en dat ons daarom in ons nadenke 
oor die wese en roeping van die NG Kerk, oor haar bediening in gemeentes en gemeenskappe 
en haar funksionering in vergaderings én ten opsigte van beplanning vir ‘n onsekere toekoms, 
ons onsself aan dié belydenis sal bly oriënteer en daardeur laat lei; en  
 6 dat ons daarom die Algemene Sinode van 2023 versoek om haar uitgangspunte, 
onderliggende kerkbegrip, formuleringe en doelwitte van ‘n “toekomsscenario” vir ons 
kerkverband, in die lig van die Skrif en ons belydenis te heroorweeg.  

Beskrywingspunte 5 en 6 - Goedgekeur 
 

VOORSTEL 25 (AFKONDIGING) 
1. Ons wil die vergadering uitnooi om Donderdag as deel van die “Thursdays in Black” 
beweging so ver moontlik swart aan te trek. “Thursdays in Black” is ’n bewusmakingveldtog 
wat spreek teen geweld teen vroue – vandag spesifiek vir Liezel de Jager, maar ook vir 
ander.  
2. Ons as vriende en vriendinne van Liezel de Jager vra dat die vergadering haar moord sal 
erken as ’n daad van geweld wat ons betreur, en haar naam sal spreek. #Haar naam is Liezel 
de Jager. Haar dood is ’n verlies vir al haar geliefdes, maar ook vir die NG Kerk.  

Vergadering neem kennis. 

 
2 TAAKSPAN VIR BYBELVERTALING 
 
AANBEVELINGS (A 1.3, p.251) 

1.3.1 Noodsaaklikheid van kennis van die grondtale in teologiese opleiding en in die 
bediening: 
Die Algemene Sinode gee opdrag aan die ATBV en die Algemene Kuratorium om gesamentlik 
te besin en aan die volgende Algemene Sinode verslag te doen oor maniere om prakties 
gestalte te gee aan die noodsaak van kennis van die grondtale in teologiese opleiding, die 
opleiding van tweedeloopbaanstudente en die alledaagse bediening, asook aan maatreëls om 
te verseker dat daar ŉ nuwe geslag van Afrikaanse Bybelvertalers sal wees. 
1.3.2 Elektroniese verryking/kommentaar van die 2020-vertaling: 
Die Algemene Sinode gee opdrag aan die ATBV om die elektroniese 
verryking/kommentariëring van die 2020-vertaling verder te ondersoek, so ver as moontlik te 
implementeer en aan die volgende Algemene Sinode te rapporteer oor die vordering wat 
gemaak is. 
1.3.3 Bybelgenootskap van Suid-Afrika:  
Die Algemene Sinode spreek sy groot en opregte dank uit teenoor die leraars, gemeentes, 
lidmate en akademici van die NG Kerk in SA vir hul besondere en volgehoue ondersteuning 
van die Bybelgenootskap deur gebede, bydraes, Bybelvertaling en die verspreiding van die 
Bybel. Die Algemene Sinode versoek alle gemeentes en lidmate om deur volgehoue gebed en 
finansiële ondersteuning aktief by die verskillende programme van die Bybelgenootskap 
betrokke te wees. Die sinode moedig gemeentes aan om tydens Pinkster en op Bybelsondag 
spesiale kollektes vir Bybelverspreiding op te neem. Die Algemene Sinode versoek gemeentes 
om ŉ spesiale dankdiens te hou om die Here te eer vir die Bybel in Afrikaans wat in 2023 90 
jaar oud is. 
 

58



 

1.3.4 Personeel: 
Die Algemene Sinode wys die volgende lede aan om vir die volgende termyn op die ATBV te 
dien: Deur NG Kerk-dosenterade van die drie Teologiese Fakulteite aanbeveel:  
Ou Testament: Proff. LC Jonker (US), DJ Human (UP), L. Sutton (UV) 
Nuwe Testament: Prof. MJ Nel (US), Dr A. Potgieter (UP), Dr N. Müller van Velden (UV) 
Deur die Bybelgenootskap van Suid-Afrika aanbeveel: Dr Q.E. Heine en vakant (sal later 
aangewys word) 
1.3.5 Begroting: 
Die Algemene Sinode begroot vir die werksaamhede van die ATBV.  

Aanbeveling - Goedgekeur 

 
3 VERSLAG VAN DIE ALGEMENE TAAKSPAN REGTE (A3.2, P.101)  
 
GENDERGEREGTIGHEID (A 4.1, p.102)  

4.1.1 Aanbeveling  
Die vergadering neem kennis van die ontwikkeling  

  
SELFDEGESLAGVERHOUDINGS (A 4.2, p.102)  

4.2.1 Aanbeveling  
Die vergadering neem kennis  

  
KERKLIKE LIDMAATSKAP (A 4.3, p.102)  

4.3.1 AANBEVELING  
Die vergadering neem kennis van die wysigings in die Kerkorde soos aanbeveel in punt 4.3  

  
WYSIGING VAN REGLEMENT 13: BESWARE TEEN BEROEP (A 4.4, p.102)  

4.4.1 Aanbeveling  
Die vergadering neem kennis van die wysigings in die Kerkorde soos aanbeveel in punt 4.4  

  
KERKORDE VIR MISSIONALE KERK (A 4.5, p.103)  

4.5.1 Aanbeveling  
Die vergadering neem kennis van die wysigings in die Kerkorde soos aanbeveel in punt 4.5  

  
UITVOERING VAN OPDRAGTE VAN DIE ASM 2019-2023 (A5, p.103)  
Hantering van beskrywingspunte (A 5.1, p.104) 

5.1.1 AANBEVELING  
Die vergadering neem kennis van die wysigings in die Kerkorde soos aanbeveel in punt 5.1  

  
Hantering van gravamen (A 5.2, p.104) 

5.2.1 AANBEVELING  
Die vergadering neem kennis van die wysigings in die Kerkorde soos aanbeveel in punt 5.2  

  
Amp van dosent (A 5.3, p.104) 

5.3.1 AANBEVELING  
Die vergadering neem kennis van die wysigings in die Kerkorde soos aanbeveel in punt 5.3 en 
wys daarop dat dit nie 'n vierde amp is nie.  

  
HERSIENING VAN DIE KERKORDE (A7, p.104) 
7.1 WYSIGING AAN DIE ARTIKELS (A 7.1, p.105) 

7.1.1 Aanbeveling  
Die vergadering besluit om  
7.1.1.1 die hele bylaag A word in sy geheel gestel en die wysigings aan artikels word met ‘n 
tweederde meerderheid aanvaar  

Aanbeveling - Nie goedgekeur nie 
 
Die volgende artikels is met ŉ tweederde meerderheid aanvaar: Artikels (p.1-12) 
4,6,7,8,9,10,11,12,13,14,15,22,23,26,27,28,30,31,33,35,42,46,47,48,50,51,54,58,62,63,65 

Die volgende artikels staan oor: Artikels (p.7-12) 38,39,40,43,49,61,64,66 
Die volgende artikels is afgekeur: Artikels (p.7) 41 
Die volgende artikel word daarvan kennis geneem: Artikel (p.1) 5 
 
4 VOORSTEL 27 (AANVULLENDE VERSLAG VAN ATLAS A3) 

1. Die AS bely dat alle mense na die beeld van God geskape is en dat die Woord van God ‘n 
bron van lewe is, nie ‘n bron van dood nie. 
2. Die AS betreur die huidige opvlamming van gewapende geweld in Palestina en Israel. 
3. Die AS roep gemeentes en lidmate op om deurgaans te bly bid vir vrede en geregtigheid in 
Israel en Palestina, maar ook in die Midde-Ooste as geheel. 
4. Die AS roep gemeentes en lidmate op om te bid vir alle Joodse-Israeli en Palestyne sodat 
vrede en versoening in hulle wêrelddeel bevorder kan word. 
5. Die AS spreek sy steun uit vir die oproepe van ekumeniese organisasies dat internasionale 
menseregtewette konsekwent deur alle groepe in Palestina en Israel toegepas word. 
Voorsteller: M Momberg 
Sekondant: P Kriel 

Voorstel 27 - Goedgekeur 
  
5 AMENDEMENT 10 (AANVULLENDE VERSLAG (A5.1) ATR, A1-2) 

Die afgevaardigde predikant met die langste diens word bereken vanaf datum van bevestiging 
in kerklike diens/verwante kerklike pos tot op datum van AS. Die predikant wat die oudste in 
jare is word bereken tot op die maksimum normale aftree ouderdom 65 jaar.  
Voorsteller: R Nel 
Sekondant: B Marais 

Amendement 10 - Goedgekeur 

 
AMENDEMENT 13 VAN DIE AANVULLENDE VERSLAG VAN DIE TAAKSPAN LEER EN 
AKTUELE SAKE (punt 1) OP GROND VAN GRAVAMINA EN BESKRYWINGSPUNTE ONTVANG 
IN TERME VAN SELFDEGESLAGVERHOUDINGE (vervolg) 

AMENDEMENT 13 VAN DIE TAAKSPAN LEER EN AKTUELE SAKE - SGV 
Die Algemene Sinode 2023 
1. het kennis geneem van die verslae van die ASM en ATLAS oor die besluit van die Algemene 
Sinode 2019 oor selfdegeslagverbintenisse, asook alle beskrywingspunte en gravamina wat 
hieroor ontvang is, in ons agenda opgeneem was en aan die vergadering voorgelê is; 
2. het na aanleiding van hierdie verslae, beskrywingspunte en gravamina, opnuut ‘n 
openhartige, geloofsonderskeidende gesprek oor die 2019-besluit gevoer, waartydens daar in 
kleiner tafelgesprekke én in die groter vergadering na ‘n verskeidenheid van standpunte 
geluister is; 
3. het onder die indruk gekom van verwarring, verwonding en vervreemding wat deur baie 
lidmate, leraars en gemeentes in hierdie debatte oor selfdegeslagverbintenisse beleef is en 
ons is jammer dat dít in hierdie proses gebeur het; 
4. erken dat daar ‘n diepe verdeeldheid hieroor in ons kerkverband bestaan en dat dit ons in 
ons meelewing met mekaar, in ons getuienis oor die versoening in Christus, en in ons 
vervulling van ons roeping belemmer; 
5. het óók bewus geword dat daar ‘n opregte versugting in ons kerk leef na ‘n groter 
eensgesindheid in ons meelewing, ons getuienis en roeping al ís ons in hierdie saak nie 
eenstemmig nie. 
Die Algemene Sinode 2023 
6. bevestig dat ons voortgesette nadenke, gesprek en besluitneming oor menslike seksualiteit 
en selfdegeslagverbintenisse, ten diepste voortvloei uit ons belydenis oor die Skrif as Woord 
van God en ons bede dat in ons lees daarvan, ons deur God gelei sal word tot meer geduld 
met mekaar, meer van ‘n leerbare gees en meer groei in ons afhanklikheid van God; 
7. bevestig óók dat ons nadenke, gesprek en besluitneming oor selfdegeslagverbintenisse 
binne die huidige grondwetlike- en juridiese bestel in ons onderskeie lande plaasvind en ook 
binne ons ooreengekome kerkordelike raamwerk, waarin die beginsels van nie-diskriminasie, 
die waardigheid van alle mense en die vryheid van geloofsoortuiging en -assosiasie beskerm 
word. 
In die lig van bogenoemde, volstaan die Algemene Sinode 2023 daarom met die besluit van 
2019, 

8. in ons huidige verstaan van die huwelik as ‘n Godgegewe veilige ruimte waarin ‘n 
lewenslange verbintenis tussen een man en een vrou en die waardes van liefde en trou, 
wedersydse respek en versorging tot vervulling kom; 
9. in ons aanvaarding van ‘n diversiteit van sieninge oor die status van 
selfdegeslagverbintenisse; 
10. in ons verwerping van alle vorme van losbandigheid en promiskuïteit; 
11. in ons verbintenis daarom, om as kerkverband, ruimte te skep vir kerkvergaderinge en 
predikante wat hul weg oopsien om burgerlike verbintenisse tussen persone van dieselfde 
geslag te bevestig en kerkvergaderinge en predikante wat nie hul weg daartoe oopsien nie. 
Die Algemene Sinode 2023 besluit derhalwe, 
12. om in ons soeke na ‘n welwillende en begaanbare weg vorentoe rakende 
selfdegeslagverbintenisse, dit nie bloot as ‘n etiese- of kerkregtelike aangeleentheid te hanteer 
nie, maar in die eerste instansie pastoraal in gemeentes waar ons mekaar as medegelowiges 
liefhet, bemoedig en God saam wil dien; 
13. om Artikel 32 van ons Kerkorde te wysig sodat dit sal lui: 
“32.1 Die sinode word saamgestel uit afgevaardigdes van gemeentes wat geografies ‘n 
eenheid vorm en maklik vergader. Die groepering kan deur die Algemene Sinode/ASM gewysig 
word op versoek van en met goedkeuring van die betrokke sinode(s)/sinodale kommissie(s). 
32.2 Gemeentes wat by ‘n ander sinode wil inskakel, doen aansoek by beide sinode(s)/sinodale 
kommissie(s) (vgl. voetnoot 1 wat dit oorweeg aan die hand van prosedures soos deur die 
Algemene Sinode/ASM in oorleg met die Algemene Taakspan Regte vasgestel). Indien beide 
die betrokke sinodes/sinodale kommissies die aansoek goedkeur, word dit aan die Algemene 
Sinode/ASM voorgelê vir goedkeuring.” 
14. en dra dit aan die ASM op 
a) om in konstruktiewe gesprek met die samestellende sinodes oor ons besluit rakende 
selfdegeslagverbintenisse en hul hantering van die besluit, te bly; en 
b) om die samestellende sinodes en ringe in daardie sinodes, konstruktief te ondersteun in hul 
verdere gesprekke met gemeentes, kerkrade, leraars en lidmate wat van die besluit van die 
Algemene Sinode mag verskil. 

Verwys na die Tydelike Taakspan  

 
AMENDEMENT 16 - ONDERWERP: AMENDEMENT RAKENDE DIE 2019 SGV-BESLUIT 

AMENDEMENT 16  
Vervang 11. van die voorstel:  
11 Verwys die besluit en saak na samestellende kerke vir eie standpuntinname en 
beleidsbesluite hieroor.  
Voorsteller: MGN van der Merwe 
Sekondant: JJ De Wet Strauss 

Verwys na die Tydelike Taakspan  
 

MOSIE 16 
Dat al die amendemente na die taakgroep wat werk aan ’n voorstel oor die hantering van die 
2019-besluit oor SGV verwys sal word. 
Voorsteller: AL Bartlett 
Sekondant: JG van der Watt 

Die vergadering keur Ordemosie 16 goed en verwys al die amendemente na die taakgroep vir 
redigering. 
 

2 ALGEMENE TAAKSPAN PREDIKANTESAKE (A4.4, P.274)  
 

1.1.1. AANBEVELINGS 
Die Algemene Sinode: 
1.1.1.1 neem kennis van die personeelsamestelling. 

Aanbeveling word goedgekeur. 
 

1.2.1 AANBEVELINGS 
Die Algemene Sinode: 
2.2.1.1 neem kennis van die vergaderings van die ATP. 

Aanbeveling word goedgekeur. 

3.1.1 AANBEVELINGS 
Die Algemene Sinode: 
3.1.1.1 neem kennis dat die Gedragskode vir predikante in die Kerkordeboek opgeneem is. 

Aanbeveling word goedgekeur. 
 

3.2.1 AANBEVELINGS 
Die Algemene Sinode: 
3.2.1.1 neem kennis dat die pos vergroot is en dat daar tans 60% van die amptenaar se tyd by 
die gemeente Raslouw ingekoop word. 
3.2.1.2 neem kennis dat die huidige amptenaar se pos gekombineer is met die van die 
Aktuarius van die Algemene Sinode. 

Aanbeveling word goedgekeur. 
 

3.3.1 AANBEVELINGS 
Die Algemene Sinode: 
3.3.1.1 herhaal die opdrag aan die Algemene Taakspan Predikantesake om die ASM met 
voorstelle te dien ten opsigte van gelegitimeerdes wat nie jaarliks aanmeld en die jaarlikse 
registrasiegelde oorbetaal nie. 
3.3.1.2 wys gelegitimeerdes weer op die besluit van 2011 dat “alle proponente, bedienaars van 
die Woord in diens van gemeentes en die kerkverband, ander persone met bevoegdheid van 
bedienaar van die Woord en emeriti by die ABR (nou ATP) registreer en dat ŉ jaarlikse 
registrasiefooi betaal word”. 

Aanbeveling word goedgekeur. 
 

4.1.1.1 AANBEVELINGS 
Die Algemene Sinode: 
4.1.1.1.1 neem kennis van 3.1.1  
4.1.1.1.2 neem kennis van die geïntegreerde databasis wat voltooi is en in werking gestel is. 
4.1.1.1.3 neem kennis dat daar ‘n nuwe kategorie vir diensleraars geskep is en tans op datum 
is. 

Aanbeveling word goedgekeur. 
 

4.1.2.2 AANBEVELINGS 
Die Algemene Sinode: 
4.1.2.2.1 neem kennis van die ATP se hantering van bevoegdheid. 

Aanbeveling word goedgekeur. 
 

4.1.2.3 BESLUIT 
4.1.2.3.1 Die vergadering bespreek die werkswyse en reëlings. 
4.1.2.3.2 Die vergadering keur goed dat dit die reëling in die toekoms sal wees waar leraars 
graag beroepbaar wil bly in die Ned Geref Kerk. 
4.1.2.3.3 gee opdrag dat Reglement 12 dienooreenkomstig hersien word met die oog op die 
volgende vergadering van die Algemene Sinode. 

Aanbeveling word goedgekeur. 
 

4.1.2.3.4 AANBEVELINGS 
Die Algemene Sinode: 
4.1.2.3.4.1 neem kennis van die ATP se hantering van bevoegdheid vir predikante in 
buitelandse kerke. 
4.1.2.3.4.2 gee opdrag aan die ATR om Reglement 12 dienooreenkomstig te hersien. 

Aanbeveling word goedgekeur. 
 

4.1.3.1 AANBEVELINGS.  
Die Algemene Sinode: 
4.1.3.1.1 wil weer die A-Z Handleiding onder kerklike vergaderings se aandag bring om te 
gebruik ten opsigte van versorging van predikante. 

4.1.3.1.2 sinodale verteenwoordigers op die ATP word versoek om die A-Z Handleiding weer 
onder kerkrade/ringe se aandag te bring. 

Aanbeveling word goedgekeur. 
 

4.1.4.1 AANBEVELINGS: STANDPLAASVERWISSELING 
Die Algemene Sinode: 
4.1.4.1.1 Neem kennis van die situasie van standplaasverwisseling binne die NG Kerk. 
4.1.4.1.2 Neem kennis dat die ATP voortaan nie meer direk betrokke gaan wees by 
standplaasverwisseling nie. 

Aanbeveling word goedgekeur. 
 

4.1.5.1.1 AANBEVELINGS:  
Die Algemene Sinode 
4.1.5.1.2 neem kennis van die ATP se hantering van VBO krediete 
4.1.5.1.3 ondersteun die voorstel dat die VBO Forum ‘n selfstandige taakspan van die 
Algemene Sinode word. 
4.1.5.1.4 dra dit aan die VBO Forum op om ondersoek in te stel na die bestuur van predikante 
se VBO krediete. 

Aanbeveling word goedgekeur. 
 

4.1.5.2.1 AANBEVELINGS:  
Die Algemene Sinode 
4.1.5.2.1.1 neem kennis van die ATP se inisiatief om predikante te help om kursusse by te 
woon wat meer bekostigbaar is. 
4.1.5.2.1.2 spreek sy dank uit teenoor die ATP vir hierdie ondersteuning aan die 
opleidingsentra en predikante. 
4.1.5.2.1.3 versoek die ATP om voort te gaan met hierdie finansiële ondersteuning. 

Aanbeveling word goedgekeur. 
 

5.2 AANBEVELINGS:  
Die Algemene Sinode 
5.2.1 neem kennis van die ATP se besluit. 
5.2.2 besluit dat die aftree-ouderdom van predikante steeds 65 jaar bly. 
5.2.3 neem kennis dat daar in die reglement genoegsame ruimte geskep word dat predikante 
wat aan die vereistes voldoen, steeds tot 70 jaar in die aktiewe bediening kan diens doen. 

Aanbeveling word goedgekeur. 

 
1 AMENDEMENT RAKENDE DIE 2019 SGV-BESLUIT 
AMENDEMENT 13 
AMENDEMENT RAKENDE DIE 2019 SGV-BESLUIT 
1. Die Algemene Sinode 2023, 
1.1 het kennis geneem van al die verslae, beskrywingspunte en gravamina oor die besluit van 
die Algemene Sinode 2019 oor selfdegeslagverbintenisse. Hierdie stukke was vooraf in die 
agenda opgeneem en is aan die vergadering voorgelê; 
1.2 het na aanleiding van hierdie dokumente opnuut ‘n openhartige geloofsonderskeidende 
gesprek oor die 2019-besluit gevoer. Daar is onder andere in kleiner tafelgesprekke én in die 
groter vergadering na ‘n verskeidenheid van standpunte geluister; 
GOEDGEKEUR  
1.3 het onder die indruk gekom van verwarring, verwonding en vervreemding wat deur baie 
lidmate oor ’n lang tydperk in hierdie proses beleef is. Ons is opreg jammer dat dít gebeur het; 
1.4 erken dat daar ’n diepe verdeeldheid hieroor in ons kerkverband bestaan. Dit belemmer 
ons meelewing met mekaar, ons getuienis oor die versoening in Christus, en ons vervulling 
van ons roeping; en  
1.5 het óók bewus geword dat daar ‘n opregte verlange in ons kerk leef na groter 
eensgesindheid in ons getuienis en roeping nou, al ís ons in hierdie saak nie eenstemmig nie. 
GOEDGEKEUR 
2. Die Algemene Sinode 2023 bevestig  

2.1 dat ons voortgesette nadenke, gesprek en besluitneming oor menslike seksualiteit en 
selfdegeslagverbintenisse, ten diepste voortvloei uit ons belydenis oor die Skrif as Woord van 
God. Ons gebed is dat wanneer ons dit lees, ons deur God gelei sal word tot meer geduld met 
mekaar, ’n beter verstaan van sy boodskap aan ons, en ‘n groter afhanklikheid van God; en  
2.2 dat ons nadenke, gesprek en besluitneming oor selfdegeslagverbintenisse binne die 
raamwerk van ons Kerkorde én die Grondwet en regstelsels van ons onderskeie lande 
geskied. Daarin word die beginsels van nie-diskriminasie, die waardigheid van alle mense en 
die vryheid van geloofsoortuiging en -assosiasie beskerm.  
3. In die lig van bogenoemde, volstaan die Algemene Sinode 2023 daarom met die besluit van 
2019, en beklemtoon ons: 
3.1 dat die huwelik as ’n lewenslange verbintenis tussen een man en een vrou, ’n Godgegewe 
veilige ruimte is waarin die waardes van liefde en trou, wedersydse respek en versorging tot 
vervulling kom; 
3.2 dat daar onder ons verskillende sieninge oor die status van selfdegeslagverbintenisse 
bestaan; 
3.3 dat alle vorme van losbandigheid en promiskuïteit verwerp word; 
3.4 dat daar ruimte geskep is vir kerkrade en predikante wat hul weg oopsien om burgerlike 
verbintenisse tussen persone van dieselfde geslag te bevestig, asook vir hulle wat nie hul weg 
daartoe oopsien nie.  
GOEDGEKEUR (2 en 3)  
4. Die Algemene Sinode 2023 besluit derhalwe, 
om in die uitvoering van hierdie besluit, dit nie net as ‘n etiese- of kerkregtelike kwessie te 
hanteer nie, maar in die eerste instansie pastoraal in gemeentes waar ons mekaar as 
medegelowiges liefhet, bemoedig en God saam wil dien. 
5. Die Algemene Sinode wysig Artikel 32 van ons Kerkorde sodat dit sal lui: 
5.1 wysig Artikel 32 van ons Kerkorde sodat dit sal lui:  
“Die sinode word saamgestel uit afgevaardigdes van gemeentes wat geografies ‘n eenheid 
vorm en maklik vergader. Die groepering kan deur die Algemene Sinode/ASM gewysig word op 
versoek van en met goedkeuring van die betrokke sinode(s)/sinodale kommissie(s).”  
5.2 besluit om aan die hand van Artikel 45 van die inwerkingstelling van die wysiging op te 
skort onderhewig daaraan dat –  
a. Die besluit verwys word na samestellende sinodes/sinodale kommissies om insette van hul 

te bekom ten opsigte van die prosedure vir die uitvoering van Artikel 32; en  
b. die insette soos bekom deur die ASM in oorleg met die ATR goedgekeur is.   
GOEDGEKEUR (4 en 5)  
6 Die Algemene Sinode dra dit aan die Moderamen (ASM) op om: 
6.1 in konstruktiewe gesprek met die samestellende sinodes oor ons besluit rakende 
selfdegeslagverbintenisse en hul hantering van die besluit, te bly; en  
6.2 om die samestellende sinodes en ringe in daardie sinodes, konstruktief te ondersteun in 
hul verdere gesprekke met gemeentes, kerkrade, leraars en lidmate wat ’n behoefte daartoe 
het. 
GOEDGEKEUR 

 
 

2 AANVULLENDE VERSLAG VAN ATLAS.  
Die voorsitter stel die aanbeveling. 

Aanbeveling:  
Die Algemene Sinode neem kennis van die beskrywingspunt van die NG Kerk in Namibië: 
Getuienis oor selfdegeslag-seksuele verhoudings.  
Die Algemene Sinode wys daarop dat die beskrywingspunt die standpunt van ‘n bepaalde kant 
in die voortgaande gesprek uitdruk (‘n standpunt waarvoor die 2019-besluit wel ruimte maak).  
Die Algemene Sinode besluit om, in lyn met die aanbeveling wat die Sinode van Namibië in 
hierdie beskrywingspunt stel, die beskrywingspunt na die ATLAS-werkgroep vir huwelik en 
seksualiteit deur te gee.  
 

Die aanbeveling word goedgekeur  

Die voorsitter stel die aanbeveling 

Aanbeveling:  
Die Algemene Sinode neem kennis van die besluit oor “seksualiteit, huwelik en 
selfdegeslagverbintenisse” wat die NG Kerk Vrystaat tydens die buitengewone sinodesitting in 
Bloemfontein op 18 April 2023 geneem het.  
Die Algemene Sinode herbevestig die volgende konsensus van die 2007 sinode:  
“Alhoewel daar ook verskil van mening oor die huwelik bestaan, is daar ten minste konsensus 
daaroor dat die huwelik tussen ‘n man en ‘n vrou ‘n belangrike instelling van God is” (Agenda 
AS 2007, p.142).  
Die Algemene Sinode wys daarop dat in alle tussenmenslike relasies die waardes van liefde en 
trou, wedersydse respek en onderlinge versorging uitdrukking moet vind.  
Die Algemene Sinode herbevestig dat alle vorme van losbandigheid en promiskuïteit afgekeur 
word.  
Die Algemene Sinode verwys hierdie beskrywingspunt na ATLAS se werkgroep oor die 
huwelik en seksualiteit, om te ondersoek of ‘n duideliker en bondiger formulering van die 
2019-besluit gemaak sou kon word (die tweede opsie wat teen die einde van die 
beskrywingspunt op p.154 gebied word).  
In die lig van ‘n verbintenis tot ‘n geduldige en gespreksmatige benadering, ‘n versigtigheid 
om die sinode in ‘n besluitnemingsdrukgang te plaas, en in die gees van die Sinode van die 
Vrystaat se verduideliking van ons omgang met die Skrif as ‘n “begaanbare weg”, versoek die 
Algemene Sinode alle belanghebbendes om op alle vlakke van kerkwees in gesprek met 
mekaar te bly en in die proses te soek na die grootste moontlike konsensus.  
Die Algemene Sinode spreek waardering uit vir die versoek in punt 5 van die Vrystaat Sinode 
se beskrywingspunt dat die aangeleentheid nie bloot as ‘n etiese of kerkregtelike 
aangeleentheid hanteer word nie, maar in die eerste instansie pastoraal in gemeentes waar 
ons mekaar as medegelowiges liefhet, bemoedig en God se wil saam dien.  

Die aanbeveling word goedgekeur.  
 
Die amendement rakende 2019 SGV-besluit (Amendement 13) is aanvaar (sien punt 1). Die 
amendement vervang die voorstel vanaf ATLAS rakende die 2019 SGV-besluit.  
Stemming – die nuwe aanbeveling word aanvaar.  
 

MOSIE 19  
Dat daar aangeteken word dat ek teen punt 1, 2 en 3 van die amendement gestem het.  
Bertus Griebenouw  
Bothasrus  
Despatch  

 

Amendement 12  
Die Algemene Sinode spreek dank uit teenoor ATLAS vir hulle vorderingsverslag asook die 
kommentaar van die vloer van die AS. ATLAS word versoek om ‘n opgedateerde verslag aan 
die 10 samestellende sinodes te bedien wat die verskeidenheid van kommentaar wat van die 
vloer tydens die AS gelewer is, in ag neem. Die AS verwys die opgedateerde verslag na die 10 
samestellende sinodes. Die AS neem ons belydenis van die Drie-Enige God as vertrekpunt en 
verwerp alle vorme van sinkretisme. Voortspruitend hieruit kan ’n gespreksgids deur ATLAS 
en die Taakspan Evangelisasie ontwikkel word wat vir Christene konkrete leiding gee in hulle 
omgang met mense van ander gelowe, ook in publieke ruimtes. Die AS versoek dat hierdie 
gespreksgids voorgelê word aan die AS in sitting 2027. Die AS versoek ATLAS om ’n 
werkgroep aan te wys om ’n ondersoek te doen oor die kenmerke, oortuigings en behoeftes 
van mense wat hulleself nie met enige godsdiensgroepering assosieer nie met verslagdoening 
aan die AS van 2027.  
Voorsteller: CJ De Jager  
Sekondant: CR Benadé 

Amendement 12 word goedgekeur.  

3 VERSLAG VAN TYDELIKE TAAKSPAN VIR LEER EN AKTUELE SAKE.  
  
3.1 GRAVAMEN VAN DR ROCCO HOUGH: KORREKSIES/ BYWERKINGS AAN ONS 
BELYDENISSKRIFTE (GRAVAMEN 18, AANVULLENDE AGENDA, P.331)  
 

Aanbeveling:  
Die Algemene Sinode versoek die ASM om ondersoek in te stel na die moontlikheid van ‘n 
nuwe Afrikaanse vertaling van die Belydenisskrifte uit die oorspronklike tale.  

 Aanbeveling Goedgekeur 
 
3.2 GRAVAMEN VAN DS MARCEL VOSLOO: NG KERK SE DOOPBESKOUING (GRAVAMEN 8, 
AANVULLENDE AGENDA, P.268)  

 

Aanbeveling:  
Die Algemene Sinode wys die versoek van die hand.  

 Aanbeveling Goedgekeur 
 
3.3 BESKRYWINGSPUNT EN GRAVAMINA WAT OOR DIE BOSE HANDEL  
 

Aanbeveling:  
3.1. Die Algemene Sinode keur die beskrywingspunt van Vrystaat Sinode (Addendum Bundel 
p.155-156, punte 5-9) goed:  
a. Dat in sake die inhoud van ons geloofsbelydenis soos uitgedruk in die Apostolicum en 

spesifiek aangaande God as Skepper, Christus as ons Verlosser – in Sy ontvangenis, 
verkondiging, sterwe, opstanding, hemelvaart en wederkoms – en die Heilige Gees as ons 
Trooster, ons as sinode dit verstaan in die gees en strekking van hoe die belydenisskrifte 
uit die tyd van die Reformasie dit uitlê en dit in ons gereformeerde tradisie vertolk en in ons 
eredienste verkondig word;  

b. Wat die bose en boosheid betref, ons die verskeidenheid van spreke daaroor in die Skrif én 
in ons belydenisskrifte erken, soos wat dit steeds ook in ons tyd en konteks in verskillende 
gestaltes manifesteer;  

c. Dat ons daarom gelowiges wil oproep om te leef as getuies “van Hom wat julle uit die 
duisternis geroep het na sy wonderlike lig” (1 Petrus 2:9), en in die woorde van die “Onse 
Vader” te bly bid dat God ons van die bose sal verlos – van “ons doodsvyande, die duiwel, 
die wêreld en ons eie sondige natuur” (Heidelbergse Kategismus, Sondag 52);  

d. Versoek daarom die Algemene Sinode van 2023 om in besluite oor sake rakende die inhoud 
van ons geloofsbelydenis en ander aktuele sake, geloofsonderskeidend met die Skrif en ons 
belydenisgrondslag om te gaan en te waak teen standpunte en uitsprake wat lidmate en 
leraars hieroor mag verwar; en  

e. Om daarom die besluite van 2011, 2013 en 2015 oor die Bediening van die Bevryding en 
Bose in die lig van bogenoemde (punte 5 tot 8) van die beskrywingspunt verstaan moet 
word.  

3.2. Die Algemene Sinode neem kennis van die drie gravamina.  

Aanbeveling Goedgekeur  

 

4 EERSTE VERSLAG VAN DIE TAAKSPAN REGTE (TTR) 20 OKTOBER 2023  
 
Artikel 41 (oorspronklike Artikel 41 soos in 2019 agenda)  

Die afgevaardigde predikant met die langste diens, wat die oudste in jare is, open die vergadering en 
gaan voor totdat die moderator gekies is. Die Algemene Sekretaris help met die konstituering van die 
vergadering en die verkiesing van die voorsitter.  

Goedgekeur 

Artikel 39 (oorspronklike Artikel 39 soos in 2019 agenda, bly onveranderd)  

Die Moderatuur van die Algemene Sinode, bestaande uit ’n moderator, ’n assessor en ’n aktuarius, lei 
die Sinode (vergelyk Artikel 25 van die Kerkorde). Die Algemene Sekretaris tree op as skriba van die 
vergadering, met adviserende stem. Die Moderatuur word tydens die sinodesitting deur die 
moderators/voorsitters van die onderskeie sinodes bygestaan.  

 Neem kennis 
 
Artikel 40 (oorspronklike Artikel 40 soos in 2019 agenda, bly onveranderd)  

40.1 Ter aanvang van die Algemene Sinode word die Moderatuur verkies vir die duur van die 
vergadering.  
40.2 Lede van die Moderatuur kan nie vir meer as twee termyne in dieselfde posisie verkies word nie.  
40.3 Die ASM konstitueer aan die einde van die AS vergadering1.  

Goedgekeur 
 
Artikel 64 Tug- en dissiplinêre maatreëls  

64.1 Die onderstaande tug- en/of dissiplinêre maatreëls kan deur ondersoek tugliggame toegepas 
word:  
64.2 Lidmate  
64.2.1 ’n bestraffing vermaning in ’n privaatgesprek of ter vergadering van die ondersoek tugliggaam 
met die oog op berou en bekering;  
64.2.2 sensuur wat bestaan uit onthouding van die nagmaal en/of weerhouding van die aflegging van 
belydenis van geloof; geestelike begeleiding en herderlike sorg;  
64.2.3 afsnyding van die gemeente deur die gebruik van die betrokke formulier.  

Goedgekeur 
 
64.3 Ouderlinge en diakens  

64.3.1 ’n vermaning in ’n privaatgesprek of ter vergadering van die tugliggaam;  
64.3.2 skorsing met of sonder opskorting van lidmaatregte totdat daar bewys van grondige berou is;  
64.3.3 opheffing van ampsbevoegdheid totdat daar ‘n bewys van grondige berou is;  
64.4 Gelegitimeerdes - Goedgekeur 
64.4.1 ’n vermaning ter vergadering van die tugliggaam,  
64.4.2 ’n skriftelike waarskuwing deur die tugliggaam met verslag aan die werkgewer;  
64.4.3 opskorting van legitimasie vir ’n vasgestelde tydperk met een of meer van die volgende 
maatreëls:  
64.4.3.1 gedeeltelike of volle weerhouding van lewensonderhoud en toelaes deur die werkgewer. 
(Uitgawes wat direk met die nakoming van pligte te doen het, kan weerhou word.)  
64.4.3.2 Indien die tugliggaam nie oortuig is van die egtheid van die berou nie, kan hierdie opskorting 
van legitimasie verleng word.  
64.4.3.3 Verlies van legitimasie waarna die kerkraad verplig is om uitvoering gee aan Artikel 12.  
64.4.3.3.1 Hierdie verlies van legitimasie kan vir ’n vasgestelde tydperk of permanent wees.  
64.4.3.3.1.1 In die geval van die tydelike verlies van bevoegdheid is die betrokkene weer beroepbaar 
na die verstryking van die vasgestelde tydperk.  
64.4.3.3.1.2 In die geval van permanente verlies van bevoegdheid word die Akte van Legitimasie 
nietig verklaar  
64.4.3.3.2. Kennisgewings word in beide gevalle aan die Algemene Taakspan Predikantesake 
gegee.  

Goedgekeur 
 
Artikel 66 – Goedgekeur met redaksionele veranderinge 
REDAKSIONELE VERANDERINGE  
Die Algemene Sinode keur goed dat die volgende redaksionele verandering aan al die toepaslike 
Kerkorde Artikels aangebring word.  
  

2.1 Verander alle dooplidmate en belydende lidmate na lidmate. - Goedgekeur 

  

2.2 Vroulike voornaamwoorde “sy” en “haar” word aangebring waar persoon, lidmaat, 

predikant ens. gebruik word. – Neem kennis 

2.3 Liturgiese riglyne kry 'n voetnota wat aandui dat dit formuliere insluit. – Amendement 15 dien 

 
Amendement 15 (Bylaag A 5.1, Aritkel 43)  

1. Die Algemene Sinode keur Kerkorde 43.1.7 se wysiging goed met die herformulering “...die 
liturgiese riglyne en/of formuliere...” in plaas van die voorgestelde “...die liturgiese riglyne...”  
2. By Artikel 49.1 word “liturgiese riglyne” met “liturgiese riglyne en/of formuliere” vervang. 
Voorsteller: LC Jonker 
Sekondant: A Greyling  

Goedgekeur 

 
Amendement 9 (Reglement 4 Addendum,p.13-21) 

Dit lyk of die besluit van die Algemene Sinode 2019 uitgeval het:  
Notule van die Algemene Sinode, dag 5, vierde verslag van TTR, Reglement 3: Orde, punt. 4.2 
“Indien die Algemene Sinode goeie rede het om te vermoed dat ’n besluit of standpunt 
moontlik tot groot verdeeldheid kan lei, moet die sinode voor die finale besluitneming die 
advies van mindere kerkvergaderings inwin ten einde konsensus oor die betrokke sake in die 
NG Kerkverband as geheel te probeer verkry.” Dus: Die Algemene Sinode gee opdrag aan die 
ATR om te sorg dat die besluit ingeskryf word, verbatim, net soos genotuleer. 
Voorsteller: PJ Theron 
Sekondant: SJLL Marais 

Goedgekeur 

 
Reglemente 1;2;3;4;5;6;7;8;10;11;12;13;14;15;16;17;19;20;21;22;23;24;25 (p.13–93 Addendum tot die 
agenda) word deur die vergadering goedgekeur. Reglement vir gekoppelde predikantposte (nuwe 
reglement) word ook deur die vergadering goedgekeur. Riglyne wat kerkorde artikels en reglemente 
aanvul en toelig. (A 5.4 p.95 Addendum tot die Agenda) Vergadering neem kennis en keur goed. Die 
naam “Diensleraar” word deur die vergadering goedgekeur. 
 
Amendement 20 (Addendum, Reglement 23) 
Reglement 23 
3. LEERSTELLIGE BESWAAR (GRAVAMEN)  
3.1 ’n Leerstellige of etiese beswaar (gravamen) is ’n ernstige beswaar teen ’n besluit wat die 
Algemene Sinode geneem het ten opsigte van ’n leerstellige of etiese aangeleentheid.  
3.2 Alleen ’n kerkvergadering of sy gevolmagtigde kan ’n gravamen (beswaar) by die Algemene 
Sinode indien.  
3.3 ’n Gravamen (beswaar) wat hulle oorsprong by ’n lidmaat, kerkraad of ring het, word met ’n 
motivering na die betrokke samestellende sinode of moderamen of diensraad gestuur.  
3.4 Die betrokke sinodale vergadering of sy gevolmagtigde neem die gravamen (beswaar) van 
die lidmaat, kerkraad of ring in behandeling en stuur die gravamen (beswaar) met bykomende 
kommentaar na die Algemene Sinode.  
3.5 Die beswaar (gravamen) moet binne ’n jaar voor die Algemene Sinode by die Algemene 
Sekretaris ingedien word.  
3.2 Die Algemene Taakspan Regte besluit oor die ontvanklikheid van die leerstellige beswaar 
(gravamen) met verslag aan die moderamen van die Algemene Sinode.  
3.3 Indien die leerstellige beswaar (gravamen) ontvanklik is, word dit vir oorweging aan die 
volgende Algemene Sinode voorgelê.  
3.4 Indien die leerstellige beswaar (gravamen) nie ontvanklik is nie, word die beswaarde na 
verslag aan die ASM skriftelik in kennis gestel van die redes waarom die leerstellige beswaar 
(gravamen) nie ontvanklik is nie.  
3.3.3 Indien die beswaar (gravamen) ontvanklik is, verwys die ASM of sy gevolmagtigde 
(Dagbestuur van die ASM) dit na ‘n taakspan vir hantering met verslag aan die Algemene 
Sinode.  
3.3.4 Die taakspan kan die indiener van die beswaar (gravamen) vooraf aanhoor met die oog op 
die hantering van die beswaar.  
3.3.5 Alle besware (gravamina) word volledig in die agenda van die Algemene Sinode 
opgeneem.  
3.6 Vir die aanvaarding vir 'n beswaar (gravamen) word ’n tweederde meerderheid vereis 
(vergelyk artikel 44.4).  
Voorsteller: C Weideman 

Sekondant: A Celliers 

Amendement 20 – Goedgekeur met orde mosie 18 om in 3.1 die woord eties te skraap 
 
Mosie 18 (Reglement 23 – Amendement 20, p.77) 

Skrap asb “of eties” in 3.1 
Voorsteller: SJC Marais 
Sekondant: EH van Wyk 

 Goedgekeur 
 
Beskrywingspunt B2 (Samestelling van Afvaardiging na Algemene Sinode Noordelike Sinode)  

Die Algemene Sinode wysig Artikel 38 van die Kerkorde soos volg:  
Artikel 38  
Samestelling en frekwensie van vergaderings  
38.1 Die Algemene Sinode vergader elke vier jaar.  
38.2 Die vergadering van die Algemene Sinode bestaan uit ’n maksimum van 370 
afgevaardigdes wat sover moontlik saamgestel word uit ’n gelyke aantal predikante en 
kerkraadslede soos volg:  
38.3 200 afgevaardigdes wat uit 20 persone per samestellende sinode saamgestel word, 
waarvan die helfte verkieslik jonger as 40 jaar moet wees.   
38.4 160 afgevaardigdes word proporsioneel volgens die aantal belydende lidmate van elke 
samestellende sinode aangewys.   
38.2.1 36 afgevaardigdes uit elke sinode;  
38.2.2 10 afgevaardigdes uit die vyf opleidingsentra;  
38.2.3 diversiteit in terme van ouderdom en geslag moet in ag geneem word.  
38.3 Afgevaardigdes van die samestellende sinodes en opleidingsentra het volle sittingsreg.  
38.5 Die Algemene Kuratorium wys 10 afgevaardigdes uit die vyf opleidingsentra, met volle 
sittingsreg aan. Hierdie persone word addisioneel bygevoeg by die getal afgevaardigdes uit 
die betrokke samestellende sinodes.   
38.6 Diversiteit ten opsigte van geslag en ouderdom word in ag geneem met die saamstelling 
van afvaardigings.  
38.74 Elke afvaardiging moet van ’n geloofsbrief voorsien wees.  

Verwys na ATR (Mosie 17) 
 
Mosie 17 (Samestelling van Algemene Sinode, Addendum p.133-141) 

Die Algemene Sinode besluit dat:  
Die beskrywingspunt B2 verwys word na die ATR om in oorleg met navorsing die volgende 
vergadering van die AS te dien met ’n volhoubare besluit in sake die getal afvaardiging na die 
AS.  
Voorsteller: C Swanepoel 
Sekondant: CJP Niemandt 

Goedgekeur 
 
Beskrywingspunt B3 (Addendum p.141)  

1 Die Algemene Sinode neem kennis van die Sinode van Wes-Kaapland wat treur daaroor dat 
die Belydenis van Belhar nog nie deel is van die NG Kerk se belydenisgrondslag nie, asook 
oor die feit dat dit binne die huidige kerkordelike bestel feitlik onmoontlik is om énige 
belydenisskrif – nie net die Belydenis van Belhar nie – te aanvaar.  
2 Die Algemene Sinode neem kennis dat die Sinode van Wes-Kaapland ‘n diskrepansie in die 
Kerkorde uitwys soos wat dit tans geformuleer is, en spesifiek die tweederde meerderheid-
beginsel soos vervat in Artikels 35.7 en 44.  
3 Die Algemene Sinode neem kennis van die Sinode van Wes-Kaapland se versoek dat 
Kerkorde Artikel 44 gewysig word om dit prakties moontlik te maak dat die belydenisgrondslag 
van die NG Kerk wel uitgebrei kan word, op voorwaarde dat die Algemene Sinode vooraf 
bevind het dat sodanige belydenisskrif nie in stryd is met die Skrif, die Formuliere van Eenheid 
en die erkende ekumeniese belydenisse nie.”  
4 Die Algemene Sinode gee opdrag aan die Algemene Taakspan Regte om kerkregtelike opsies 
aan die huidige vergadering van die Algemene Sinode voor te lê, ten einde uitvoering te gee 
aan die versoek van die Sinode van Wes-Kaapland.  

Neem kennis - Verwys na ATR 

1 ALGEMENE TAAKSPAN FONDSE EN BATES (A4.1,P.253)  
 
3. VOORSTELLE EN AANBEVELINGS WAT FINANSIËLE IMPLIKASIES HET 

3.1 AANBEVELING:  
Die Algemene Sinode wys ‘n Tydelike Algemene Taakspan Fondse en Bates aan vir die 
vergadering in sitting. 
3.2 AANBEVELING:  
Die Algemene Sinode besluit dat alle voorstelle wat ‘n finansiële implikasie het eers na die 
Tydelike Algemene Taakspan Fondse en Bates verwys word. 

Die voorsitter van die ATFB onttrek AANBEVELING 3.1 
 
4. HERSIENING EN WYSIGING VAN DIE REGLEMENT VAN DIE ATFB  

4.1 Die gewysigde Reglement vir die ATFB is aangeheg as ATFB Bylaag 1 
4.2 AANBEVELING: REGLEMENT 6 (REGLEMENT VIR DIE ATFB)  
Die Algemene Sinode keur die gewysigde Reglement van die ATFB goed. 

Reeds goedgekeur 
 
5. VERSLAG VANAF DIE BELEGGINGSKOMITEE 

5.1 Die verslag van die Beleggingskomitee is aangeheg as ATFB Bylaag 2 
5.2 AANBEVELINGS: BELEGGINGS  
Die Algemene Sinode besluit om  
5.2.1 die mandaat dat die ATFB die verantwoordelikheid het om sy beleggingsportefeulje 
deurlopend te beskerm deur te verseker dat die nodige maatreëls in plek is, te herbevestig.  
5.2.2 die huidige bate-allokasie te hersien en aan te pas vir die huidige ekonomiese 
omstandighede. Die Beleggingskomitee in oorleg met die ATFB moet dit hanteer en afhandel. 
5.2.3 die Beleggingskomitee se verslag met dank te aanvaar. 

Goedgekeur 
 

7.4 AANBEVELINGS: BEGROTING 
7.4.1 Die Algemene Sinode besluit om te herbesin oor die nodigheid van lidmaatskap van al 
die verskeie ekumeniese liggame in die lig van baie hoë ledegeld.  
7.4.2 Die Algemene Sinode versoek die ASM om te besin oor die moontlike vermindering van 
taakspanne weens koste-implikasies vir die Algemene Sinode.  
7.4.3 Die Algemene Sinode neem met erns kennis van punte 6.3.1-6.3.7 in die lig van die 
inleidende opmerkings van hierdie verslag. 

Goedgekeur 

 
2 TYDELIKE TAAKSPAN REGTE 
HERSKIKKING VAN DIE POSTESTRUKTUUR BY DIE ALGEMENE SINODE (Punt 4, Aanvullende 
Verslag van die ATR, Uitdeelstuk) 
  

AANBEVELING:  
Die Algemene Sinode keur die herskikking van die postestruktuur goed en gee opdrag dat die 
ATR die reglemente diensooreenkomstig wysig. 

Die aanbeveling word goedgekeur. 
 

AMENDEMENT 21  
Die Dagbestuur van die ASM word uitgebrei om elk ’n lid van die samestellende sinodes in te 
sluit.  
Voorsteller: B Tolmay 
Sekondant: G du Plessis 

Amendement 21 word goedgekeur. 

 
BESKRYWINGSPUNT B16 – SINODE VAN NOORD-KAAPLAND (p.172 in Addendum) 
Die beskrywingspunt word verwys na die Algemene Taakspan Regte. 

8. EFFEKTIEWE INWERKINGTREDING VAN DIE REGLEMENTE (A3.2, punt 8, p.105) 

8.1 AANBEVELING  
Die Algemene Sinode besluit dat: 
8.1.1 die reglemente van die Algemene Sinode van krag word en effektief in werking tree sodra 
dit deur die ATR op die webwerf van die Algemene Sinode beskikbaar gestel is.  
8.1.2 alle wysigings aan die reglemente wat 'n invloed het op die funksionering van die 
Algemene Sinode, die ASM, asook die taakspanne van die Algemene Sinode onmiddellik van 
krag is na afloop van die vergadering. 
8.2 AANBEVELING 
8.2.1 Die sinode gee opdrag aan die ASM om in oorleg met die ATR, reglementêre wysiging wat 
per abuis agterweë gebly het en potensieel ’n nadelige gevolg vir die funksionering van die 
Algemene Sinodale sisteem kan hê, aan die reglemente te bring. 

Aanbeveling word goedgekeur 
 

3 ALGEMENE KURATORIUM – AANVULLENDE VERSLAG 
Dr. Marais bevestig dat punt 12.2 (A3.3, p.134 reeds goedgekeur is en dat 12.4 en 12.5 (A3.3, p.134) 
by die ATR-verslag afgehandel is 
 

12.6 ALGEMENE DOSENTERAAD (3.3, p.134) 
Voorstel: 
Die Algemene Dosenteraad is ‘n subkommissie van die AK en het volle sittingsreg by die AK. 
Al die dosente wat gelegitimeerdes is van die NGK en deur die vier kuratoria bevestig is as 
kerklike dosent is lede van die ADR. Die gelegitimeerde dosente wat deur ‘n kuratorium 
bevestig is, maar wat by ander akademiese instellings teologiese onderrig gee, kan as 
waarnemers deelneem aan die ADR. 

Voorstel word goedgekeur 
 
Die voorsitter dien die volgende voorstelle wat ontvang is. 
 
VOORSTEL 1 

VOORSTEL 1  
2.1 Die Algemene Sinode neem kennis dat 100 gemeentes (NG gemeentes) sedert 2019 besluit 
het om te doleer.  
2.2 Die Algemene Sinode neem kennis dat 56 gemeentes gekies het om ’n pad saam te loop 
(sun odos – saam op pad of sinode).  
2.3 In die lig van die waarde van luister en in ’n poging om die dooie punt met die 56 NG 
Gemeentes op te los, wys die Algemene Sinode ’n taakspan aan om in samewerking en 
konsultasie met die plaaslike sinodes waarin die 56 gemeentes val, in gesprek te tree met die 
betrokke gemeentes met terugvoering aan die volle ASM.  
Voorsteller: LC Jonker  
Sekondant: CJ de Jager 

 Voorstel 1 word met toestemming van die vergadering teruggetrek. 
 
VOORSTEL 12 

VOORSTEL 12  
Dit word opgedra aan ATLAS in samewerking met die Taakspan Kategese om ’n 
gespreksdokument te formuleer ten einde ouers in staat te stel om met hulle kinders oor seks, 
seksualiteit asook die Christelike huwelik te praat vanuit ’n Bybelse perspektief, asook riglyne 
vir gesonde gespreksvoering.  
 Voorsteller: K McKenzie 
Sekondant: F Lambrechts 

 Voorstel 12 word goedgekeur. 
 
VOORSTEL 26 

VOORSTEL 26  
Die Algemene Sinode keur goed dat ’n herderlike brief aan alle gemeentes van die NG Kerk 
gerig word oor die uitkoms van 2023 se besluit omtrent selfdegeslagverhoudinge.  
Voorsteller: P Kruger 
Sekondant: JPT Koen 

 Voorstel 26 word goedgekeur en verwys na die ASM. 
 
VOORSTEL 20 

VOORSTEL 20  
1. Die Algemene Sinode wys ‘n permanente taakspan vir ekologie aan.  
2. Die Algemene Sinode versoek die taakspan om ‘n raamwerk dokument vir ‘n teologie van 
ekologie te ontwikkel van waaruit die kerk (sinodes en gemeentes) gehelp kan word om binne 
hul spesifieke konteks teologies verantwoordelik met die omgewing kan omgaan.  
Voorsteller: H Knoetze 
Sekondant: N Niemandt 

Voorstel 20 word goedgekeur. 
 

ORDEMOSIE VANAF VLOER na die uitspreek van die seën 
Dank teenoor ds. Jan Lubbe en ds. Maartje van der Westhuizen vir die rustige en bekwame wyse 
waarop hulle die vergadering gelei het. 

Vergadering steun “ordemosie” met applous. 

7. NOTULE  

NOTULE  

  
  

7.1 EERSTE SITTINGSDAG: SONDAG, 15 OKTOBER 2023  

TEMA VAN DIE DAG: Gaan voor ons uit, Here  
  

SESSIE 1: 18:30, SONDAG, 15 OKTOBER 2023 OM 18:30 

  

1. VERWELKOMING  
Die afgevaardigdes van die agttiende vergadering van die Algemene Sinode van die Nederduitse 
Gereformeerde Kerk vergader op die terrein van Birchwood Hotel en OR Tambo Konferensiesentrum, 
Viewpointstraat 44, Bartlett, Boksburg (Gauteng).  
Dr Gustav Claassen (Algemene Sekretaris van die Algemene Sinode) heet die afgevaardigdes welkom, 
met ŉ spesiale woord van welkom aan ekumeniese verteenwoordigers.  Veiligheidsprotokol vir die duur 
van die vergadering word deur Birchwood personeel aan die vergadering deurgegee. 
  

2. OPENINGSLITURGIE   
TEMA: "Laat ons U hier ontmoet, Here: Die verlange in Eksodus 33:12-23"  
EREDIENS Prof Nelus Niemandt  

 

Ds Jan Lubbe lei die liturgie in deur alle afgevaardigdes, die musiekspan en Vox Kamerkoor welkom te 
heet.  Eksodus 33:12–23 word aan die vergadering voorgehou, waarna Lied 159:1-2 gesing 
word.  Voorsitters van die verskeie sinodes word vorentoe genooi om ‘n kers aan te steek.   
 
Die voorsitters van die verskeie sinodes is:  

• NG Kerk Wes- en Suid-Kaapland: Ds. Marinus Theron  

• NG Kerk Oos-Kaapland: Dr. Chris van Wyk  

• NG Kerk Noord-Kaapland: Ds. Rudi Janse van Vuuren  

• NG Kerk KwaZulu-Natal: Dr. Heinrich Theunissen  

• NG Kerk Vrystaat: Ds. Jan Lubbe  

• NG Kerk Goudland: Ds. Grant du Plessis  

• NG Kerk Noordelike Sinode: Dr. Dewyk Ungerer  

• NG Kerk Hoëveld: Dr. Johan Botha  

• NG Kerk Oostelike Sinode: Dr. Tertius Erasmus  

• NG Kerk Namibië: Ds. Johannes Maritz  
  
Na die aansteek van kerse gaan Vox Kamerkoor voor deur ŉ lied te sing. Ds. Anandie Greyling tree as 
liturg op en lei die vergadering in ‘n votumgebed wat afgewissel word met verskeie strofes van Lied 
278.  Geleentheid vir persoonlike gebed en verootmoediging word gegee waarna Vox Kamerkoor weer 
‘n lied sing.  
Prof Nelus Niemandt groet die vergadering met die seën van die Here, waarna afgevaardigdes rondom 
die tafels geleentheid kry om aan hulle doop herinner te word.  Dr. Gustav Claassen lei ‘n epiklesegebed 
na aanleiding van Ps 42:1-2.  Dr. Nioma Venter lees uit Eks. 33:12-23 waarna prof. Nelus Niemandt 
(leraar met die langste diens, wat die oudste in jare is) die Woordverkondiging doen.  Hoofpunte wat 
prof. Nelus Niemandt aanraak in sy boodskap:  

• “Humanity has opened the gates to hell.”  

• Die mensdom staan voor ‘n apokalips. (Klimaatsverandering, Kernoorlog, Kunsmatige Intelligensie)  

• Ons bly glo dat alles in God se hande is.  

• Tydens krisisse soek ons as gelowiges na ‘n greep op God.  

• God se eer en heiligheid is verskriklik, maar God se liefde wen.   

Prof. Nelus Niemandt sluit sy boodskap af deur die vergadering die geleentheid te gee om na “Hot 
Gates” van Laurika Rauch te luister.  Die vergadering doen belydenis van geloof aan die hand van die 
Belydenis van Nicea.   
Hierna sing die vergadering Lied 280 en Hymn 6. Prof. Nelus Niemandt spreek die seën uit.   
Vox Kamerkoor sluit die erediens af met die sing van ‘n lied.  
  
Video: "Hoe lyk die NG Kerk in Suid-Afrika en Namibië in 2023?". 
  

3. KONSTITUERING  
Dr. Gustav Claassen bevestig die getalle van afgevaardigdes teenwoordig by die vergadering.  
Afgevaardigdes teenwoordig volgens geloofsbriewe:  

• Predikante: 174 uit 179  

• Kerkraadslede: 161 uit 178  

• Afgevaardigdes deur die Algemene Kuratorium aangewys: 10 uit 10   

• Groot totaal: 345 uit 367   

• Kworum van die vergadering is die helfte plus: 173 + 1 = 174  
 

3.1 DIE VOORSITTER STEL DIE VOLGENDE ORDEMOSIE M.B.T. AANBEVELING 14.1.1, P.14. 

1. Konstituering behoort te geskied voor die opening van die vergadering.  
2. Konstituering kan slegs geskied deur ’n wettige afgevaardigde lid van die Algemene Sinode 
vergadering. In die lig van die skrywe gedateer 10 Oktober 2023 wat gerig is aan die Algemene 
Sekretaris asook die Aktuarius is ons van mening dat prof. CJP Niemandt nie sittingsreg het in 
die Algemene Sinode 2023 en daarom ook nie die konstituering kan waarneem nie.  
Voorsteller: CJ de Jager   
Sekondant: FJ Kok  

Die ordemosie word met ‘n meerderheid verwerp.  
 
Dr. Gustav Claassen verklaar die agtiende vergadering van die Algemene Sinode as wettig 
gekonstitueer. Ds. Jan Lubbe lees Psalm 122, waarna die vergadering sluit met die sing van Lied 563.   
  
3.2 VERLOF: SONDAG, 15 OKTOBER 2023   

NAAM EN VAN     SINODE    TYD AFWESIG   
Emile Rademeyer    Oostelike Sinode   20:40-21:00   
Bennie Marais    Hoëveld Sinode   19:30-21:00  

  
Die vergadering verdaag. 

 

7.2 TWEEDE SITTINGSDAG: MAANDAG, 16 OKTOBER 2023  

TEMA VAN DIE DAG: “Laat ons u aangesig sien, Here”  
 

SESSIE 2: MAANDAG, 16 OKTOBER 2023 OM 08:30 

  

4. VERWELKOMING   
Ds. Jan Lubbe verduidelik die liturgie en gee ordereëlings aan die vergadering deur rakende die verloop 
van die dag.   
  
Ds. Maartje van der Westhuizen lei die vergadering in ‘n kenmekaar-geleentheid rondom die tafels aan 
die hand van die volgende twee vrae:  
1. Vertel iets van jouself (waar woon jy, kinders, werk, ens.)  
2. Met watter verwagting het jy hierheen gekom?   
   

5. DAGWYDING  
TEMA: "Laat ons u aangesig, u heerlikheid sien, Here" (Eks. 33:18-23, 34:5-7)   
Dr. Martin Laubscher lei die dagwyding.   

Die vergadering sing VONKK 70 en Lied 265. Die vergadering steek kerse op die tafels aan as ‘n stil 
getuienis dat Christus hier teenwoordig is, waarna Lied 190 saam gesing word.  
Dr. Martin Laubscher lees uit Eks. 33:18-23 en deel enkele gedagtes aan die hand van die tema:  
“Wat beteken dit om te sê: ‘Ek ken God en God ken my’?” 
  
Tafelgesprekke vind plaas aan die hand van die volgende vrae:  

• Anders met die eerste twee versugtinge, skenk God nie aan Moses dit waarvoor hy vra nie. 
Inteendeel, God se antwoord dui op ’n veel groter geskenk aan ons.  

• Wat lê daar in die verwagting van die derde bede wat so oortref en voortreflik is? 

• Wat is hierdie minder-tog-meer wat God aan ons skenk?  
  

Dr. Martin Laubscher gee geleentheid vir stilgebed en sluit af met gebed.   
Die vergadering sing Psalm 33.   
 
Prof. Nelus Niemandt verwelkom die vergadering en bedank dr. Martin Laubscher vir die inkleding van 
die dagwyding.  
  

6. KERKORDELIKE REËLINGS  
Dr. Dewyk Ungerer lig die wysiging van Artikel 41 toe. (Ontwerpspan, punt 14, p.14)  
 
6.1 Huidige Artikel 41  
Die afgevaardigde predikant met die langste diens, wat die oudste in jare is, open die vergadering en 
gaan voor totdat die moderator gekies is. Die Algemene Sekretaris help met die konstituering van die 
vergadering en die verkiesing van die moderator. 
 
Wysig as volg: Artikel 41 Die afgevaardigde predikant met die langste diens, wat die oudste in jare is, 
open die vergadering waarna die moderatuur (Dagbestuur van die ASM) die vergadering konstitueer 
en leiding neem.  

 

14.1.1 Aanbeveling  
Die Algemene Sinode keur die wysigings met ‘n tweederde meerderheid goed.  
14.1.1.1 Artikel 41 soos gewysig word met ‘n tweederde meerderheid goedgekeur.  
 
6.2 ORDEVOORSTEL: GESLOTE STEMME 

Die vergadering sal net met geslote stembriewe sal stem.   
Voorsteller: R Nel 

Die ordevoorstel word by wyse van handopsteek met ‘n meerderheid afgekeur.   
 
6.3 ORDEVOORSTEL: IMPLEMENTERING VAN GEWYSIGDE KERKORDE BESLUITE  

Besluite met kerkordelike implikasie word eers geïmplementeer wanneer die nuwe kerkorde. 
Voorsteller: C van Wyk  

Die vergadering verwys die voorstel na die ATR om binne 15 minute die vergadering met ‘n voorstel te 
bedien. Die ATR gee terugvoer en beveel aan dat daar nie oor die aanbeveling gestem word nie. Die 
huidige Artikel 41 bly van krag.  

 

7. AANBEVELING: REËLINGS SINODE 2019 (Ontwerpspan, p.17)  
Die Algemene Sinode keur die reëlings van die ontwerpspan goed. (Ontwerpspan, 1.1, p.8-17)  
  

Prof. Nelus Niemandt reël dat die vergadering nominasies indien vir die voorsitter van die vergadering.   

   
8. "WIE IS DIÉ GOD VOOR WIE ONS ONTMOET EN NA WIE ONS VERLANG?"   
Prof. Nelus Niemandt stel prof. Marius Nel (verbonde aan die Universiteit van Stellenbosch) aan die 
vergadering bekend.  
 
Prof. Marius Nel lei die vergadering in ‘n tafelgesprek. Verskillende gelykenisse word bespreek aan die 
hand van die volgende vrae:  
i. Watter diep verlange van ons God word in die gelykenis aangespreek?   
ii. Wat is verrassend van God wat ons in die gelykenis ontdek?  

iii. Wat ervaar ons wanneer ons die gelykenis lees? Ruk dit ons, of vertroos dit ons?   
 

Die vergadering neem deel aan ‘n Survey Monkey (Gespreksmatige benadering in ons soeke na 
helderheid). Twee vrae word gestel: 
1. Watter gedagtes wil julle tafel met die taakspan deel oor 'n ‘begaanbare weg’ van omgaan met die 
Skrif? (Noem 2 of 3) 
2. Watter implikasie het dit vir ons gesprekvoering met mekaar? (Noem 2 of 3) 

 
Prof. Nelus Niemandt tref ’n ordereëling dat mosies/voorstelle slegs gestel sal word nadat dit skriftelik 
by die notuletafel ingedien is en gereed is om vertoon te word. 
 

Nominasies vir voorsitter van die vergadering word ingedien.  

  
9. ORDEMOSIE (VOORSTELLER: ATR)  
Ordevoorstel vir die hantering van beskrywingspunte en gravamina word gestel.   

 Aanbevelings:   

Die vergadering keur die wysiging van die Reglement van Orde (Punte 7 en 8 soos in die 
aanvullende agenda, pp. 21 en 22) goed om onmiddellik van krag te wees.   
   
Die volgende werkswyse waarvolgens beskrywingspunte en gravamina hanteer sal word, word 
voorgestel.   
1. Beskrywingspunte en gravamina wat oor dieselfde onderwerp handel word saam 

gegroepeer en hanteer op die volgende wyse.   
2. Met verwysing na Reglement 4.7.10 soos vroeër in die sinode goedgekeur, verloop die 

proses soos volg:  
3. Beskrywingspunte kom eerste aan die orde en daarna gravamina.   
4. 'n Verteenwoordiger van die sinode wat die beskrywingspunt ingestuur het, kry 'n 

geleentheid om die beskrywingspunt toe te lig, sonder dat daar besluitneming is.   
5. Waar daar meer as een beskrywingspunt oor dieselfde onderwerp ingedien is, kry die 

onderskeie verteenwoordigers opeenvolgend geleentheid om sy/haar betrokke sinode se 
beskrywingspunt toe te lig.    

6. Die taakspan bepaal die orde waarvolgens dit gedoen word.   
7. Hierna kry die voorsitter van die taakspan vir gravamina geleentheid om die gravamina wat 

oor dieselfde tema handel, aan die orde te stel, sonder dat daar besluitneming is.   
8. Daarna kry die taakspan na wie die betrokke beskrywingspunte verwys is, geleentheid om 

die taakspan se verslag oor al hierdie beskrywingspunte toe te lig.   
9. Daarna volg daar 'n bespreking deur die vergadering.   
10. Hierna kry die oorspronklike inleiers van die beskrywingspunte geleentheid vir repliek.   
11. Daarna kry die taakspan geleentheid om sy aanbevelings ter tafel te lê. Amendemente wat 

oor die saak gemaak word, word ook nou aan die orde gestel.   
12. Indien daar vanuit die beskrywingspunte en die taakspan se verslag en gravamina 

aanbevelings kom, asook amendemente wat ingedien is en wat nie in die taakspan se 
aanbevelings ondervang word nie, kan die voorsitter die indieners van aanbevelings en 
amendemente en die taak-span versoek om mekaar te ontmoet met die doel om 'n 
gekonsolideerde aanbeveling voor die vergadering te bring.    

13. Indien hulle nie slaag om 'n gekonsolideerde aanbeveling te formuleer nie, dien die 
taakspan se aanbeveling en moet die taakspan die vergadering bedien met 'n voorstel oor 
die volgorde oor hoe die ander aanbevelings aan die orde gestel word.   

   Oorweging van bogenoemde aanbevelings staan oor tot na teetyd. 
   
 Die vergadering verdaag om 10:39 vir tee en verversings.  

 

SESSIE 3: MAANDAG, 16 OKTOBER 2023 OM 11:15.  

 
10. AANBIDDING  
Vergadering sing Lied 177 en Flam 22. 

11. NOMINASIES  
Nominasie vir voorsitter word gesluit.  
  

12. ORDEMOSIE (VOORSTELLER: ATR)  
Ordevoorstel vir die hantering van beskrywingspunte en gravamina. 
Ordemosie reeds gestel in SESSIE 2 kom weer aan die orde.  
Dr. Dewyk Ungerer vra die vergunning van die vergadering dat die ATR verder besin en die vergadering 
met ‘n voorstel dien.  

 

13. VERSLAG VAN DIE MODERAMEN (ASM) (Agenda, 3.1, p.32) 

Ds. Nelis Janse van Rensburg lewer die verslag van die Moderamen. 
Vergadering staan ŉ oomblik in meegevoel met persone vermeld in punt 2.7 (Leedwese, p.34). 

 

13.1 Die voorsitter stel Aanbeveling 3.1 m.b.t. Scenariobeplanning en prioriteite (p.35).  
Die ASM het die kerk se droomscenario soos volg geformuleer: Ons droom van ‘n netwerk van 
inklusiewe gemeentes, wat op voetsoolvlak, vanuit God se liefde, diensbaar is, in ons 
gemeenskappe.  

3.1 BESLUITE:  
3.1.1. Die vergadering neem kennis van die droomscenario soos dit deur die ASM geformuleer 
is.   
3.1.2. Verwys die formulering van die droomscenario na die Tydelike Taakspan vir Algemene 
Sake met die oog op verdere insette van die sinode.  
3.1.3. Oorweeg die aanbeveling van die Tydelike Taakspan vir Algemene Sake.   

  
13.2 Die voorsitter stel ŉ voorstel van die vloer met betrekking tot 4.1 Goudland Sinode, p.36.  

Die Sinode van Goudland het met die ASM oor ‘n tydperk van 4 jaar gesprekke gevoer en die 
volgende bevestiging van die ASM ontvang:  
1. Goudland het ‘n eie beleid oor SGV.  
2. Goudland kan sy eie beleid in sy Sinodale gebied toepas.  
3. Dat Kerkrade in Goudland nie ‘n besluit oor SGV hoef te neem nie.  
Voorsteller: JPA Brink  
Sekondant: SJL Marais  

Die voorstel word deur die vergadering goedgekeur.  
  

Voorsitter onderbreek die vergadering en stel die nominasielys vir voorsitter aan die vergadering.  
du Plessis, Grant (Goudland)  
du Preez, Carl (Oostelike Sinode)  
du Toit, Dubois (Namibië)  
Lubbe, Jan (Vrystaat Sinode)  
Nel, Marius (Wes-Kaapland)  
Strauss, De Wet (Namibië)  
Theron, Marinus (Wes-Kaapland)  
Van der Westhuizen, Maartje (Oostelike Sinode)  
Van Wyk, Chris (Oos-Kaapland)  
Williams, Henry (Noord-Kaapland)  

  
13.3 Die voorsitter stel ŉ voorstel vanaf die vloer met betrekking tot: 4.4 Kairos Netwerk, p.38.  

1. Die Algemene Sinode neem kennis dat 100 gemeentes (NG gemeentes) sedert 2019 besluit 
het om te doleer.  
2. Die Algemene Sinode neem kennis dat 56 gemeentes gekies het om ’n pad saam te loop (sun-
odos, saam op pad of sinode).  
3. In die lig van die waarde van luister en in ’n poging om die dooie punt met die 56 NG 
Gemeentes op te los wys die Algemene Sinode ’n taakspan aan om in ’n proses van mediasie te 
gaan met die Koinonia Sinodale Diensgroep as gevolmagtigde van die 56 gemeentes met 
terugvoering aan die volle ASM.  
Voorsteller: LC Jonker  
Sekondant: CJ de Jager  

Die vergadering verwys die voorstel na die TTR.  

13.4 Die voorsitter stel ŉ voorstel van die vloer met betrekking tot: 4.5 Sinode van Namibië, p.40.  

1. Dat paragraaf 4.5 Sinode van Namibië (p.40-43) terug verwys word na die Dagbestuur van die 
ASM en die Matt. 18-span van die Namibiese Sinode, 
2. met die doel om onduidelikhede uit te klaar en korreksies aan te bring t.w.v. noukeurige 
verslaggewing aan die Algemene Sinode in sitting; 
3. dat gekorrigeerde par. 4.5 weer dien voor die Algemene Sinode in sitting 15- 20 Okt. 2023.  
Voorsteller: D Strauss  
Sekondant: W Burger  

Die voorstel staan oor.  

 

13.5 Die voorsitter stel die kortlys vir die verkiesing van die voorsitter:  

Lubbe, Jan (Vrystaat Sinode)  
Nel, Marius (Wes-Kaapland)  
Van der Westhuizen, Maartje (Oostelike Sinode)  
Van Wyk, Chris (Oos-Kaapland)  
Voorsitter versoek die vergadering om te stem.  

  
13.6 Die voorsitter stel ŉ voorstel van die vloer met betrekking tot: 4.8 ATLAS terugvoer oor ‘n 
formulier vir burgerlike verbintenisse tussen persone van dieselfde geslag. (p.44)  

1. Die Algemene Sinode herbevestig die besluit rondom selfdegeslagverhoudings wat in 2019 
geneem is, beide in die standpunt/beginsel dat mense van alle seksuele oriëntasies dieselfde 
lidmaatskapstatus het, asook in die prosesse om die belangrike gesprek verder te neem en 
gesprek daaroor te voer.   
2. Die Algemene Sinode bevestig weer die opdrag van 2019 aan ATLAS om ’n formulier, nie net 
beginsels nie, vir selfdegeslagverbintenisse te ontwikkel vir voorlegging aan die ASM en vir 
besluitneming en uitvoering. Gay lidmate... (vgl. Derde sittingsdag, voorstel 5, p.5) 
Voorsteller: LC Jonker  
Sekondant: DJ Goosen  

Die voorstel staan oor tot met die verslag van ATLAS.  
  

14. ORDEMOSIE   
Die voorstel van prof. LC Jonker en ds. DJ Goosen word na ATLAS verwys vir gesprek met die 
voorsteller en sekondant.  
Voorsteller: AL Bartlett  
Sekondant: PA Swanepoel 

 Die ordemosie word aanvaar.  
  

15. MIDDAGETE  
Ds. Willie van Heerden doen tafelgebed.  
Dr. Gustav Claassen stel enkele reëlings.  
 

SESSIE 4: MAANDAG, 16 OKTOBER 2023 OM 14:15. 
  

16. MIDDAGWYDING  
Die volgende liedere word gesing: Lied 205 en FLAM 146.  
Ds. Maartje van der Westhuizen lei ’n kort gesprek rondom die tafels in. 
Afgevaardigdes reflekteer oor ’n aantal simbole met die onderstaande as riglyn: 
Wat sê hierdie simbool uit die Eksodusverhaal vir my oor Wie God vir my/ons is òf oor die dag se tema 
óf oor waar ek/ons nou is óf oor wat ek/ons nou beleef?   
Skriflesing en respons uit Miga 6:6-8. Die Sinodelied  word gesing (Sal U saam met ons gaan?) 
 

17. VERKIESING VAN VOORSITTER (VERVOLG) 
Die vergadering moet stem tussen ds. Jan Lubbe en prof. Marius Nel  

18. BYBELGENOOTSKAP   
Dr. Quintus Heine spreek die vergadering toe oor die 90 jaar feesviering van die Afrikaanse Bybel.  
Die Bybelgenootskap oorhandig Bybels aan die uittredende voorsitter en algemene sekretaris.   
Dr. Quintus Heine lei die vergadering in gebed vir die Bybelgenootskap. Lied 258:1,2, 3 word gesing.  
  

19. VERSLAG VAN DIE MODERAMEN (ASM) (VERVOLG) (Punt 3.1, p.32) 
Ds. Nelis Janse van Rensburg gaan voort met die ASM verslag  
  
19.1 DIE 2019-BESLUIT OOR SELFDEGESLAGVERBINTENISSE (Punt 4, p.36-45)  

4.11. BESLUIT:   
Die Algemene Sinode neem kennis van die optrede van die ASM met betrekking tot die 2019-
besluit oor selfdegeslagverbintenisse 

  
19.2 DIE UITBREIDING VAN DIE BELYDENISGRONDSLAG VAN DIE SAMESTELLENDE 
SINODES VAN DIE ALGEMENE SINODE (Punt 5, pp.45,46)   

BESLUIT:   
Die Algemene Sinode neem kennis van die optrede van die ASM met betrekking tot die 2019-
besluit oor selfdegeslagverbintenisse 

 

19.3 UITSPRAKE VAN AMPSDRAERS EN KERKVERGADERINGS (Punt 6, pp.46,47)  

6.1 BESLUIT:  
6.1.1. Die Algemene Sinode keur die riglyne vir gesprekvoering deur gelegitimeerdes op sosiale 
media goed.  
6.1.2. Die Algemene Sinode versoek die ATR om die riglyne op te neem in die gepubliseerde 
Kerkorde bundel van die NG Kerk.   

  
19.4 Ordemosie 4 – Uitsprake van ampsdraers en kerkvergaderings (Verslag ASM, punt 6, p.46) 

Die ‘Riglyne vir Gelegitimeerdes of Sosiale Media’ word terug verwys na die ASM om: 
1. dit so te bewoord dat dit as riglyn kan funksioneer; 
2. dit verder nie as ’n kerkregtelike proses verstaan moet word nie. 
Voorsteller: MJN van der Merwe 
Sekondant: HF Jooste 

Die ordemosie word goedgekeur.  
  
19.5 BELYDENIS VAN GELOOF / ROETEMERKERS (Bylaag 3 & 4, punt 7, pp.47,48)  

7.1 BESLUIT:  
Die Algemene Sinode neem met dank kennis van die ASM se afhandeling van hierdie saak.   

 
19.6 DIE HANTERING VAN BESKRYWINGSPUNTE BY DIE ALGEMENE SINODE (Punt 8, pp.48,49)  

8.1 BESLUIT: 
Sien die verslag van die ATR. Staan oor vir latere bespreking.  

 
19.7 TEOLOGIESE OPLEIDING (Punt 9, p.49)  

9.1.1 BESLUIT: 
Sien die verslag van die Algemene Kuratorium. Staan oor vir latere bespreking.  

  
19.8 STRUWIG BOSVELDPLAAS (Punt 10, p.50) 

10.1 BESLUIT:  
Die Algemene Sinode neem kennis van die verwikkelinge by die Struwig Bosveldplaas.  

  
19.9 ALGEMENE SINODE 2023 (Punt 11, p.51) 

11.1.1 BESLUIT:  
Sien die Verslag van die Ontwerpspan (Agenda, 1.1, p.8-17)  

19.10 POSBEDELING IN DIE KANTOOR VAN DIE ALGEMENE SINODE (Punt 12, pp.51,52)  
Punt 12 in die gedrukte agenda is gewysig en derhalwe is daar ŉ uitdeelstuk met die korrekte inhoud 
beskikbaar gestel. Die ASM het onder leiding van die Dagbestuur aandag gegee aan die herskikking 
van die poste van die personeel in die kantoor van die Algemene Sinode.  
   

12.1 Die Algemene Sekretaris-pos is uitgebrei met die verantwoordelikheid om die taakspanne 
van die sinode te ondersteun. ‘n Aantal bestuurstake is weggeneem.   
12.2 Die pos van die Algemene Bestuurder word getermineer op 30 Junie 2024.    
12.3 ‘n Nuwe pos van Aktuarius/Bestuurder is geskep en word op 1 Desember 2023 geaktiveer. 
Die posbekleër sal voortaan funksioneer as uitvoerende amptenaar van die ATR en ATP. Die 
posbekleër sal ook verantwoordelik wees vir die bestuur van die junior personeel in die kantoor, 
asook die eiendom van die Algemene Sinode. Die posbekleër sal nie die voorsitter wees van 
enige  taakspan van die Sinode nie. Die ASM is oortuig dat die Aktuarius nie meer ‘n verkose 
persoon kan wees nie, maar iemand met bewese kennis van die kerkreg en wat geposisioneer 
is om deurlopende advies aan die samestellende sinodes, taakspanne van die Algemene Sinode 
en die ASM te kan gee.    
12.4 Die bedeling waar tyd van ‘n leraar uitgekoop word vir die werk van die Aktuarius, asook 
vir die werk van die ATR en die ATP word getermineer. 
12.5 Die pos van Persoonlike Assistent van die Algemene Sinode is opgradeer na ‘n pos van 
Administratiewe Bestuurder. Hierdie posbekleër sal onder meer verantwoordelik wees vir 
operasionele kommunikasie, notules en argivering.  
12.6 Die Administratiewe Beampte-pos is opgradeer na ‘n sekretaresse-pos. Die posbekleër sal 
ondersteuning gee aan die Algemene Bestuurder en die ATP.  
 
12.7 BESLUIT: 
Die sinode versoek die TTR om voorstelle met die oog op die wysiging van die reglemente van 
die Algemene Sinode aan die vergadering voor te lê, sodat uitvoering gegee kan word aan die 
ASM se besluit om ‘n Aktuarius/Bestuurder aan te stel.   

 
19.11 VOORSTEL 8 (Verslag van die ASM, p.51) 

Die vergadering keur die volgende redaksionele wysigings goed t.o.v. Reglement 2: 
Punt 2.3.1 Die Algemene Sekretaris en Aktuarius 
Punt 4.1 Die ASM wys ‘n dagbestuur aan wat bestaan uit sewe persone: ‘n voorsitter, ‘n 
ondervoorsitter, drie addisionele lede, die aktuarius en die Algemene Sekretaris.  
Die vergadering keur die volgende redaksionele wysigings goed t.o.v. Reglement 8:  
Punt 4.2 ‘n Dagbestuur word by konstituering saamgestel, bestaande uit die aktuarius, ‘n 
voorsitter, ‘n ondervoorsitter en ‘n skriba. 
Voorsteller: PA Swanepoel 
Sekondant: C Swanepoel 

Voorstel 8 word goedgekeur 
 
Die volgende persone versoek dat hulle teenstemme teen aanbeveling 12.7 aangeteken word:  
Dr. Bennie Marais  
Ds. Frans Kok  
Ds. Neels de Jager  
Oudl. Gert Janse van Rensburg 
 

Ds. Jan Lubbe is as voorsitter (Moderator) verkies. Die vergadering sing hom staande Psalm 134 toe 
(“Laat Heer U seën op hom daal”). 

 
19.12 MISSIONALE ROEPING (Punt 13, p.52)  

13.1 BESLUIT:  
Kennisname 

 

VERKIESING VAN ONDERVOORSITTER   
Die nominasies vir ondervoorsitter word gevra  

19.13 FINANSIËLE BESTUUR (Punt 14, pp.52,53)  

14.5 BESLUIT:  
Kennisname.  

 

19.14 DIE FUNKSIONERING VAN DIE BELYDENISSKRIFTE IN DIE KERK (Punt 15, pp.53,54)  

15.1 BESLUIT:  
Kennisname.  

 

19.15 MISSIONALE DIAKONAAT (Punt 16, p.54)  

16.1 BESLUIT:  
Sien die verslag van die Taakspan vir Missionale Diakonaat. Staan oor tot na verslag.  

 

19.16 TAAKSPAN NAVORSING (Punt 17, pp.54,55)  

17.1 BESLUIT:  
Kennisname. Staan oor tot na verslag.  

 

19.17 VERKLARING VAN DIE MODERAMEN: TOESTAND VAN ONS LANDE (Punt 18, 19, pp.55,56)  
Voorstel: Vermelding van Zimbabwe se naam 

1. Die sinode bevestig dat die ring van Midde-Afrika voorheen die elfde samestellende sinode 
van die Algemene Sinode was. 
2. Die sinode onderneem om seker te maak dat Zimbabwe ook by die naam genoem sal word, 
saam met Suid-Afrika en Namibië, wanneer daar na die “lande” verwys word. 
Voorsteller: Paul Grobler 
Sekondant: Lizl-Louise Schoeman 

Die voorstel word goedgekeur  

 

19.18 DAG VAN VEROOTMOEDIGING (Punt 19, p.56)   

19.1 AANBEVELING:  
Kennisname.  

  
20. SEËNBEDE 
Die nuwe voorsitter, ds. Jan Lubbe, spreek ‘n dankwoord uit teenoor die uittredende voorsitter, ds. Nelis 
Janse van Rensburg, en versoek die vergadering om Psalm 134 as ’n seënbede vir hom te sing waarna 
die vergadering verdaag vir tee en verversings. 
  

SESSIE 5: MAANDAG, 16 OKTOBER 2023 OM 16:25.  

  

21. VERSLAG VAN ATLAS (3.1 ATLAS, p.58–100)   
Dr. Jan Lubbe stel ds. Heerden van Niekerk voorsitter van ATLAS aan die woord om die verslag voor 
te hou aan die vergadering. Nadat die vergadering van punte 1 – 4 (3.1 ATLAS, p.58–100) kennis 
geneem het, word die onderstaande verslae in samehang met ATLAS se verslag aan die vergadering 
voorgehou. 
 
21.1 ‘N GESPREKSMATIGE BENADERING TOT ONDERSKEIDING (UITDEELSTUK, BYLAAG A)  
Die uitdeelstuk word deur dr Fanie Cronjé aan die vergadering voorgehou waarin die benadering wat 
ATLAS volg in die uitvoering van opdragte verduidelik word.    
  
EERSTE BESKRYWINGSPUNT VAN DIE NG KERK VRYSTAAT AAN DIE ALGEMENE SINODE 
VAN OKTOBER 2023: OOR ONS KERKVERBAND EN ARTIKEL 37.  (Addendum tot die Agenda, 
p.149-151)  
Die vergadering neem kennis van die beskrywingspunt. 
  
21.2 AANVULLENDE VERSLAG VAN TAAKSPAN VIR LEER EN AKTUELE SAKE (ATLAS) 
(UITDEELSTUK, BYLAAG B)  
Die verslag staan oor. ATLAS dien die vergadering met voorstelle op ’n latere stadium.  

NOMINASIES: ONDERVOORSITTER   
Botha, Johan (Hoëveld)   
De Ridder, Andriëtte (Wes-Kaapland)   
Dercksen, Elmarie (Wes-Kaapland)   
Du Plessis, Grant (Goudland)   
Keyser, Koos (Namibië)   
Kriek, Jak (Wes-Kaapland)   
Marais, Nadia (Wes-Kaapland)   
McKenzie, Kenneth (Namibië)    
Nel, Marius (Wes-Kaapland)   
Schoeman, Lizl-Louise (Noordelike Sinode)   
Swanepoel, Rudi (Hoëveld)   
Van den Munckhoff, Jana (Wes-Kaapland)   
Van der Westhuizen, Maartje (Oostelike Sinode)   
Van Wyk, Chris (Oos-Kaapland)   
Die Voorsitter gee die genomineerdes kans om te onttrek.   

  
21.3 TAFELBESPREKING  
Ds Pieter van der Walt lei ‘n tafelgesprek en stel die volgende twee vrae:  
1.Is daar gedagtes wat julle graag met ATLAS wil deel oor ‘n begaanbare weg?  
2. Watter implikasies bied dit vir die pad vorentoe?  
  

NOMINASIES: ONDERVOORSITTER (soos gewysig na onttrekking)  
Botha, Johan (Hoëveld)  
Dercksen, Elmarie (Wes-Kaapland)  
Du Plessis, Grant (Goudland)  
Keyser, Koos (Namibië)  
Marais, Nadia (Wes-Kaapland)  
McKenzie, Kenneth (Namibië)  
Swanepoel, Rudi (Hoëveld)  
Van den Munckhoff, Jana (Wes-Kaapland)  
Van der Westhuizen, Maartje (Oostelike Sinode)  
Van Wyk, Chris (Oos-Kaapland)  
Die Voorsitter versoek die vergadering om te stem vir ‘n ondervoorsitter van die vergadering  

 
21.4 DIE ROL EN AARD VAN BELYDENISSKRIFTE. (3.1 Agenda, punt 12, p.93-97)  
Ds. Heerden van Niekerk lewer die verslag. 
  
21.5 RESULTATE VAN PREDIKANTEPANEELOPNAME:  
HOE DINK NGK PREDIKANTE OOR DIE BELYDENISSKRIFTE? (3.1 Agenda, punt 12.2, p.97-99)  
Dr. Cobus van Wyngaard en dr. Lourens Bosman dra die verslag voor. 
  
21.6 INTERGODSDIENSTIGE VERHOUDINGS EN GESPREK (3.1 Agenda, punt 5, p.60-77)  
Prof. Louis Jonker lewer die verslag.  
  
21.7 TAFELGESPREKKE 

Die volgende vrae vir bespreking en terugvoer word aan die vergadering voorgehou:  
1. Wat vind jy nuttig en leersaam? En/of: is daar dinge wat hinder in die verslag?  
2. Van watter “beste praktyke” in gemeentes is jy bewus? Gee bietjie meer inligting daaroor,  

en deel kontakbesonderhede/skakels waar nog verder daaroor uitgevind kan word.   
3. As iemand vir jou sou vra om oor die uniekheid van die Christelike godsdiens te praat, wat sou jy sê?  
  
21.8 DIE VOORSITTER STEL ’N ORDE MOSIE: INKLUSIEWE TAALGEBRUIK  

Die vergadering, hetsy van voor af, sprekers vanaf die vloer, of om die tafels word versoek om 
inklusiewe taal te gebruik t.o.v. gender. Ons spreek die vergadering aan as broers en susters en 
verwys na hy, sy of hulle, tensy daar van ’n spesifieke persoon gepraat word.  
VOORSTELLER: CJ Thirion 
SEKONDANT A Slazus  

Die mosie word aanvaar. 

22. GOEDKEURING VAN DIE NOTULE (EERSTE SITTINGSDAG) 
Die notule van die eerste sittingsdag word aan die vergadering voorgelê.  
Die notule word met enkele redaksionele wysigings na goedgekeur.   
  

23. REËLINGS EN AFSLUITING. 
Dr. Gustav Claassen hanteer die aankondigings.  
Dr. Cobus van Wyngaard verduidelik aan die vergadering hoe SurveyMonkey werk.  
Loinette Wyer van die steunspan doen die tafelgebed  
Die vergadering verdaag vir aandete om 18:05  
 

SESSIE 6: MAANDAG, 16 OKTOBER 2023 OM 19:00 

 
Die voorsitter versoek die vergadering om te stem vir ‘n ondervoorsitter tussen die volgende twee 
genomineerde afgevaardigdes:  
Ds. Maartje van der Westhuizen (Oostelike Sinode)  
Dr. Chris van Wyk (Oos-Kaapland)  
  

24. ALGEMENE TAAKSPAN LEER EN AKTUELE SAKE (ATLAS) (3.1, p.58 
vervolg)  
24.1 OPDRAG OOR INTERGODSDIENSTIGE VERHOUDINGS: VORDERINGSVERSLAG (ATLAS 3.1, 
p.60-77) 
Die voorsitter bied geleentheid vir bespreking van ATLAS se bogenoemde verslag oor 
intergodsdienstige verhoudinge.  
  
24.1.1 Die voorsitter stel Voorstel 7 

VOORSTEL 7 (A 3.1, ATLAS, 5 INTERGODSDIENSTIGE VERHOUDINGE, p.60-77)  
Die Algemene Sinode versoek ATLAS om die Bybelse onderskeid tussen God en afgode, 
godsdiens en afgodsdiens in sy volgende verslag te verreken vir die kerk se gesprek met en oor 
sogenaamde ander godsdienste.  
Voorsteller: PJ Kriel  
Sekondant: Andries Smal  

Die voorstel word goedgekeur.  
Die voorsitter verwys verskeie voorstelle en die aanbevelings van ATLAS oor intergodsdienstige 
verhoudinge na die Tydelike Taakspan vir Leer en Aktuele Sake.  
  
24.2 OPDRAG OOR DIE HUWELIK EN SEKSUALITEIT: VORDERINGSVERSLAG (A 3.1, ATLAS 
Punt 7, p.81-89)  
Dr. Bernice Serfontein gee agtergrond tot die verslag. Tafelgesprekke vind plaas oor die volgende twee 
vrae:  
1. Wat is julle indrukke van die vorderingsverslag tot dusver?  
2. Watter insette vir die werkgroep verder?  
Prop. Marileen Steyn deel inligting vanuit navorsing onder lidmate oor hulle siening van die huwelik met 
die vergadering. (A 3.1, ATLAS Punt 7.4.6, p.87)  
  
24.2.1 Die voorsitter stel die aanbevelings van ATLAS.  

7.6. BESLUIT: DIE HUWELIK EN SEKSUALITEIT  
In die lig van ATLAS se vorderingsverslag oor die opdrag in verband met die huwelik en 
seksualiteit, besluit die Algemene Sinode van 2023 om: 
7.6.1. die opdrag aan ATLAS oor die huwelik en seksualiteit binne die raamwerk van hierdie 
vorderingsverslag voort te sit;  
7.6.2. ATLAS te versoek om die voortgaande navorsing volgens die deelnemende manier 
waarmee tydens die afgelope termyn ‘n begin gemaak is, te benader.  

  

Die voorsitter maak bekend dat ds. Maartje van der Westhuizen verkies is as ondervoorsitter van die 
vergadering. Die vergadering sing Lied 268 (Laat Heer u seën op haar daal) vir haar, waarna sy ‘n paar 
persoonlike woorde tot die vergadering rig. 

Die voorsitter herinner die vergadering daaraan dat die vergadering agter is op die geskeduleerde 
program.  
  

25. AANDWYDING. 
Die aandwyding word gelei deur dr. Tom Smith na aanleiding van Luk. 24:28-29 en ‘n responsoriese 
gebed. Die vergadering sing Lied 227, waarna dr. Tom Smith die pelgrimslied uit Ps. 130 lees.    
Die vergadering kry geleentheid vir stilgebed, waartydens nagedink word oor die teenwoordigheid van 
Christus vandag en dít waarvoor die vergadering dankbaar kan wees. Die vergadering sing Lied 563. 
Dr. Tom Smith lei die vergadering om mekaar te seën met die woorde van Num. 6:24-26.  

 

26. VERLOF: MAANDAG, 15 OKTOBER 2023   
NAAM EN VAN     SINODE    TYD AFWESIG   
Johannes P Kirchner   Noordelike Sinode   Sessie 2  
Deon Theron    Noordelike Sinode   Sessie 4  
Danie du Preez    Oostelike Sinode  Sessie 2-6  
Jaco Schoeman    Goudland Sinode  Sessie 5-6  
Julian Olivier    Oostelike Sinode  Hele sitting  
Jan Gouws    Hoëveld Sinode   Sessie 3  
Stephan Swart    Natalse Sinode   Sessie 6 vanaf 20:00  

 

7.3 DERDE SITTINGSDAG: DINSDAG, 17 OKTOBER 2023  

TEMA VAN DIE DAG: “Laat ons u hand sien, Here” 

  

SESSIE 7: DINSDAG, 17 OKTOBER 2023 OM 08:30  
  

27. OGGENDWYDING  
Liturg: Ds. Lizl-Louise Schoeman  
Skriflesing: Eks. 33:13  
 
Die vergadering sing die volgende liedere: Lied 509, Heart of worship, Lied 209, Psalm 48 en FLAM 21. 
Tafelkerse word aangesteek as herinnering aan die lig en teenwoordigheid van Christus. Na ’n moment 
vir stilte en persoonlike gebed word Lied 511 gesing. Ds. Lizl-Louise Schoeman lees Eks. 33:13 en lei 
’n kort refleksie oor die teks. Tafelgesprekke vind plaas met die volgende vraag as tema: Hoe sou die 
huiwering in die teks die taal wat ons in die kerk praat en waarmee ons besluite neem, beïnvloed? Die 
liturg lei die vergadering in ’n litanie, waarna Lied 200 gesing word. Die oggendwyding word afgesluit 
met ’n seëngebed.   

  
28. REËLINGS  
Ds. Jan Lubbe verwelkom almal vir die dag se sessie. Enkele reëlings deurgegee.  
1. Meer tyd sal gegee word vir tafelgesprekke 
2. Slegs een vraag vir tafelgesprekke sal verskaf word. 
3. Die voorsitter gee die versekering dat daar geleentheid geskep sal word vir oop gesprekke en 
agendapunte, maar versoek dat die vergadering nie onnodig tyd verspeel nie.  
  

29. "HOE LYK DIE KONTEKS WAARIN ONS ONTMOET EN HEEN GELEI WORD?"  
Dr. Gustav Claasen verwelkom mnr. Roland Henwood wat die vergadering toespreek oor die snel 
veranderende omgewing waarin ons leef, wat globaal op sowel politiese as sosio-ekonomiese terreine 
geweldige impak het.  
 
Die volgende twee vrae word gestel vir gesprekke aan tafel: 
1. Wat kan ons doen om nie gevangenes van die verlede te bly nie en ‘n toekomsvisie te ontwikkel?  
2. Wat is die kritiese uitdagings om verandering in ons politieke konteks teweeg te bring?  

30. SURVEY MONKEY  
Dr. Pieter van der Walt verduidelik dat die opnames en terugvoer van groot hulp is in die besinning vir 
die pad vorentoe, asook vir die taakspanne om mee te werk. ŉ Vraelys is aan die afgevaardigdes 
uitgestuur en die uitslag word afgewag.  
  
Die vergadering verdaag vir oggendtee. 
 

SESSIE 8: DINSDAG, 17 OKTOBER 2023 OM 11:05 

 
Die vergadering sing die volgende liedere: Lied 464, FLAM 70 en FLAM 24.   
Die voorsitter, ds. Jan Lubbe gee ordereëlings deur om die integriteit van die vergadering te handhaaf.   
  

31. VERSLAG VAN PUBLIEKE GETUIENIS (Agenda, 3.5, punt 2, p.161)  
Dr. Gustav Claasen lewer die verslag. Die vergadering neem kennis van die verslag.   
Dr. Gustav Claasen lei tafelgesprekke in aan die hand van die volgende vrae:  
1. Oor watter sake behoort die kerk nou in die huidige konteks van ons land(e) publieke getuienis te lewer?  
2. Op watter wyse kan die Algemene Sinode gemeentes en samestellende sinodes help om publieke 
getuienis te lewer?  
  

32. VERSLAG RASSISME, VERSOENING EN GEREGTIGHEID. (Agenda, 5.1, p.288-
295) 
Dr. Louis van der Riet lewer kommentaar die verslag.   
Ds. Rudi Swanepoel lei ‘n tafelgesprek in aan die hand van die volgende vraag: As NG Kerk lidmate, 
hoe gee ons gehoor aan God se uitnodiging tot anti-rassisme, versoening, geregtigheid en die genesing 
van ons lande?  
Ds. Anandie Greyling lewer verdere kommentaar oor die verslag.   

 

32.1 DR LOUIS VAN DER RIET STEL AANBEVELINGS 5.1-5.5. 

5. BESLUITE: 
Die Algemene Sinode:  
5.1 oordeel dat die werk van rassisme, versoening, en geregtigheid ‘n kern prioriteit van die 
Algemene Sinode bly, en dat werksaamhede in hierdie verband voortgesit word deur die 
Taakspan Rassisme, Versoening, en Geregtigheid;  
5.2 moedig streeksinodes aan om Sinodale Verteenwoordigers aan te wys; 

5.3 gee opdrag aan die Taakspan Navorsing om voort te gaan met navorsing oor rassisme, 
versoening, en geregtigheid wat die 2030-scenariobeplanning van die Algemene Sinode sal 
dien; 
5.4 beveel aan dat materiaal vir die mobilisering van bemagtigende leiers verder ontwikkel sal 
word saam met die In Pas-werkgroep; 
5.5 ondersteun die verdere ontwikkeling van die Versoen Leergemeenskap as ‘n 
gesinkroniseerde, ekumeniese netwerk wat die bestaande strukture van die Algemene Sinode 
en streeksinodes sal benut.   

  
32.2 DIE VOORSITTER STEL VOORSTEL 14. 

Die taakspan doen ’n vergelykende studie tussen ons gereformeerde erfenis se hantering van 
rasseverhoudinge en identiteit teenoor kritiese rasse teorie se hantering hiervan. Kyk byvoor-
beeld na BB Keet se boek “Waarheen Suid-Afrika,” en andere. Die taakspan lê die studie aan 
die volgende Algemene Sinode voor om te besluit tussen hierdie twee inslae.  
Voorsteller: Dubois du Toit 
Sekondant: IJ van Zyl  

Die voorstel word goedgekeur.  
  

33. TERUGVOER VAN ATR VAN HANTERING VAN GRAVAMINA (UITDEELSTUK, 
BYLAAG C) 
 Dr. Dewyk Ungerer gee terugvoer oor die hantering van gravamina.  

33.1 DR. DEWYK UNGERER STEL MOSIE 2.   

1. Beskrywingspunte, gravamina en verslae wat verband hou met dieselfde onderwerp, word 
gelys onder die spesifieke tema/onderwerp.  
2. Beskrywingspunte, gravamina en verslae word een-een aan die orde gestel – beginnende by 
die beskrywingspunte.  
3. ’n Verteenwoordiger van die sinode deur wie die beskrywingspunt ingestuur is, kry ’n 
geleentheid om die beskrywingspunt toe te lig, sonder dat daar besluitneming is.  
4. Nadat die beskrywingspunt gedien het, kom die gravamina een vir een aan orde, soos vervat 
in die addendum agenda, sonder dat daar besluitneming is.  
5. Daarna kry die taakspan na wie die betrokke beskrywingspunte verwys is, geleentheid om die 
taakspan se verslag oor al hierdie beskrywingspunte toe te lig.  
6. Daarna volg daar ’n bespreking deur die vergadering.  
7. Hierna kry die taakspan en die oorspronklike inleiers geleentheid vir repliek.  
8. Na die bespreking word die aanbeveling (indien enige) van elke verslag, beskrywingspunt en 
gravamen aan die orde gestel vir besluitneming.  

 
33.2 DR. DEWYK UNGERER STEL DIE AANBEVELINGS VAN MOSIE 2. 

Aanbeveling:  
Die vergadering keur die aanbeveling van die TTR vir die hantering van beskrywingspunte en 
gravamina goed. Voorsteller: Tydelike Taakspan Regte.  

 

33.3 VERSOEK EN VERGUNNING.  
1. Dr. Bennie Marais lig die vergadering in dat daar ‘n bladsy kort in hul gravamen (Addendum, G9, 
Charl Cilliers Kerkraad, p.298-303). Die voorsitter maak ’n vergunning aan die opstellers van die 
gravamen om die ontbrekende deel van hulle dokument as ‘n uitdeelstuk beskikbaar te stel.   
2. Ds. Dewald Davel pleit vir duidelike beplanning in die volgorde waarin die voorstelle aan die 
vergadering voorgehou sal word, ten einde te verhoed dat voorstelle irrelevant kan word.  
3. Dr. Bennie Marais versoek dat die vergadering gesuiwer word en dat geïmpliseerde persone ook 
verskoon sal word.   

  

33.4 DIE VOORSITTER STEL DIE VOORSTEL 13.   
Die Algemene Sinode besluit dat slegs afgevaardigdes en sprekers wat gereël is, spreekbeurte 
kry tydens die vergadering.   
Voorsteller: JPT Koen                                                                                              
Sekondant: P Kruger  

Voorstel 13 word goedgekeur. 
   

34. REËLINGS EN MIDDAGETE. 
Die voorsitter tref die volgende reëlings in voorbereiding tot latere debatte:  
34.1. Slegs skriftelike voorstelle sal hanteer word.  
34.2. Geen vorm van applous op enige standpunte sal toegelaat word nie.  
34.3. Geen verteenwoordigers van die media mag by die bespreking van gravamina en beskrywings-
punte teenwoordig wees nie.  
34.4. Geen inligting ter vergadering mag op enige vorm van sosiale media gedeel word nie.  
34.5. Bogenoemde reëlings sal vrymoedige deelname aan die debatte bevorder. 
34.6. Dr. Gustav Claassen hanteer die afkondigings en gee die volgende ordereëlings rakende sekundi 
deur: Alle sekundi moet seker maak dat die teenwoordigheidsregister op datum is.  
34.7. Ds. Adri Potgieter lei die tafelgebed.  
  
Die vergadering verdaag vir middagete om 13:07.  

 

SESSIE 9: DINSDAG, 17 OKTOBER 2023 OM 14:00. 
  

35. MIDDAGWYDING 
Sessie 9 neem ’n aanvang met die sing van Lied 286 en Lied 284. 
Ds. Wynand Fourie lei die middagwyding met ‘n oomblik van stilgebed, waarna hy die vergadering lei 
in ‘n responsoriese gebed. Hy verwys na Miga 6:6-8 en gee geleentheid vir tafelgesprekke na aanleiding 
van die vraag: “Hoe help hierdie simbool uit die Eksodusverhaal my om te sien wie God vir my/ons is 

87



 

óf oor die dag se tema óf oor waar ek/ons nou is óf oor wat ek/ons nou beleef?” Ds. Wynand Fourie 
lees uit Miga 6:6-8, waarna die vergadering die Sinodelied (Sal U saam met ons gaan?) sing. 
  
Die voorsitter beklemtoon enkele sake: 
1. Die vergadering is saamgestel uit alle afgevaardigdes (soos per geloofsbrief) en dat slegs 
afgevaardigdes spreekbeurte het en stemgeregtig is.  
2. Die vergadering word weer daarop gewys dat kommunikasie na buite tydens hierdie sessie nie mag 
plaasvind nie.  
  

36.AANVULLENDE VERSLAG VAN DIE TAAKSPAN VIR LEER EN AKTUELE 
SAKE (VERVOLG) (UITDEELSTUK, BYLAAG B) 

Ds. Heerden van Niekerk hanteer die aanvullende verslag van die Taakspan vir Leer en Aktuele sake.  
  
36.1 AMENDEMENT 7 OP ATLAS SE AANBEVELING T.A.V. NG KERK VRYSTAAT SE 
BESKRYWINGSPUNT OOR HAAR BELYDENIS AANGAANDE DIE HEILIGE SKRIF (P.149-151 VAN 
DIE ADDENDUM TOT DIE AGENDA) WORD GESTEL. 

Die Algemene Sinode aanvaar die beskrywingspunt (punte 1, 2 en 3) en die NG Kerk Vrystaat se 
belydenis aangaande die Skrif teen die agtergrond van ons gedeelde Godsbegrip soos uitgedruk 
in Artikel 1 van die Nederlandse Geloofsbelydenis, nl. "Ons glo almal met die hart en bely met 
die mond dat daar 'n enige en enkelvoudige geestelike Wese is wat ons God noem. Hy is ewig, 
onbegryplik, onsienlik, onveranderlik, oneindig, almagtig, volkome wys, regverdig en die 
alleroorvloedigste fontein van alles wat goed is."  
  
Saam met die NG Kerk Vrystaat bely ons ook (NGB Artikel 2) dat God homself in die algemeen 
bekendmaak in die Skepping en onderhouding van alle dinge, en in die besonder in sy Heilige 
en Goddelike Woord, die Bybel. Daarin word die wil van God volkome bevat en word alles wat 
die mens vir sy en haar saligheid moet glo, voldoende geleer. Daarom aanvaar ons dit ook as 
heilig, volmaak, onfeilbaar en vir ons gesagvol / as bron van gesag.  
  
So lees ons ook die geskrewe Woord van God in verbondenheid aan Christus, die Woord wat 
mens geword het en lewe (Johannes1:1-14, NGB Artikel 10); en deur die Heilige Gees wat in ons 
hart getuig dat hierdie Woord in al die gestaltes daarvan inderdaad "van God is" (Johannes 
16:13-14, NGB Artikel 5).  
  
Daarom bevestig ons, saam met die NG Kerk Vrystaat, dat vanweë 'n verskeidenheid van 
eietydse kontekste waarin ons die Skrif lees en verskillende benaderings in die lees van die 
Skrif, maar ook vanweë ons gebroke menslikheid en beperkte insigte, daar van tyd tot tyd nie 
net één vertolking van 'n Skrifgedeelte na vore kom nie; dat dit dikwels verwarring onder 
gelowiges en in kerke meebring; en dat ons daarom geroep is om geduldig en met fyn 
onderskeiding van waarop dit werklik aankom, saam met mekaar na die lig van die Skrif en die 
boodskap van God daarin aan ons, Sy kerk, te soek.  
Voorsteller: Carel Boshoff  
Sekondant: Chris van Wyk  

Amendement 7 word goedgekeur.  
  

37. GENDERGEREGTIGHEID (3.1 ATLAS, PUNT 11, P.92)  
11.1.1. Besluit  
Die Algemene Sinode gee aan ATLAS die opdrag om voort te gaan met ‘n Werkgroep vir 
Gendergeregtigheid.  

 
37.1 GENDERGEREGTIGHEID (3.1 ATLAS, SELFDEGESLAGDEBAT, PUNT 11.2, PP.92,93)  
Dr. André Bartlett gee toeligting oor die prosesse met betrekking tot die selfdegeslagdebat in die NG 
Kerk. Prof. Cobus van Wyngaard gee inligting oor navorsing van die verslag en vertoon ’n video aan 
vergadering.  

37.2 AMENDEMENT 2 WORD GESTEL (3.1 ATLAS, GENDERGEREGTIGHEID, PUNT 11.2, 
PP.92,93). 

1. Die Algemene Sinode gee aan ATLAS die opdrag om voort te gaan met ’n Werkgroep vir 
Gendergeregtigheid.  
2. Die Algemene Sinode gee die ASM die opdrag om ’n genderkoördineerderstruktuur te vestig 
wat ’n koördinerende funksie het tussen gendertaakspanne en -werkgroepe van streeksinodes, 
ATLAS en ander plekke waar gendersake op die tafel is, bv. die ATP en ATR.  
Voorsteller: L Denton  
Sekondant: A Slazus  

Amendement 2 word goedgekeur.  
  
37.3 GENDERGEREGTIGHEID (3.1 ATLAS, SELFDEGESLAGDEBAT, PUNT 11.2, PP.92,93)  

11.2.4. Besluit:  
Die AS versoek ATLAS om die werksaamhede van die werkgroep vir gendergeregtigheid oor 
herstellende prosesse met betrekking tot die debat oor selfdegeslagverhoudinge voort te sit.   

 

38. OPDRAG OOR ABORSIE: VORDERINGSVERSLAG (3.1 ATLAS, PUNT 6, 
P.77-81). 
Dr. Pieter van der Walt gee oorsig oor die vorderingsverslag 

  
38.1 DIE AANBEVELING BY PUNT 6.7 (A 3.1, P.81) WORD GESTEL:  

6.7 BESLUIT: OPDRAG OOR ABORSIE (punt 6.7, p.81)  
In die lig van ATLAS se vorderingsverslag oor die opdrag in verband met aborsie en die 
bekendstelling van die proses waarvolgens ‘n bundel vir gesprekvoering oor aborsie ontwikkel 
word, versoek die Algemene Sinode van 2023 vir ATLAS om  
6.7.1. die proses voort te sit, ten einde die bundel by die Algemene Sinode van 2027 vir sinodes 
beskikbaar te maak;  
6.7.2. die bundel volgens die deelnemende werkswyse waarmee tydens die afgelope termyn ‘n 
begin gemaak is, te ontwikkel;  
6.7.3. die sterk klem in die terugvoering dat die bundel plaaslike pastorale kontekste sal dien, 
deeglik in die ontwikkeling te verreken.  

Die aanbeveling word goedgekeur.   
 
38.2 MOSIE 8 (OPDRAG OOR ABORSIE: VORDERINGSVERSLAG, 3.1 ATLAS, AANBEVELING 
6.7, P.81). 

Ek versoek dat my naam, CJ (Neels) de Jager opgeneem word in die minderheid dat ek teen 
Aanbeveling 6.7 gestem het.  
Voorsteller: CJ de Jager 

 Die vergadering neem kennis van die mosie.  
 
38.3 VOORSTEL 5 BY DIE VERSLAG VAN DIE ASM (BURGERLIKE VERBINTENISSE, PUNT 4.8, 
P.44) WORD GESTEL. 

1. Die Algemene Sinode herbevestig die besluit rondom selfdegeslagverhoudings wat in 2019 
geneem is, beide in die standpunt/beginsel dat mense van alle seksuele oriëntasies dieselfde 
lidmaatskapstatus het, asook in die prosesse om die belangrike gesprek verder te neem en 
gesprek daaroor te voer.  
2. Die Algemene Sinode bevestig weer die opdrag van 2019 aan ATLAS om ’n formulier, nie net 
beginsels nie, vir selfdegeslagverbintenisse te ontwikkel vir voorlegging aan die ASM en vir 
besluitneming en uitvoering. Gay lidmate moet in die ontwikkeling van ’n formulier betrek word.  
Voorsteller: LC Jonker  
Sekondant: DJ Goosen  

Voorstel 5 staan oor.  
 
38.4 ORDEMOSIE 5 BY DIE VERSLAG VAN DIE ASM (BURGERLIKE VERBINTENISSE, PUNT 4.8, 
P.44) WORD GESTEL.  

Ons as Goudland Sinode is daarvan oortuig dat hierdie ’n kontensieuse en moontlik potensieel 
verdelende saak is. Daarom versoek ons die vergadering dat die verteenwoordigers van 

samestellende sinodes afsonderlik konsulteer ter vergadering met terugvoer aan die 
vergadering.  
Voorsteller: MJG du Plessis  
Sekondant: P van der Merwe  

Ordemosie 5 staan oor.  
  

39. VERSLAG VAN DIE TAAKSPAN GRAVAMINA AAN DIE ALGEMENE SINODE- 
15-20 OKT. 2023 (UITDEELSTUK, BYLAAG C)  
39.1 Dr. Dewald Davel wys die vergadering op enkele korreksies in die uitgedeelde verslag van die 
Taakspan Gravamina:  
1. Op p.1 by punt 1 word aangedui dat daar ‘n aanbeveling van die taakspan is.  Dit is foutief en is net 
vir kennisname.  
2. By p.1 by punt 2 word die gravamina met betrekking tot selfdegeslagverbintenisse se nommer gelys, 
maar nommer 6 moet net vervang word met 7.  
  
39.2 Dr. Dewald Davel wys die vergadering op enkele implikasies van die proses, indien die vergadering 
sekere van die gravamina se aanbevelings sou goedkeur. Dit sou impliseer dat ander aanbevelings (in 
die gravamina, verslae en voorstelle) onmiddellik sou verval. In die lig daarvan word die versoek gestel 
dat alle beskrywingspunte en gravamina eers op ‘n punt van inligting aan die vergadering gestel word.  
  
39.3 Die voorsitter hanteer al die beskrywingspunte wat verband hou met die gesprek oor selfdegeslag-
verbintenisse en word kortliks toegelig. Tydens die toeligting van Beskrywingspunt B6 tree ds. Maartje 
van der Westhuizen as voorsitter op van die vergadering, terwyl ds. Jan Lubbe die toeligting gee.  
1. Beskrywingspunt (B1, p.129) van NG Kerk Dalunie – br. Gert van Rensburg.  
2. Beskrywingspunt (B6, p.152-154) van die NG Kerk Vrystaat – ds. Jan Lubbe.  
3. Beskrywingspunt (B11, p.165) van die Ring van Fauresmith – ds. Natasja du Plessis.  
4. Beskrywingspunte (B15 en ander, p.191-205) van die NG Kerk in Namibië – ds. De Wet Strauss.  
  
39.4 Dr. Dewald Davel gee terugvoer oor die proses van hantering van die gravamina wat verband hou 
met die gesprek oor selfdegeslagverbintenisse. Die voorsitter hanteer al die gravamina wat verband 
hou met die gesprek oor selfdgeslagverbintenisse:  
1. Gravamen 1 – p.216 van Danzfuss & Janse van Rensburg  
2. Gravamen 3 – p.238 van Louis Trichardt  
3. Gravamen 4 – p.245 van Evander  
4. Gravamen 5 – p.248 van NG Kerk Dutoitspan  
5. Gravamen 7 – p.246 van Kerkraad van Albertyn  
6. Gravamen 9 – p.298 van Kerkraad van Charl Cilliers (Frans Kok & Bennie Marais)  
7. Gravamen 10 – p.304 van Kerkraad van Burgersdorp  
8. Gravamen 11 – p.306 van die Kerkraad van Hoopstad  
9. Gravamen 12 – p.310 van Alf Olivier  
10. Gravamen 13 – p.315 van G Oberholzer  
11. Gravamen 14 – p.319 van J Roeleveld  
12. Gravamen 15 – p.322 van P Roeleveld  
13. Gravamen 16 – p.325 van NG Moreletapark  
14. Gravamen 17 – p.329 van die Kerkraad van Whitfield  
15. Gravamen 19 – p.341 van die Kerkraad van Westonaria  
16. Gravamen 20 – p.343 van die Kerkraad van Port Shepstone  
17. Gravamen 22 – p.348 van P Meiring & P Meiring  
18. Gravamen 23 – p.350 van JH Ernst  
  
Die vergadering verdaag vir tee en koffie. 
 

SESSIE 10: DINSDAG, 17 OKTOBER 2023 OM 16:30. 
  

40. GRAVAMINA EN BESKRYWINGSPUNTE OOR DIE 2019-BESLUIT  
Ds. Dewald Davel sit die verslag van die Taakspan Gravamina aan die sinode voort. Gravamen 23 
(Addendum tot die Agenda, p.350-394) is na die TTR verwys.  

40.1 BESKRYWINGS WAT NIE IN ADDENDUM TOT DIE AGENDA VERSKYN NIE. 
Die voorsitter gee kans vir toeligting van twee beskrywingspunte nl. die van NG Kestell (Uitdeelstuk) en 
NG Sasolburg-Suid (Uitdeelstuk). Hierdie twee beskrywingspunte het uit die Addendum tot die Agenda 
geval met die druk. Die vergadering neem kennis van hierdie beskrywingspunte.  
 
40.2 HANTERING VAN GRAVAMEN 23. 
Die Aktuarius en ds. Nelis Janse van Rensburg lig Gravamen 23 toe. Dit word duidelik gestel dat die 
kerkregtelike prosesse reeds gevolg is en derhalwe word Gravamen 23 afgekeur.  
  

41. AANVULLENDE VERSLAG ATLAS (UITDEELSTUK, BYLAAG B)  
41.1 BESKRYWINGSPUNT B6 (ADDENDUM TOT DIE AGENDA, P.152-154) 

Besluit: (ATLAS Aanvullende verslag, Uitdeelstuk, Bylaag B, punt 1.3, pp.1,2)  
1.3.1 Die Algemene Sinode neem kennis van die besluit oor “seksualiteit, huwelik en selfde-
geslagverbintenisse” wat die NG Kerk Vrystaat tydens die buitengewone sinodesitting in 
Bloemfontein op 18 April 2023 geneem het.   
1.3.2 Die Algemene Sinode herbevestig die volgende konsensus van die 2007 sinode:  
“Alhoewel daar ook verskil van mening oor die huwelik bestaan, is daar ten minste konsensus 
daaroor dat die huwelik tussen ‘n man en ‘n vrou ‘n belangrike instelling van God is” (Agenda 
AS 2007, p.142).   
1.3.3 Die Algemene Sinode wys daarop dat in alle tussenmenslike relasies die waardes van liefde 
en trou, wedersydse respek en onderlinge versorging uitdrukking moet vind.   
1.3.4 Die Algemene Sinode herbevestig dat alle vorme van losbandigheid en promiskuïteit 
afgekeur word.   
1.3.5 Die Algemene Sinode verwys hierdie beskrywingspunt na ATLAS se werkgroep oor die 
huwelik en seksualiteit, om te ondersoek of ‘n duideliker en bondiger formulering van die 2019-
besluit gemaak sou kon word (die tweede opsie wat teen die einde van die beskrywingspunt op 
p.154 gebied word).   
1.3.6 In die lig van ‘n verbintenis tot ‘n geduldige en gespreksmatige benadering, ‘n versigtigheid 
om die sinode in ‘n besluitnemingsdrukgang te plaas, en in die gees van die Sinode van die 
Vrystaat se verduideliking van ons omgang met die Skrif as ‘n “begaanbare weg”, versoek die 
Algemene Sinode alle belanghebbendes om op alle vlakke van kerkwees in gesprek met mekaar 
te bly en in die proses te soek na die grootste moontlike konsensus  
1.3.7 Die Algemene Sinode spreek waardering uit vir die versoek in punt 5 van die Vrystaat 
Sinode se beskrywingspunt dat die aangeleentheid nie bloot as ‘n etiese of kerkregtelike 
aangeleentheid hanteer word nie, maar in die eerste instansie pastoraal in gemeentes waar ons 
mekaar as medegelowiges liefhet, bemoedig en God se wil saam dien.  

 
41.2 BESKRYWINGSPUNT B7 (ADDENDUM TOT DIE AGENDA, P.155-156) 
ATLAS se aanbeveling staan oor. 
 
41.3 BESKRYWINGSPUNT B15 (ADDENDUM TOT DIE AGENDA, P.191-213) 

1.5 Beskrywingspunt van die NG Kerk in Namibië: Getuienis oor selfdegeslag seksuele 

verhoudings (Addendum tot die Agenda, p.200-202)   
Besluit: (ATLAS Aanvullende verslag, Uitdeelstuk, Bylaag B, punt 1.5, p.2) 
1.5.1 Die Algemene Sinode neem kennis van die beskrywingspunt van die NG Kerk in Namibië: 
Getuienis oor selfdegeslag-seksuele verhoudings.   
1.5.2 Die Algemene Sinode wys daarop dat die beskrywingspunt die standpunt van ‘n bepaalde 
kant in die voortgaande gesprek uitdruk (‘n standpunt waarvoor die 2019-besluit wel ruimte 
maak).   
1.5.3 Die Algemene Sinode besluit om, in lyn met die aanbeveling wat die Sinode van Namibië in 
hierdie beskrywingspunt stel, die beskrywingspunt na die ATLAS-werkgroep vir huwelik en 
seksualiteit deur te gee.   

   

42. TAFELGESPREKKE: SVG-besluit 2019 
Konsensus is bereik om oor te gaan na tafelgesprekke en nie voort te gaan met ATLAS se aanvullende 
verslag nie. Tafelgesprekke fokus op die volgende vraag: Wat maak ons as Algemene Sinode 2023 met 
die SGV-besluit van die Algemene Sinode 2019. Skriftelike en/of elektroniese terugvoer word aan die 
Taakspan Navorsing gegee.  

43. VOORSTELLE GESTEL DEUR DIE VOORSITTER:  
43.1 VOORSTEL 15 WORD GESTEL. 

Voorstel 15  
Die Algemene Sinode besluit om indieners van gelykluidende aanbevelings in 
beskrywingspunte/ gravamina te versoek om saam met die tydelike ATLAS te vergader en te 
poog om die Algemene Sinode met gesinchroniseerde aanbevelings te bedien t.w.v. goeie orde 
en makliker besluitneming.     
Voorsteller: SJL Marais, 
Sekondant: CB Klopper  

 
43.2 VOORSTEL 17 WORD GESTEL. 

Voorstel 17  
Die sinode versoek die Moderatuur (Dagbestuur) om in oorleg met die tien voorsitters van die 
samestellende sinodes ‘n ad hoc taakspan aan te wys om al die aanbevelings van die taakspan, 
die beskrywingspunte en gravamina te kompileer en te orden ten einde voor die sinode te bring 
vir besluitneming.   
Voorsteller: B Celliers 
Sekondant: PA Swanepoel   

 

Geen besluit word rakende voorstelle 15 en 17 geneem nie. Voorstellers word versoek om die 
vergadering met ‘n gekonsolideerde voorstel te dien. 
  
Die vergadering verdaag vir aandete. 
 

SESSIE 11: DINSDAG, 17 OKTOBER 2023 OM 19:30 

 

Die voorsitter hervat die vergadering en herinner die sinode dat die vergadering tydens hierdie gesprek 
nog geslote is. Die voorsitter stel die vloer oop vir gesprek oor selfdegeslagverhoudinge.  
 
Die voorsitter stel die gekonsolideerde voorstel: 

VOORSTEL 21 (Vervang Voorstel 15 & 17)  
Die sinode versoek TTLAS om saam met die voorsitters van die tien sinodes al die aanbevelings 
van die taakspan, die beskrywingspunte, gravamina en nuwe voorstelle en mosies te bedien 
met ’n sinvolle en ordelike wyse van besluitneming tydens hierdie vergadering.  
VOORSTELLER: B Celliers  
SEKONDANT: SJL Marais  

Die voorstel word goedgekeur  
Die Tydelike Taakspan Regte is ook deel van die proses.  
 
Die vergadering verdaag vir 10 minute.  
 

44. VERSLAG: MISSIONALE ROEPING (A 3.6 P.209)  
Dr. Marinda van Niekerk (voorsitter Taakspan Missionale Roeping) lewer die verslag. P 
 
44.1 IN PAS-WERKGROEP (A 8 P.215–218) 
Dr. Tom Smith lewer die verslag.  
 
Die voorsitter stel die aanbevelings.  

8.2 AANBEVELING (p.218)  
8.2.1 Die werkgroep vir In Pas word vir die volgende termyn verleng as een van die permanente 
werkgroepe van die Taakspan Missionale Roeping.  
8.2.2 Elke sinode vorm ‘n werksgroep wat skakel met die In Pas span vir die ontwikkeling van 
oefengemeenskappe  

Aanbeveling word goedgekeur.  

44.2 DEMOGRAFIESE VERSKYNSELS (A 9.1 P.219) 
Prof. Nelus Niemandt en Prof. Cobus van Wyngaardt lewer die verslag. 
Prof. Cobus van Wyngaardt lei ‘n tafelgesprek aan die hand van die volgende stelling:  
Deel voorbeelde van gemeentes in jou ring of sinode wat hulle roeping kon herontdek waarin die 
omgewing verander het.  
 
44.3 NUWE GELOOFSGEMEENSKAPPE (A 9 P.218-222) 
Dr. Tom Smith lewer die verslag  
 
Die voorsitter stel die aanbevelings.  

9.2 AANBEVELINGS (P.222) 
9.2.1 Die AS keur die riglyne goed. 
9.2.2 Die ASM word versoek om ’n werkgroep aan te wys vir die bevordering van die ontwikkeling 
van nuwe geloofsgemeenskappe binne die raam van die riglyne. 

Aanbevelings word goedgekeur.  
 
Die riglyne by 9.2.1 is tans by die ATR vir advies en sal aan die ASM voorgelê word.  
 
44.4 WERKGROEP EVANGELISASIE (A 10 P.223–228) 
Dr. Leon Westhof lewer die verslag.  
 
Die voorsitter stel die aanbevelings.  

10.3 AANBEVELINGS: (P.228)  
10.3.1 Die AS keur die verslag goed as teologiese raamwerk vir evangelisasie binne  ‘n 
missionale konteks. 
10.3.2 Die AS word versoek om opdrag te gee aan die Taakspan Missionale Roeping en 
Werkgroep vir Evangelisasie vir verdere beplanning, ontwikkeling van materiaal en die 
aanbieding van die nodige werkswinkels en toerustingsmateriaal met die oog op praktyk-
skoling en begeleiding van gemeentes. 
10.3.3 Die taakspan Missionale Roeping word versoek om aandag te gee aan die integrasie van 
evangelisasie met ander missionale werksaamhede, veral diakonaat en die aanspreek van 
sosiale geregtigheid.  
10.3.4 Die Algemene Kuratorium word versoek om wyses te ondersoek hoe die materiaal van 
hierdie verslag in die teologiese opleiding geïntegreer kan word. 
10.3.5 Die Algemene Sinode versoek deelnemende sinodes om te oorweeg om werkgroepe vir 
evangelisasie in die lewe te roep. 

Die aanbevelings word goedgekeur.  
 
44.5 DIE PAD VORENTOE (A 13 P.229–230) 
 
Die voorsitter stel die aanbevelings  

13.1 Die Algemene Sinode versoek die ASM om (p 230): 
13.1.1 'n Taakspan vir Missionale Roeping aan te wys. 
13.1.2 Opdragte aan die taakspan te formuleer aan die hand van aanbevelings in die verslag en 
werkgroepe daarvoor te bemagtig. 
13.1.3 Die taakspan te betrek by ander toepaslike prioriteite wat tydens die sinodesitting na vore 
mag kom. 
13.1.4 Prosesse in plek te stel dat die werksaamhede van die taakspanne van die ASM belyn bly 
met die missionale roeping van die NG Kerk (Kerkorde Artikel 2). 

Die aanbevelings word goedgekeur. 
 

45. DAGAFSLUITING 

45.1 TERUGVOER 
Taakspan Navorsing kry geleentheid om die eerste terugvoer oor die Survey Monkey-meningsopname 
oor die 2019-besluit aan die vergadering voor te hou. Dit word op die elektroniese skerms vertoon en 
deur die vergadering gelees en van kennisgeneem.  

45.2 AANDWYDING 
Die aandwyding word gelei deur ds. Sanré Benade van Goudland Sinode. 
Tafelleiers kry weer geleentheid om ’n kers aan te steek en ds. Benade herinner aan die betekenis van 
die Lig, met verwysing na Joh. 1:5-6, en die verband van Woord en Gees. 
Die vergadering antwoord met ’n responsoriese gebed en die sing van Lied 526. 
Ds. Benade lees nog een van die Pelgrimsliedere, Ps. 126. 
Stilte word gegee vir gebed, waarna Lied 222 gesing word. 
Die vergadering sluit af met ’n seënbede. 
 
Die vergadering verdaag om 20:30. 
 
45.3 VERLOF     
NAAM EN VAN     SINODE    TYD AFWESIG   
Fraylene van Zyl   Goudland    16h00  
Julian Olivier    Oostelike Sinode  Hele sitting 
Joshua Katse Mojaki   Goudland   Hele sitting 
AR Dreyer    Noord-Kaapland  Hele sitting 
D de Bruin    Oostelike Sinode  Hele dag 
Estian Mentz    Noord-Kaapland  Hele dag 
Andrè Agenbag    Wes-Kaapland   09h00-13h00 
JA, Myburgh    Noordelike Sinode  11h00-14h00 
Justine Barwise    Noordelike Sinode  12h15-14h00  
Justine Barwise    Noordelike Sinode  16h10-20h30 
Danie Minnaar    Vrystaat Sinode   16h25-17h30 
MJN van der Merwe   Namibië   19h00-19h30 

 

7.4 VIERDE SITTINGSDAG: WOENSDAG, 18 OKTOBER 2023  

TEMA VAN DIE DAG: “Laat ons u kerk sien, Here”  
  

SESSIE 12: WOENSDAG, 18 OKTOBER 2023 OM 08:30. 
  

46. DAGWYDING  
Die vergadering sing die volgende liedere: Mooier as die mooiste mooi, 10 000 Reasons en FLAM 144. 
Ds. Rudi Swanepoel verwelkom die vergadering en gaste in Engels en lei die vergadering in ‘n 
responsoriese gebed. Die vergadering sing FLAM 6, 10 000 Reasons en O sing unto the Lord, waarna 
die kerse op die tafels aangesteek word as herinnering aan die lig en teenwoordigheid van Christus. 

 

Die liturg lees Eks. 33:16-17 uit die NIV-vertaling. Gesprekke vind plaas n.a.v. die vraag: “If you would 
say to anyone the word CHURCH, what do you think God wants people to hear?” Die vergadering sing 
O, sing unto the Lord, waarna ds. Rudi Swanepoel die vergadering seën met die woorde van Paulus in 
2 Korintiërs 13 uit die Message-vertaling. 
  
Die voorsitter verwelkom alle afgevaardigdes, besoekers en die media by die dag se sitting.  

 

Ds. Jan Lubbe versoek ds. Maartje van der Westhuizen (ondervoorsitter) om die gedurende die eerste 
sessie van die dag as voorsitter op te tree.  
  

47. TAAKSPAN MISSIONALE ROEPING (AGENDA 3.6, P.209-238)  
Ds. Maartje van der Westhuizen stel dr. Nioma Venter (voorsitter van die Taakspan Missionale 
Roeping) aan die woord, sy verduidelik hoe die taakspan se verslag aangebied gaan word.  
  
Dr. Marinda van Niekerk stel mnr. Boshoff Grobler (Disaster Relief Network) aan die vergadering 
bekend, waarna mnr. Grobler die vergadering inlig m.b.t. die aksies in ons land waar God besig is deur 
organisasies soos RESPOND (Churches Responding to Disaster) en HEAL OUR LAND. Ds. Maartje 
van der Westhuizen bedank mnr. Boshoff Grobler vir sy treffende aanbieding en verwelkom dr. Ronel 
Aylward (Uitvoerende Hoof, CMR Noord) in die vergadering.   

Dr. Lourens Bosman verskaf inligting vanuit ‘n ondersoek wat die NG Kerk gedurende die eerste week 
van die grendeltyd gedoen het en nooi gemeentes en sinodes uit om deel te raak van die National 
RESPOND Network.  
  
Die volgende aanbevelings word gestel:  
  
47.1 NASIONALE KERKLIKE RAMPREAKSIENETWERK (AGENDA 3.6, PUNT 12, P.229)  

12.4 BESLUIT: VOORSTEL VIR VERDERE ONTWIKKELING (AGENDA, 12.3, P.229) 
In die lig van die toenemende voorkoms van natuur- en humanitêre rampe, hulpbronskaarste, 
en die noodsaaklikheid van effektiewe koördinering, gee die Algemene Sinode opdrag dat ’n 
werkgroep van die Taakspan Missionale Roeping ’n nasionale kerklike rampreaksienetwerk, in 
samewerking met RESPOND, ontwikkel met die oog op die bemagtiging van leiers ten opsigte 
van die unieke rol van ’n pastoraal-geroepe Christelike kerk;  

• werk aan die daarstel van prosesse en protokol om ’n nasionale rampfonds te ontwikkel en 
te bestuur;  

• skep amptelike samewerkingsooreenkomste met eksterne vennote soos RESPOND.   
Naas hierdie nasionale inisiatiewe is dit ook noodsaaklik dat netwerke op sinodale en plaaslike 
vlak (in stede en dorpe) ontwikkel moet word, wat vinnig kan optree tydens rampe. Die Algemene 
Sinode versoek die sinodes om hiermee te help.   

 
‘n Video word vertoon wat die werksaamhede van die Kerklike Maatskaplike Diensteraad en die 
Taakspan Missionale Diakonaat weerspieël.  

 

47.2 NAVORSING EN KERKEIE DIAKONALE PUBLIKASIES (AGENDA 3.6, PUNT 8, P.235)  

 8.1 BESLUIT: (AGENDA, 8.1, P.235)  
8.1.1 Dat die Hugenote Kollege genader word as sameroeper om ‘n studiegroep vir die diakonaat 
verder te ontwikkel.   
8.1.2 Dat die Universiteit van Pretoria (Prof. Knoetze) leiding neem in die skryf van ‘n eietydse 
akademiese handleiding.   
8.1.3 Dat die taakspan met die Algemene Kuratorium in gesprek tree oor die opneem van die 
diakonaat in teologiese opleiding en in die ontwikkeling van die sestien kapasiteite vir 
bediening.  

 
Prof. Hannes Knoetze deel inligting met die vergadering oor Kerkeie Diakonale Publikasies soos na 
verwys op p.235 van die Agenda. Dr. Johan Botha hou die KMDR-verslag (punt 7.3, p.360-365) aan 
die vergadering voor en lig enkele sake uit.  
 
47.3 VOORTSETTING VAN WERKSAAMHEDE (AGENDA 3.6, PUNT 14, PP.237,238)  

14.1 BESLUIT: TAAKSPAN MISSIONALE DIAKONAAT (AGENDA 3.7, PUNT 14, P.238)  
14.1.1 Dat Missionale Diakonaat met sy werkgroepe onder die sambreel van Taakspan Roeping 
resorteer.  
14.1.2 Dat ’n aantal werkgroepe in die lewe geroep word om prioriteitsake vanuit die AS 2023 en 
ASM te dien.  
14.1.3 Dat ’n gesamentlike werkgroep tussen Missionale Diakonaat en die KMDR sal voortgaan 
om noue samewerking tussen kerk en organisasie te bevorder.  
14.1.4 Die taakspan identifiseer die volgende as belangrike fokusareas vir die volgende termyn, 
vir oorweging deur die ASM:  
14.1.4.1 Die ontwikkeling van netwerke vir ramprespons in samewerking met die organisasie 
RESPOND.  
14.1.4.2 Die heropneem van VKO as sistemiese intervensie in die bestryding van armoede en 
ongelykheid.  
14.1.4.3 Toegespitste kurrikulum ontwikkel word vir opleiding en bemagtiging (insluitend inter-
dissiplinêre opleiding tussen teologie en maatskaplike werk).   
14.1.4.4 Aktiewe betrokkenheid by ’n ekumeniese leergemeenskap oor die aard en inhoud van 
die dienswerk van die diaken (Kerkorde Artikel 17).   

  

48. TAFELGESPREKKE.  
Tafelgesprekke fokus op die volgende twee vrae:  
1. Hoe gemaak as staatsbefondsing onttrek word?   

Sal die kleinerwordende kerk en KMDR saam nuut kan dink?  
2. Hoe versterk ons verhoudings tussen kerk en KMDR-organisasies hiervoor?  
  
Na die tafelgesprekke verdaag die vergadering vir tee en koffie.  
  

SESSIE 13: WOENSDAG, 18 OKTOBER 2023 OM 11:15.  
 

49. AANBIDDING  
Die vergadering sing die volgende liedere: U's my God, My God is so groot, Sal U saam met ons gaan 
en O, sing unto the lord.   

 

50. "HOE LYK DIÉ KERK WAARVAN ONS DEEL MAG WEES?"  
Dr. Gustav Claassen stel Aartsbiskop Thabo Makgoba aan die vergadering voor, waarna die 
Aartsbiskop die vergadering toespreek via ‘n video-opname. Hy bevestig weereens dat die kerk ‘n 
belangrike rol te speel het as ons die beloofde land wil bereik. Hy doen ‘n beroep op wit Suid-Afrikaners 
om ons reg te gebruik om uit te praat teen onreg. Dr. Gustav Claassen spreek dank uit aan Aartsbiskop 
Makgoba vir sy bydrae aan die vergadering in sy afwesigheid.  
 
Dr. Claassen stel rev. Moss Ntlha aan die vergadering voor. Hy bedank die vergadering vir die 
Gereformeerde Kerk-tradisie vir hulle rol in die koms van die geloof na Suid-Afrika. Hy beklemtoon die 
rol van die kerk te midde van ’n gemeenskap wat verdeeld is tussen ryk en arm. Dr. Claassen spreek 
’n woord van dank namens die vergadering aan rev. Ntlha uit. 
    

51. GROETEBOODSKAPPE (AGENDA 8, P.390-404) 
51.1 EKUMENIESE GROETEBOODSKAPPE (AGENDA 8.1, P.390-404)    
Die vergadering neem kennis van die volgende groeteboodskappe wat skriftelik ontvang is:    
1. Roman Catholic Church   
2. Reformed Church in Japan   
3. Reformed Church in Hungary   
4. Nederduitsch Hervormde Kerk van Afrika   
5. Die Apostoliese Geloofsending van Suid-Afrika   
6. Gereformeerde Evangeliese Kerk van Australië   
7. Gereformeerde Kerke in Suid-Afrika   
8. Swaziland Reformed Church   
 
51.2 EKUMENIESE GASTE  
Dr. Gustav Claassen verwelkom die onderstaande ekumeniese gaste by die vergadering:  
1. Rev. Luka Ariko  RCEA   
2. Rev. Steven Bam  Calvyn Protestantse Kerk   
3. Biskop Jan de Groef  RCC (SACBC)   
4. Rev. Moss Ntlha  TEASA    
5. Rev. Balázs Ódor  RCH Hongarye   
6. Ds. Hannes van der Merwe NHKA  
7. Dr. Wouter van Wyk  NHKA 
8. Dr. Arnau van Wyngaard Swaziland Reformed Church   
9. Dr. Henri Weideman  AGS   
10. Rev. Heidi Peterson  UCCSA (Vice Chair CUC)  
11. Rev. Sikawu Makubalo Methodist Church (General Secretary CUC)  
12. Dr. Petrus Venter  GKSA  
13. Ds. Pieter Kurpershoek GKSA  
14. Ds. Janré van Jaarsveld GKSA  
15. Rev. Zandile Molo  SACC (Deputy General Secretary)  
16. Rev. Aksom Banda  RCZ   
 
51.3 VIDEO-BOODSKAPPE  
Video boodskappe van die volgende ekumeniese vennote word vertoon: 
1. Prof. Jerry Pillay, World Council of Churches 
2. Rev. Najla Kassab, World Communion of Reformed Churches 
3. Rev. Dr. Fidon Mboweki, All African Conference of Churches  

 52. VERSLAG OOR EKUMENE (AGENDA 3, PUNT 3.4, P.136-160)  
Dr. Gustav Claassen hanteer die verslag en moedig die vergadering aan om die verslag in geheel te lees. Die 
voorsitter nooi ekumeniese gaste en dosente om saam middagete te nuttig.  
 
Die vergadering verdaag vir middagete.  
  

SESSIE 14: WOENSDAG, 18 OKTOBER 2023 OM 14:00. 
 

53. MIDDAGWYDING 
Die vergadering sing Lied 471 en FLAM 10.  
Ds. Elmari Dercksen lei die middagwyding en versoek die vergadering om op te staan vir ‘n oomblik 
van stilte en gebed, ter nagedagtenis aan die naasbestaandes van ds. Liezl de Jager. As liturg lei ds. 
Elmari Dercksen die vergadering in ‘n responsoriese gebed. Tafelgesprekke in pare van twee word 
ingeklee aan die hand van die volgende vraag: Wat sê hierdie simbool van die pad deur die Rooisee 
uit die Eksodusverhaal vir my oor Wie God vir my/ons is, óf oor die dag se tema, óf oor waar ek/ons 
nou is, óf oor wat ek/ons nou beleef? Die liturg lees voor uit Miga 6:6-8 en die vergadering reageer met 
‘n responsoriese liturgie. Geleentheid word vir stilgebed gebied, waarna die vergadering die Sinodelied 
sing. 
  
Die voorsitter wys die vergadering daarop dat die simbole op die bord voor op die verhoog elke dag 
wissel. Die huidige simbool dui op ‘n weg wat besig is om gaandeweg oop te gaan. Die voorsitter wys 
verder daarop dat die rangskikking droë takke blare bygekry het wat daarop dui dat ons as vergadering 
saam op weg is.  
 
 Die voorsitter verwelkom die onderstaande akademici: 
1. Prof. Reggie Nel (Universiteit van Stellenbosch) en vermeld dat hy die vorige dag verjaar het.  
2. Prof. Kobus Schoeman (Universiteit van die Vrystaat) wat prof. Francois Tolmie verteenwoordig wat 
tans ongesteld is. 
3. Prof. Danie Veldsman (Universiteit van Pretoria). 
4. Dr. Yolande Steenkamp (verkose dekaan van Hugenote Kollege). 
  

54. TEOLOGIESE OPLEIDING EN VBO, HUGENOTE KOLLEGE, GRAVAMINA EN 
BESKRYWINGSPUNTE RAKENDE TEOLOGIESE OPLEIDING. (AGENDA 7, 
P.334-3890)   
Dr. Frederick Marais word aan die woord gestel.  
Die onderstaande verslae word aan die orde gestel:  

 

54.1 VERSLAG - HUGENOTE KOLLEGE 2023. (AGENDA 7, PUNT 7.1, P.335-355)  
Prof. Nelus Niemandt en dr. Yolande Steenkamp lewer die verslag. Aanbeveling 1 word gestel. 

1. BESLUIT: (Agenda 7, Punt 7.1, p.355)  
Die Algemene Sinode wys twee direkteure aan wat die Algemene Sinode op die Direksie van 
Hugenote Kollege verteenwoordig.  

Die aanbeveling word verwys na die ASM.  

  
54.2 VERSLAG - VBO (UITDEELSTUK: AANVULLENDE VERSLAG – VBO FORUM)   
Dr. Jana van den Munckhoff lewer die verslag.  
Die voorsitter stel Aanbeveling 3.   

3. AANBEVELING: (Uitdeelstuk: Aanvullende Verslag – VBO Forum. P.2)  
3.1 Die Algemene Sinode keur goed dat die VBO Forum deur die Algemene Taakspan VBO 
vervang word.   
3.2 Die Algemene Sinode keur goed dat ‘n gestandaardiseerde, geakkrediteerde, deurlopende 
VBO-program aan die hand van fases in die bediening (met ruimte vir eiesoortige behoeftes) 
ontwikkel word.  

Die vergadering neem kennis van Aanbeveling 3.1.  
Ingevolge Reglement 7.2 word die aanbeveling 3.1 na die ASM verwys.   
Aanbeveling 3.2 word goedgekeur.   

54.3 VERSLAG - TEOLOGIESE OPLEIDING (AGENDA 3, PUNT 3.3, P.108-135)  
Dr. Frederick Marais en ds. Hannes Windell lewer die verslag.   
Dr. Frederick Marais stel die volgende vrae vir besprekings rondom die tafels:   
1. Deel 2x2 met mekaar julle roepings- en opleidingsverhale.   
Die vergadering word versoek om, na afloop van die gesprekke waarna geluister is, die roepings- en 
opleidingsverhale via Survey Monkey te stuur.   
2. Bespreek die Raamwerk vir missionale kapasiteite, soos in die inligtingstuk, in ‘n tafelgesprek. 
Die vergadering word versoek om aanbevelings aan die Taakspan vir Kerklike Opleiding te maak deur 
gebruik te maak van die terugvoerblad wat uitgedeel is. 
  
54.4 DIE VOORSITTER STEL AANBEVELING 12.  

12.1 AANBEVELINGS: SCENARIO 2030 TEOLOGIESE OPLEIDING (AGENDA 3, PUNT 3.3, P.133-
134)  
Voorstel: Die AS neem kennis van die Scenario 2030 Teologiese Opleiding soos ontwikkel deur 
die AK en versoek die AK om met die onderskeie geakkrediteerde opleidingsinstellings hieroor 
in gesprek te tree en aan die ASM hieroor verslag te doen met die oog daarop om die Scenario 
soos en waar moontlik te begin implementeer met volledige verslag aan die AS van 2027.  
12.2 STANDAARDISERING VAN KERKLIKE OPLEIDING (VOORHEEN KERKEIE OPLEIDING)  
Voorstel:  
12.2.1. Die AS word gevra om die onderstaande besluit van die AK te bekragtig:  
Dat Kerklike Opleiding gestandaardiseer en geakkrediteer word in ’n kurrikulum van 
beroepsgerigte opleiding wat bedieningsvorming en kerklike akademiese vakke sal insluit.  
12.2.2. Dat bogenoemde standaardisering en akkreditering in ’n geakkrediteerde Kerklike 
Kollege beslag sal vind en in samewerking met die Kuratoria aangebied sal word soos tans 
onder die seminaria die geval is.  
12.2.3. Die Raamwerk vir Missionale Bediening (AS 2019) sal in ag geneem moet word met die 
verdere ontwikkeling van teologiese ekklesiologie wat weer in ag geneem moet word om die 
Kerkeie-kurrikulum te kan ontwikkel.  
12.2.4. Daar sal in samewerking met ATR gekyk moet word na moontlike wysigings aan die 
Kerkorde om bogenoemde moontlik te maak.  
12.2.5. Bogenoemde besluite sal met die dosente van die verskillende teologiese fakulteite 
onderhandel word.   

Oorweging vir die goedkeuring van Aanbeveling 12 staan oor tot na teetyd. 

 

Die vergadering verdaag om 16:10 vir teetyd.   

 

SESSIE 15: WOENSDAG, 18 OKTOBER 2023 OM 16:00. 
 
Die vergadering hervat en die voorsitter tref die onderstaande reëlings:  
1. Die aanvullende verslag van die Algemene Kuratorium sal in die wegbreeksessies dien met debat 
rondom die belangrike saak.   
1.Taakspan Navorsing se verslag sal tussen 19:00-20:00 dien.  
2. Die voorsitter dra voorsitterstoel oor aan die ondervoorsitter.  
  

55. NETWERKE (AGENDA, PUNT 6, P.316-332)  
Voorsitter stel Taakspan Jeugnetwerk aan die woord en lede van die taakspan dra verslae voor en 
spreek die vergadering toe.  
1. Ds. Wynand van Niekerk lei taakspan se verslag in.  

2. Ds. Anriëtte de Ridder gee vanuit Kerkspieël en ander navorsing terugvoer oor hoe jongmense binne 
en buite die kerk oor geloof dink en stel die volgende vraag vir tafelgesprekke: “Jongmense verlaat die 
kerk. Ken jy jongmense wat in die ver en verder groep val’?” 
3. Ds. Wynand van Niekerk gee terugvoer uit resente navorsing oor geloofsvorming en dui aan dat die 
klem in geloofsvorming verskuif van kategese na ’n huis-geloof-model 
4. Ds. Anriëtte de Ridder voorsien die vergadering van skakels tot meer inligting, boeke en toepassings.  
5. Ds. Wynand van Niekerk stel dat daar ŉ holistiese benadering gevolg moet word.  
  
Die voorsitter stel ’n aantal aanbevelings m.b.t. onderskeie netwerke. 

55.1 TAAKSPAN JEUGNETWERK. (AGENDA, PUNT 6.1, P.316-333) 

5. BESLUIT: (JEUGNETWERK, AGENDA 6.1, P.325)  
5.1 Die Jeugnetwerk gaan voort om as ’n netwerk van die Algemene Sinode te funksioneer.  
5.2 Die Jeugnetwerk identifiseer drie projekte wat as fokus van die komende termyn dien en 
versoek die ASM dat befondsing hiervan in aanmerking geneem word:  
5.2.1 Model vir jeugbediening en jeugnetwerke in ’n ekumeniese konteks.  
5.2.2 Model vir die toerusting van gemeenteleiers vir jeugbediening.  
5.2.3 Ontwikkeling van riglyne en liturgiese hulpmiddels vir geloofsvorming en 
erediensmomente binne intergenerasionele jeugbediening.  

 

55.2 TAAKSPAN KATEGESE. (AGENDA, PUNT 6.2, P.326-333) 

5.4 BESLUIT: (TAAKSPAN KATEGESE, AGENDA 6, PUNT 6.2, P.333)   
Ons glo dat God ons roep om voort te gaan met die geloofsvorming van die jeug binne die NG 
Kerk en NG kerkfamilie, maar ook aan die jeug in die algemeen. Ons reken dit kan plaasvind met 
die volgende bemagtiging:  
5.4.1 Die Algemene Sinode oordeel steeds dat kategese as ’n prioriteit van die Algemene Sinode 
beskou moet word.  
5.4.2 Die Algemene Sinode gee die Taakspan Kategese die opdrag om eietydse en relevante 
materiaal en ander hulpmiddels binne die raamwerk van die gereformeerde teologie en 
belydenisskrifte van die NG Kerk te ontwikkel.  
5.4.3 Die Taakspan Kategese behoort gemeentes te ondersteun in geïntegreerde 
geloofsvorming, sodat geloof geleef word.  
5.4.4 Die Algemene Sinode moedig gemeentes aan om, wanneer hulle kategese materiaal kies, 
die raamwerk van die Taakspan Kategese as riglyn te gebruik.  
5.4.5 Die Algemene Sinode betuig groot dank aan Bybel-Media vir die 
samewerkingsooreenkoms en groot ondersteuning wat hulle bied aan die Taakspan Kategese.  

 
56. AD HOC TAAKSPANNE: ROETEMERKERS (AGENDA, PUNT 5.2, P.296-314)  
Die voorsitter stel ds. Tienie Bosman aan die woord wat ’n aantal roetemerkers in die kerk en lewens 
van lidmate aantoon. Ds. Tienie Bosman wys die vergadering op die liturgiese karakter van 
roetemerkers. Die volgende vraag vir tafelgesprekke word gestel: “Waar kan ons begin om 
roetemerkers te vier?”  
  
Die voorsitter stel aanbeveling 9.1. 
 
56.1 TAAKSPAN ROETEMERKERS. (AGENDA, PUNT 5.22, P.296-314) 

9. AANBEVELINGS: (AGENDA, PUNT 5.2, P.314)  
9.1. Die AS keur die dokument “Die Voorbereiding vir die Roetemerkers by 12/13 en 17/18” goed;  
9.2. Die AS keur die dokument “Ouertoerusting deur ouers by die Eerste Nagmaal van ‘n kind” 
goed;  
9.3. Die AS verwys die twee dokumente na al die Taakgroepe betrokke (soos Kategese, Erediens, 
Missionale Gemeentelike Ontwikkeling) ten einde leiding te neem in die uitrol van hierdie beleid 
in Sinodes.  
9.4. Die AS stuur die twee dokumente aan die 10 Sinodes deur met die versoek dat daar dringend 
ter uitvoering van die besluite van die AS 2019 deur ringe en gemeentes aan die ontwikkeling 
van ‘n roetemerker-kultuur en veral ten opsigte van hierdie twee belangrike roetemerkers binne 
die geloofsfamilie aandag gegee word;  
9.5. Die AS versoek die huidige taakgroep wat hierdie verslag voorberei het om:  
9.5.1 ‘n Kort video (in oorleg met die kantoor van die Algemene Sinode) voor te berei vir gebruik 
deur sinodes wanneer hulle hierdie verslag ter tafel neem en in sinodes uitgerol word;  
9.5.2 die inligting in bevatlike taal vir kerkrade en ouers pamflette voor te berei vir gebruik in die 
uitrol van die verslag.  

 
Voorsitter dui aan dat die debat rondom die aanbeveling na ete sal plaasvind.    

 
57. AANKONDIGINGS EN REËLINGS.  
1. Dr. Gustav Claassen maan die vergadering om nie enige kosbare items in saal na verdaging te laat 
nie, asook om nie kamers oop te los word nie.  
2. Br. Thomas Mogweemang doen tafelgebed.  

SESSIE 16: WOENSDAG, 18 OKTOBER 2023 OM 19:00.  

 
58. ROETEMERKERS (AGENDA, PUNT 5.2, P.296-314)  
Die voorsitter gee geleentheid vir gesprek en vrae rondom roetemerkers en stel Aanbeveling 9 na afloop 
van die gesprek.  

 

58.1 TAAKSPAN ROETEMERKERS. (AGENDA, PUNT 5.22, P.296-314) 
BESLUIT: (AGENDA, PUNT 5.2, P.314)  
9.1. Die AS keur die dokument “Die Voorbereiding vir die Roetemerkers by 12/13 en 17/18” goed;  
9.2. Die AS keur die dokument “Ouertoerusting deur Ouers by die Eerste Nagmaal van ‘n kind” 
goed;  
9.3. Die AS verwys die twee dokumente na al die Taakgroepe betrokke (soos Kategese, Erediens, 
Missionale Gemeentelike Ontwikkeling) ten einde leiding te neem in die uitrol van hierdie beleid 
in Sinodes.  
9.4. Die AS stuur die twee dokumente aan die 10 Sinodes deur, met die versoek dat daar 
dringend ter uitvoering van die besluite van die AS 2019 deur ringe en gemeentes aan die 
ontwikkeling van ‘n roetemerkerkultuur en veral ten opsigte van hierdie twee belangrike 
roetemerkers binne die geloofsfamilie aandag gegee word;  
9.5. Die AS versoek die huidige taakgroep wat hierdie verslag voorberei het om:  
9.5.1 ‘n Kort video (in oorleg met die kantoor van die Algemene Sinode) voor te berei vir gebruik 
deur sinodes wanneer hulle hierdie verslag ter tafel neem en in sinodes uitgerol word;  
9.5.2 die inligting in bevatlike taal vir kerkrade en ouers pamflette voor te berei vir gebruik in die 
uitrol van die verslag.  

 
59. TAAKSPAN NAVORSING. (AGENDA, PUNT 4.3, P.269-273) 
Prof. Kobus Schoeman dra die taakspan se verslag voor. Die volgende persone word bedank vir hulle werk 
by die taakspan: Drs. Marelize Maritz, Pieter van der Walt, Lourens Bosman en mev. Ester Steyn.   
 
Die voorsitter stel aanbeveling 9. 
 
59.1 TAAKSPAN NAVORSING. (AGENDA, PUNT 5.22, P.269-273) 

BESLUIT: (Agenda 4.3, punt 9, p.271-272)   
9.1 Die Algemene Sinode bevestig dat navorsing ‘n kontinue werksaamheid van die Algemene 
Sinode is.   
9.2 Die Algemene Sinode bevestig die belang van die opnames vir die kerk en versoek 
gemeentes en sinodes om dit te ondersteun.    
9.3 Die Algemene Sinode versoek die ASM om voort te gaan met die uitkoop van dienste vir die 
werksaamhede van die taakspan.    
9.4 Die Algemene Sinode versoek die ATFB om in die begroting voorsiening te maak vir die 
funksionering van die taakspan in die uitvoering van hulle opdrag.   
9.5 Die Algemene Sinode versoek die ATFB om jaarliks voorsiening te maak vir 
navorsingsprojekte wat deur die sinode goedgekeur is.   

 Aanbeveling 9 word goedgekeur. 
  

60. AMENDEMENT: MISSIONALE ROEPING (AGENDA 3.6, PUNT 6.3.1, 
P.211,212)  
Die voorsitter stel Amendement 8. 

Wysiging van ASM Droomscenario formulering en aanbeveling.   
Ons droom van ’n netwerk van inklusiewe gemeentes, wat Jesus Christus as hul Verlosser 
aanvaar en bely, wat op voetsoolvlak, vanuit God se liefde en genade, diensbaar is in ons 
gemeenskappe.    
VOORSTELLER: FJ Kok  
SEKONDANT: BP Marais  

Die vergadering neem kennis van Amendement 8  

61. TAAKSPAN NAVORSING (AGENDA, PUNT 4.3, P.269-273) 
61.1 SCENARIO BEPLANNING 2019 – 2023 (AGENDA 4.3, PUNT 7, P.270-271)  
Prof. Kobus Schoeman bied die verslag aan en stel die onderstaande vraag vir bespreking aan die 
tafels: 
1. Watter fokusareas verdien die meeste aandag?  
- Ontwikkel bemagtigende leierskap.  
- Ruimtes vir versoenende luister en verhale van hoop.  
- Ontwikkel insluitende (taal, kultuur) geloofsgemeenskappe.  
- Ontwikkel ekumeniese/interkerklike netwerke.  
- Motiveer julle keuse met konkrete voorbeelde.    
 61.2 NG KERK VOOR EN NA COVID-19 (UITDEELSTUK)  
’n Kerkspieël-uitdeelstuk word vir kennisname aan die vergadering beskikbaar gestel asook Kerkspieël- 
ringsverslae. Tafelgesprekke fokus op die stelling: Missionale gemeentes doen beter. Deel stories hoe 
julle gemeente en lidmate in die gemeenskap betrokke is. Resultate van ’n Survey Monkey-opname oor 
die gemak waarmee sinodegangers by die mikrofoon aan ’n gesprek op die oop vloer deelneem. 
   

62. BESKRYWINGSPUNT EN VOORSTELLE 
Die voorsitter stel Beskrywingspunt B9 gedeeltelik en Voorstel 25 as ’n aankondiging. 
 
62.1 BESKRYWINGSPUNT B9 (ADDENDUM, P.162-163) 

5. Dat in sake die toekoms van ons kerkverband, ons vashou aan die belydenis van wat ons glo 
oor die “een, heilige, algemene Christelike kerk, die gemeenskap van die heiliges” soos onder 
andere uitgelê in die Heidelbergse Kategismus Sondag 21, en dat ons daarom in ons nadenke 
oor die wese en roeping van die NG Kerk, oor haar bediening in gemeentes en gemeenskappe 
en haar funksionering in vergaderings én ten opsigte van beplanning vir ‘n onsekere toekoms, 
ons onsself aan dié belydenis sal bly oriënteer en daardeur laat lei; en   
6. Dat ons daarom die Algemene Sinode van 2023 versoek om haar uitgangspunte, 
onderliggende kerkbegrip, formuleringe en doelwitte van ‘n “toekomsscenario” vir ons 
kerkverband, in die lig van die Skrif en ons belydenis te heroorweeg.   

Beskrywingspunte B5.5 en B5.6 word goedgekeur  
  
62.2 VOORSTEL 25  

1. Ons wil die vergadering uitnooi om Donderdag as deel van die “Thursdays in Black” beweging 
so vêr moontlik swart aan te trek. “Thursdays in Black” is ’n bewusmakingveldtog wat spreek 
teen geweld teen vroue – vandag spesifiek vir ds. Liezel de Jager, maar ook vir ander.   
2. Ons as vriende en vriendinne van ds. Liezel de Jager vra dat die vergadering haar moord sal 
erken as ’n daad van geweld wat ons betreur, en haar naam sal spreek. #Haar naam is Liezel de 
Jager. Haar dood is ’n verlies vir al haar geliefdes, maar ook vir die NG Kerk.   

Die vergadering neem kennis van Voorstel 25.  
  
Die vergadering neem kennis van die Survey Monkey-uitslag oor die Algemene Sinode 2019 se besluit 
oor selfdegeslagverhoudings of verbintenisse. 
 

63. AFSLUITINGS EN REËLINGS. 
Die voorsitter reël dat die vergadering Donderdagoggend om 08:00 ’n aanvang neem. 
Die vergadering sing: Lied 471 en Lied 536 en verdaag.  
 

 64. VERLOF: VIERDE SITTINGSDAG 
 

Naam  Sinode  Sessie  
Nico Grobbelaar  Hoëveld  Vanaf 18:00  
Joshua Katse Mojaki  Goudland  Hele sitting  
AR Dreyer  Noord-Kaapland  Hele sitting  
JH Windell  Hoëveld  08:00 - 13:00  
Johan Brink  Goudland  Heel dag  
Chris van Wyk  Oos-Kaapland  09:30 - 12:30  
André Agenbag  Wes-Kaapland  08:30 - 12:30  
Suzette vd Merwe  Wes-Kaapland  11:00 - 13:00  

Lou-Maré Denton  Wes-Kaapland  11:00 - 13:00  
Miriam Nel  Wes-Kaapland  14:00 - 16:00  
Marius Nel  Wes-Kaapland  12:30 - 13:00  
Danie du Preez  Oostelike Sinode  14:00 - Vr 20/10 12:00  
JG Kriel  Vrystaat Sinode  16:00 - 17:00  
Bennie Marais  Hoëveld  16:30 - 20:00  
Frans Kok  Hoëveld  16:30 - 20:00  
Mauritz Heyneman  Vrystaat Sinode  18:00 - 20:00  
Hennie Cronje  Vrystaat Sinode  Volledige dagverlof  

 

7.5 VYFDE SITTINGSDAG: DONDERDAG 19 OKTOBER 2023  

TEMA VAN DIE DAG: “Laat ons u rus sien, Here, u guns” (Eksodus 33:14)  
   

SESSIE 17: DONDERDAG, 18 OKTOBER 2023 OM 08:00.  
   

65. DAGWYDING   
Die voorsitter verwelkom die vergadering en stel di. Lerisa Strydom en Hestie Blaauw as liturge vir die 
oggend aan die woord. Die vergadering sing VONKK 33, Lied 164, Lied 214 en VONKK 277 waarna 
ds. Lerisa Strydom die vergadering nooi om vir ‘n oomblik stil te word as ’n teken dat ons hier is om 
alles van die Here te ontvang en om onsself heelhartig aan Hom te gee.  
 
Die vergadering word geleentheid gegee om twee-twee na mekaar toe te draai en die volgende vraag 
te bespreek: “Hoe kom jy hier vanoggend?” Die vergadering sing Lied 178, VONKK 33 en FLAM 87 en 
ds. Lerisa Strydom lei die vergadering in gebed. Ds. Hestie Blaauw lees Eks. 33:14 uit die 2020-
vertaling en lei die vergadering in ‘n seënbede vanuit Num. 6:22-27. Die vergadering sing VONKK 243.   
 
Die voorsitter rig die vergadering se aandag op die kruik as die dag se simbool, wat herinner ons aan 
God se sorg en voorsiening soos. Die voorsitter gee ‘n raamwerk waarbinne die gaan verloop.   
  
Victor Geldenhuys van Noordelike Sinode en dr Luka Ariko (Church in East Africa, Eldoret, Kenia) word 
geluk gewens met hul verjaarsdag vandag.   

 

 66. "WAT IS DIE HOOP WAARAAN ONS VASHOU?"   

Die voorsitter stel prof. Jan-Albert van den Berg (Universiteit van die Vrystaat) aan die vergadering 
bekend wat die oggendsessie lei aan die hand van die tema: “Wat is die hoop waaraan ons 
vashou?” Tafelgesprekke word gevoer aan die hand van die volgende twee vrae: 
1. Waarvoor hoop ‘gewone’ mense vandag?  
2. Hoe word hoop en heling bedien? 
Afgevaardigdes word versoek om respons op vraag 2 via Survey Monkey te stuur. 
  
Die vergadering verdaag vir teetyd om 10h00. 

 

SESSIE 18: DONDERDAG, 19 OKTOBER 2023 OM 10:30. 
 
Die vergadering neem ’n aanvang deur VONKK 344, VONKK 368 en Lied 358 saam te sing.  
Dr. Zander van der Westhuizen bedank die musiekspan, wat ook persone in professionele beroepe 
insluit, vir hulle onbaatsugtige diens tydens die Algemene Sinode. 
 
Die voorsitter tref enkele praktiese reëlings oor die verloop van die vergadering en sake wat gedurende 
die dag hanteer sal word. 

67. VERSLAG VAN DIE TAAKSPAN LEER EN AKTUELE SAKE (VERVOLG) 
(AGENDA 3.1, PUNT 5, P.60-77) 
67.1 AMENDEMENT 4  
Die voorsitter stel Amendement 4 op die aanbevelings van die Taakspan Leer en Aktuele Sake (punt 
5.8, p.77), waarna afgevaardigdes oor die amendement bydraes lewer. 
 

AMENDEMENT 4: INTERGODSDIENSTIGE VERHOUDINGE  
5.8.1. Die Algemene Sinode neem kennis van die vorderingsverslag en versoek ATLAS en die 
Werkgroep om voort te gaan met die opdrag op die deelnemende wyse en in gesprek met 
sinodes, soos hiermee tydens die afgelope termyn begin is. Die volgende terugvoer uit die 
sinodesitting moet in die besonder verder oorweeg word met die oog daarop om helderder 
begeleiding aan gemeentes te gee: (i) Die rol van die Heilige Gees in ons verhouding tot ander 
godsdienste (5.3.4), (ii) Ou- en Nuwe-Testamentiese perspektiewe (5.3.5 en 5.3.6), (iii) die 
uniekheid van Christus (5.7.2), en (iv) gesamentlike aanbidding (5.7.3).  
5.8.2. Die Algemene Sinode versoek ATLAS om ‘n gespreksgids vir gemeentegebruik oor ons 
verhouding met ander godsdienste saam te stel vir voorlegging aan die Algemene Sinode van 
2027.  
5.8.3. Die Algemene Sinode versoek ATLAS om by hierdie gespreksgids getuienisse van 
gemeentes oor beste praktyke, asook perspektiewe van verteenwoordigers van ander 
godsdienste oor intergodsdienstige verhoudinge in te sluit.  
5.8.4. Die Algemene Sinode versoek ATLAS om perspektiewe van die taakspan vir evangelisasie 
oor die verkondiging van die evangelie aan mense van ander godsdienste by die gespreksgids 
te inkorporeer.  
5.8.5. Die Algemene Sinode versoek ATLAS om ‘n werkgroep aan te wys om ‘n ondersoek te 
doen oor die kenmerke, oortuigings en behoeftes van mense wat hulself nie met enige 
godsdiensgroepering assosieer nie, met verslagdoening aan die Algemene Sinode van 2027. 
Voorsteller: C Benade 
Sekondant: L Foot 

 
Na afloop van die gesprek, reël die voorsitter dat die voorstellers en sekondante van amendemente 4, 
en 11, voorstelle 10 en 11, asook ds. Heerden van Niekerk en dr. Yolande Steenkamp tydens 
middagete gesprek voer ten einde die vergadering met ‘n konsensusvoorstel te bedien. 
 
67.2 AANVULLENDE VERSLAG VAN DIE TAAKSPAN LEER EN AKTUELE SAKE (UITDEELSTUK, 
BYLAAG B, PUNT 2, P.3, VERSOEK VAN DIE SINODE VAN WES-KAAPLAND: UITROEP OM 
HULP VAN DIE CHRISTEN-GEMEENSKAP IN PALESTINA). 
 
Ds. Heerden van Niekerk stel punt 2 van ATLAS se aanvullende verslag. Voorstel 9 word ingelei en 
toegelig deur dr. Marthie Momberg. 
 
67.3 VOORSTEL 9 

AANVULLENDE VERSLAG VAN DIE TAAKSPAN LEER EN AKTUELE SAKE (ATLAS) (PUNT 2, 
P.3, LOS UITDEELSTUK) - Palestynse saak 
1. Die NGK aanvaar dat alle mense na die beeld van God geskape is en dat die Woord van God 
‘n bron van lewe, nie ‘n bron van dood is nie. 
2. Die Bybel mag daarom nie gebruik word om die sistematiese onderdrukking van enige groep 
mense, deur middel van onmenslike dade en met die bedoeling om die onreg in stand te hou, te 
regverdig nie. 
3. Die NGK betreur die sterftes en beserings van burgerlikes in Palestina en Israel. Ons is geskok 
oor die verwoesting van geboue en ander infrastruktuur, die ontworteling van miljoene 
Palestyne sedert 1947, en die voortgesette beslaglegging van hul grond en ander bates. Reeds 
in 2017, rig die Nasionale Koalisie van Christen organisasies in Palestina ‘n Ope Brief aan die 
Wêreldraad van Kerke en mede-Christene: “Dinge is reeds verby dringend. Ons is op die rand 
van ‘n katastrofiese ineenstorting. Dis nie nou tyd vir oppervlakkige diplomasie nie, Christene!” 
Ons hoor hierdie noodkreet van ons Palestynse broers en susters en ons erken dat geweld meer 
behels as ‘n gewapende stryd. Ons neem met dankbaarheid kennis dat ook gewone en 
prominente Joodse Israeli’s, asook Israeliese menseregte organisasies weerstand bied teen die 
vergrype teen die Palestyne. 

4. Ons doen ‘n beroep op die internasionale gemeenskap van Christene om te erken dat 
Sionisme nie versoenbaar is met die Christelike geloof nie. Ons vra die internasionale 
gemeenskap om sonder verwyl alle internasionale menseregte wette konsekwent toe te pas op 
alle partye in Palestina en Israel. Ons kies nie tussen groepe mense nie, maar ons kies vir 
geregtigheid en menseregte. In navolging van Jesus Christus beywer ons ons vir ‘n bestel 
waarin mense, ongeag hulle geloof of etnisiteit, in respek en vrede kan saamleef. Ons doen ‘n 
beroep op NG Kerk-gemeentes en -lidmate om die onderskeid tussen anti-semitisme (gekant 
teen Jode in die algemeen) en anti-Sionisme (gekant teen Sionisme) met nugterheid te bedink, 
en om hierdie twee aspekte nie met mekaar te verwar nie.  
5. Die Algemene Sinode van die NG Kerk roep gemeentes en lidmate op om deurgaans te bly 
bid vir vrede spesifiek tussen Israel en Palestina, maar ook in die Midde-Ooste as geheel. 
6. Die Algemene Sinode van die NG Kerk roep gemeentes en lidmate op om te bid vir Jode en 
Palestyne wat graag vrede en versoening in hul wêrelddeel wil bevorder. 
VOORSTELLER: MJ Momberg 
SEKONDANT: LC Jonker  

 
‘n Aantal mosies word verbaal verwoord, maar nie skriftelik ingedien nie. Die vergadering kan dus nie 
‘n besluit daaroor neem nie. Die voorsitter versoek dr. Marthie Momberg, prof. Louis Jonker, ds. Petrus 
Kriel en dr. André Bartlett om gesprek te voer ten einde die vergadering met ‘n voorstel te dien wat later 
in behandeling geneem sal word. 
 
Die voorsitter reël dat die vergadering verdaag vir ete tot 13:45, waarna die middagsitting begin. 
Die vergadering staan vir ‘n oomblik van stilte in meegevoel met alle slagoffers van geweld, waarna ds. 
Jampie Nel die tafelgebed doen. 
 
Die vergadering verdaag vir ete.  
  

SESSIE 19: DONDERDAG, 19 OKTOBER 2023 OM 14:30. 

 
68. MIDDAGWYDING  
Die vergadering sing LB 519 en VONKK 368. Ds. Jan Grobler lees Miga 6:6-8 en stel die volgende 
vraag vir gesprek om die tafels: Wat sê hierdie simbool uit die Eksodusverhaal vir my oor wie God vir 
my/ons is oor die se tema of oor waar ek/os nou is of oor wat ek/ons nou beleef? Die vergadering sing 
ter afsluiting van die middagwyding die Sinodelied (Sal U saam met ons gaan?).  

   
69. TAAKSPAN VIR BYBELVERTALING (AGENDA 3.8, P.247-251)  
Prof. Dirk Human lei die verslag van die taakspan vir Bybelvertaling in en wys op die belang van antieke 
vir Bybelvertaling en prediking. Die vergadering word voorts gewys op lede van die ATBV se deelname 
aan die Indaba oor Bybeltale wat op Stellenbosch aangebied is. Prof. Human verwys ook na die ATBV 
se ondersoek na die moontlike elektroniese verryking van die 2020-vertaling in same-werking met die 
Bybelgenootskap. Dr. Quintus Heine dra die Bybelgenootskap se verslag voor. 
Die ATBV versoek die ATFB om die Bybelgenootskap van Namibië ook in te sluit by gesprekke en 
prosesse op die pad vorentoe.  
 
69.1 DIE VOORSITTER STEL AANBEVELINGS 1.3.1 -1.3.5. 

BESLUIT: (AGENDA 3.8, PUNT 1.3, P.251)  
1.3.1 Noodsaaklikheid van kennis van die grondtale in teologiese opleiding en in die bediening  
Die Algemene Sinode gee opdrag aan die ATBV en die Algemene Kuratorium om gesamentlik te 
besin en aan die volgende Algemene Sinode verslag te doen oor maniere om prakties gestalte 
te gee aan die noodsaak van kennis van die grondtale in teologiese opleiding, die opleiding van 
tweedeloopbaanstudente en die alledaagse bediening, asook aan maatreëls om te verseker dat 
daar ŉ nuwe geslag van Afrikaanse Bybelvertalers sal wees.  
1.3.2 Elektroniese verryking/kommentaar van die 2020-vertaling  
Die Algemene Sinode gee opdrag aan die ATBV om die elektroniese verryking/kommentariëring 
van die 2020-vertaling verder te ondersoek, so ver as moontlik te implementeer en aan die 
volgende Algemene Sinode te rapporteer oor die vordering wat gemaak is.  
1.3.3 Bybelgenootskap van Suid-Afrika 

Die Algemene Sinode spreek sy groot en opregte dank uit teenoor die leraars, gemeentes, 
lidmate en akademici van die NG Kerk in SA vir hul besondere en volgehoue ondersteuning van 

die Bybelgenootskap deur gebede, bydraes, Bybelvertaling en die verspreiding van die Bybel. 
Die Algemene Sinode versoek alle gemeentes en lidmate om deur volgehoue gebed en finansiële 
ondersteuning aktief by die verskillende programme van die Bybelgenootskap betrokke te wees. 
Die sinode moedig gemeentes aan om tydens Pinkster en op Bybelsondag spesiale kollektes 
vir Bybelverspreiding op te neem. Die Algemene Sinode versoek gemeentes om ŉ spesiale 
dankdiens te hou om die Here te eer vir die Bybel in Afrikaans wat in 2023 90 jaar oud is.  
1.3.4 Personeel  
Die Algemene Sinode wys die volgende lede aan om vir die volgende termyn op die ATBV te 
dien: Deur NG Kerk-dosenterade van die drie Teologiese Fakulteite aanbeveel:  
Ou Testament: Proff. LC Jonker (US), DJ Human (UP), L Sutton (UV)  
Nuwe Testament: Prof. MJ Nel (US), Dr. A Potgieter (UP), Dr. N Müller van Velden (UV)  
Deur die Bybelgenootskap van Suid-Afrika aanbeveel: Dr. QE Heine en vakant (sal later 
aangewys word)  
 
1.3.5 Begroting  
Die Algemene Sinode begroot vir die werksaamhede van die ATBV.   

  

70. VERSLAG VAN DIE ALGEMENE TAAKSPAN REGTE (AGENDA 3.2, P.101-106)    
70.1 UITVOERING VAN OPDRAGTE VAN DIE AS 2019 (AGENDA 3.2, PUNT 4, P.102-103)   
70.1.1 Gendergeregtigheid, (AS 2019 notule, Dag 2, p.8, A5.1.3) 

4.1.1 Aanbeveling: (Agenda 3.2, punt 4.1, p.102)   
Die vergadering neem kennis van die ontwikkeling.   

   
70.1.2 Selfdegeslagverhoudings, (AS 2019 notule, Dag 5, p.2, TA.5.1.3) 

4.2.1 Aanbeveling: (Agenda 3.2, punt 4.2, p.102)     
Die vergadering neem kennis dat die ATR die besluite van AS 2019 volledig in Kerkordeboek 
opgeneem het.   

   
70.1.3 Kerklike lidmaatskap (AS 2019 notule, Dag 5, p.43, TA.5.1.3 en A.4.3.3, p.302) 

4.3.1 AANBEVELING: (Agenda 3.2, punt 4.3, p.102) 
Die vergadering neem kennis van die wysigings in die Kerkorde soos aanbeveel in punt 4.3.   

   
70.1.4 Wysiging reglement 13: Besware teen beroep (AS 2019 notule, Dag 2, p.2 en TA.5.1, 
beskrywingspunte) 

4.4.1 Aanbeveling: (Agenda 3.2, punt 4.4, p.103)  
Die vergadering neem kennis van die wysigings in die Kerkorde soos aanbeveel in punt 4.4.   

 
70.1.5 Kerkorde vir missionale kerk (AS 2019 notule, Dag 2, p.8, Bylaag 2, p.385-386) 

4.5.1 Aanbeveling: (Agenda 3.2, punt 4.5, p.103) 
Die vergadering neem kennis van die wysigings in die Kerkorde soos aanbeveel in punt 4.5.   

   
70.2 UITVOERING VAN OPDRAGTE VAN DIE ASM, 2019-2023  
(AGENDA 3.2, PUNT 5, P.103-104)   
70.2.1 Hantering van beskrywingspunte (Agenda 3.2, punt 5.1, p.103-104)  

5.1.1 AANBEVELING: (Agenda 3.2, punt 5.1, p.104) 
Die vergadering neem kennis van die wysigings in die Kerkorde soos aanbeveel in punt 5.1   

   
70.2.2 Hantering van gravamen (Agenda 3.2, punt 5.2, p.104)  

5.2.1 AANBEVELING: (Agenda 3.2, punt 5.2, p.104)  
Die vergadering neem kennis van die wysigings in die Kerkorde soos aanbeveel in punt 5.2   

   
70.2.3 Amp van dosent (Agenda 3.2, punt 5.3, p.104)  

5.3.1 AANBEVELING: (Agenda 3.2, punt 5.3, p.104) 
Die vergadering neem kennis van die wysigings in die Kerkorde soos aanbeveel in punt 5.3 en 
wys daarop dat dit nie 'n vierde amp is nie.   

70.3 HERSIENING VAN DIE KERKORDE (AGENDA 3.2, PUNT 7, P.104-105)   
70.3.1 Wysigings aan die artikels (Agenda 3.2, punt 7, p.104-105) 

7.1.1 Aanbeveling: (Agenda 3.2, punt 7, p.105)     
Die vergadering besluit om    
7.1.1.1 die hele Bylaag A. word in sy geheel gestel en die wysigings aan artikels word met ‘n 
tweederde meerderheid aanvaar    

Aanbeveling 7.1.1.1 word nie goedgekeur nie.  
  
70.3.2 Voorgestelde wysigings in die artikels (Addendum, Bylaag A.5.1, p.1-12)   

Die volgende artikels is met ŉ tweederde meerderheid aanvaar:  
i. Artikel 4,6,7,8,9,10,11,12,13,14,15,22,23,26,27,28,30,31,33,35,42,46,47,48,50,51,54,58,62,63,65.  
(Addendum, Bylaag A.5.1, p.1-12) 
ii. Die volgende artikels staan oor: Artikels 38,39,40,43,49,61,64,66  
(Addendum, Bylaag A.5.1, p.7-12) 
iii. Die volgende artikel is afgekeur: Artikels 41  
(Addendum, Bylaag A.5.1, p.7) 

  

71. VOORSTEL 27 (AANVULLENDE VERSLAG VAN ATLAS, UITDEELSTUK, 
BYLAAG B, PUNT 2, P.3)  
1. Die AS bely dat alle mense na die beeld van God geskape is en dat die Woord van God ‘n bron 
van lewe is, nie ‘n bron van dood nie.  
2. Die AS betreur die huidige opvlamming van gewapende geweld in Palestina en Israel.  
3. Die AS roep gemeentes en lidmate op om deurgaans te bly bid vir vrede en geregtigheid in 
Israel en Palestina, maar ook in die Midde-Ooste as geheel.  
4. Die AS roep gemeentes en lidmate op om te bid vir alle Joodse-Israeli en Palestyne sodat 
vrede en versoening in hulle wêrelddeel bevorder kan word.  
5. Die AS spreek sy steun uit vir die oproepe van ekumeniese organisasies dat internasionale 
menseregtewette konsekwent deur alle groepe in Palestina en Israel toegepas word.  
Voorsteller: M Momberg  
Sekondant: P Kriel  

Voorstel 27 word goedgekeur. 
    

72. AMENDEMENT 10 (A5.1, AANVULLENDE VERSLAG ATR, UITDEELSTUK, 
BYLAAG A, PUNT 3, P.1-2)  
Die afgevaardigde predikant met die langste diens word bereken vanaf datum van bevestiging 
in kerklike diens/verwante kerklike pos tot op datum van AS. Die predikant wat die oudste in jare 
is word bereken tot op die maksimum normale aftree ouderdom 65 jaar.    
Voorsteller: R Nel  
Sekondant: B Marais  

Amendement 10 word goedgekeur  
 

SESSIE 20: DONDERDAG, 19 OKTOBER 2023  OM 16:30.  
 
Die voorsitter versoek dat die integriteit van die vergadering behou sal word. Geen vorm van opnames 
mag gemaak word nie. Spreekbeurte sal streng volgens die toegelate tyd geskied. Gesprekke moet 
hou by die vraag: Wat doen ons met die 2019 besluit?  

73. AMENDEMENT 13 VAN DIE AANVULLENDE VERSLAG VAN DIE TAAKSPAN 
LEER EN AKTUELE SAKE (PUNT 1) OP GROND VAN GRAVAMINA EN 
BESKRYWINGSPUNTE ONTVANG MET BETREKKING TOT SELFDEGESLAG-
VERBINTENISSE. (UITDEELSTUK, ATR EN ATLAS, BYLAAG B) 
 
Die voorsitter stel Amendement 13.   

AMENDEMENT 13 RAKENDE DIE 2019 SGV-BESLUIT:  
Die Algemene Sinode 2023   
1. het kennis geneem van die verslae van die ASM en ATLAS oor die besluit van die Algemene 
Sinode 2019 oor selfdegeslagverbintenisse, asook alle beskrywingspunte en gravamina wat 
hieroor ontvang is, in ons agenda opgeneem is en aan die vergadering voorgelê is;   

 

2. het na aanleiding van hierdie verslae, beskrywingspunte en gravamina, opnuut ‘n 
openhartige, geloofsonderskeidende gesprek oor die 2019-besluit gevoer, waartydens daar in 
kleiner tafelgesprekke én in die groter vergadering na ‘n verskeidenheid van standpunte 
geluister is;   

 

3. het onder die indruk gekom van verwarring, verwonding en vervreemding wat deur baie 
lidmate, leraars en gemeentes in hierdie debatte oor selfdegeslagverbintenisse beleef is en ons 
is jammer dat dít in hierdie proses gebeur het;   

 

4. erken dat daar ‘n diepe verdeeldheid hieroor in ons kerkverband bestaan en dat dit ons in ons 
meelewing met mekaar, in ons getuienis oor die versoening in Christus, en in ons vervulling van 
ons roeping belemmer;   

 

5. het óók bewus geword dat daar ‘n opregte versugting in ons kerk leef na ‘n groter 
eensgesindheid in ons meelewing, ons getuienis en roeping al ís ons in hierdie saak nie 
eenstemmig nie.   

 

Die Algemene Sinode 2023    
6. bevestig dat ons voortgesette nadenke, gesprek en besluitneming oor menslike seksualiteit 
en selfdegeslagverbintenisse, ten diepste voortvloei uit ons belydenis oor die Skrif as Woord 
van God en ons bede dat in ons lees daarvan, ons deur God gelei sal word tot meer geduld met 
mekaar, meer van ‘n leerbare gees en meer groei in ons afhanklikheid van God;   

 

7. bevestig óók dat ons nadenke, gesprek en besluitneming oor selfdegeslagverbintenisse 
binne die huidige grondwetlike- en juridiese bestel in ons onderskeie lande plaasvind en ook 
binne ons ooreengekome kerkordelike raamwerk, waarin die beginsels van nie-diskriminasie, 
die waardigheid van alle mense en die vryheid van geloofsoortuiging en -assosiasie beskerm 
word.     
 
In die lig van bogenoemde, volstaan die Algemene Sinode 2023 daarom met die besluit van 
2019,  
    
8. in ons huidige verstaan van die huwelik as ‘n Godgegewe veilige ruimte waarin ‘n lewenslange 
verbintenis tussen een man en een vrou en die waardes van liefde en trou, wedersydse respek 
en versorging tot vervulling kom;   
 
9. in ons aanvaarding van ‘n diversiteit van sieninge oor die status van selfdegeslag-
verbintenisse;   

 

10. in ons verwerping van alle vorme van losbandigheid en promiskuïteit;   

 

11. in ons verbintenis daarom, om as kerkverband, ruimte te skep vir kerkvergaderinge en 
predikante wat hul weg oopsien om burgerlike verbintenisse tussen persone van dieselfde 
geslag te bevestig en kerkvergaderinge en predikante wat nie hul weg daartoe oopsien nie.    
 
Die Algemene Sinode 2023 besluit derhalwe,   

12. om in ons soeke na ‘n welwillende en begaanbare weg vorentoe rakende selfdegeslag-
verbintenisse, dit nie bloot as ‘n etiese- of kerkregtelike aangeleentheid te hanteer nie, maar in 
die eerste instansie pastoraal in gemeentes waar ons mekaar as medegelowiges liefhet, 
bemoedig en God saam wil dien;   

 

13. om Artikel 32 van ons Kerkorde te wysig sodat dit sal lui:   
“32.1 Die sinode word saamgestel uit afgevaardigdes van gemeentes wat geografies ‘n eenheid 
vorm en maklik vergader. Die groepering kan deur die Algemene Sinode/ASM gewysig word op 
versoek van en met goedkeuring van die betrokke sinode(s)/sinodale kommissie(s).   
 
32.2 Gemeentes wat by ‘n ander sinode wil inskakel, doen aansoek by beide sinode(s)/sinodale 
kommissie(s) (vgl. voetnoot 1 wat dit oorweeg aan die hand van prosedures soos deur die 
Algemene Sinode/ASM in oorleg met die Algemene Taakspan Regte vasgestel). Indien beide die 
betrokke sinodes/sinodale kommissies die aansoek goedkeur, word dit aan die Algemene 
Sinode/ASM voorgelê vir goedkeuring.”   
 
14. en dra dit aan die Algemene Sinode se Moderamen (ASM) op    
a) om in konstruktiewe gesprek met die samestellende sinodes oor ons besluit rakende 
selfdegeslagverbintenisse en hul hantering van die besluit, te bly; en    
b) om die samestellende sinodes en ringe in daardie sinodes, konstruktief te ondersteun in hul 
verdere gesprekke met gemeentes, kerkrade, leraars en lidmate wat van die besluit van die 
Algemene Sinode mag verskil.   

  
Geleentheid word gegee om die amendement rondom die tafels te bespreek.  
  
73.1 ORDEMOSIE 13   

Daar word gebreek om die samestellende sinodes kans te gee om oor die voorstel te gesels tot 
en met aandete.   
 Voorsteller: K McKenzie   

Ordemosie 13 word afgekeur. 
   
Geleentheid word gebied vir ‘n oop gesprek rakende Amendement 13. Die voorsitter herinner die 
vergadering daaraan om op ‘n eerbare wyse gesprek te voer. ’n Groot aantal afgevaardigdes kry 
geleentheid om hul mening te gee.  
  
Ds. Eddie Orsmond neem die tafelgebed waar. Die vergadering verdaag om 18:42 vir aandete.   
 

SESSIE 21: DONDERDAG, 19 OKTOBER 2023 OM 19:15.  
 
Die ondervoorsitter lei die vergadering en gee vir ds. Jan Lubbe geleentheid om repliek te lewer 
aangaande Amendement 13. 

 

74. VOORTGESETTE GESPREK MET BETREKKING TOT AMENDEMENT 13. 
Amendement 13 word verwys na die tydelike taakspan. Die voorsitter antwoord op sekere vrae vanuit 
die oop gesprek wat voor aandete plaasgevind het. Dr. Dewyk Ungerer verskaf inligting aan die 
vergadering oor die kerkregtelike implikasies van die goedkeuring van Amendement 13.  
  
74.1 AMENDEMENT 16. 

AMENDEMENT RAKENDE DIE 2019 SGV-BESLUIT:  
Vervang punt 11 van die voorstel:   
11 Verwys die besluit en saak na samestellende kerke vir eie standpuntinname en beleids-
besluite hieroor.    
VOORSTELLER: MGN van der Merwe  
SEKONDANT: JJ De Wet Strauss  

74.2 MOSIE 16  

Dat al die amendemente na die taakgroep wat werk aan ’n voorstel oor die hantering van die 
2019-besluit oor SGV verwys sal word.  
VOORSTELLER: AL Bartlett  
SEKONDANT: JG van der Watt  

Ordemosie 16 word goedgekeur en verwys al die amendemente na die tydelike taakspan vir 
redigering.  Amendement 16 word aan die hand van Mosie 16 na die tydelike taakspan verwys. 

 

75. ALGEMENE TAAKSPAN PREDIKANTESAKE (AGENDA 4.4, P.274-280)   
Die voorsitter stel ds. Charl Stander aan die woord om die verslag van die Algemene Taakspan 
Predikantesake te hanteer.  

 

75.1.1 Taakspan (Agenda 4.4, punt 1. p.274)    

1.1.1. AANBEVELINGS: (Agenda 4.4, punt 1, p.274)     
Die Algemene Sinode:  
1.1.1.1 neem kennis van die personeelsamestelling.  

Die aanbeveling word goedgekeur.  
 
75.1.2 Administrasie (Agenda 4.4, punt 1.2, p.274)    

1.2.1 AANBEVELINGS: (Agenda 4.4, punt 2, p.274)     
Die Algemene Sinode:  
2.2.1.1 neem kennis van die vergaderings van die ATP.  

Die aanbeveling word goedgekeur  
 
75.2 BESLUITE VAN DIE ALGEMENE SINODE 2019 (AGENDA 4.4, PUNT 3, P.275)  
75.2.1 Gedragskode (Agenda 4.4, punt 3.1, p.275) 

3.1.1 AANBEVELINGS: (Agenda 4.4, punt 3.1, p.275)  
Die Algemene Sinode:  
3.1.1.1 neem kennis dat die Gedragskode vir Predikante in die Kerkordeboek opgeneem is.  

Die aanbeveling word goedgekeur.  
 
75.2.2 Benoeming van amptenaar (Agenda 4.4, punt 3.2, p.275-276)  

3.2.1 AANBEVELINGS: (Agenda 4.4, punt 3.2, p.276) 
Die Algemene Sinode:  
3.2.1.1 neem kennis dat die pos vergroot is en dat daar tans 60% van die amptenaar se tyd by 
die gemeente Raslouw ingekoop word.  
3.2.1.2 neem kennis dat die huidige amptenaar se pos gekombineer is met die van die Aktuarius 
van die Algemene Sinode.  

Die aanbeveling word goedgekeur.  
  
75.2.3 Jaarlikse registrasiefooie (Agenda 4.4, punt 3.3, p.276)  

3.3.1 AANBEVELINGS: (Agenda 4.4, punt 3.3, p.276) 
Die Algemene Sinode:  
3.3.1.1 herhaal die opdrag aan die Algemene Taakspan Predikantesake om die ASM met 
voorstelle te dien ten opsigte van gelegitimeerdes wat nie jaarliks aanmeld en die jaarlikse 
registrasiegelde oorbetaal nie.  
3.3.1.2 wys gelegitimeerdes weer op die besluit van 2011 dat “alle proponente, bedienaars van 
die Woord in diens van gemeentes en die kerkverband, ander persone met bevoegdheid van 
bedienaar van die Woord en emeriti by die ABR (nou ATP) registreer en dat ŉ jaarlikse 
registrasiefooi betaal word”.  

Die aanbeveling word goedgekeur. 

75.3 WERKSAAMHEDE VAN DIE ATP (AGENDA 4.4, PUNT 4, P.276-280) 
75.3.1 Inwin van biografiese data en finalisering van die databasis (Agenda 4.4, punt 4.1.1, p.276-
277) 

4.1.1.1 AANBEVELINGS: (Agenda 4.4, punt 4.1.1, p.277) 
Die Algemene Sinode:  
4.1.1.1.1 neem kennis van 3.1.1  
4.1.1.1.2 neem kennis van die geïntegreerde databasis wat voltooi is en in werking gestel is.  
4.1.1.1.3 neem kennis dat ‘n nuwe kategorie vir Diensleraars geskep is en tans op datum is.  

Die aanbeveling word goedgekeur.  
 
75.3.2 Hantering van bevoegdheidsaansoeke (Agenda 4.4, punt 4.1.2, p.277) 

4.1.2.2 AANBEVELINGS: (Agenda 4.4, punt 4.1.2, p.277) 
Die Algemene Sinode:  
4.1.2.2.1 neem kennis van die ATP se hantering van bevoegdheid.  

Aanbeveling word goedgekeur.  
 
75.3.2.1 Predikante kan beroep word na die buiteland (Agenda 4.4, punt 4.1.2.2.2, p.277-278)  

4.1.2.3 BESLUIT: (Agenda 4.4, punt 4.1.2.2.2, p.278) 
4.1.2.3.1 Die vergadering bespreek die werkswyse en reëlings.  
4.1.2.3.2 Die vergadering keur goed dat dit die reëling in die toekoms sal wees waar leraars graag 
beroepbaar wil bly in die Ned Geref Kerk.  
4.1.2.3.3 gee opdrag dat Reglement 12 dienooreenkomstig hersien word met die oog op die 
volgende vergadering van die Algemene Sinode.  

 

4.1.2.3.4 AANBEVELINGS: (Agenda 4.4, punt 4.1.2.2.2, p.278) 
Die Algemene Sinode:  
4.1.2.3.4.1 neem kennis van die ATP se hantering van bevoegdheid vir predikante in buitelandse 
kerke.  
4.1.2.3.4.2 gee opdrag aan die ATR om Reglement 12 dienooreenkomstig te hersien.  

Aanbeveling word goedgekeur.  
  
75.3.3 Predikantebegeleiding (Agenda 4.4, punt 4.1.3, p.278) 

4.1.3.1 AANBEVELINGS: (Agenda 4.4, punt 4.1.3, p.278) 
Die Algemene Sinode:  
4.1.3.1.1 wil weer die A-Z Handleiding onder kerklike vergaderings se aandag bring om te 
gebruik ten opsigte van versorging van predikante.  
4.1.3.1.2 sinodale verteenwoordigers op die ATP word versoek om die A-Z Handleiding weer 
onder kerkrade/ringe se aandag te bring.  

Die aanbeveling word goedgekeur.  
  
75.3.4 Standplaasverwisseling (Agenda 4.4, punt 4.1.4, p.278-279) 

4.1.4.1 AANBEVELINGS: STANDPLAASVERWISSELING (Agenda 4.4, punt 4.1.4, p.279) 
Die Algemene Sinode:  
4.1.4.1.1 Neem kennis van die situasie van standplaasverwisseling binne die NG Kerk.  
4.1.4.1.2 Neem kennis dat die ATP voortaan nie meer direk betrokke gaan wees by 
standplaasverwisseling nie.  

Die aanbeveling word goedgekeur.  
 
75.3.5 Verdere opleiding en VBO krediete (Agenda 4.4, punt 4.1.5, p.279) 
75.3.5.1 VBO Forum (Agenda 4.4, punt 4.1.5.1, p.279) 

4.1.5.1.1 AANBEVELINGS: (Agenda 4.4, punt 4.1.5.1, p.279) 
Die Algemene Sinode:  
4.1.5.1.2 neem kennis van die ATP se hantering van VBO Krediete  
4.1.5.1.3 ondersteun die voorstel dat die VBO Forum ‘n selfstandige taakspan van die Algemene 
Sinode word.  
4.1.5.1.4 dra dit aan die VBO Forum op om ondersoek in te stel na die bestuur van predikante se 
VBO krediete.  

Die aanbeveling word goedgekeur.  

75.3.5.2 Aanlyn platform ondersteuning (Agenda 4.4, punt 4.1.5.2, p.279-280)  

4.1.5.2.1 AANBEVELINGS: (Agenda 4.4, punt 4.1.5.2, p.280)  
Die Algemene Sinode  
4.1.5.2.1.1 neem kennis van die ATP se inisiatief om predikante te help om kursusse by te woon 
wat meer bekostigbaar is.  
4.1.5.2.1.2 spreek sy dank uit teenoor die ATP vir hierdie ondersteuning aan die Opleidingsentra 
en predikante.  
4.1.5.2.1.3 versoek die ATP om voort te gaan met hierdie finansiële ondersteuning.  

Die aanbeveling word goedgekeur.  
 
75.4. AFTREE OUDERDOM VAN PREDIKANTE (AGENDA 4.4, PUNT 5, P.280) 

5.1.1 BESLUIT: (Agenda 4.4, punt 5, p.280)  
5.1.1.1 Herbevestig die ATP se interpretasie dat: 
i) daar nie vir die huidige aan die aftree ouderdom van 65 jaar verander word nie 
ii) die huidige Kerkorde voorsiening maak dat predikante steeds in die bediening kan wees tot 
op 70 jarige ouderdom (vgl. reglement 12.2.1.5) 
iii) predikante na ouderdom 65 (en tot 70) kan emeriteer sonder om pensioen te neem (vgl. 
reglement 17.4.4.2) 

 

5.2 AANBEVELINGS: (Agenda 4.4, punt 5, p.280)  
Die Algemene Sinode  
5.2.1 neem kennis van die ATP se besluit.  
5.2.2 besluit dat die aftree-ouderdom van predikante steeds 65 jaar bly.  
5.2.3 neem kennis dat daar in die reglement genoegsame ruimte geskep word dat predikante 
wat aan die vereistes voldoen, steeds tot 70 jaar in die aktiewe bediening kan diens doen.  

Die aanbeveling word goedgekeur.  
  

76. TAAKSPAN VIR DIE ARGIEF (AGENDA 4.5, P.281-286)  
Die vergadering neem kennis van die werksaamhede van die Algemene Taakspan Argief, soos visueel 
aangebied deur dr Andrew Kok.  
  

77. VERSLAG VAN BYBEL-MEDIA (AGENDA 7.2, P.356-359) 

Die vergadering neem kennis van die werksaamhede van Bybel-Media, soos aangebied deur dr. Nico 
Simpson.  
  

78. AANDWYDING  
Die voorsitter reël dat die Vrydagsitting stiptelik om 07:30 begin en tref ook reëlings ten opsigte van 
tydelike taakspanne wat nog moet vergader, asook die konstituering van die ASM direk na die afsluiting 
van die die aandsessie.  
  
Ds. Estian Mentz tree as liturg op en gee geleentheid vir die vergadering om stil te word in die 
teenwoordigheid van die Here, waarna hy die vergadering in ‘n responsoriese gebed lei. Die 
vergadering sing Lied 333 staande, waarna Psalm 131 voorgelees word. Die vergadering sing Lied 
563, seën mekaar rondom die tafels waarna die kerse op die tafels uitgedoof word.  
  

79. VERLOF  
Naam   Sinode   Sessie   Rede   
Fralene van Zyl  Goudland  16:00 - 20:30  Persoonlik   
Joshua Katse Mojaki Goudland  Dagverlof  Siekte   
AR Dreyer  Noord-Kaapland Dagverlof  Veldbrand op plaas   
Johan Brink  Goudland  Dagverlof  Begrafnis en ondersteuning  
Deon Louw  Hoëveld  14:15-20:30  Verpligtinge  
                                                                                                                Sekundus Elana Dreyer   
Fanie Cronjé  Noordelike Sinode Dagverlof  Medies   
Hanlie Feuth  Oos-Kaapland  11:15 - Vr 12:00  Persoonlik   
Marius de Beer  Goudland  13:00 - 21:30  Persoonlik   
Louis du Plessis Goudland  13:00 - 21:30  Werksverpligting   
Theo Oosthuyzen Noordelike Sinode 20:00 - 23:00  Gesinsverantwoordelikheid  
Danie du Preez  Oostelike Sinode Dagverlof  Werksverpligting   

Hennie Cronjé  Vrystaat Sinode  Dagverlof  Rugprobleme   
Annelien Muller  Namibië  19:00 - 20:00  Vergadering   
Dean Theron  Noordelike  14:00 - 16:00  Persoonlik   
LAS Lemmer  Noordelike  17:00 -20:30  Gemeente verpligtinge  
                                                                                                                Sekundus H. Stapelberg  
CJP Niemandt  Wes-Kaapland  14:00 - 16:00  Dringende werksafspraak  
Andries Smal  Noordelike Sinode 14:00 - 21:30  Mediese rede   
Fred Wilson  Oostelike Sinode 18:00 - 21:30  Familie verpligtinge   
Yolandi Kok  Hoëveld  14:00 - 19:00  Pastorale gesprek  
                                                                                                                Sekundus Marius Gertzen  
PJ Kriel   Noordelike Sinode 19:00 - 20:30  Medies   
Frans Kok  Hoëveld  20:30 - 21:00  Boerdery aktiwiteite   

 

7.6 SESDE SITTINGSDAG: VRYDAG, 20 OKTOBER 2023  

TEMA VAN DIE DAG: “Laat ander u teenwoordigheid by ons sien, Here” 

  

SESSIE 22: VRYDAG, 20 OKTOBER 2023 OM 07:30 

  

80. OGGENDWYDING 

Dr. Gustav Claasen lei die oggendwyding en lees Psalm 125. Tafelleiers steek die wydingskers op die 
tafels aan waarna die vergadering Lied 308 sing. Na ’n oomblik van stilte sing die vergadering VONKK 
70. Na tafelgebede spreek dr. Claassen die seënbede uit en die vergadering sing Lied 552 as ’n 
danklied.  

  
81. TAFELGESPREKKE  
Dr. Frederick Marais lei die sessie in. Tydens tafelgesprekke bespreek afgevaardigdes twee-twee met 
mekaar oor hoe God se teenwoordigheid gedurende die week beleef is. Deel met die tafel dit wat jy 
gehoor het by jou gespreksgenoot, wat hy/sy huis toe neem.   

  
82. NOTULES  
Die notules van Sondag 15 Oktober 2023 – Donderdag, 19 Oktober 2023 word deur die voorsitter 
gestel. Die vergadering keur die notules goed. 

  
83. EERSTE VERSLAG VAN DIE TYDELIKE TAAKSPAN REGTE (TTR), 
DONDERDAG, 19 OKTOBER 2023, UITDEELSTUK (BYLAAG E)  
83.1 ARTIKEL 41 

Die afgevaardigde predikant met die langste diens, wat die oudste in jare is, open die 
vergadering en gaan voor totdat die moderator gekies is. Die Algemene Sekretaris help met die 
konstituering van die vergadering en die verkiesing van die moderator. (Kerkorde 2019)  

Artikel 41 word nie gewysig nie. Artikels 39 en 40 word onveranderd gelaat. 
  
83.2 ARTIKEL 64 TUG- EN DISSIPLINÊRE MAATREËLS   

64.1 Die onderstaande tug- en/of dissiplinêre maatreëls kan deur tugliggame toegepas word:   
 
64.2 Lidmate   
64.2.1 ’n vermaning in ’n privaatgesprek of ter vergadering van die tugliggaam met die oog op 
berou en bekering;   
64.2.2 geestelike begeleiding en herderlike sorg;   
64.2.3 afsnyding van die gemeente.    
  
64.3 Ouderlinge en diakens   
64.3.1 ’n vermaning in ’n privaatgesprek of ter vergadering van die tugliggaam;   
64.3.2  skorsing met of sonder opskorting van lidmaatregte totdat daar bewys van grondige 
berou is;   
64.3.3 opheffing van ampsbevoegdheid  totdat daar ‘n bewys van grondige berou is;   

64.4 Gelegitimeerdes  
64.4.1 ’n vermaning  ter vergadering van die tugliggaam,    
64.4.2’n skriftelike waarskuwing deur die tugliggaam met verslag aan die werkgewer;   
64.4.3  opskorting van legitimasie vir ’n vasgestelde tydperk met een of meer van die volgende 
maatreëls:   
64.4.3.1 gedeeltelike of volle weerhouding van lewensonderhoud en toelaes deur die werkgewer. 
(Uitgawes wat direk met die nakoming van pligte te doen het, kan weerhou word.)   
64.4.3.2 Indien die tugliggaam nie oortuig is van die egtheid van die berou nie, kan hierdie 
opskorting van legitimasie verleng word.   
64.4.3.3 Verlies van legitimasie waarna die kerkraad verplig is om uitvoering gee aan Artikel 12.   

64.4.3.3.1 Hierdie verlies van legitimasie kan vir ’n vasgestelde tydperk of permanent wees.   
64.4.3.3.1.1 In die geval van die tydelike verlies van bevoegdheid is die betrokkene weer 
beroepbaar na die verstryking van die vasgestelde tydperk.    
64.4.3.3.1.2 In die geval van permanente verlies van bevoegdheid word die Akte van Legitimasie 
nietig verklaar    
64.4.3.3.2. Kennisgewings word in beide gevalle aan die Algemene Taakspan Predikantesake 
gegee.    

Goedgekeur  
  
83.3 REDAKSIONELE VERANDERINGE   
Die Algemene Sinode keur goed dat die volgende redaksionele verandering aan al die toepaslike 
Kerkorde Artikels aangebring word.   
   

2.1 Verander alle dooplidmate en belydende lidmate na lidmate. - Goedgekeur. 
2.2 Vroulike voornaamwoorde “sy” en “haar” word aangebring waar persoon, lidmaat, predikant 
ens. gebruik word.  – Kennis geneem. 
 2.3 Liturgiese riglyne kry 'n voetnota wat aandui dat dit formuliere insluit. - Goedgekeur. 
(vgl. Amendement 15)  

 

84. VOORGESTELDE WYSIGINGS IN ARTIKELS EN REGLEMENTE 
(ADDENDUM, BYLAAG A.5.1, P.1-128) 
84.1 AMENDEMENT 15 (AANVULLENDE VERSLAG VAN DIE ATR, A 5.1, UITDEELSTUK, 
BYLAAG C) 

1. Die Algemene Sinode keur kerkorde 43.1.7 se wysiging goed met die herformulering “...die 
liturgiese riglyne en/of formuliere...” in plaas van die voorgestelde “...die liturgiese riglyne...”   
2. By Artikel 49.1 word “liturgiese riglyne” met “liturgiese riglyne en/of formuliere” vervang.  
Voorsteller: LC Jonker  
Sekondant: A Greyling    

Goedgekeur  

  
84.2 AMENDEMENT 9 (REGLEMENT 4, REGLEMENT VAN ORDE, ADDENDUM, P.18-24)  

Dit lyk of die besluit van die Algemene Sinode 2019 uitgeval het:    
Notule van die Algemene Sinode, dag 5, vierde verslag van TTR, Reglement 3: Orde, punt 4.2 
“Indien die Algemene Sinode goeie rede het om te vermoed dat ’n besluit of standpunt moontlik 
tot groot verdeeldheid kan lei, moet die sinode voor die finale besluitneming die advies van 
mindere kerkvergaderings inwin ten einde konsensus oor die betrokke sake in die NG 
Kerkverband as geheel te probeer verkry.” Dus: Die Algemene Sinode gee opdrag aan die ATR 
om te sorg dat die besluit ingeskryf word, verbatim, net soos genotuleer.  
Voorsteller: PJ Theron  
Sekondant: SJLL Marais  

Goedgekeur  

  
84.3 GOEDKEURING VAN REGLEMENTE (ADDENDUM, BYLAAG A.5.1, P.13-94 

82.3.1 Reglemente 1-25 soos gewysig, word goedgekeur. Addendum, Bylaag A.5.1, p.13-93) 
82.3.2 Nuwe Reglement 19 vir gekoppelde predikantspos (Addendum, Bylaag A.5.1, p.93-94) 
word ook deur die vergadering goedgekeur.  

84.4 RIGLYNE WAT KERKORDE ARTIKELS EN REGLEMENTE AANVUL EN TOELIG. 
(ADDENDUM, A 5.4, P.95-120)  

82.4.1 Vergadering neem kennis en keur die riglyne goed.  
82.4.2 Die term “Diensleraar” word deur die vergadering goedgekeur.  

  
84.5 AMENDEMENT 20 M.B.T. REGLEMENT 23 (ADDENDUM, BYLAAG A.5.1, P.77-82) 

Reglement 23  
3. LEERSTELLIGE BESWAAR (GRAVAMEN)   
3.1 ’n Leerstellige of etiese beswaar (gravamen) is ’n ernstige beswaar teen ’n besluit wat die 

Algemene Sinode geneem het ten opsigte van ’n leerstellige of etiese aangeleentheid.   
3.2 Alleen ’n kerkvergadering of sy gevolmagtigde kan ’n gravamen (beswaar) by die Algemene 

Sinode indien.   
3.3 ’n Gravamen (beswaar) wat hulle oorsprong by ’n lidmaat, kerkraad of ring het, word met ’n 

motivering na die betrokke samestellende sinode of moderamen of diensraad gestuur.   
3.4 Die betrokke sinodale vergadering of sy gevolmagtigde neem die gravamen (beswaar)  van 

die lidmaat, kerkraad of ring in behandeling en stuur die gravamen (beswaar) met 
bykomende kommentaar na die Algemene Sinode.    

3.5 Die beswaar (gravamen) moet binne ’n jaar voor die Algemene Sinode by die Algemene 
Sekretaris ingedien word.   

3.2 Die Algemene Taakspan Regte besluit oor die ontvanklikheid van die leerstellige beswaar 
(gravamen) met verslag aan die moderamen van die Algemene Sinode.   

3.3 Indien die leerstellige beswaar (gravamen) ontvanklik is, word dit vir oorweging aan die 
volgende Algemene Sinode voorgelê.   

3.4 Indien die leerstellige beswaar (gravamen) nie ontvanklik is nie, word die beswaarde na 
verslag aan die ASM skriftelik in kennis gestel van die redes waarom die leerstellige beswaar 
(gravamen) nie ontvanklik is nie.   

3.3.3 Indien die beswaar (gravamen) ontvanklik is, verwys die ASM of sy gevolmagtigde 
(dagbestuur van die ASM) dit na ‘n taakspan vir hantering met verslag aan die Algemene 
Sinode.   

3.3.4 Die taakspan kan die indiener van die beswaar (gravamen) vooraf aanhoor met die oog op 
die hantering van die beswaar.   

3.3.5 Alle besware (gravamina) word volledig in die agenda van die Algemene Sinode 
opgeneem.   

3.6 Vir die aanvaarding vir 'n beswaar (gravamen) word 'n tweederde meerderheid vereis 
(vergelyk artikel 44.4).   

Voorsteller: C Weideman  
Sekondant: A Celliers  

Amendement 20 – Goedgekeur met orde mosie 18 om in 3.1 die woord eties te skraap  
  
84.5.1 Mosie 18 m.b.t. Amendement 20 (Reglement 23, Addendum, Bylaag A.5.1, punt 3, p.78) 

Skrap asb “of eties” in 3.1  
Voorsteller: SJC Marais  
Sekondant: EH van Wyk  

 Goedgekeur  
  

84.6 BESKRYWINGSPUNT B2 (NOORDELIKE SINODE) (SAMESTELLING VAN AFVAARDIGING 

NA ALGEMENE SINODE, ADDENDUM, P.131-132) 

Voorstel: 
Die Noordelike Sinode versoek die Algemene Sinode om Artikel 38 van die Kerkorde so te wysig 
dat die Algemene Sinode se samestelling bestaan uit ’n gelyke aantal afgevaardigdes van elke 
samestellende sinode.   
 
Aanbeveling: 
Die Algemene Sinode wysig Artikel 38 van die Kerkorde soos volg:   
Artikel 38    
Samestelling en frekwensie van vergaderings    
38.1 Die Algemene Sinode vergader elke vier jaar.   

38.2 Die vergadering van die Algemene Sinode bestaan uit ’n maksimum van 370 afgevaardigdes 
wat sover moontlik saamgestel word uit ’n gelyke aantal predikante en kerkraadslede soos 
volg:   
38.3 200 afgevaardigdes wat uit 20 persone per samestellende sinode saamgestel word, 
waarvan die helfte verkieslik jonger as 40 jaar moet wees.     
38.4 160 afgevaardigdes word proporsioneel volgens die aantal belydende lidmate van elke 
samestellende sinode aangewys.     
38.2.1 36 afgevaardigdes uit elke sinode;   
38.2.2 10 afgevaardigdes uit die vyf opleidingsentra;   
38.2.3 diversiteit in terme van ouderdom en geslag moet in ag geneem word.   
38.3 Afgevaardigdes van die samestellende sinodes en opleidingsentra het volle sittingsreg.   
38.5 Die Algemene Kuratorium wys 10 afgevaardigdes uit die vyf opleidingsentra, met volle 
sittingsreg aan. Hierdie persone word addisioneel bygevoeg by die getal afgevaardigdes uit die 
betrokke samestellende sinodes.     
38.6 Diversiteit ten opsigte van geslag en ouderdom word in ag geneem met die saamstelling 
van afvaardigings.    
38.74 Elke afvaardiging moet van ’n geloofsbrief voorsien wees.   

Na aanleiding van onderstaande Mosie 17 word Beskrywingspunt B2 na die ATR verwys.  
  
84.6.1 Mosie 17 m.b.t. Beskrywingspunt B2 (Samestelling van die AS, Addendum p.133-141)  

Die Algemene Sinode besluit dat:   
Die beskrywingspunt B2 verwys word na die ATR om in oorleg met navorsing die volgende 
vergadering van die AS te dien met ’n volhoubare besluit in sake die getal afvaardiging na die 
AS.   
Voorsteller: C Swanepoel  
Sekondant: CJP Niemandt  

Goedgekeur  
  
84.7 BESKRYWINGSPUNT B3 M.B.T. WYSIGING VAN KERKORDE ARTIKELS 44 EN 45 
(ADDENDUM, P.133-143)  

1 Die Algemene Sinode neem kennis van die Sinode van Wes-Kaapland wat treur daaroor dat 
die Belydenis van Belhar nog nie deel is van die NG Kerk se belydenisgrondslag nie, asook oor 
die feit dat dit binne die huidige kerkordelike bestel feitlik onmoontlik is om énige belydenisskrif 
– nie net die Belydenis van Belhar nie – te aanvaar.    
2 Die Algemene Sinode neem kennis dat die Sinode van Wes-Kaapland ‘n diskrepansie in die 
Kerkorde uitwys soos wat dit tans geformuleer is, en spesifiek die tweederde meerderheid-
beginsel soos vervat in Artikels 35.7 en 44.   
3 Die Algemene Sinode neem kennis van die Sinode van Wes-Kaapland se versoek dat Kerkorde 
Artikel 44 gewysig word om dit prakties moontlik te maak dat die belydenisgrondslag van die 
NG Kerk wel uitgebrei kan word, op voorwaarde dat die Algemene Sinode vooraf bevind het dat 
sodanige belydenisskrif nie in stryd is met die Skrif, die Formuliere van Eenheid en die erkende 
ekumeniese belydenisse nie.”    
4 Die Algemene Sinode gee opdrag aan die Algemene Taakspan Regte om kerkregtelike opsies 
aan die huidige vergadering van die Algemene Sinode voor te lê, ten einde uitvoering te gee aan 
die versoek van die Sinode van Wes-Kaapland.    

Die vergadering neem kennis van punt 1-3. 
Punt 4 word na die ATR verwys. 

 

85. AMENDEMENT RAKENDE DIE 2019 SGV-BESLUIT  
Die ondervoorsitter Ds. Maartjie van der Westhuizen neem die voorsitter stoel.  
Die voorsitter maak die volgende opmerking op aan die vergadering: Na baie luister, kan ons nog steeds 
van mekaar verskil. Dit beteken nie dat ons nie geluister het nie.  
Ter wille van die goeie orde gaan net 3 vrae toegelaat word ter inligting. Die vergadering verklaar hulle 
instemming met bogenoemde reëling. stem toe. Vier inligtingsvrae is geopper.   
  
Ds. Jan Lubbe neem weer die voorsitter stoel in en stel die Amendement (Amendement 13) rakende 
die 2019 SGV-besluit aan die vergadering. Die voorsitter toets eers die vergadering ooreenkomstig 
Reglement 1.5.3.3 of hul tot stemming wil oorgaan. By wyse van hand opsteek besluit die vergadering 

oor tot stemming oor te gaan.  Die voorsitter stel Amendement 13 rakende die 2019 SGV-besluit punt-
vir-punt aan die orde: 

  
85.1 AMENDEMENT 13: SVG-BESLUIT 2019  

1. Die Algemene Sinode 2023,  
1.1 het kennis geneem van al die verslae, beskrywingspunte en gravamina oor die besluit van 

die Algemene Sinode 2019 oor selfdegeslagverbintenisse. Hierdie stukke was vooraf in die 
agenda opgeneem en is aan die vergadering voorgelê;  

1.2 het na aanleiding van hierdie dokumente opnuut ‘n openhartige geloofsonderskeidende 
gesprek oor die 2019-besluit gevoer. Daar is onder andere in kleiner tafelgesprekke én in 
die groter vergadering na ‘n verskeidenheid van standpunte geluister;  

1.1 -1.2 GOEDGEKEUR  
 

1.3  het onder die indruk gekom van verwarring, verwonding en vervreemding wat deur baie 
 lidmate oor ’n lang tydperk in hierdie proses beleef is. Ons is opreg jammer dat dít gebeur 

  het;  
1.4 erken dat daar ’n diepe verdeeldheid hieroor in ons kerkverband bestaan. Dit belemmer ons 

meelewing met mekaar, ons getuienis oor die versoening in Christus, en ons vervulling van 
ons roeping; en  

1.5 het óók bewus geword dat daar ‘n opregte verlange in ons kerk leef na groter eens-
gesindheid in ons getuienis en roeping nou, al ís ons in hierdie saak nie eenstemmig nie.  

1.3 -1.5 GOEDGEKEUR   

 
2. Die Algemene Sinode 2023 bevestig 

2.1 dat ons voortgesette nadenke, gesprek en besluitneming oor menslike seksualiteit en 
selfdegeslagverbintenisse, ten diepste voortvloei uit ons belydenis oor die Skrif as Woord 
van God. Ons gebed is dat wanneer ons dit lees, ons deur God gelei sal word tot meer 
geduld met mekaar, ’n beter verstaan van sy boodskap aan ons, en ‘n groter afhanklikheid 
van God; en 

2.2 dat ons nadenke, gesprek en besluitneming oor selfdegeslagverbintenisse binne die 
raamwerk van ons Kerkorde én die grondwet en regstelsels van ons onderskeie lande 
geskied. Daarin word die beginsels van nie-diskriminasie, die waardigheid van alle mense 
en die vryheid van geloofsoortuiging en -assosiasie beskerm.  

3. In die lig van bogenoemde, volstaan die Algemene Sinode 2023 daarom met die besluit van 
2019, en beklemtoon ons:  

3.1 dat die huwelik as ’n lewenslange verbintenis tussen een man en een vrou, ’n Godgegewe 
veilige ruimte is waarin die waardes van liefde en trou, wedersydse respek en versorging 
tot vervulling kom;  

3.2 dat daar onder ons verskillende sieninge oor die status van selfdegeslagverbintenisse 
bestaan;  

3.3 dat alle vorme van losbandigheid en promiskuïteit verwerp word;  
3.4 dat daar ruimte geskep is vir kerkrade en predikante wat hul weg oopsien om burgerlike 

verbintenisse tussen persone van dieselfde geslag te bevestig, asook vir hulle wat nie hul 
weg daartoe oopsien nie. 

2-3 GOEDGEKEUR  
 

4. Die Algemene Sinode 2023 besluit derhalwe, om in die uitvoering van hierdie besluit, dit nie 
net as ‘n etiese- of kerkregtelike kwessie te hanteer nie, maar in die eerste instansie 
pastoraal in gemeentes waar ons mekaar as medegelowiges liefhet, bemoedig en God saam 
wil dien.  

5. Die Algemene Sinode wysig Artikel 32 van ons Kerkorde sodat dit sal lui:  
5.1 wysig Artikel 32 van ons Kerkorde sodat dit sal lui:  “Die sinode word saamgestel uit 

afgevaardigdes van gemeentes wat geografies ‘n eenheid vorm en maklik vergader. Die 
groepering kan deur die Algemene Sinode/ASM gewysig word op versoek van en met 
goedkeuring van die betrokke sinode(s)/sinodale kommissie(s).”   

5.2 besluit om aan die hand van Artikel 45 van die inwerkingstelling van die wysiging op te 
skort onderhewig daaraan dat –   Die besluit verwys word na samestellende 
sinodes/sinodale kommissies om insette van hul te bekom ten opsigte van die prosedure 
vir die uitvoering van Artikel 32; en   die insette soos bekom deur die ASM in oorleg met die 
ATR goedgekeur is.     

4-5 GOEDGEKEUR  

 
6  Die Algemene Sinode dra dit aan die Moderamen (ASM) op om:  
6.1 in konstruktiewe gesprek met die samestellende sinodes oor ons besluit rakende 

selfdegeslagverbintenisse en hul hantering van die besluit, te bly; en  
6.2 om die samestellende sinodes en ringe in daardie sinodes, konstruktief te ondersteun in 

hul verdere gesprekke met gemeentes, kerkrade, leraars en lidmate wat ’n behoefte daartoe 
het.  

6 GOEDGEKEUR  

 

85.1.1 Amendement 13 rakende 2019 SGV-besluit is na stemming daaroor, aanvaar. 
85.1.2 Die amendement vervang die voorstel vanaf ATLAS rakende die 2019 SGV besluit.   

  
86. AANVULLENDE VERSLAG VAN ATLAS (UITDEELSTUK) 
86.1 BESKRYWINGSPUNT VAN DIE NG KERK IN NAMIBIË: GETUIENIS OOR SELFDEGESLAG-
SEKSUELE VERHOUDINGS (ADDENDUM, P.200-202) (UITDEELSTUK, PUNT 1.5, P.2-3) 

Aanbeveling:   
1.5.1 Die Algemene Sinode neem kennis van die beskrywingspunt van die NG Kerk in Namibië: 
Getuienis oor selfdegeslag-seksuele verhoudings.    
1.5.2 Die Algemene Sinode wys daarop dat die beskrywingspunt die standpunt van ‘n bepaalde 
kant in die voortgaande gesprek uitdruk (‘n standpunt waarvoor die 2019-besluit wel ruimte 
maak).    
1.5.3 Die Algemene Sinode besluit om, in lyn met die aanbeveling wat die Sinode van Namibië 
in hierdie beskrywingspunt stel, die beskrywingspunt na die ATLAS-werkgroep vir huwelik en 
seksualiteit deur te gee.    

 Die aanbeveling word goedgekeur   

  
86.2 BESKRYWINGSPUNT VAN DIE NG KERK VRYSTAAT OOR SEKSUALITEIT, HUWELIK EN 
SELFDEGESLAGVERBINTENISSE (ADDENDUM, P.152-154) (UITDEELSTUK, PUNT 1.3, P.1-2) 
Aanbeveling:    
1.3.1 Die Algemene Sinode neem kennis van die besluit oor “seksualiteit, huwelik en 
selfdegeslagverbintenisse” wat die NG Kerk Vrystaat tydens die buitengewone sinodesitting in 
Bloemfontein op 18 April 2023 geneem het.    
1.3.2 Die Algemene Sinode herbevestig die volgende konsensus van die 2007 sinode:    
“Alhoewel daar ook verskil van mening oor die huwelik bestaan, is daar ten minste konsensus 
daaroor dat die huwelik tussen ‘n man en ‘n vrou ‘n belangrike instelling van God is” (Agenda 
AS 2007, p.142).    
1.3.3 Die Algemene Sinode wys daarop dat in alle tussenmenslike relasies die waardes van liefde 
en trou, wedersydse respek en onderlinge versorging uitdrukking moet vind.    
1.3.4 Die Algemene Sinode herbevestig dat alle vorme van losbandigheid en promiskuïteit 
afgekeur word.    
1.3.5 Die Algemene Sinode verwys hierdie beskrywingspunt na ATLAS se werkgroep oor die 
huwelik en seksualiteit, om te ondersoek of ‘n duideliker en bondiger formulering van die 2019-
besluit gemaak sou kon word (die tweede opsie wat teen die einde van die beskrywingspunt op 
p.154 gebied word).    
1.3.6 In die lig van ‘n verbintenis tot ‘n geduldige en gespreksmatige benadering, ‘n versigtigheid 
om die sinode in ‘n besluitnemingsdrukgang te plaas, en in die gees van die Sinode van die 
Vrystaat se verduideliking van ons omgang met die Skrif as ‘n “begaanbare weg”, versoek die 
1.3.7 Algemene Sinode alle belanghebbendes om op alle vlakke van kerkwees in gesprek met 
mekaar te bly en in die proses te soek na die grootste moontlike konsensus.    
Die Algemene Sinode spreek waardering uit vir die versoek in punt 5 van die Vrystaat Sinode se 
beskrywingspunt dat die aangeleentheid nie bloot as ‘n etiese of kerkregtelike aangeleentheid 
hanteer word nie, maar in die eerste instansie pastoraal in gemeentes waar ons mekaar as 
medegelowiges liefhet, bemoedig en God se wil saam dien.    

 Die aanbeveling word goedgekeur.  

86.3 MOSIE 19   

Dat daar aangeteken word dat ek teen punt 1, 2 en 3 van die amendement gestem het.   
Bertus Griebenouw   
Bothasrus   
Despatch   

 Kennis geneem  

  
86.4 AMENDEMENT 12   

Die Algemene Sinode spreek dank uit teenoor ATLAS vir hulle vorderingsverslag asook die 
kommentaar van die vloer van die AS. ATLAS word versoek om ‘n opgedateerde verslag aan die 
10 samestellende sinodes te bedien wat die verskeidenheid van kommentaar wat van die vloer 
tydens die AS gelewer is, in ag neem.  
 
Die AS verwys die opgedateerde verslag na die 10 samestellende sinodes. Die AS neem ons 
belydenis van die Drie-Enige God as vertrekpunt en verwerp alle vorme van sinkretisme.  
Voortspruitend hieruit kan ’n gespreksgids deur ATLAS en die Taakspan Evangelisasie 
ontwikkel word wat vir Christene konkrete leiding gee in hulle omgang met mense van ander 
gelowe, ook in publieke ruimtes.   
 
Die AS versoek dat hierdie gespreksgids voorgelê word aan die AS in sitting 2027. Die AS 
versoek ATLAS om ’n werkgroep aan te wys om ’n ondersoek te doen oor die kenmerke, 
oortuigings en behoeftes van mense wat hulleself nie met enige godsdiensgroepering assosieer 
nie met verslagdoening aan die AS van 2027.   
Voorsteller: CJ De Jager 
Sekondant: CR Benade  

Amendement 12 word goedgekeur.   

  
87. VERSLAG VAN TYDELIKE TAAKSPAN VIR LEER EN AKTUELE SAKE 
(UITDEELSTUK, BYLAAG F)  
87.1 GRAVAMEN 18 (ADDENDUM, P.331-340, VERSLAG VAN TTLAS, PUNT 1, P.1)  

Gravamen van Dr. Rocco Hough: Korreksies/bywerkings aan ons Belydenisskrifte (Gravamen 
18, Aanvullende Agenda, p.331)   
Aanbeveling:    
Die Algemene Sinode versoek die ASM om ondersoek in te stel na die moontlikheid van ‘n nuwe 
Afrikaanse vertaling van die Belydenisskrifte uit die oorspronklike tale.    

 Aanbeveling goedgekeur  

  
87.2 GRAVAMEN 8 (ADDENDUM, PP 268-293, VERSLAG VAN TTLAS, PUNT 2, P.1-2)  

Gravamen van Ds. Marcel Vosloo: NG Kerk se Doopbeskouing  

Aanbeveling:    
Die Algemene Sinode wys die versoek van die hand.    

 Aanbeveling goedgekeur  

  
87.3 BESKRYWINGSPUNT EN GRAVAMINA WAT OOR DIE BOSE HANDEL (VERSLAG VAN 
TTLAS, PUNT 3, P.2-3)  
87.3.1 Beskrywingspunt B7, NG Kerk Vrystaat (Addendum, p.155-156) 
87.3.2 Gravamen G2, Janse van Rensburg & Danzfuss (Addendum, p.230-237) 
87.3.3 Gravamen G5, NG Kerk DuToitspan (Addendum, punt 2.7, p.256-257) 
87.3.4 Gravamen G6, NG Kerk Albertyn, (Addendum, p.263) 

Aanbeveling:   
3.1. Die Algemene Sinode keur die beskrywingspunt van Vrystaat Sinode (Addendum Bundel 
p.155-156, punte 5-9) goed:   
a. Dat in sake die inhoud van ons geloofsbelydenis soos uitgedruk in die Apostolicum en 
spesifiek aangaande God as Skepper, Christus as ons Verlosser – in sy ontvangenis, 
verkondiging, sterwe, opstanding, hemelvaart en wederkoms – en die Heilige Gees as ons 
Trooster, ons as sinode dit verstaan in die gees en strekking van hoe die belydenisskrifte uit die 
tyd van die Reformasie dit uitlê en dit in ons gereformeerde tradisie vertolk en in ons eredienste 
verkondig word;   

b. Wat die bose en boosheid betref, ons die verskeidenheid van spreke daaroor in die Skrif én 
in ons belydenisskrifte erken, soos wat dit steeds ook in ons tyd en konteks in verskillende 
gestaltes manifesteer;   
c. Dat ons daarom gelowiges wil oproep om te leef as getuies “van Hom wat julle uit die 
duisternis geroep het na sy wonderlike lig” (1 Pet. 2:9), en in die woorde van die “Onse Vader” 
te bly bid dat God ons van die bose sal verlos – van “ons doodsvyande, die duiwel, die wêreld 
en ons eie sondige natuur” (Heidelbergse Kategismus, Sondag 52);   
d. Versoek daarom die Algemene Sinode van 2023 om in besluite oor sake rakende die inhoud 
van ons geloofsbelydenis en ander aktuele sake, geloofsonderskeidend met die Skrif en ons 
belydenisgrondslag om te gaan en te waak teen standpunte en uitsprake wat lidmate en leraars 
hieroor mag verwar; en   
e. Om daarom die besluite van 2011, 2013 en 2015 oor die Bediening van die Bevryding en Bose 
in die lig van bogenoemde (punte 5 tot 8) van die beskrywingspunt verstaan moet word.   
3.2. Die Algemene Sinode neem kennis van die drie gravamina.   

Aanbeveling goedgekeur   
 

Die vergadering verdaag vir ’n geriefsposing. 

SESSIE 23: VRYDAG, 20 OKTOBER 2023 OM 11:00. 
 
Die voorsitter gee geleentheid vir die Algemene Taakspan Fondse en Bates om verslag te doen. 
 

88. ALGEMENE TAAKSPAN FONDSE EN BATES (AGENDA 4.1, P.253-268)  
Ds. Petrus Botha stel die verslag van die Algemene Taakspan Fondse en Bates aan die orde. 

88.1 VOORSTELLE EN AANBEVELINGS WAT FINANSIËLE IMPLIKASIES HET. (AGENDA 4.1, 
PUNT 3, P.254)  

3.1 AANBEVELING: (AGENDA 4.1, P.254) 

Die Algemene Sinode wys ‘n Tydelike Algemene Taakspan Fondse en Bates aan vir die 

vergadering in sitting. [Die voorsitter van die ATFB onttrek AANBEVELING 3.1] 

3.2 AANBEVELING:  

Die Algemene Sinode besluit dat alle voorstelle wat ‘n finansiële implikasie het eers na die 

Tydelike Algemene Taakspan Fondse en Bates verwys word. 

Aanbeveling 3.2 goedgekeur 

 

88.2 HERSIENING EN WYSIGING VAN DIE REGLEMENT VAN DIE ATFB (AGENDA 4.1, PUNT 4, 

P.254) 

4.1 Die gewysigde Reglement vir die ATFB is aangeheg as ATFB Bylaag 1 (p.258-259) 

4.2 AANBEVELING: REGLEMENT 6 (REGLEMENT VIR DIE ATFB)  

Die Algemene Sinode keur die gewysigde Reglement van die ATFB goed. 

Reeds goedgekeur 

 

88.3 VERSLAG VAN DIE BELEGGINGSKOMITEE (AGENDA 4.1, PUNT 5, P.255) 

Dr. Leon Foot dien die verslag van die Beleggingskomitee. 

5.1 Die verslag van die Beleggingskomitee is aangeheg as ATFB Bylaag 2 (p.260-263) 

5.2 AANBEVELINGS: BELEGGINGS  

Die Algemene Sinode besluit om  

5.2.1 die mandaat dat die ATFB die verantwoordelikheid het om sy beleggingsportefeulje 

deurlopend te beskerm deur te verseker dat die nodige maatreëls in plek is, te herbevestig.  

5.2.2 die huidige bate-allokasie te hersien en aan te pas vir die huidige ekonomiese 

omstandighede. Die Beleggingskomitee in oorleg met die ATFB moet dit hanteer en afhandel. 

5.2.3 die Beleggingskomitee se verslag met dank te aanvaar. 

Aanbevelings goedgekeur 

88.4 BEGROTING 2023/2024 (AGENDA 4.1, PUNT 7, P.255-257) 

7.4 AANBEVELINGS: BEGROTING 

7.4.1 Die Algemene Sinode besluit om te herbesin oor die nodigheid van lidmaatskap van al die 

verskeie ekumeniese liggame in die lig van baie hoë ledegeld.  

7.4.2 Die Algemene Sinode versoek die ASM om te besin oor die moontlike vermindering van 

taakspanne weens koste-implikasies vir die Algemene Sinode.  

7.4.3 Die Algemene Sinode neem met erns kennis van punte 6.3.1-6.3.7 in die lig van die 

inleidende opmerkings van hierdie verslag. 

Aanbevelings goedgekeur. 

 

89. AANVULLENDE VERSLAG VAN DIE ATR (UITDEELSTUK, BYLAAG C) 
Dr. Dewyk Ungerer dra die aanvullende verslag voor met beklemtoning dat elke beskrywingspunt wat 

ontvanklik is, hanteer word ongeag die tyd wat die ontvang is tot en met die aanvang van die sinode.  

Die aangehegte verslag (Bylaag C) verduidelik hoe beskrywingspunte oorweeg en hanteer is  

 

89.1 HERSKIKKING VAN DIE POSTESTRUKTUUR BY DIE ALGEMENE SINODE (UITDEELSTUK, 

PUNT 4, P.2) 

AANBEVELING: 
Die Algemene Sinode keur die herskikking van die postestruktuur goed en gee opdrag dat die 

ATR die reglemente dienooreenkomstig wysig. 

Aanbeveling goedgekeur. 

 

90. ALGEMENE KURATORIUM AANVULLENDE VERSLAG (UITDEELSTUK) 
Ds. Hannes Windell hanteer die aanvullende verslag van die Algemene Kuratorium. 

Dr. S Marais bevestig dat  

90.1. Punt 12.2 (Agenda 3.3, punt 12, p.133-135) reeds goedgekeur is; 

90.2. Punt 12.4 en 12.5 (Agenda 3.3, punt 12, p.134) reeds by die ATR-verslag afgehandel is. 

Die vergadering neem kennis van bostaande opmerkings. 

 

90.1 ALGEMENE DOSENTERAAD (AGENDA 3.3, PUNT 12.6, P.134-135) 

Voorstel: 

Die Algemene Dosenteraad is ‘n subkommissie van die AK en het volle sittingsreg by die AK. Al 

die dosente wat gelegitimeerdes is van die NGK en deur die vier Kuratoria bevestig is as kerklike 

dosent is lede van die ADR.  

Die gelegitimeerde dosente wat deur ‘n Kuratorium bevestig is, maar wat by ander akademiese 

instellings teologiese onderrig gee, kan as waarnemers deelneem aan die ADR. 

 

91. AMENDEMENTE, VOORSTELLE, MOSIES en AANBEVELINGS. 
91.1 AMENDEMENT 21 (UITBREIDING VAN DIE ASM DAGBESTUUR) 

Die Dagbestuur van die ASM word uitgebrei om elk ’n lid van die samestellende sinodes in te 

sluit.  

VOORSTELLER: B Tolmay 

SEKONDANT: G du Plessis 

Amendement 21 word goedgekeur. 

 
91.2 EFFEKTIEWE INWERKINGTREDING VAN DIE REGLEMENTE (AGENDA 3.2, PUNT 8, P.105-

106) 

8.1 AANBEVELING  

Die Algemene Sinode besluit dat: 

8.1.1 die reglemente van die Algemene Sinode van krag word en effektief in werking tree sodra 

dit deur die ATR op die webwerf van die Algemene Sinode beskikbaar gestel is.  

8.1.2 alle wysigings aan die reglemente wat 'n invloed het op die funksionering van die Algemene 

Sinode, die ASM, asook die taakspanne van die Algemene Sinode onmiddellik van krag is na 

afloop van die vergadering. 

8.2 AANBEVELING 

8.2.1 Die sinode gee opdrag aan die ASM om in oorleg met die ATR, reglementêre wysiging wat 

per abuis agterweë gebly het en potensieel ’n nadelige gevolg vir die funksionering van die 

Algemene Sinodale sisteem kan hê, aan die reglemente te bring. 

Aanbeveling word goedgekeur 

 

91.3 VOORSTEL 1 

VOORSTEL 1  

2.1 Die Algemene Sinode neem kennis dat 100 gemeentes (NG gemeentes) sedert 2019 besluit 

het om te doleer.  

2.2 Die Algemene Sinode neem kennis dat 56 gemeentes gekies het om ’n pad saam te loop (sun 

odos – saam op pad of sinode).  

2.3 In die lig van die waarde van luister en in ’n poging om die dooie punt met die 56 NG 

Gemeentes op te los, wys die Algemene Sinode ’n taakspan aan om in samewerking en 

konsultasie met die plaaslike sinodes waarin die 56 gemeentes val, in gesprek te tree met die 

betrokke gemeentes met terugvoering aan die volle ASM.  

VOORSTELLER: LC Jonker  

SEKONDANT: CJ de Jager 

 Voorstel 1 word met toestemming van die vergadering teruggetrek. 

 

91.4 VOORSTEL 12 

VOORSTEL 12  

Dit word opgedra aan ATLAS in samewerking met die Taakspan Kategese om ’n 

gespreksdokument te formuleer ten einde ouers in staat te stel om met hulle kinders oor seks, 

seksualiteit asook die Christelike huwelik te praat vanuit ’n Bybelse perspektief asook riglyne 

vir gesonde gespreksvoering.  

 VOORSTELLER: K McKenzie 

SEKONDANT: F Lambrechts 

 Voorstel 12 word goedgekeur. 

 

91.5 VOORSTEL 26 

VOORSTEL 26  

Die Algemene Sinode keur goed dat ’n herderlike brief aan alle gemeentes van die NG Kerk gerig 

word oor die uitkoms van 2023 se besluit omtrent selfdegeslagverhoudinge.  

VOORSTELLER: P Kruger 

SEKONDANT: JPT Koen 

 Voorstel 26 word goedgekeur en verwys na die ASM. 

 

91.6 VOORSTEL 20 

VOORSTEL 20  

1. Die Algemene Sinode wys ‘n permanente taakspan vir ekologie aan.  

2. Die Algemene Sinode versoek die taakspan om ‘n raamwerk dokument vir ‘n teologie van 

ekologie te ontwikkel van waaruit die kerk (sinodes en gemeentes) gehelp kan word om binne 

hul spesifieke konteks teologies verantwoordelik met die omgewing kan omgaan.  

VOORSTELLER: H Knoetze 

SEKONDANT: N Niemandt 

Voorstel 20 word goedgekeur. 

 

91.7 ORDEMOSIE VANAF VLOER NA DIE UITSPREEK VAN DIE SEËN 

Dank teenoor ds. Jan Lubbe en ds. Maartje van der Westhuizen vir die rustige en bekwame wyse 

waarop hulle die vergadering gelei het. 

Vergadering steun “ordemosie” met luide applous. 

91.8 MOSIE 20  

Mosie 20 Doopbediening het nie gedien nie. 

 

92. AFSLUITING 
Ter afsluiting word die erediens gelei deur die voorsitter van die Algemene Sinode, ds. Jan Lubbe 

waarna die vergadering die Sinodelied sing en verdaag. 

 

93. VERLOF. 

Naam   Sinode   Sessie   Rede 

F van Zyl  Goudland  Volledige dagverlof Persoonlik 

J Olivier  Oostelike Sinode Volledige dagverlof Vrou se gesondheid 

J Katse Mojaki  Goudland  Volledige dagverlof Siekte 

N du Plessis  Vrystaat Sinode  Volledige dagverlof Gemeente verpligting 

F Cronjé  Noordelike Sinode Volledige dagverlof Medies 

H Feuth   Oos-Kaapland  Volledige dagverlof Persoonlik 

Mde Beer  Goudland  Volledige dagverlof Persoonlik 

L du Plessis  Goudland  Volledige dagverlof Werksverpligting 

D du Preez  Oostelike SInode Volledige dagverlof Werksverpligting 

E Bester  Oos-Kaapland  Volledige dagverlof Gesinsverpligting 

H Cronjé  Vrystaat Sinode  Volledige dagverlof Rugprobleme 

LAS Lemmer  Noordelike Sinode Volledige dagverlof Gemeentewerk 

S Benadé  Goudland  Volledige dagverlof Gemeente verpligting 

A Smal   Noordelike Sinode Volledige dagverlof Medies 

B Marais  Hoëveld  Volledige dagverlof Krisisberading 

PJ Kriel   Noordelike Sinode Volledige dagverlof Medies 

F Kok   Hoëveld  Volledige dagverlof Boerdery aktiwiteite 

J Spangenberg  Namibië  Volledige dagverlof Afspraak met Deenos 

A Gous   Namibië  Volledige dagverlof Afspraak met Deenos 

G Janse v Rensburg Noordelike Sinode Volledige dagverlof Motorprobleme 

AJ van Jaarsveld Oostelike Sinode 10:00 - 12:00  Werksverpligting 

ACV van Wyk  Oos-Kaapland  11:00 – einde  Vlug van AS na PE 

J Grobbelaar  Oos-Kaapland  11:00 – einde  Vlug van AS na PE 

I Boshoff  Oos-Kaapland  11:00 – einde  Vlug van AS na PE 

WK Breytenbach Oos-Kaapland  11:00 – einde  Vlug van AS na PE 

RE Griebenow  Oos-Kaapland  11:00 – einde  Vlug van AS na PE 

T Kriek   Oos-Kaapland  11:00 – einde  Vlug van AS na PE 

DW Mouton  Oos-Kaapland  11:00 – einde  Vlug van AS na PE 

PCJ Nel  Oos-Kaapland  11:00 – einde  Vlug van AS na PE 

TJ van Schoor  Oos-Kaapland  11:00 – einde  Vlug van AS na PE 

PCW Potgieter  Oos-Kaapland  11:00 – einde  Vlug van AS na PE 

C Slabbert  Oos-Kaapland  11:00 – einde  Vlug van AS na PE 

PV Spies  Oos-Kaapland  11:00 – einde  Vlug van AS na PE 

CG Spies  Oos-Kaapland  11:00 – einde  Vlug van AS na PE 

JPM Stapelberg  Oos-Kaapland  11:00 – einde  Vlug van AS na PE 

HM vd Watt  Oos-Kaapland  11:00 – einde  Vlug van AS na PE 

A van Jaarsveld  Oos-Kaapland  11:00 – einde  Vlug van AS na PE 

MG van Rooyen Oos-Kaapland  11:00 – einde  Vlug van AS na PE 

W Venter  Oos-Kaapland  11:00 – einde  Vlug van AS na PE 

P vd Merwe  Goudland  11:00 – einde  Verskaf vervoer 

P Rankin  Goudland  11:00 – einde  Persoonlik 

W du Preez  Wes-Kaapland  11:30 – einde  Vervoer 

